
Müəlliflərdən 
 

“Rus musiqi ədəbiyyatı” kitabı Musiqi Kolleci, Musiqi 
Akademiyası və Naxçıvan Müəllimlər İnstitutunun “İbtidai 
sinif müəllimliyi”, “Musiqi müəllimliyi”, “Məktəbəqədər 
təhsil və təlim” üzrə  bakalavr pilləsində təhsil alan tələbələr 
üçün nəzərdə tutulub. Dərs vəsaiti iki hissədən ibarətdir.  

Birinci hissədə, XVIII əsri ikinci yarısından, XIX əsrin 
birinci yarısına, ikinci hissədə isə, XIX əsrin ikinci yarısı və 
XX əsr  rus musiqi tarixində müstəsna rol oynamış, görkəmli 
bəstəkarların həyat və yaradıcılığı haqqında geniş məlumat 
verilmişdir. Dərs vəsaiti Azərbaycan dilində rus musiqi 
tarixinə aid ədəbiyyatın az olması nəzərə alınmaqla 
yazılmışdır. Kitabda bu sahədə elmi tədqiqatlar aparmış bir 
çox xarici və rus musqişünasların ərsəyə gətirdikləri kitab və 
məqalələrin tərcümələrinə istinad edilmiş, tədrisi nəzərdə 
tutulan mövzulara aydınlıq gətirilmişdir.  

Ali və orta ixtisas musiqi və incəsənət məktəblərinin, 
Azərbaycan bölməsində fəaliyyət göstərən musiqişünaslıq, 
ifaçılıq, dirijorluq, xalq çalğı alətləri və başqa ixtisaslar üzrə 
təhsil alan tələbələr və musiqiyə marağı olan hər bir şəxs 
dərs vəsaitindən istifadə edə bilər. 

         Məhəbbət Babayeva, 
Naxçıvan Muxtar Respublikasının Əməkdar 

müəllimi, musiqişünas; 
 

 Sevinc Babayeva 
Musiqi tənqidçisi, Prezident mükafatçısı, American edition 

beynəlxalq müsabiqənin “Qran Pri” mükafatı, Azərbaycan I 
Respublika müsabiqəsinin “Qran-Pri” mükafatı, Testene art Baku III 

beynəlxalq müsabiqənin I dərəcəli laureatı. 

PYOTR İLİÇ ÇAYKOVSKİ 
(1840-1893) 

 
”Mən bütün ruhumla arzu edərdim 

ki, mənim musiqim hər yerə yayılsın, onu 
sevən, onda rahatlıq və dəstək tapan 
insanların sayı artsın” P.İ.Çaykovski. 

P.İ.Çaykovski görkəmli rus bəstəkarı, 
dirijor və musiqi xadimi olmuşdur. O, 
Qlinka və Darqamıjski ənənələrini öz yolu 
ilə davam etdirərək rus musiqisini zənginləşdirmişdir. 

Çaykovski bəstəkar, pedaqoq və publisist kimi, rus 
musiqi tarixində böyük rol oynamışdı. Onun musiqisində 
insanın daxili aləmi, yaşantısı, duyğuları, düşüncə və arzuları 
bütün zənginliyi ilə verilmişdir. Təsadüfi deyil ki, rus 
yazıçısı M.Qorki onu “dahi lirik” adlandırmışdır. O, rus 
romantizminin parlaq nümayəndəsidir. 

P.İ.Çaykovski 1840-cı il 7 mayda Rusiyanın Votxinsk 
şəhərində dağ mühəndisi İlya Petroviç Çaykovskinin 
ailəsində dünyaya gəlmişdir. Bəstəkarın anası Aleksandra 
Andreyevna əslən fransız idi. Pyotr Çaykovski atasının 
ikinci evliliyindən olan 6 uşaqdan ikincisi idi.  

O, 5 yaşında ikən piano dərsləri almağa başlayır. Üç il 
içərisində ən az müəllimi qədər bacarıqlı olur, musiqinin 
sirlərinə dərindən yiyələnir. Ata və anası övladlarının 
musiqiyə olan marağını dəstəkləyərək ona fərdi müəllim 
tuturlar. Çaykovski ailəsinin təkidi ilə 1850-ci ildə Sankt-
Peterburqda yerləşən İmperator Hüquq məktəbinə daxil olur. 

14 yaşında olarkən anası vəfat edir. 19 yaşında təhsilini 
tamamlayır və dövlət məmuru vəzifəsində çalışır. 

1862-ci ildə 22 yaşında Peterburq Konservatoriyasına 
daxil olur və burada o, A.Rubinşteyn və H.Zaremba kimi 
görkəmli pedaqoqlardan dərs alır. Gənc bəstəkar tez-tez 
Peterburq opera teatrına gedir, orada Qlinka, Darqamıjski, 
Serov və Motsart kimi dahi bəstəkarların opera və simfonik 
musiqisini  həvəslə dinləyirdi. 

Çaykovski, 1865-ci ildə konservatoriyanın məzunu 
olur. Diplom işi kimi, İ.Şillerin sənət nümunələri mətninə 
yazdığı “Sevincə doğru” kantatasına görə, konservatoriyanı 
gümüş medalla bitirir.1866-cı ildə N.Rubinşteynin dəvəti ilə, 
yeni açılmış Moskva Konservatoriyasında müəllim kimi işə 
başlayır və həmin il gənclik illərinin ən mükəmməl 
nümunəsi hesab olunan “g-moll I simfoniya”sını, bir il 
sonra isə, Çaykovski, A.N.Ostrovskinin eyni adlı dramı 
əsasında “Voevoda” lirik operasını yazır. 

Çaykovski 11 il Moskva Konservatoriyasında 
professor kimi fəaliyyət göstərir. O, bir sıra dahilərin 
(bəstəkar və pianoçu S.İ.Taneyev, istedadlı dirijor və 
pianoçu A.İ.Ziloti, görkəmli violençel çalan A.Brandukov və 
başqalarının)  yetişdirilməsində böyük rol oynayır. 

1868-ci ildən başlayaraq mətbuatda musiqi tənqidçisi 
kimi çıxış edir. Öz məqalələrində Qlinka yaradıcılığının 
böyük əhəmiyyətindən, gənc rus bəstəkarları Balakirevi, 
Rimski-Korsokovu ilk addımlarından təqdir və müdafiə 
etməsindən söz açır. 

Bəstəkar ilk dəfə “Alın yazısı” adlı simfonik şeirdə 
bütün bəstəkarlığını nümayiş etdirir. Bu əsərdə insanın ən 

xəfif duyğuları, həyəcanı və ürək çırpıntıları bütün incəliyi 
ilə təsvir edilir. Bu illərdə bəstəkar beş opera –“Qoşun 
başçısı”, “Undina”, “Opriçnik” (1870-1872), “Dəmirçi 
Vakula” (1874); “Romeo və Cülyetta” üvertüra-
fantaziyasını (1869), II, III, IV (IV simfoniyanı bəstəkar 
N.Mekə həsr edib) simfoniyalarını (1874, 1875, 1877), 
“Tufan” proqramlı simfonik əsərini, A.Ostrovskinin “Qar 
qız” pyesinə musiqi, fortepiano üçün b-mollI konsert 
(1875), violonçel ilə orkestr üçün rokoko mövzusunda 
variasiyalar, üç kvartet (1871, 1874, 1876), çoxlu romans 
və başqa sənət nümunələri yaratmışdır. 

1877-ci ildə konservatoriyada təhsil alan bir tələbəsi ilə 
evlənmiş, 9 həftə sürən evlilikdən sonra ailəsini və Moskva 
şəhərini tərk etmişdir. O, 1878-ci ildə çox varlı bir qadınla-
Nadejda fon Mekk ilə tanış olur.11 uşağı olan bu qadın 
Çaykovskiyə maddi cəhətdən çox kömək edir. Onların bir-
biri ilə əlaqəsi yalnız məktublaşma yolu ilə olur. Nadejdanın 
istəyi ilə onlar bir-birilərini əyani olaraq heç vaxt görməyir 
və Nadejdadan aldığı maddi dəstəkdən yararlanan bəstəkar 
ömrünü bəstələrinə həsr edir. 

1878-1885-ci illərədək bəstəkar Rusiya və Avropa 
arasında yaşadığı şəhərlərdə (İtaliya, İsveçrə, Almaniya, 
Fransa, Çexiya və s.) bir çox orkestrlərə rəhbərlik edir. O, 
1876-cı ildə “Françesko da Rimini” adlı simfonik 
poemasını yazır, 1877-ci ildə isə səhnəyə qoyduğu “Qu 
gölü” baleti ilə böyük şöhrət qazanır. Bu əsərlərdə bəstəkarı, 
dərindən düşündürən insanın, səadəti uğrunda mübarizəsi 
mövzusu ilk dəfə heyranedici emosional təsir gücü, psixoloji 

kəskinliyi ilə səsləndirilmiş, rus opera və simfoniyasının 
sonrakı inkişafında həlledici rol oynamışdır. 

Yaradıcılığının çiçəklənmə dövründə Nadejda fon 
Mekk onu maddi cəhətdən dəstəkləməkdən imtina edir və  
məktublaşmağı dayandırır. Bütün bu çətinliklərə 
baxmayaraq bəstəkar yazmağa davam edir. Bu illərdə o, 
skripka və orkestr üçün konsert (1878), orkestr üçün 
suitaları (1879, 1883, 1884), “Yevgeni Onegin” operasını 
(1879), “Simli alətlər üçün serenada” (1880), “Dahi 
sənətkarın xatirəsinə” fortepiano triosu (N.Rubinşteyinə 
həsr olunub), “Orleanlı qız” (F.Şiller, 1879), “Mazepa” 
(A.Puşkin, 1881-1883), “İtalyan kapriççiosu” (1880) və 
digər əsərlərini yazır. 

1885-ci ilin axırlarında bəstəkar Moskvaya qayıdır. 
Klin yaxınlığındakı Maydonovo kəndində yaşayır. Bəstəkar 
fəal surətdə rus musiqi həyatına cəlb edilərək, Musiqi 
Cəmiyyəti Moskva şöbəsinin direktoru, bir ildən sonra isə 
Rus Musiqi Cəmiyyətinin fəxri üzvü seçilir. Bu illərdə 
bəstəkar “Manfred” (1885) proqramlı simfoniyasını və 
“Çarodeyka” operasını (1885-87) yazır.  

1887-ci ildə Çaykovski Moskva, Peterburq, Kiyev, 
Çexiya, Oddesa, İsveçrə, İngiltərə, Fransa və Almaniya kimi 
böyük şəhərlərdə dirijorluq fəaliyyətini davam etdirir. Bu 
konsert səfərləri bəstəkara dünya şöhrəti qazandırır. O, bu 
şöhrətdən ilham alaraq yazırdı: “Mən vətəninə şərəf gətirə 
bilən və gətirməli olan artistəm” [1]. Səfər zamanı bəstəkar 
Q.Byulov, A.Brodskiy, A.Nikiş, A.Dvorjak, E.Qriq, K.Sen-

                                                            
1Y.Keldış. P.İ.Çaykovski. Belcanto.ru. 

Sans, Q.Maler kimi dünya şöhrətli musiqiçilərlə tanış olur və 
Şekspirin dramı üzrə “Hamlet” üvertüra-fantaziyasını yazır.  

1888-ci ildə Praqaya gedən bəstəkar böyük məhəbbətlə 
qarşılanır və eyni zamanda V simfoniyasını, 1889-cu ildə 
isə “Yatmış gözəl” baletini yazır. Ömrünün son dövrlərində 
Çaykovski yaradıcılığının zirvə nailiyyəti olan ən səciyyəvi 
əsərlərini - “İolanta” (Q.Qerçu,1891), Puşkinin süjetinə 
“Qaratoxmaq qadın” operalarını (1890), 1892-ci ildə isə  
“Fındıqqıran” (Şelkunçik) baletini yazır. Bu əsərlərin hər 
birində hüzn-faciə motivləri, işıqlı səadət arzusunu ifadə 
edən obrazlarla təzad təşkil edir. 

Çaykovskinin faciəvi obrazların təcəssümünə meyli 
təsadüfi deyildi, siyasi irticanın tüğyan etdiyi, azadlığın, 
qabaqcıl ideya və fikirlərin amansızcasına boğulduğu 
səksəninci illərdə Rusiyanın ictimai və siyasi həyatının ağır 
ovqatından irəli gəlirdi.1891-ci ildə isə Çaykovski ABŞ-a 
gedir və öz əsərlərindən ibarət konsertlər verir. Amerikada 
olduğu vaxt ərzində bəstəkar Nyu-York, Filodelfiya və 
Baltimor şəhərlərində 6 konsertdə iştirak edir. Amerika 
qəzetləri onun çıxışlarını işıqlandırır, konsertlərinə tərifli 
məqalələr yazır.  

1893-cü ildə şöhrətinin zirvəsində olan Çaykovski 
İngiltərənin Kembric Universitetinin fəxri doktoru adına 
layiq görülür. Bu illərdə bəstəkarın ən yaxşı əsərlərindən biri 
sayılan VI simfoniya yaranır. İlk dəfə həmin əsər 1893-cü il 
oktyabrın 16-da müəllifin rəhbərliyi ilə Peterburqda ifa 
olunur. Oktyabrın 25-nə keçən gecə bəstəkar qəflətən vəfat 
edir. 

Simfonik yaradıcılığı 
 

P.İ.Çaykovski ömrü boyu simfonik musiqiyə müraciət 
etmiş və lirik-dramatik rus simfoniyalarının yaradıcısı 
olmuşdur. Vyana klassiklərindən tutmuş Şuman, Berlioz və 
Listə qədər simfonik musiqinin bütün təcrübəsini dərindən 
mənimsəyən Çaykovski, Bethovenin dramının genişliyini və 
fəlsəfi ümumiləşdirmə gücünü, müasir rus gerçəkliyi, rus 
milli görüntü və intonasiya sistemi ilə birləşdirmişdir. 

Çaykovski rus musiqisində simfoniya-dram və ya 
simfoniya-faciə kimi müəyyən edilə biləcək simfoniya tipini 
yaratmış, birhissəli proqramlı simfonik üvertüranı yeni 
səviyyəyə qaldırmışdır. Onun simfonik əsərləri geniş mövzu 
və obraz dairəsini əhatə edir; burada mənzərələrin, təbiət 
lövhələrinin əks olunduğunu açıq görə bilirik. Bəstəkarın 
simfonik yaradıcılığının başlıca mövzusu insanın daxili 
aləminin füsunkarlığıdır. 

Çaykovskinin simfonik yaradıcılığında proqramlı 
əsərlər sırasında - “Manfred” adlı birhissəli simfoniya 
(Bayronun əsəri əsasında), “Romeo və Cülyetta” adlı 
üvertüra-fantaziya (Şekspirin faciəsi əsasında), “Qış 
xəyalları” I, IV, V e-moll, VI simfoniyaları, 4 süita, 
“Moçartiana”, “Hamlet” üvertüra-fantaziya, “Voevoda” 
simfonik balladası və başqa sənət əsərləri əsas yer tutur. 
Erkən yaradıcılıq dövründə yaratdığı simfoniyaları 
bəstəkarın yaradıcılıq axtarışlarını nümayiş etdirir. 

I simfoniya sol minor, “Qış xəyalları”op.13 
 

Simfoniya ilk dəfə 1868-ci ildə Moskva şəhərində, 
Nikolay Rubinşteynin rəhbərliyi ilə RMC-nin (Rus Musiqi 
Cəmiyyəti) simfonik orkestrinin ifasında səsləndirilmişdir. 
1874-cü ildə İtaliyada səfərdə olan bəstəkar, simfoniyanın 
orkestrləşdirilməsi üzərində bəzi dəyişikliklər edərək, yeni 
redaktəsini hazırlayır.  

1883-cü ildə yeni redaktə Moskva şəhərində, alman 
dirijoru M.Ermansderferin dirijorluğu ilə səsləndirilir. Əsər 
bəstəkarın doğma rus təbiətindən aldığı təəssüratları, Şimal 
qış təbiətinin sərt gözəlliyi, insanın lirik ovqatı, düşüncə və 
hissləri ilə bağlıdır. Simfoniya dörd hissədən ibarətdir. 

Birinci hissəni bəstəkar “Qış yolu boyunca xəyallar” 
adlandırmışdır. Musiqinin intonasiyalı quruluşu dərin milli 
xarakter daşımaqla rus xalq melodiyalarına çox yaxındır. 
Skripkaların tremolosu şaxta və küləkli havada qar yağışını 
əks etdirir. Öz ruhuna görə bu Puşkinin “Qış yolu” şeiri ilə 
səsləşir ki, həmin əsərdə də şair qarla örtülmüş rus təbiətini, 
kirşələrin cırıltısını, zınqırovların səsini, atların ağır qaçışını 
həzin lirika ilə təsvir etmişdir.  

Sonata formasında yazılmış simfoniya skripkaların 
çətin eşidilən tremolosu ilə başlanır. Bu fonda əsas 
partiyanın xalq mahnısına bənzər lirik melodiyası səslənir. 
Melodiya eyni vaxtda yüksək registrdə fleytada və aşağı 
registrdə faqotda ifa edilir. 

 
II hissə ağır templi “Tutqun diyar, dumanlı diyar” 

adlanır. Bu hissə 1860-cı ildə, bəstəkarın Ladoqa gölü 
ətrafına səyahəti zamanı yazılmışdır. Əsər melodik nəfəsin 
qeyri-adi genişliyi ilə diqqəti cəlb edir. 

Qaboyun ifasında kənd həyatını xatırladan lirik 

melodiya eşidilir. Fleytanın sürətli keçidləri, yüngül külək və 
göl dalğasını xatırladır. Hər bir fraqment ayrı-ayrı alətlərin 
müxtəlif ifalarında verilir. 

Möhtəşəm xoru xatırladan orkestr səslənməsində 
hadisələrin davamı gəlir və bizi simfonik inkişafın daxili 
məntiqinə tabe edərək, xarakteri tamamilə fərqli olan bir 
görüntüdən və ya ruh halından digərinə doğru aparır. 

III hissə skertsodur. Proqram başlığı yoxdur, lakin 
melanxoliq bir toxunuşla rənglənmiş, qar uçqunlarını 
fantastik dəyirmi rəqsi, bir sözlə hər şeyi göz önünə sərir. 

Skertso klarnet və fleytaların trieli ilə başlayır. 
Skripkaların şıltaq ritmi ilə qar dənəciklərinin uçuşu təsvir 
edilir. Ağac nəfəs alətlərinin ifasında xalq melodiyalarını 

xatırladan qar fırtınası rəqsini başladır. Sanki, yorğun 
düşmüş yolçunun poetik xəyalı verilir. Uzaqdan hamar, lirik 
bir vals eşidilir. Bu skertsonun melanxolik orta hissəsidir. 

Tədricən valsın səsi kəsilir, cəsarətli notlar sayəsində 
bir çovğun fəryadı eşidilir. Güclü külək, kəsici şaxta və 
qarşıda sonsuz bir qış yolu. 

IV hissə xalq şənliyi - sonata formasında yazılıb, öz 
güclü səslənməsi ilə, digər hissələrin yumşaq və şəffaf 
rənglərindən fərqlənir. Yavaş-yavaş zəif, qaranlıq səslər, 
qətiyyətsiz şəkildə yox olur. İkinci dəfə yenə konsentrasiya 
olunan “Çöldə çiçəklər açmışdı” melodiyası g-moll 
tonallığında qəmli, dalğın səslənir və susur. Həmin melodiya 
üçüncü dəfə daha işıqlı tembrdə fleyta, qaboy və klarnetin 
ifasında sanki, yeni güc toplayan skripkaların aşağı səslərdə 
müşayiəti ilə verilir. 

Proloq. Fikirləşmək. Yenə həmin melodiya eşidilir, 
lakin bu dəfə tez, enerji dolu hərəkətlə minorda deyil, major 
tonallığında işıqlı və inamlı səslənir. 

Bəstəkar milli bayram şəklini parlaq rənglərlə boyayır. 
İlk dəfə orkestrdə “ağır” mis (üç trombon, bir tuba) və bütöv 
bir zərb alətləri qrupundan istifadə edir. Bu “Çöldə çiçəklər 
açmışdı” xalq mahnısının şəhər variantıdır. 

Sürətli, marş tempində əsas tema eşidilir. Bu şənlənən, 
kütləvi xalqın təsviridir. Nikbin köməkçi partiya  si minor 
tonallığında “Çöldə çiçəklər açmışdı” mahnısı üzərində 
qurulmuşdur.  

 
  II simfoniya c-moll, op. 17. 

 
Simfoniya ilk dəfə 1873-cü il 26 yanvarda Moskva 

şəhərində, N.Rubinşteynin rəhbərliyi ilə səsləndirilmişdir. 

I hissə məşhur Ukrayna xalq mahnısı “Ana Volqa 
boyunca aşağı” versiyasına söykənən kədərli bir giriş - 
Andante sostenuto ilə başlayır. 

 
Girişi klasssik Bethoven ənənələrinə əsaslanan aktiv, 

əsas partiyanı əvəz edir. Köməkçi partiyada xəyalpərəstlik 
və arzular tamlığı əks olunur. İşlənmə bölməsində 
qarşıdurma inkişaf edir, repriza isə hər şeyi öz ətrafına 
toplayır. Koda valtornaların solosunda giriş mövzusunu qısa 
təqdimatla başa çatdırır. 

II hissə toy səhnəsini xatırladır. Teatr xüsusiyyətləri 
dəqiq marş ritmi ilə bas və ağac nəfəs alətlərinin ifasında 
aydın şəkildə özünü büruzə verir. Mis alətlər bu hissədə 
iştirak etmir, ona görə də marş öz görünüşünü itirərək, uşaq 
oyunu kimi görünür. 

III hissə fantastik, kəsici işıq və kölgənin şıltaq oyunu, 
hərəkətli, ənənəvi üçhissəli skertsodur. Bu, qüvvəli, xalq 
qəhramanlıq oyunudur. 

 



19 

Finalda səslənən möhtəşəm “Qağayı” mahnısı əsas 
yer tutur. Çaykovski bu hissədə heyranedici bacarıq və 
tükənməz yaradıcı təxəyyülü ilə dinləyicinin qarşısında 
geniş, parlaq, sevinc dolu xalq zəfərinin mənzərəsini 
canlandırır. 

III simfoniya re major, op.29. 
 

 5 hissəli re major simfoniyası ilk dəfə 1875-ci ildə 
Moskva şəhərində məşhur bəstəkar və dirijor 
N.Rubinşteynin rəhbərliyi altında səsləndirilmişdir. 

I hissə kədər və faciə əlamətləri ilə zəngin girişlə 
başlayır. Tədricən musiqidə işıqlı rənglər meydana gəlir. 
Əsas mövzu sonata alleqrosu formasında olub, bayramsayağı 
səslənir. Köməkçi partiya-yüngül, azad nəfəs alan xor, 
əvvəlcə qaboyda, sonra isə ağac nəfəsli və simli alətlərin 
ifasında verilir. 

İşlənmə bölməsi dram xüsusiyyətləri ilə mövzular 
arasındakı qarşıdurmanı təqdim edir, nəticədə yeni 
melodiyalar yaranır. Bir az dəyişdirilmiş repriza, parlaq bir 
başlanğıcla, güclü və təntənəli kodanın başlanmasına səbəb 
olur. 

II hissə alman üslubunda, cazibədar, rahat, sentimental 
valsdır. 

III hissə elegiyadır. Onu açan melodiya kədər hissi ilə 
doludur. İkinci mövzu valsdır, amma əvvəlki hissədəki kimi 
deyil. Burada sevgi mahnısı kimi səslənən gözəl, çevik, 
ifadəli melodiya eşidilir və getdikcə dramatik bir zirvəyə 
çatır. Tədricən emosional gərginlik azalır. İmpuls yox olur 
və son dəfə itirilən melodiya yaşananların xatirəsi kimi 

səslənir. 

 
IV hissə-skertso dinləyicini bədii dünyaya aparır. Orta 

bölmə simfoniyanın matəm girişinin motivlərindən biri olan 
sirli marşdır. 

Final parlaq sonata formasında yazılmışdır. Təntənəli 
və bir qədər soyuq polonez birinci hissənin şən əsas partiyası 
ilə əlaqəlik yaradır. 

Finalın ikinci mövzusu xalq mahnıları ruhunda, üçüncü 
mövzu isə şən, zarafatcıl xarakterdə yazılmışdır. İşlənmə 
bölməsində polonez təkrar olunur. Simfoniya möhtəşəm 
apofeozla bitir. 

IV simfoniya (f-moll), op.36. 
 

Simfoniya ilk dəfə 1878-ci il 10 fevralda Moskva 
şəhərində N.Rubinşteynin rəhbərliyi ilə səsləndirilmişdir. IV 
simfoniyanın yaranması, simfonik musiqi tarixində yeni 
“simfoniya-psixoloji dramın” meydana gəlməsi demək idi. 
Əsərdə insanın onu əhatə edən amansız gerçəkliklə 
toqquşması əks etdirilmişdir. Bəstəkar bu simfoniyanı onu 
hər zaman dəstəkləyən xanım fon Mekkə həsr edərək, 
partiturada “Ən yaxşı dostuma” sözlərini yazmışdır. 
Simfoniya 4 hissədən ibarətdir. Giriş sonata alleqro 
formasında yazılmış, Fatumun nəhəng “tale” mövzusu ilə 
açılır.  

Əsas partiya tərəddüd hissləri ilə dolu taleyə və 
xoşbəxtliyə mane olan qüvvələrə qarşı mübarizə aparan, 
böyük potensial gücə malik “tale mövzusu” ilə verilir. 

Bethovenin V simfoniyasının proqram xarakterinə müraciət 
edən Çaykovski, ilk hissənin əsas səbəbi kimi, bəstəkarın 
məşhur sözlərini xatırladır: “tale qapını döyür”.  

Eyni problem Çaykovskinin dördüncü simfoniyasında 
da yaranır, lakin başqa şəkildə və başqa cür həll olunur. 
Buna baxmayaraq sənətkar Bethoven yolu ilə gedərək, 
romantik proqram simfoniyasına xas olan müəyyən üsulların 
istifadəsinə müraciət edir. Köməkçi partiyada bəstəkar bir 
xəyal haqda incə və işıqlı danışır. Həmin fikir klarnetin axıcı 
tembrində pastoral xarakteri alaraq D-dur və h-moll 
tonallıqlarında səslənir. İşlənmə bölməsi enerji ilə dolu olan,  
şiddətli boran mənzərəsi ilə başlayır. Nə repriza, nə də koda, 
faciəli münaqişənin həllinə yol vermir. 

II hissə faciəli toqquşmalardan müvəqqəti olaraq 
uzaqlaşdırılmış, sakit, lirik nümunədir.  

Bu melodiya rus xalq mövzuları üzərində qurulmuş 
“Tutqun diyar, dumanlı diyar” adlanır. Melodiyanın 
yüksək zirvəsi əvvəl valtornada, sonra isə qaboy və klarnetin 
ifasında dramatik səciyyə alır. 

III hissə skertso əvvəlcə fantastik xarakter daşıyır, 
simli alətlərin piççikatosu ilə səs-küylü, dəyişkən görüntülər 
meydana gəlir. Skertsonun proqram başlığı yoxdur. 

 Trio gündəlik məişət janr şəkillərinin xüsusiyyət-
lərini, rəqs melodiyalarını, bir-birini əvəz edən sürətli marşı 
təqdim edir. Uzaqdan valsın həzin melodiyası eşidilir ki, bu 
da skertsonun orta bölməsidir. 

IV hissə final şən, əyləncəli və maraqlı rənglərlə dolu 
bir şəkildir.  

  
Onun başlanğıcı kütləvi rəqs mövzusuna əsaslanır. 

İkinci mövzu “Çöldə ağcaqayın durur” xalq rəqsi 
xarakterik cəhətdən tez-tez dəyişir, kədərlənir və tutqun hal 
alır. Musiqi əvvəlcədən düşünülmüş fəlakətlə doludur və 
fəlakət gəlir. Tale mövzusu əlçatmaz şəkildə səslənir. Hər 
şey donur, lakin, şənlik geri dönür. Simfoniya g-moll (sol 
minor) tonallığında bayram əhval-ruhiyyəsi ilə bitir. 

VI “Patetik simfoniya” (h-moll), Op.74. 
 

VI simfoniya ilk dəfə 1893-cü il 16 oktyabrda, 
Peterburq şəhərində müəllifin rəhbərliyi ilə səsləndirilmiş və 
uğur qazanmamışdır. Altıncı simfoniyanı özünün ən səmimi 
əsərlərindən biri hesab edən bəstəkarın dediyinə görə o, bu 
simfoniyaya bütün ürəyini qoymuşdur.  

Bu əsər bəstəkarın sanki “Vida məktubu”dur. Sanki, 53 
illik ömrünün bütün günlərini notlarla birləşdirərək yazıb bu 
simfoniyanı. Burda cavabsız sevgi, iztirab, dözülməz həyat, 
eyni zamanda yaşama qarşı olan sonsuz sevgi var. 

“Bu bəstəkarın demək istədikləridir sanki. Ağlamaq 
istəyib də ağlaya bilmədiyi anların əvəzidir. Qışqırıqlardır, 
bəstəkarın insanlara deyə bilmədiyi, etiraf edə bilmədiyi 
intim hisslərdir. Hətta “Gedirəm” deməkdir.... “ [2]. 

Bu faciəvi simfoniya adlanır. Digər simfoniyalardan 
fərqlənərək bu simfoniya acı sonluqla-qəhrəmanın ölümü ilə 
bitir. Burada ziddiyyətli obrazları əks etdirən musiqi 
mövzuları arasındakı təzad daha qabarıq şəkildə özünü 
büruzə verir. Simfoniya 4 hissədən ibarət olub, bir-birini 
tamamlayan nömrələrdən ibarətdir. 

I hissə h-moll ağır girişlə başlayır, sonata alleqrosu 
formasındadır. Girişdə səslənən mövzu əsas mövzunu təşkil 
edir. Qaranlıq dərinliklərdən kədərli bir motiv böyüyərək 
özündə mövcud olmayan hər şey haqda bir sual yaradır: 
“Mövzu: nədən? Nədən? Nə üçün?” əsas mövzunun qayəsini  

                                                            
2 Şəfaqət Məmmədli. Kultura. Az. ”Bir Çayka”nın intim hissləri. 2018. 

 məhz bu mövzu təşkil edir.                                                    

Əsas mövzu ilə köməkçi mövzu arasında təzad var. 
Skripkaların heyrətamiz melodiyası, əlçatmaz ideyanın 
simvolu kimi verilir. Bu Çaykovskinin melodiyaları arasında 
ən gözəlidir. Ekspozisiya ən dərin pianissimo ilə başa çatır. 
İşlənmə bölməsi dəhşətli, sarsıdıcı bir zərbə ilə başlayır. 
Sanki, böyük bir partlayış olur və o an isti, qaynar lava axını 

kimi verilir. Şiddətli, ölümcül mübarizə gedir. Yer üzündə 
baş verən zəlzələni xatırladan “Müqəddəslərlə rahatlıq” (So 
svyatımi upokoy) provaslav mahnısı səslənir. Kulminasiya 
nöqtəsində dinamik repriza səslənir və döyüş eyni güclə 
davam edir. 

II hissə D-dur lirik vals musiqiyə müəyyən dərəcədə 
işıqlı əhval-ruhiyyə gətirir. 

 

Vals ölçü baxımından (5/4) qeyri-adidir; zərif, səliqəli 
səslənir, yalnız kodasında qəmli intonasiyalar eşidilir. 

III hissə G-dur tonallığında dramatik hadisələrin 
canlanması ilə  başlayan çox qəddar bir skertso marşdır. O, 
hər şeyi nəhəng bir güclə özünə cəlb edir. 

IV hissə h-moll finaldır. Qeyri-adi ağır hissədir, həlak 
olmuş qəhrəmanın xatirəsinə bir rekviyemi, faciəvi matəm 
yürüşünü xatırladır. İşlənməsiz sonata formasında yazılmış 
və əsas mövzunun melodiyası birinci hissənin köməkçi 
mövzusu ilə demək olar ki, eynidir: eyni səslər, eyni interval 
gedişləri və eyni keçidlər.  

Lakin qəmli, matəmsayağı si minor tonallığı, işıqlı re 
majorla əvəz olunur. Melodiya sona çatdırılmır-sanki, mahnı 
sərxoş halda yıxılaraq, acınacaqlı şəkildə gəzir...  

Simfoniyanın lirik və hüzünlü final hissəsi, özündə tək 
kədər hissi deyil, həm də taleyin ədalətsizliyinə etiraz, 
əlçatmaz bir ideal arzu və ona heyranlıq hissi daşıyır. 

Tədricən səslər azalır, həyat başa çatır, hər şey boşluqda yox 
olur. 

 
 “Romeo və Cülyetta” üvertüra-fantaziya 

(1870-1880) 
 

Bu əsər M.Balakirevin təklifi ilə U.Şekspirin faciəsi 
əsasında yazılmış və Balakirevə həsr edilmişdir. Əsər ilk 
dəfə 4 mart, 1870-ci ildə, Moskva şəhərində N.Rubinşteynin 
rəhbərliyi ilə səsləndirilmişdir. Lakin sonralar partiturada bir 
neçə dəyişikliklər etmiş, repriza və final hissələri tamamilə 
yenidən işləmişdir.  

Yeni redaktəni xaricdə olarkən, 1881-ci ildə Berlin və 
Praqa şəhərlərində özü, 1892-ci ildə Peterburqda isə 
E.Napravnikin dirijorluğu ilə səsləndirmişdir. 

Çaykovski üvertürada Şekspir faciəsinin bütün 
məzmununu deyil, əsas ideyanı ümumiləşmiş şəkildə bir 
neçə musiqi obrazı vasitəsilə vermişdir. Faciənin əsas 
mənbəyini iki gəncin sevgisi və bir-birinə sədaqəti, onların 
qarşılaşdığı amansız mühit, kəskin orta əsr qanunları tutur. 
Bunları musiqidə əks etdirmək üçün bəstəkar bir neçə təzadlı 
mövzudan istifadə etmişdir. 

Üvertüra-fantaziya sonata formasında yazılmış böyük 
girişlə başlayır. Giriş klarnet və faqot nəfəs alətlərinin aşağı 
registrində soyuq, xoral səslənmə ilə verilir. 

Bu mövzu orta əsr dini musiqi olan xoralı xatırladır və 
faciə qəhrəmanlarının yaşadığı dünyaya bir növ girişdir: 
zahirən sakit, lakin şiddətli, pozulmayan ciddi qanunları və 
sonda aşiqlərə düşmən olan bir dünya. 

Mövzu tədricən yuxarı registrə qalxaraq arfanın 
müşayiəti ilə səslənən melodiyaya keçir və sürətlənmə əsas 
mövzudan olan iki nəslin-Montekki və Kapuletti arasındakı 
düşmənçilik mövzusunun ortaya çıxmasına səbəb olur (h-
moll). 

 
Müharibə xarakterli səslər tədricən azalaraq yerini 

simli alətlərin fonunda, lirik, geniş, ağır, incə melodiyanı əks 
etdirən melodiyaya verir. 

Bu epizod gənc qəhrəmanların hərtərəfli sevgisinin 
şəklini çəkir. Lakin sərt reallıq yenidən görünür. Mövzu, 
işlənmə bölməsində mis nəfəsli alətlərin yuxarı registirdə 
səslənişi ilə çox qorxunc xarakter alır. 

Köməkçi mövzu (Des-dur) isə məhəbbəti təcəssüm 
etdirən lirik, axımlı melodiyadır. İşlənmə bölməsi burda da 
çox gərgin mübarizə lövhəsi ilə dalğavari inkişafla davam 
edir. 

Aşağıdan yuxarı qalxan musiqi ən yüksək həddə çatır 
və bu zirvə nöqtəsinə mis nəfəs alətlərinin qoşulması böyük 
gərginlik, dramatizm yaradır. Reprizada köməkçi mövzu 
“qol-qanadı sınmış” şəkildə verilir.  

Məhəbbət orta əsr qanunlarının qurbanına çevrilir. Son 
təqtlər arfanın solğun, incə arpecioları ilə verilir. Güclü, 
fortessimo ilə səslənən tutti akkordları sanki, aşiqlərin 
tabutlarını mismarlayır. 

Əsərdə fərdi xarakterlərin təkrarlanmasından imtina 
edən bəstəkar, yalnız dramatik qarşıdurmanın toxumunu 
təşkil edən, Şekspir faciəsinin mərkəzi ideyasını götürür və 
onun müstəqil inkişafında şərhini verməyə nail olur. 

Bu mənada “Romeo və Cülyetta” Çaykovskinin 
ümumiləşdirilmiş psixoloji-proqram simfoniyasının ən 
parlaq və tipik nümunələrindən biri sayılır. 
 

Opera yaradıcılığı 
 

P.İ.Çaykovski opera sahəsində həm lirik-dramatik, 
həm komik, həm də tarixi-qəhrəmani 10 opera yazmışdır: 

“Voevoda” (1868, libretto müəllifləri: A.N.Ostrovski 
və Çaykovski. Moskva, Böyük Teatrda 1869-cu ildə səhnəyə 
qoyulmuşdur); 

“Undina” (libretto müəllifi Çaykovski, F.Fukenin 
poeması əsasında, A.Jukovskinin tərcüməsində; Çaykovski 
uğursuzluqlarına qarşı son dərəcə sərt münasibət bəsləmiş 
“Undina” operasının notlarını məhv etmişdi); 

“Opriçnik” (operanın libretto müəllifi Çaykovskidir. 
İ.Lajeçnikanın eyniadlı dramı əsasında 1872-ci ildə yazılmış, 
1874-cü ildə Peterburqda, Marinski teatrında səhnəyə 
qoyulmuşdur). 

Operada böyük bir hirslə, öz hiss və hərəkətlərinin 
azadlığını müdafiə edən Natalya ilə Andreyin psixoloji 
dramı verilir. Natalyanın təmiz dramatik obrazı ilə, bəstəkar 
digər operalarında da bənzərsiz qadın simvolunun 
qalereyasını yaradır. 

“Dəmirçi Vakula” (libretto müəllifi: Y.Polonsko, 
N.Qoqolun “Doğuşdan əvvəlki gecə” povesti əsasında 1874-
cü ildə yazılmış, 1876-cı ildə Peterburqda Marinski teatrında 
səhnəyə qoyulmuşdur) bəstəkarın Qoqolun əsərinə ilk və 
yeganə müraciətidir. Çaykovskinin bu əsəri RMC tərəfindən 
keçirilən ən yaxşı lirik və komik opera müsabiqəsində birinci 
dərəcəli diploma layiq görülür. Müəllifin fikrinə görə, əsər 
çox böyük uğur qazanmış və Çaykovskinin ən sevimli 
“uşaq”larından biri kimi yadda qalmışdır. Bu operanın yeni 
redaktəsi 1887-ci ildə “Çereviçki” adı ilə nəşr olunmuşdur. 

Operanın gündəlik məişət səhnələrinin rəngarəng 
parlaqlığına və müstəqilliyinə baxmayaraq, dəmirçi Vakula 
ilə Oksana arasındakı əlaqə əsas dramatik cizgi kimi verilir. 

“Yevgeni Onegin” (libretto müəllifi: K.S.Şilovski, 
A.S.Puşkinin roman və şeirləri əsasında 1878-ci ildə 

yazılmış, 1879-cu ildə Moskvada, Kiçik teatrda səhnəyə 
qoyulmuşdur).  

Operada qəhrəmanların daxili aləminə, hisslərinin 
“dialektikasına” diqqət yetirən bəstəkar, kamera forması və 
“kamera” lirik əhval-ruhiyyənin ideal birləşməsi ilə diqqəti 
cəlb edən “lirik səhnələr” yaratmışdır. Müəllifin etirafına 
görə təsvir olunmaz həvəs və böyük zövqlə işlədiyi 
operanın, uğur qazanmayacağından qorxduğu fikirlər boşa 
çıxdı. 

Konservatoriyanın tələbələri tərəfindən səhnəyə 
qoyulan opera, tamaşaçılar tərəfindən böyük 
müvəffəqiyyətlə qarşılanır və opera yarandığı gündən 
etibarən, dəfələrlə dünyanın bir çox opera teatrlarında 
səhnəyə qoyulur. 

“Orleanlı qız” (libretto müəllifi: Çaykovski, F.Şillerin 
dramı və digər əsərləri əsasında 1879-cu ildə yazılmış, 1881-
ci ildə Peterburq Marinski teatrında səhnəyə qoyulmuşdur).  

Operanın mərkəzi quruluşunu fransız xalqının 
qəhrəmanları İonna Dark ilə Lionelanın sevgi vədlərini 
pozması təşkil edir. 

“Mazepa” (libretto müəllifi: V.Burenina, Puşkinin 
“Poltava” poeması əsasında 1883-cü ildə yazılmış, 1884-cü 
ildə Moskvada, Böyük teatrda səhnəyə qoyulmuşdur). Bu 
opera bəstəkarın yeganə operasıdır ki, özündə müstəqil 
simfonik bir şəkil (“Poltava döyüşü” III hissədə) daşıyır. 

“Çereviçki” (libretto müəllifi: İ.V.Şpajinski, eyniadlı 
dramı əsasında 1887-ci ildə Peterburqda, Marinski teatrında 
səhnəyə qoyulmuşdur); Qəhrəmanların şəxsi faciəsi operada 



36 

bəstəkarın xüsusi ustalıqla hazırladığı xalq məişət səhnələri 
fonunda böyük ustalıqla inkişaf edir. 

“Qaratoxmaq qadın” (“Pikovoy damı”) libretto 
müəllifi: M.Çaykovskidir, Puşkinin eyniadlı povesti əsasında 
yazılmış, 1890-cı ildə Peterburqda Marinski teatrında 
səhnəyə qoyulmuşdur.  

Əsər Çaykovskinin opera estetikasının kulminasiya 
nöqtəsi və ən mükəmməl ifadəsidir. “Ya mən səhv edirəm, 
ya da həqiqətən “Qaratoxmaq qadın” şah əsərdir”,- deyə 
P.Çaykovski bu opera haqqında belə yazmışdır [3]. Müəllifin 
bu sözlərində heç bir mübaliğə yoxdur, onun operası dünya 
musiqi xəzinəsinin ən böyük uğurlarından biri idi. 
Dramaturji konflikt və melodik zənginliyin tükənməz 
inkişafı bəstəkarın son operasında özünü təsdiqləyir. 

“İolanta”- libretto müəllifi bəstəkarın qardaşı Modest 
Çaykovskidir. Opera, 1891-ci ildə Q.Qerçanın “Kral Renenin 
qızı” adlı dramı əsasında yazılmış, 1892-ci ildə Peterburqda 
Marinski teatrında səhnəyə qoyulmuşdur. Çaykovski yazırdı: 
“Q.Qerçanın “Kral Renenin qızı” sujeti məni ruhlandıra və 
qızışdıra biləcək musiqi üçün ən zəngin hekayədir və mən uğur 
qazanacağına inanıram!” [4].  

Operanın əsas ideyası, ölüm üzərində sevginin, 
qaranlıq üzərində işığın qələbəsi, bəstəkara son dərəcə yaxın 
idi. Bəstəkarın diqqəti təkcə səhnədə aktyorların hərəkətinə 
deyil, eyni zamanda, onların mənəvi həyatlarına, müxtəlif 
insanların toqquşması və mübarizəsindən yaranan mürəkkəb 

                                                            
3,4,5 İstoçnik.www.tchaikovsky-research.net 

psixoloji münaqişələrə də yönəlirdi. “Operada mənə kuklalar 
deyil, insanlar lazımdır”,- deyə düşünən bəstəkar, “güclü, 
gözlənilməz effektlər olmasa da, mənim kimi, insanların da 
yaşadığı və anladığı hissləri yaşadan bir operanı qəbul 
edirəm”- deyərək, öz fikirlərini tamamlayır [5]. 
 

“Yevgeni Onegin” operası 
 

1877-ci ilin mart ayında müğənni Yelizaveta 
Lavrovski, Çaykovskiyə, A.S.Puşkinin “Yevgeni Onegin” 
mənzum romanı əsasında opera yazmaq təklifini verir. 
Əsərin libretto müəllifi K.Şilovskidir. “Yevgeni Onegin”inin 
qəhrəmanı Tatyana, Yevgeniyə sevgisini bildirən bir məktub 
yazır. Yevgeni ona qarşılıqlı sevgi ilə cavab verə 
bilməyəcəyini, onunla evlənməyəcəyini bildirir və nəticə 
faciə ilə bitir. Bu hadisə təxmini şəkildə bəstəkarın öz 
həyatında da baş verir.  

1877-ci ilin baharında, Çaykovski konservatoriyada 
təhsil alan 24 yaşlı Antonina Milyukovadan sevgi məktubu 
alır, hansı ki, bəstəkar bu qızı heç görməmiş, və ona qarşı 
heç bir hiss keçirtməmişdir. Çaykovski, eyni Onegin kimi 
hərəkət edərək, qıza soyuq, yumşaq bir məktub yazaraq, ona 
qarşılıqlı sevgi verə bilməyəcəyini bildirir. Lakin bu dəfə 
qızdan daha ehtiraslı bir məktub gəlir. Çaykovski onu 
tanımaq üçün görüşür və evlənir. Nəticədə, üç həftə sonra 
bəstəkar evliliyini bitirir.  

Bir il çəkmədən opera tamamlanır. Əsərin klavirini 
Çaykovski, Tatyana obrazında təcəssüm etdirdiyi və həmişə 

onun yanında olmaq istəyən Antonina Milyukovaya deyil, 
Çaykovskiyə heyran olan və hər zaman ona himayədarlıq 
edən Nadejda fon Mekkə göndərir. Operanın “Yevgeni 
Onegin” adlanmasına baxmayaraq əsas qəhrəman 
Tatyanadır.  

İkinci şəkil bütövlüklə Tatyanaya həsr olunmuşdur. 
Operanın əsas epizodları və aparıcı musiqi mövzuları da 
məhz bu obrazla bağlıdır. Burada bəstəkar Tatyananın 
mənəvi inkişafını daxilən dəyişərək, utancaq kəndli 
qızından, parlaq kübar qadına çevrilməsini göstərmişdir. 
Operanın birinci şəkli bütün əsas obrazların ekspozisiyası 
kimi verilir. Orkestr müqəddiməsi Tatyananın musiqi 
xarakteristikası ilə əlaqədardır.  

Bəstəkar əsəri “lirik səhnələr” adlandırmış və bununla 
məzmunun dərin, lirik-psixoloji xarakterini vurğulamışdır. 
Musiqidə sadə lirik-romans intonasiyalarına yaxınlıq 
xüsusiyyətləri də bundan irəli gəlir.  

Opera üç pərdə, yeddi şəkildən ibarətdir. Əsas 
obrazlar: Larina evin sahibi; ana və qızları: Tatyana, Olqa; 
Filippyevna - dayə; Yevgeni Onegin, Lenski, Knyaz Qremin, 
Rotnıy, Zareskiy, kəndlilər və başqaları. 

Birinci şəkildə hadisələr Larinanın malikanəsində baş 
verir. Yaydır. Yaşıl bağ, hər yanda gül-çiçək adamı valeh 
edir. Burada Tatyana ilə Olqanın oxuduğu “Eşitmisinizmi?” 
lirik dueti səslənir. 

Larina və dayənin səsləri duetə qarışır. Larina qızlarına 
gəncliyi haqqında danışır. Əvvəldə səslənən duet, qadınların 
kvartetinə çevrilir. 

Gənclərin yarısı rəqs edir, yarısı isə mahnı oxuyaraq 
əylənirlər. Kəndlilər tarladan “Yeyin ayaqcıqlarım ağrıyır” 
mahnısını oxuyaraq qayıdırlar. 

Əlində kitab olan Tatyana, Olqa ilə birlikdə evin 
eyvanına çıxırlar. Uzaqdan kəndlilərin “Ah, körpü, 
körpücük” xoru eşidilir.  

Tatyana bu mahnını çox sevdiyini etiraf edir. Olqa isə şən 
halda, öz sehrli “Mən kədərlənməyə qadir deyiləm” 
ariyasını oxuyur. Bundan sonra Olqa demək olar ki, operada 
çıxış etmir və bir daha şən və oynaq bir şəkildə görünmür. 
Həyətə yaxınlaşan arabaların təkər səsləri eşidilir.  

Dayə, Lenski və cənab Oneginin gəldiyini bildirir. 
Vladimir Lenski, Larinanın qonşusudur. O, hələ gənc 
yaşlarından Olqanı sevir. Onun dostu Yevgeni Onegin isə 
Peterburqdan gəlib, kəndin cansıxıcı həyatı onu darıxdırır. 
Oneginin baxışları Tatyananın diqqətini cəlb edir. Lenski, 
Olqa ilə birlikdə bağın aşağısına gedir və “Mən sizi sevirəm 
Olqa” ariozosunu oxuyur. 
 



42 

Onegin isə, Tatyana ilə söhbət edir. O, Tatyanadan kəndin 
onun üçün darıxdırıcı olub-olmadığını soruşur. Tatyana kənd 
həyatını sevdiyini və onun əsrarəngiz təbiətinə valeh 
olduğunu bildirir.  

İkinci şəkildə Tatyananın Oneginlə görüşündən aldığı 
təəssürat və ona qarşı sevgi hissləri əks olunur. II şəkildə 
onun dayə ilə söhbəti “Ah dayə, dayə iztirab içində 
həsrətdəyəm” məhəbbət mövzusu eşidilir. 

Məktub səhnəsində Tatyananı səciyyələndirən dörd 
müxtəlif xarakterli mahnı bu səhnənin əsasını təşkil edir. 
Tatyana, dayəsinə yazdığı sevgi məktubunun Oneginə 
çatdırılmasını və bu haqda heç kimə bir söz deməməsini 
xahiş edir. Tatyananın birinci çılğın mövzusu “Qoy məhv 
olum” Des dur-da fəal eşidilir. 

Qoboyda d-moll tonallığında səslənən, sonra isə, 
deklamasiya-mahnıvari melodiya ilə birləşən “Mən sizə 
yazıram” lirik mövzu monoloqun ikinci bölməsini yaradır. 

“Yox, dünyada heç kəsə qəlbimi verməzdim mən” 
sözləri ilə məktub səhnəsinin üçüncü bölməsini yaradan yeni 
mövzu səslənir.  

Onu işıqlı, dalğın “Yuxularda qarşıma çıxardın sən” 
mövzusu əvəz edir. Hər iki mövzu müxtəlif variantlarda bir-
birinin ardınca gəlir. Andante Des-dur ikinci mövzunun 
inkişafının ən yüksək nöqtəsidir. Mövzu əvvəl orkestrdə, 
sonra isə sevgilisinə güclü məhəbbət və ehtiraslı çağırış ifadə 
edən “Sən kimsən, hifz mələyimsənmi?” vokal 
partiyasında eşidilir. Bu, məktub səhnəsinin dördüncü 
bölməsidir. 

Üçüncü şəkildə Tatyananın xoşbəxtlik haqqında 
arzularının alt-üst olması göstərilir. Burda evə yığışmış 
təhkimli qızların “Qızlar, gözəllər, nazəninlər, rəfiqələr” 
mahnısı eşidilir.  

Onegin gəlir, Tatyana səbirsizliklə məktubuna cavab 
gözləyir. Onegin nəzakətli şəkildə onun sevgisinə qarşılıq 
verə bilməyəcəyini söyləyir, çünki, evlilik bir vərdişdir və 
vərdiş sevginin sonu deməkdir. Tatyana çox böyük ağrı hissi 
ilə Oneginin rədd cavabını dinləyir. Bu şəkildə Tatyanann 
“Ah, niyə ona məktub yazdım mən”, Oneginin “Həyat ev 
qayğıları ilə məhdudlaşsaydı” ariyaları səslənir.  

II pərdə dördüncü şəkil ən dramatik məqamlardan 
biridir. Tatyananın doğum günüdür. Gənclər vals oynayırlar. 
Tatyana ilə Oneginin rəqsi qonaqların diqqətini cəlb edir.  

                                 Vals 

 
Qonaqlar arasında Oneginin lovğalığı, yekəxanalığı 

haqda dedi-qodu gedir və onlara yaxınlaşan Onegin bu 
söhbətləri eşidir və bu onu çox əsəbləşdirir. Onu bu axmaq 
qonaqlığa gətirdiyi üçün Lenskidən qisas almaq qərarına 
gəlir. O, Lenskidə qısqanclıq hissləri yaratmaq üçün, bütün 

rəqslərə Olqanı dəvət edir və Olqada böyük məmnuniyyətlə 
bu rəqsləri qəbul edir.  

Lenski, Olqayla danışmaq istəyir, lakin Olqa şıltaqlıqla 
rəqsinə davam edir.  

Bir-birinin ardınca vals, mazurka və polkanı birləşdirən 
bal rəqsləri eşidilir. Onegin Lenski ilə danışmağa başlayır və 
mübahisə qızışır. Qonaqlar keçmiş dostları sakitləşdirməyə 
çalışsalar da bir nəticə əldə olunmur. 

Beçinci şəkildə köhnə, tərk edilmiş dəyirman, duel 
üçün nəzərdə tutulmuş yer təsvir edilir. Matəm marşını 
xatırladan ağır templi orkestr müqəddiməsi səslənir. 
Lenskinin “Hara getdiniz, baharımın qızıl çağları” 
regitativi operanın ən parlaq nümunələrindən biridir.  

Onegin görünür. Hər iki dost baş verən hadisələrlə 
bağlı düşüncələrə qapılır. Lenski ilə Oneginin dueti və digər 
orkestr nömrələri ardıcıllıqla səslənir. 

Duel səhnəsinin mərkəzində duran Lenski ilə Oneginin 
“Düşmənlər! Qan hərisliyi bizi bir-birimizdən belə 
ayırdı” dueti bir ömür dostluq, indi isə düşmənçilik edən bu 
iki dostun, ölüm haqqında kədərli düşüncələrinin yaratdığı 
ovqatı göstərir.  

  
Və gözlənilən an. Onegin atəş açır, Lenski ölür. 

Onegin dəhşət içində dostunun cəsədinə baxır. 

Altıncı şəkil Tatyananın Oneginlə rastlaşmasıdır. 
Orkestrdə kübar cəmiyyətin həyatı ilə bağlı olan Tatyananın 
yeni simasını səciyyələndirən lirik vals səslənir.  Qonaqlar 
polonez rəqsini oynayır.          

Onegin salona daxil olur. 26 yaşlı gənc özünü həyatdan 
bezmiş hesab edir. Qonaqlar arasında, Oneginin köhnə dostu 
knyaz Qremin görünür. O, Tatyana ilə qol-qola gəzir. 
Onegin gördüklərinə inana bilmir. Bu, həqiqətən 
Tatyanadırmı? Məlum olur ki, Tatayana Qreminin həyat 
yoldaşıdır.  

Knyazın möhtəşəm “Sevgi hər yaşda gözəldir” 
ariyası səslənir. Onegin bir daha Tatyanaya aşiq olur. Sonda 
“Şübhə yoxdur, vurulmuşam mən” ariozosu ilə son dərəcə 
həyacanlanmış Oneginin ziyafəti tərk etməsi göstərilir. 

Yeddinci şəkildə dramatik kulminasiya-düyünün 
açılışı verilir. Onegin Tatyanaya məktub yazır.  

Tatyana ağlayaraq məktubu oxuyur. “Ah, mənim üçün nə 
qədər çətindir” ariyası səslənir.  

Onegin gəlir və Tatyananın ayaqlarına qapılaraq onu 
nə qədər çox sevdiyini etiraf edir. Tatyana soyuq olmağa 
çalışır və həyat yoldaşına sadiq qalır. Onun son sözləri: 
“Əbədi vida” eşidilir.  

Tatyana ilə Oneginin duet səhnəsi getdikcə güclənir və 
Oneginin “Rüsvayçılıq! Sıxıntı! Sən, ey uğursuz taleyim!” 
sözləri ilə dramatik sonluq bitir. 

Tatyana operanın əvvəlində sadəlövh və avam bir 
qızdırsa, sonuncu-yeddinci şəkildə qətiyyətli, iradəli bir 
qadına çevrilir. Onegin isə operanın əvvəlində qayğısız bir 
adamdırsa, operanın sonunda Tatyananı sevən və onun 
əvvəlki vəziyyətinə düşən bir adam kimi təsvir edilir. 

Qəhrəmanları təcəssüm etdirmək üçün bəstəkar 
regitativ, ariya, ariozalardan, məişət səhnələrində isə, kəndli 
mahnısının müxtəlif tiplərindən (I pərdədə kəndli xorları), 
polonez və mazurkadan (IV şəkildə) istifadə etmişdir. 

“Yevgeni Onegin” dünya opera tarixində misilsiz lirik 
opera nümunəsi sayılır. Gözəl, səmimi, geniş vüsətli, ürək 
hərarəti və dramatizmlə dolu olan melodiyalar, operanın 
inkişafında fəal iştirak edən əlvan orkestr və ansambllar bir-
biri ilə vəhdət təşkil edir. 
 

“Qaratoxmaq qadın” operası (Pikovoy damı) 
 

Opera 1890-cı ildə A.S.Puş-
kinin eyniadlı əsəri əsasında yazıl-
mışdır. Həmin ilin dekabr ayının 7-
də Peterburqun Marinski teatrında 
ilk dəfə səhnəyə qoyulmuşdur. 

Libretto müəllifi bəstəkarın qardaşı Modest 
Çaykovskidir. Çaykovskinin  Nadejda Mekkə yazdığı 
məktublardan məlum olur ki, opera təxminən 44 gün ərzində 
yazılıb. Bu operaya daha əvvəllərdə 1850-ci ildə fransalı 
bəstəkar Jak Fransua Fromantal Qalevi və 1864-cü ildə 
França Zuppe müraciət etmişlər. 

M.Çaykovski librettoda bəzi dəyişikliklər etmişdir ki, 
buda əsasən German və Liza surətlərinin münasibəti ilə 
bağlıdır. Operanın baş qəhrəmanı German obrazının təsviri 
və Lizaya olan münasibəti opera və povest arasındakı olan 
əsas fərqlilikdir. 

A.Puşkinin yaratdığı German obrazı, əvvəldən 
axıradək varlanmaq niyyətində olan qumarbazın təsviri ilə 
bağlıdır. Çaykovskinin yaratdığı German isə, Lizanı səmimi 
qəlbdən sevən bir insandır. Onun pul əldə etməyə, varlan-
mağa can atması da məhz Lizaya qovuşmaq arzusundan irəli 
gəlir. Çaykovskinin Germanı o dövrün bir çox cavanlarının 
tipik xüsusiyyətlərini özündə yaşadır. 

Operada German bir qədər müsbətləşmiş qəhrəman 
kimi çıxış etsədə, daha sonrakı inkişaf mərhələlərində artıq 
Puşkin və Çaykovskinin “German”ı bərabərləşir və üç kartın 
sirlərinə yiyələnmək və varlanmaq arzusunda olan Germanın 
ən başlıca amilinə çevrilir. 

Operanın musiqi dramaturgiyasının inkişafında iki əks 
qüvvənin qarşıdurması diqqəti cəlb edir. Bunlardan birincisi 
saf, dərin, ülvi məhəbbət hissi ilə bağlı olan əsas 
qəhrəmanların sevgi münasibətləridir. İkinci əks qüvvə isə, 
məhəbbətə qarşı olan şər qüvvələrdir ki, bu da Germanın 
təsəvvüründə Qrafinya obrazı ilə bağlıdır. 

Operada Qrafinya obrazı ölümlə bağlı olan bir 
obrazdır. German onu öldürdükdən sonra anlayır ki, onun 
Liza ilə qovuşması heç zaman mümkün olmayacaq, ona görə 
də bu opera böyük bir faciə ilə tamamlanır. Operanın VI 
şəklində Liza, VII şəklində isə German həlak olur. 

Tomskinin balladasını dinləyən German, nəyin 
bahasına olursa-olsun, üç kartın sirrini öyrənməyə can atır, 
bu fikrə aludə olur və sanki onu özünə tabe edir. Əvvəlcə üç 
kartın köməyi ilə varlanmaq arzusu, kasıb bir zabit 
Germanın Liza ilə qovuşmasına imkan yaradacaq vasitə kimi 
meydana çıxırsa, sonradan üç kart barəsində fikir tədricən 
Germanın yeganə məqsədinə çevrilir və onun ağlını 
itirməsinə səbəb olur. 

Lakin ölüm ayağında o, Lizanı xatırlayır və məhəbbət 
hissi yenidən bir qığılcım kimi onun qəlbində baş qaldırır. 
Çaykovski povestdəki Qrafinyanın kasıb qohumu kimi 
verilmiş Lizanı, operada varlı Qrafinyanın nəvəsi kimi 
təqdim edir.  

Opera üç pərdə, yeddi şəkildən ibarətdir. Partiturada 
bəstəkar tamamlanmış musiqi nömrələrindən ariya, duet, 
ansambl, xor və rəqs epizodlarından istifadə etmişdir.  

Beləliklə, povestdəki adi məişət süjeti əsasında 
Çaykovski lirik faciəvi-psixoloji bir opera yaradır. Hər iki 
qəhrəmanın həyatı faciəvi sonluqla bitir. 

Opera üç ziddiyyətli musiqi obrazı üzərində qurulmuş 
orkestr introduksiyası ilə başlayır. Birinci mövzu Tomskinin 
qoca Qrafinya haqqında balladasıdır.  

İkinci mövzu Qrafinyanın özünü, üçüncü mövzu isə 
ehtiraslı lirikanı (Germanın Lizaya olan sevgi obrazını) 
təsvir edir. 

Birinci pərdə, birinci şəkil işıqlı məişət səhnəsi ilə 
açılır. İntroduksiyanın giriş mövzusu aramla səslənir. 

Birinci şəkildə “Dayələrin xorları” və uşaqların marş 
ritmində oyunları sonrakı hadisələrin dramatizmini 
vurğulayır.  

Germanın “Mən onun adını bilmirəm” ariozası zərif, 
elegiya xarakteri yaradır (№1). Germanın ehtiraslı 
şikayətləri “Kədərli gün, sənə lənət edirəm”, Yeletskinin 
sakit, “Xoş gün, sənə xeyir-dua verirəm” dueti ilə təzad 

təşkil edir. Şəklin mərkəzi epizodu “Mənə qorxuludur!” 
kvinteti, iştirakçıların kədərli anlayışını çatdırır. 

 
Mən onun adını bilmirəm 

İkinci şəkil iki yerə bölünür: məişət və lirik sevgi. 
Tomskinin balladası, Polina ilə Lizanın “Artıq axşamdır” 
lirik dueti səslənir. Polinanın “Əziz rəfiqələrim” romansı 
tutqun və məhkum səslənir. Şəklin ikinci hissəsi Lizanın, 
“Bu göz yaşları hardandır?” ariozası ilə açılır. 

Germanın incə və kədərli ariozası “Məni bağışla”, 
Qrafinyanın görüntüsü ilə, kəskin faciəli rənglərlə kəsilir. 
İkinci şəkil, işıqlı sevgi mövzuları ilə tamamlanır. 

Tomskinin balladası 

İkinci pərdə, üçüncü şəkildə şəhər varlılarından 
birinin evində maskalı, əyləncəli gecə təşkil olunmuşdur. 
Şəhər həyatının məişət səhnələri ilə Yekaterina dövrünün 
kantata ruhundakı xorları, özünəməxsus bir şəkildə təsvir 
olunur. Knyaz Yeletskinin “Mən sizi sevirəm” ariyası onun 
nəcibliyini və təmkinini təsvir edir 

Pastoral “Çobanların səmimiyyəti” VIII əsr musiqi 
üslubu əsasındadır; zərif, cazibədar mahnı və rəqslər Prilep 
və Milovzorun duetinin əsasını təşkil edir.  

Germanla, Lizanın  dueti, dramatik bütövlük və 
emosional gərginliyin artması baxımından diqqətə layiqdir. 
Səhnədə bütün hərəkət xətləri sıx bir düyünlə bağlanır. Baş 
verən hər şeyin ən kiçik dəyişikliklərinə həssaslıqla cavab 
verən musiqi, vokal və simfonik orkestr elementlərinin sıx 
qarşılıqlı təsiri ilə eyni vaxtda, tək axın olaraq verilir.  

Üç kart mövzusu Germanı daha çox düşündürdüyü 
üçün, eşq mövzusu arxa plana keçir və arada qısa fraqment 

kimi görünür, yalnız Germanın ölümünün son səhnəsində 
Lizanın adı yenidən səslənir. 

Dördüncü şəklin dramatik zirvəsi German və 
Qrafinya arasındakı faciəvi şəkildə sona çatan dialoqdur. 
Germanın eşq etiraflarının intonasiyaları altında orkestr 
girişi başlayır. Yerli əhalinin xoru və Qrafinyanın mahnısı 
həddən artıq gərgin musiqi xarakteri ilə verilir. 

Üçüncü pərdə, beşinci şəkil Germanın otağı. 
Fırtınanın səs-küylü fonunda, Germanın “Yenə eyni 
düşüncələr, yenə eyni qorxunc yuxu” həyəcanlı monoloqu 
verilir.  

Ölmüş Qrafinyanın görüntüsünü müşayiət edən musiqi, 
ölümcül sakitliyi təsvir edir. Həqiqi mənada bu mənzərəni 
monoloq adlandırmaq olmaz, çünki, iştirakçılardan biri də 
bir kəlmə söyləmir.  

Germanın, Qrafinyaya etdiyi bütün təhdidləri və 
istəkləri səssiz qalır, yalnız orkestr onun əvəzindən danışır. 

Altıncı şəkil əzabın qaranlıq tonlarında verilir. German 
Qrafinyanı öldürdüyünü etiraf edir və Lizaya onunla birgə 
qaçmasını söyləyir. Artıq, Liza onun qatil olduğuna əmin 
olur. German dayanmadan üç kartı təkrarlayaraq şüursuz 
şəkildə Lizanı itələyir. Taqəti tükənən Liza bütün bu acılara 
dözə bilmir və sahilə doğru qaçaraq özünü çaya atır. 

Lizanın ariyasındakı “Ah, yoruldum, yoruldum 
mən!” geniş və sərbəst süzülən melodiya, rus mahnılarına 
yaxındır; “Necə də doğrudur, bir cani ilə” ariyasının ikinci 
hissəsi ümidsizlik və qəzəblə doludur. Germanla, Lizanın 
lirik dueti “Ah, keçmiş əzablar” şəklin yeganə parlaq 
epizodudur. Bu şəkil Lizanın ölümü ilə tamamlanır. 

Yeddinci şəkil qumar oyun evi və gündəlik məişət 
epizodları ilə başlayır. Germanın gəlişi ilə musiqi əsəbi-
həyacanlı hal alır. Narahat və ehtiyatlı bir septet “Burada 
səhv bir şey var” oyunçuların həyəcanını çatdırır.  

Oyun iştirakçılarının replikalarla dolu “Gəlin mahnı 
oxuyaq və əylənək” xoru və “Onlar yağışlı günlərdə necə 
toplaşdılar” mahnısı ilə Germanın son, çıxılmaz oyununun 
başa çatdığını və intihara hazırlıq atmosferini hazırlayır. 
Germanı dəhşətə gətirən üç kartın mövzusu, uzaqdan 
eşidilən kilsə cənazə xoru və hərbi siqnal səsləri, hündür 
taxta pəncərələrdən küləyin səs-küyünü ötürən “fit” səsləri 
dəhşətli bir mənzərəyə çevrilir. 

Ölmüş Qrafinyanın görüntüsü və Germanın ölümü ilə 
qorxunc vəsvəsə aradan qalxır. Orkestrin sakit və yumşaq 

səslənən sevgi mövzusu eşidilir. Opera, xorun ifasında 
“Allah! Onu bağışla!” mövzusu ilə tamamlanır. 
 

Balet yaradıcılığı 
 

P.İ.Çaykovski yaradıcılığının mühüm bir hissəsini 
onun baletləri təşkil edir. P.İ.Çaykovski üç baletin 
müəllifidir: “Qu gölü”, “Yatmış gözəl” və “Fındıqqıran”. 

“Qu gölü”. Libretto müəllifi V.P.Beqiçeva və 
V.F.Qelçer, 1876-cı ildə yazılmış, 1877-ci ildə Moskvada 
Böyük teatrda səhnəyə qoyulmuşdur. 

“Yatmış gözəl”. Libretto müəllifi İ.A.Vsevoljskodur. 
Balet Ş.Perronun eyni adlı nağılı əsasında 1889-cu ildə 
yazılmış, 1890-cı ildə Peterburqda Marinski teatrında 
səhnəyə qoyulmuşdur. 

“Fındıqqıran” (Şelkunçik). Baletin libretto müəllifi 
İ.A.Vsevoljskodur. E.Hofmanın “Şelkunçik və siçanlar 
kralı” adlı nağılı əsasında, A.Dyumanın tərcüməsində, 1892-
ci ildə Petrburqda Marinski teatrında səhnəyə qoyulmuşdur. 

Bəstəkar balet janrında köklü dəyişikliklər edərək, 
refermator kimi tarixə düşmüşdür. Çaykovski baleti köməkçi 
elementlərdən ayırmış, rəqsi ilhamlandıran, onun 
inkişafında, hərəkətində və çalarlarında mürəkkəb psixoloji 
vəziyyətləri ifadə edə bilən bir başlanğıc halına gətirmişdir. 

O, balet musiqi formasını zənginləşdirmiş və ona heç 
bir sələfi və müasirlərinin əldə edə bilməyəcəyi güclü bir 
nəfəs genişliyi vermişdir. Çaykovskiyə qədər balet janrı əsas 
etibarilə tətbiqi xarakter daşıyaraq, xoreoqrafiyaya-rəqsə 

tabe olurdu. Bəstəkar isə, öz baletlərində əsasən, musiqiyə 
aparıcı rol verirdi. Məhz musiqi, rəqs ilə birlikdə əsərin 
məzmununu özündə təcəssüm etdirir. 

Çaykovski opera və simfonik yaradıcılığının dramaturji 
prinsiplərini baletə gətirməklə öz balet islahatını həyata 
keçirmiş olur. Bəstəkarın bu janr haqqında: “Balet-elə həmin 
simfoniyadır” deməsi təsadüfi deyil, belə ki, həqiqətən də 
onun baletlərinin yaranması ilə bu janr musiqi sənətində 
opera və simfonik əsərlərlə bərabər hüquqlu olan bir musiqi 
növünə çevrilir. 

Yaratdığı nümunələrdə, Çaykovski balet sənətində kök 
salmış və qərar tutmuş formalardan imtina etmir. Baletin 
ənənəvi ünsürləri klassik, “xarakterik” rəqslər, pantomim və 
divertsmentlərdir. 

Burada pantomimi operada regitativin oynadığı rolla 
müqayisə etmək olar. Çaykovski operalarında regitativlər 
necə axımlıdırsa, baletlərindəki pantomim səhnələr də eyni 
melodik ifadəliyə malikdir. 

Bəstəkarın baletlərində rəqs ayrı-ayrı qəhrəmanları və 
ya müəyyən mühiti səciyyələndirmək vasitəsinə çevrilir. 
Bəzi baletlərində ikinci dərəcəli surətləri səciyyələndirən 
müxtəlif rəqslər və müəyyən mühiti təsvir edən bir sıra 
rəqslərdən ibarət bütöv süitalar da vardır. 
 
 

“Şelkunçik” baleti (Fındıqqıran 1892) 
 

Baletin məzmunu alman şairi və yazıçısı Ernst Teodor 
Amadeus Hoffmannın 1815-ci ildə müxtəlif ölkələrin xalq 

nağılları əsasında yazdığı “Fındıqqıran və Siçanlar Kralı” 
adlı nağılından götürülmüşdür. Balaca alman qız Klara 
Stalbaumun yeni il hədiyyəsi kimi, aldığı Fındıqqıran 
oyuncağı ilə bağlı yuxuları mövzusunda yazılmış mistik-
nağıl janrlı baletdir. 

Əsər üzərində işlədiyi zaman, bəstəkar Nyu-York 
şəhərində Karnegi-Hoolun açılış mərasiminə dirijor kimi 
dəvət alır. Səfərdə olan bəstəkar baletin səhnə eskizlərini də 
yanında götürür. 

Səfər zamanı ilk dəfə, Parisdə yeni icad edilmiş çelesta 
alətinin səsini eşidir. Cingiltili səsə və klavişə malik olan bu 
musiqi aləti, Çaykovskiyə Şəkər pərisinin musiqisi üçün 
ilhamverici bir mənbəə olur və eyni zamanda bu gün də bu 
alətin səsi dünyada Şəkər pərilərini və Yeni ili canlandırır. 

Süjetin müəllifi Peterburqun məşhur baletmeysteri 
Marius Petipa, rəssamı K.İvanov və M.Boçarov, dirijoru isə 
R.Driqo olmuşdur. İlk dəfə 1892-ci il 18 dekabrda Marinski 
teatrında səhnəyə qoyulmuşdur. Əsas obrazlar: Prezident 
Zilberqauz, onun arvadı, Klara onların qızı, Friç oğulları, 
Marianna prezidentin bacısı, Şelkunçik, Feya Draje 
şirniyyatlar ölkəsinin xanımı, şahzadə Pertussis, Siçan kralı, 
əsgərlər, qohumlar və başqalarıdır. 

Xalq nağıllarında olduğu kimi, baletdə də fantastika və 
real həyat hadisələri, nağıl və uşaq oyunları aləmi bir-biri ilə 
üzvü surətdə əlaqələndirilmişdir.  

Bəstəkar məhz nağılın köməyi ilə ədalətin şər 
qüvvələrə qalib gəlməsini açıb göstərmişdir. Əfsanə və 
nağıldan götürülmüş personajlar əsərdə canlı insanlar kimi 
xarakterizə edilir. Balet iki pərdə, üç şəkildən ibarətdir. 

Hadisələr alman knyazlığında, Hofmannın yaşadığı dövrdə 
(XVIII-XIX əsrlər), nağıllar şəhəri Konfityurenburqda baş 
verir. 

Birinci pərdə də Zilberqauzlar ailəsində uşaqlar üçün 
yeni il şənliyi göstərilir. Klara, Fritz və digər qonaqlar salona 
daxil olurlar. Qonaqlar uşaqlara hədiyyə paylayırlar. Gecə 
yarısı olur, saatın son zərbəsi ilə Qoca Klara Drosselmeyer 
görünür. Bacarıqlı usta uşaqlara çoxlu mexaniki oyuncaqlar 
gətirir- gəlincik, əsgərlər, Arlekina, Kolombina və s. Uşaqlar 
sevincək halda qoca ustaya təşəkkürlərini bildirirlər. 
Zilberqauz uşaqların oyuncaqları sındırmasından ehtiyat 
edərək, onları öz kabinetinə qoymağı əmr edir. 

Klara ilə Frinçin bu andan çox narahat olduqlarını 
görən qoca usta cibindən gülməli, şən Şelkunçiki çıxararaq, 
onun necə fındıqqırma məharətini göstərir və onu uşaqlara 
hədiyyə edir. Uşaqlar bu hədiyyə üçün çox sevinirlər. Klara 
bayram şənliyi qurtaran kimi, fındıqqıranla birgə yuxuya 
gedir. Şelkunçikdən nigaran qalan Klara yata bilmir. O, evdə 
siçanların səsini eşidir. Qız qorxur və qaçmaq istəyir. Hər 
tərəfdən siçanlar hücuma keçir. Klara Şelkunçikin yanına 
qaçır. 

Qala əsgərləri Şelkunçikin rəhbərliyi ilə əks hücuma 
başlayırlar. Bu zaman musiqi vasitəsilə müharibə səhnəsi 
təsvir edilir. Maşa Şelkunçikə kömək edir, o, çəkməsi ilə 
siçanların şahını öldürür. İşıqlı Andante ilə tamamlanan 
səhnədə Şelkunçik şahzadəyə çevrilir. Klara isə şahzadə qıza 
çevrilərək böyük şam ağacının budaqları arasında gizlənir. 

Balet üvertüra ilə başlayır.  

I pərdə də Milad ağacının böyüməsi və bəzədilməsi 
simfonik musiqi ilə, əvvəlcə həyəcanverici, xəyalpərəst, 
siçanların görüntüsü, qəribə gecə rəngləri getdikcə genişlənir 
və sonsuz bir melodiya ilə çiçəklənir.  

İkinci pərdədə Klara və gənc şahzadə şirniyyat 
oyuncaqları aləminə gəlib çıxırlar. Şelkunçik həyatını 
qurtardığı üçün Klaraya minnətdarlığını bildirir. Tədricən 
canlanan nağıl oyuncaqların iştirakı ilə bayram şənliyi 
davam edir. Bu pərdə də oyuncaqların müxtəlif rəqsləri 
verilir.   

Şokalad rəqsi 

Şokalad-İspan rəqsi ilə, simli alətlərdə əzəmətli 
melodiya ilə səslənir; qəhvə-zərif, əyləncəli şərq rəqsi ilə; 
çay-parlaq xarakterli komik effektlərlə zəngin çin rəqsi ilə, 
fleyta-pikkolanın müşayiəti altında, atlanıb-düşən kuklaları 

təsvir edir; canlı xalq ruhunda rus trepak rəqsləri isə 
orkestrin ifasında verilir.  

Bəstəkar şirniyyat rəqslərinin obrazını çelesto alətindən 
istifadə edərək vermişdir. Bu alətin sehrli, büllur səsi, 
əfsanəvi fleytanın təsviri üçün lazım olur. Kiçik çoban 
qızlarının rəqsi, üç fleytanın ifasında eşidilir. Melodiya zərif 
obrazlar aləmini yaradır. Feya Drakl, şəkər, şirniyyat və 
çiçəklər sarayının sahibəsidir. Divertismentin ən yüksək 
nöqtəsində, əzəməti və təntənəsi ilə məşhur olan 
“Çiçəklərin valsı” açılacaq çiçəkləri xatırladır. 

Bütün baletin kulminasiya nöqtəsi lirik apofeozdur.  
Qəhrəmanları təsvir edən apofeoz ədalət və gözəllik himni 
kimi səslənir. 

 
“Qu gölü” baleti op.20. 

 
P.İ.Çaykovski tərəfindən 

bəstələnmiş, dörd pərdəli baletin 
libretto müəllifləri Vladimir 
Beqiçeva və Vasili Qelçeradır. 

Əsər 1875-ci ildə Moskva 
Böyük Teatrının sifarişi ilə yazılmış, 1877-ci ildə Moskvada 

görkəmli baletmeyster Julius Reyzinqerin xoreoqrafiyası 
əsasında səhnəyə qoyulmuşdur. Əsərin ilk ifası uğursuz 
olduğu üçün, 1883-cü ildə opera teatrının repertuarından 
çıxarılmışdır. 

Bəstəkarın qardaşı Modest Çaykovskinin dediklərinə 
görə: “Təqdimatın kasadlığı, dekor və kostyumların zəifliyi, 
yüksək kateqoriyalı balerinaların olmaması, baletmeysterin 
xəyal gücünün zəifliyi və nəhayət orkestr... Bütün bunlar 
birlikdə uğurlu və parlaq nəticənin qarşısını alan xətalar 
olmuşdur” [5]. 

1893-cü ildə məşhur xoreoqrafiya ustaları Petipa və 
İvanov əsər üzərində işə başlamış, birinci və üçüncü rəqs 
səhnələrini Petipa, ikinci və dördüncü səhnələri isə İvanov 
yenidən hazırlanmışdı.  

Balet 1895-ci ildə Peterburq Marinski teatrında 
səhnəyə qoyularaq böyük müvəffəqiyyət qaznmışdır. 145 
yaşlı bu balet dünyanın ən məşhur səhnələrində dəfələrlə 
nümayiş olunmuş, 70-dən çox dəyişik versiyaları ilə dünya 
opera və balet teatrlarında səhnələşdirilmişdir. “Qu gölü” 
əfsanəsinin mənşəyi haqqında müxtəlif fikirlər irəli 
sürülmüşdür. Rus balet musiqisinin sayılan şəxsiyyətlərindən 
biri olan Fyodr Lopuxov “Qu gölü”nü “milli balet” 
adlandırmışdır.  

O, bu fikri baletdəki qu quşlarının rəqslərinin qədim 
slavyan rəqs motivləri əsasında qurulmasından irəli 

                                                            
5 M.İ.Çaykovski (1906).P.İ.Çaykovskinin həyat məktubları. J.Lane, s.735. 

sürmüşdür. Bəstəkar bu əsərlə dünyanın ən məşhur balet 
bəstəkarları sırasında ilk onluqda yer alıb.  

Əsas obrazlar: Şahzadə xanım, Şahzadə Ziqfred onun 
oğlu, Benno şahzadənin dostu, Odetta şahzadə qu quşu, Von 
Rodbart dahi iblis, Odile iblisin Odettaya bənzəyən qızı və 
başqaları. Rodbartın qızı Odileni də eyni balerina canlandırır. 
Odile Odettaya qəzəbli olan Şahzadə Ziqfredi yoldan çıxarır. 
O, baletin əksər təqdimatlarında iştirak edir. 

Balet nağıl janrına əsaslanan iki aləmə bölünür: həqiqi 
və fantastik. Pis cadugər Von Rotbart tərəfindən sehrlənmiş 
Qu quşlarının Kraliçası Odetta, əsirlikdə yatır.  

İnsan istiliyinə və sevgisinə can atmağa çalışan Odetta 
öz insan simasına yalnız gecələr qovuşa bilir. Onun eyni 
tilsimin əziyyətini çəkən çoxlu rəfiqələri var və onlar 
Odettanı özlərinə şahzadə seçmişdilər. Onlar Odetta 
oğurlanarkən, anasının göz yaşlarından yaranmış sehrli 
göldə yaşamağa məhkum olunublar. Odettanın oğurlanma 
səbəbi baletdə göstərilmir. 

Bir gün Şahzadə Ziqfred göl yaxınlığında ov edərkən 
təsadüfən Odettanın Qu quşundan insana çevrilməsinin 
şahidi olur və ilk baxışdan ona aşiq olur.  

Odetta tilsim haqqında şahzadəyə danışarkən, şahzadə 
onu əbədiyyən sevəcəyinə and içir və öz sarayındakı bala 
dəvət edir. Onlar bütün gecəni sarayda əylənir və gün doğan 
andan etibarən, Odetta Qu quşuna çevriləcəyi üçün gölə 
dönməli və şahzadəni tək qoymalı olur. 

Rodbart, Ziqfredin Odettaya verdiyi sözü tuta 
bilməməsi üçün, qızına Odettaya bənzər görünüş verir. 
Ziqfrid onunla rəqs edir və qəflətən pəncərənin qarşısında 

Qu quşu görünüşündə Odettanı görərkən, rəqs etdiyi qızın 
başqası olduğunu anlayır.  

Rotbartın planı, Ziqfredin, Odileni Odetta hesab edərək 
ona məhəbbətini elan edərkən baş tutur və Rodbart bu 
səhnəni Odettanın həmişəlik, onun gücünün təsiri altında 
qalacağı düşüncəsinin verdiyi sevinc ilə izləyir. Odetta 
kədərli şəkildə gölə qaçır. Onun ardınca gələn Ziqfred 
bağışlanmasını xahiş edir. Odetta bunu etsə belə, heç vaxt 
Rotbartın tilsimindən qurtula bilməyəcəyini söyləyir. 

Tilsimdən qurtarmağın yeganə yolu ölüm idi və Odetta 
Ziqfredsiz yaşamaqdansa ölümü üstün tutur, Ziqfred isə, 
onunla birlikdə ölmək üçün, özünü gölün qəzəbli sularına 
atır. Partituranın bütün hissələrində Odettanın incə, zərif, 
elegiya mövzusu arabir eşidilir (qaboyun ifasında, si minor 
tonallığında). O, ilk dəfə Ziqfredin dostları ilə göl kənarında, 
doğum günü əyləncəsində ortaya çıxır.  

Odettanın mövzusu öz rəfiqələri ilə şənlənən gənclərin 
başı üstündən uçarkən, özünə poetik dünyanın nəfəsini 
gətirir. 

Rəqs damaları 

İkinci pərdədə Ziqfredin göl kənarında qu quşlarını 
izləməsi, əvvəlki parlaq, əzəmətli musiqisinə zidd olan 
titrəyən lirika ilə verilir. Odettanın öz taleyi haqda həyəcanlı 
hekayəsi və onun Ziqfredlə rəqs dueti (adajio) dramatik 
mərkəzi epizodlar üçün gözəl bir poetik fon yaradır. Bütün 
hərəkət Odettanın iki mövzusu ilə daha geniş inkişaf edən və 
iki gəncin sevgisinin faciəvi sonluğunu əks etdirən, orkestr 
tuttisində patetik səslə tənzimlənir. 

Üçüncü pərdə də oğluna gəlin axtarmaq üçün böyük 
bir rəqs gecəsi təşkil edən şahzadə Ziqfredin anası görünür. 
Lakin bu parlaq gecənin üzərinə bir kölgə düşür. Pis sehrbaz 
Rotbart, gənc şahzadənin qəlbini çalan, qu quşu kraliçasının 
tam özünü təsvir edən qızı Odile ilə birlikdə öz məkrli 
planını həyata keçirir. Bu hərəkətin musiqisində zəhərli bir 
şey, cadu hiss olunur. Səhnə böyük vals ilə bitir.  

Daha bir milli rəqs ilə Ziqfred öz andına sadiq qalaraq, 
Odetta sandığı, Odile ilə rəqs edir. Öz hiyləsinin baş 
tutmasına sevinən cadugər Rotbart da bu rəqsdə iştirak edir. 
Lakin o an Ziqfrid pəncərənin önündə uçan Qu quşu 
Odettanı görür. Odettanın şəkli dramatik, ümidsizlik 
mövzusu ilə verilir. 

Dördüncü pərdədə hadisələr gölün ətrafında cərəyan 
edir. Odettasız qalan, kiçik Qu quşlarının qəmli, darıxdırıcı 
rəqsləri verilir, sonra sürətli, dramatik, həyəcanlı bir rəqslə 
Odetta görünür və öz bədbəxt taleyindən danışır. Ziqfredin 
gəlişi və Odetta ilə birlikdə ölümü finalın son səhnəsi hesab 
olunur. Burada orkestrin güclü tuttisi ilə, sadiq sevginin 
təntənəli, patetik apofeozu səslənir.  

Fortepiano musiqisi 
 

P.Çaykovskinin fortepiano sahəsində yazdığı əsərlər 
rus musiqisinin klassik nümunələrindəndir. Bəstəkarın 
yaratdığı bu əsərlər səmimiliyi, xəfif lirikası və melodik 
gözəlliyi ilə seçilir. Ümumiyyətlə, Çaykovski “fortepiano 
düşüncəli” bir bəstəkar deyildir, sırf piano baxımından onun 
fortepiano üçün əsərləri çox vaxt kifayət qədər uğur 
qazanmır və ifa üçün o qədər də rahat sayılmırdı. Lakin 
əsərləri təravət, musiqi görüntüləri, sadəlik və ifadə 
baxımından diqqəti cəlb edir. 

 Çaykovski müasirləri arasında 100-dən çox fortepiano 
əsərlərinə sahibdir. Bu əsərlərin bir çoxu həm konsert, həm 
də gündəlik həyatda təqdimat texnikasının orijinallığı, ifadəli 
melodizmi və musiqinin canlı görüntüləri baxımından 
diqqəti cəlb edir. Onun fortepiano üslubu özünü, Şuman 
musiqisinin ümumi xüsusiyyətləri, təsviri kəskinliyi, mahnı-
romans meloslarının bəsit sadəliyi və səmimiliyi ilə 
birləşdirir. 

Bəstəkar fortepiano kompozisiyalarının əsas hissəsi, 
orta həvəskar ifaçı imkanları üçün nəzərdə tutulmuş, kiçik və 
texniki cəhətdən asan olan pyeslərlə təmsil olunmuşdur. Bu 
səpgili pyeslərdən biri op.40, “Orta çətinlikdə 12 pyes” 
başlığı ilə verilir. Bir qayda olaraq bu pyeslər, lirik və ya 
müxtəlif xarakterli romantik miniatürlərdir: romans, 
noktyurn, ekspromt, yumoreska və s. 

Onların bir çoxu XIX əsrin birinci yarısına xas olan 
məişət xüsusiyyətləri ilə əks olunur. Bunlara misal olaraq: 
“Sözsüz mahnı”, op.2-dən ümumi adla “Qapsal haqqında 

düşüncələr”; “Romans” op.5, eyni zamanda kəskin kiçik 
melodik ifadəsi ilə xüsusi seçilən noktürn do-diyez minor, 
op.19, eyni növə aiddir. Op.40, “Qəmli mahnı”da melodiya 
mütəmadi olaraq akkord müşayiəti fonunda yuxarı səslərdə 
səslənir.  

Bir sıra pyesləri isə canlı, konkret, skertsovari, rəqs 
janrında yazılmışdır. Bunlara misal olaraq, Yumoreska, 
op.10 və “Rus rəqsləri” op.40 göstərmək olar. Daha ətraflı 
bir janr səhnəsi isə iki fərqli kontrast hissələrdən ibarət 
“Kənddə” pyesidir: mahnının açılışı Andante sostenuto və 
döyüş rəqsi Alleqro molto vivace. 

Çaykovskinin ən çox sevdiyi əsərlərdən biri də 
mazurka və bir sıra müxtəlif xarakterli fortepiano valslarıdır: 
Vals-kapriz, Vals-skertso, Salon valsları, Sentimental 
valslar, Şən vals, oyuncaqvari və sadə valslar. Bu valsların 
içərisində ən çox diqqəti iki vals: op.40: yüngül, axıcı lya-
bemol major və melanxolik hisslərlə dolu fa-diyez minor 
cəlb edir.  

                                
Vals As-dur 

Fortepiano miniatürləri bir qayda olaraq altı, on iki 
(op.40) və on səkkiz (op.72) seriya halında hazırlanmışdır. 
Çaykovski onların bir çoxunda daxili birliyə can atmamış,  
xarakter və janr baxımından hamısını bir seriyada 
qruplaşdırmışdır. Bu ümumi konsepsiyalarla birləşən 
əsərlərə fortepiano üçün on iki pyesdən ibarət “İlin fəsilləri” 
silsiləsini və “Uşaq albomu”nu misal göstərmək olar.
 Bəstəkarın ən erkən fortepiano əsərlərindən biri də 
“Rus skertsosu” op.1-dir. Bu əsər bəstəkarın Ukraynada 
yazdığı bir xalq mahnısına əsaslanır və əsasən variasiya 
metodundan istifadə edilərək inkişaf etdirilir. 

Daha geniş təsəvvür edilən bir janr səhnəsi, 1886-cı 
ildə yazılmış “Dumka” fortepianonun müxtəlif obrazlı 
virtuoz texniki vasitələri ilə hazırlanmış, bir xalq mahnı və 
rəqs personajının, orijinal müəllif mövzularına əsaslanan 
rus-ukrain rapsodiyasıdır.  

Bu qrup əsərlər sırasına eyni zamnda bəstəkarın, 1893-
cü ildə yazılmış, son fortepiano silsiləsi (op.72) aiddir. Bu 
silsiləyə öz ifa çətinliyi ilə, müxtəlif xarakterli 18 pyes 
daxildir. Bunlara misal “Düşünmək” adlı dərin, patetik 
lirikanı, xalq məişət səhnəsindən götürülmüş “Kənd 
sədası”, “Trepaka dəvət”, parlaq, virtuoz “Konsert 
polonezi” və başqa sənət nümunələrini göstərmək olar. 
Çaykovskinin solo fortepiano əsərlərinin ideya-məzmunu 
baxımından ən böyük və ən əhəmiyyətlisi 1878-ci ildə 
yazılmış sol major sonatasıdır. 

Bəstəkarın fortepiano əsərləri nümunələrinə misal 
olaraq 2 sonata (cis-moll, 1865; Böyük sonata, G-dur, op.37, 
1878); 2 pyes (op.1, 1864), op.2 1867; Variasiyalı tema  

(1865); Vals-kapriz op.4 (1868); Romans, op.5 (1868); Vals-
skertso, op.7 (1870); Kapriççio, op.8 (1870); 2 pyes, op.10. 
(1872); 6 pyes, op.19 (1873); Eyni mövzuya 6 pyes, op.21 
(1873); “İlin fəsilləri”, 12 xarakterik şəkillər, op.37 (1876); 
“Uşaq albomu”, op.39 (1878); 12 pyes orta çətinlikdə, op.40 
(1878); 6 pyes, op.51. (1882); “Dumka”, op.59 (1886); 
Ekspromt (1889); “Lirik anlar” (1893); Marş “Yurevski 
polkası” (1893); 18 pyes, op.72 (1893) və başqalarını 
göstərmək olar. 
 
 

Kamera vokal musiqisi 
 

Kamera vokal musiqisi Çaykovskinin ələ keçirdiyi bir 
çox motivlərin sonralar, daha böyük əsərlərdə, opera və 
simfoniyaların ana mövzusunda özünü cəmləşdirən, lirik 
gündəliyidir. 

Kəskin mənəvi nifaq və narazılıq hissləri, xoşbəxtliyə 
olan ehtiraslı bir susuzluq, arzusunda olduğu xəyallar, 
yüksək vərdiş və ideyalar arasındakı uyğunsuzluqla güclənən 
fərdi özünüdərkin, acı xəyal qırıqlığının sürətli böyüməsi 
dövründə yaşadıqlarını əks etdirir. Çaykovski hələ uşaq 
yaşlarından ona yaxın olan Alyabyev, Varlamov, Qurilyov 
vokal-lirikasını yüksək qiymətləndirərək, onları, çox böyük 
etiraf və sevgi hissi ilə andığını vurğulayır - “Mən 
Alyabyevin “Bülbüllər” romansını göz yaşları axıtmadan 

dinləyə bilmirəm. Bu vulqarlığın ən yüksək zirvəsidir!”- 
deyə bəstəkar öz etirafını bildirir [6].  

Əlbəttə ki, məişət və ya kamera nümunələri Çaykovski 
vokal üslubunun yeganə mənbəyi deyildir. O, çox şeyi 
müasirləri olan: Qlinka, Darqamıjski, alman romantik ustadı 
Lied və Şumanın həyəcan dolu lirikasından, kəskin psixoloji 
xarakterli əsərlərindən mənimsəmişdir.  

Bəstəkarın romansları haqqında fikir bildirən bütün 
musiqişünasların hamısı, demək olar ki, “opera cizgilərinin” 
səciyyəvi xüsusiyyətlərini qeyd edirlər. Onun vokal kamera 
musiqisi ilə opera yaradıcılığı arasındakı əlaqə, ikitərəfli idi: 
əgər onun bəzi operalarının cizgiləri lirik romans formasında 
işlənib hazırlanırdısa, digərləri kamera formasına nüfuz 
edərək, onun dramatik və psixolji mənbəyinə çevrilmişdir. 

Çaykovski 100-dən artıq romans bəstələmişdir ki, 
bunlar XIX əsrin ikinci yarısında rus vokal lirikasının ən 
gözəl nümunələrinə aid edilir. O, öz yaradıcılığında bir sıra 
şairlərə müraciət etmişdir: A.Tolstoy, A.Maykov, F.Tyutçev, 
A.Fet, Y.Polonski, A.Pleşev, N.Nekrasov, S.Xomyakov, 
A.Mey və digər şairlərin lirik yaradıcılığı bəstəkara doğma 
gəlirdi. 

1869-cu ildə Çaykovskinin ilk romanslarının seriyası 
yaranır (erkən yazdığı üç romans bəstəkarın sağlığında dərc 
olunmamışdır: A.Fetin sözlərinə “Mənim mələyim, mənim 
dostum”, A.S.Puşkinin sözlərinə “Zemfiranın mahnısı”, 
müəllifi bilinməyən italyan mətninə “Gecə yarısı”. Bunlar 
əsasən, kədər, mənəvi aclıq, itirilmiş xoşbəxtliyə görə 

                                                            
6 Y.Keldış. Çaykovskinin vokal yaradıcılığı (belcanto ru.) 

təəssüf hissi keçirən lirik-elegiya xarakterli romantik 
əsərlərdir. 

Bilsəydiniz . A.Tolstoy 

1870-ci illərdə yazdığı romanslara misal olaraq 
A.Apuxtinanın sözlərinə yazılmış “Tezliklə unudulmaq”, 
“Axmaq”, “Gün hökm sürürmü?”, “Ağılsız gecələrdə”, 

“Gecə”, şərq romansı “Kanareyka” (A.Mey), “Axşam” 
(T.Şevçenko), “Krallar” balladası və başqa əsərləri 
göstərmək olar. 

Çaykovskinin müasirləri üçün tükənməz ilham 
mənbəyi olan, Puşkin poeziyası onun xüsusi diqqətini çəkir. 
A.S.Puşkinin sözlərinə “Bülbül”, A.Tolstoyun mətnlərinə 
“Göz yaşı titrəyir”, “Sarı sahələrdə” op.57. romansları; 
himn xarakterli monoloq “Sizə xeyir-dua verirəm, 
meşələr”, “Don Juanın serenadası”; Xalq ruhunda iki 
dramatik mahnı “Bilsəydiniz” A.Tolstoy, “Mən 
çəmənlikdə ot belə deyildim” Z.Surikov, “Mən sənə heç 
nə demirəm” Fet; Alman poeziyasından Heynenin sözlərinə 
“Tək bir söz istəyirəm”, “Mənim ürəyimi gətir”,  “Nə 
üçün” romans-elegiya Höt; “Tanıdığım adam yoxdur” 
Heyne; Polonskinin sözlərinə “Minonların mahnısı”, 
“Qaraçıların mahnısı” və s. sənət incilərini bəstələmişdir. 

Bəstəkarın ən dramatik romanslarından biri N.Şerbinin 
sözlərinə bəstələdiyi “Barışıq” romansıdır. Bu romansda 
geri dönmədən itirilmiş xəyallar və ümidlər haqda acı bir 
düşüncə ifadə olunur. Milli xüsusiyyətinə görə, diqqəti cəlb 
edən sözləri A.Miçkeviçə məxsus, iki mazurka-dramatik 
xarakterli “Əli, məni ana doğub” və şən ruhlu “Şıltaq qız” 
əsərləri olduqca maraqlıdır. 

Bəstəkarın lirik romans-mahnı kimi müəyyən etdiyi 
nümunələrə “Mən tarlada ot belə ola bilmədim”, “Ya 
tanıyırdım, ya da görürdüm” uşaq mövzularına həsr etdiyi 
romans və mahnılara “16 uşaq mahnısı” silsiləsi, “Bahar”, 
“Payız”, zarafatcıl mahnı “Mənim Lizam, axı belə azdır”, 

“Qu quşu”, “Nənə və nəvə”, layla nümunələri “Tufan 
vaxtı oxunan layla” və başqa əsərlər aiddir. 

 
Bülbül. A.S.Puşkin 

1878-1880-ci illərdə yazdığı iki romans silsiləsi op.38 
və op.47 vokal lirika nümunələrinin ifadə incəliklərini 
özündə cəmləşdirən “Bu baharın əvvəlində oldu”, “Səs-
küylü bal içində” vokal miniatürlərdir. 

İki digər romans silsiləsinə op.63 və op.65, 1887-1888-
ci illərdə fransız şairlərin sözlərinə yazılmış “Mən 
pəncərəmi düzəltdim”, “Otaqda işıqlar söndü”, 1893-cü 
ildə D.Ratquazanın sözlərinə yazılmış op.73. “Aylı gecədə”, 

“Kədərli günlərin ortasında”, “Biz səninlə birlikdə 
oturduq”, “Gecə”, “Yenə əvvəlki, kimi təkəm” kimi 
əsərlər aiddir. 

Bağışla. N.Nekrasov. 

Romansların siyahısı: 6 romans, op.6. “Nədən?” söz: 
A.Mey, “Belə tezliklə unutmaq” söz:A.Apuxtina və s. 

6 romans, op.16. “Layla mahnısı” söz:A.Maykova, 
“Dayan” söz: N.Qrekova vəs. 

6 romans, op.25. “Kanareyka” söz: Mey və s. 
6 romans və mahnı, op.27. “Mənim balovniçam” söz: 

Mey. və s. 
6 romans və mahnılar, op. 28. “O, məni necə sevirdi” 

söz:Apuxtina, “Qorxulu dəqiqələr” P.Çaykovski  və s. 
6 romans, op.38. Serenada “Don Juan”, “Səs-küylü 

bal içində” söz:Tolstoy və s. 
7 romans, op.47. “Sizə xeyir-dua verirəm, meşələr” 

söz:Tolstoy, “Mən tarlada ot belə ola bilmədim” söz: 
Z.Surikova  və s. 

16 uşaq mahnısı, op. 54. “Nənə və nəvə”, “Yaz”, 
“Mənim bağçam”, “Kukuşka” söz:Pleşşeva və s. 

6 romans, op. 57. “Sarı sahələrdə” söz:Tolstoy, 
“Yalnız tək sən” söz: Pleşşeva və s. 

12 romans, söz: Feta “Mən sənə heç nə demərəm”, 
“Ağılsız gecələrdə”, söz: Apuxtina “Gecə”, “Pəncərəmi 
külək çırpır” söz: Polonskoqo, “Möhtəşəm ulduzlar bizə 
parladı” söz: Pleşşeva  və s. 

6 romans, op. 63. söz: K.Romanova “Mən pəncərəmi 
düzəltdim”, “Serenada” və s. 

6 romans və serenada op.65. söz: “Quş kimi sən hara 
uçursan?”, “Çarovniça” söz: P.Klodelya və s. 

6 romans, op.73. söz: D.Ratquaza “Biz səninlə 
birlikdə otururduq”, “Bu aylı gecədə”, “Günəş batdı”, 
“Kədərli günlərin ortasında”, “Yenə əvvəlki, kimi tək” və s. 

Əsas əsərləri 
 
10 opera: “Voyevoda” (1868), “Undina” (1869), 

“Opriçnik” (1872), “Dəmirçi Vakula” (1874), “Yevgeni 
Onegin” (1878), “Orlean qızı” (1879), “Mazepa” (1883), 
“Çereviçki” (1885), “Çarodeyka” (1887), “Qaratoxmaq 
qadın” (1890), “İolanta” (1891); 

Baletləri: “Qu gölü” (1876), “Yatmış Gözəl” (1889), 
“Şelkunçik” (1892). 

Orkestr əsərləri: “Tufan” (1864), 6 simfoniya, “Tale” 
simfonik fantaziyası (1868), “Françesko da Rimini” (1876) 
fantaziya, “Rokoko” mövzusu əsasında variasiya (1878), 
“Romeo və Cülyetta” (1869), “Manfred” proqramlı 
simfoniya (1885), “Pezo kapriççiosu” (1887), 4 süita, 
“Motsartiana” (1887), “Fatum” (1868), “Hamlet” üvertüra-
fantaziyaları, “Fırtına” (1873), “İtalyan kapriççiosu” simli 
orkestr üçün “Serenada”, 3 fortepiano və orkestr üçün 
konsert, violonçel və orkestr üçün 3 simli kvartet, fortepiano 
triosu “Dahi sənətkarın xatirəsinə”, simli sekstet “Florensiya 
haqqında xatirələr”; 

Fortepiano üçün:100-dən artıq pyes, “İlin fəsilləri” 
(1876),  “Uşaq albomu”  (1878), sonata, vals, mazurka və s. 

Vokal əsərləri:100 romans, 6 romans silsiləsi “Qar 
qız” və s. 

ANATOLİ KONSTANTİNOVİÇ LYADOV 
(1855-1914) 

 
İstedadlı bəstəkar, pedaqoq, dirijor, 

ictimai xadim A.K. Lyadov öz dövrünün 
ən görkəmli musiqiçilərindən biri 
olmuşdur. 

Sənətkarın yaradıcılıq qabiliyyətinin 
formalaşmasında “Qüdrətli dəstə” 

üzvlərinin çox böyük əhəmiyyəti olmuşdur. Onlar Lyadovda 
xalq yaradıcılığına böyük məhəbbət hissi oyatmış və bunun 
nəticəsində orkestr üçün “8 rus xalq mahnısı”, simfonik 
suita, fortepiano və səs üçün “Uşaq mahnıları” silsiləsi xalq 
mövzularını yazmışdır. Lyadovun musiqi dili dərin işıqlı, 
təbiət hissli, nikbin, bir az yumorlu milli xarakterə malikdir. 

O, yaradıcılığında rus xalq epik, mahnı və nağıl 
fantastikasına geniş yer vermişdir. Lyadovun yaradıcılığı 
həcmcə kiçikdir və ən sevimli musiqi forması, minüatürlər, 
instrumental və vokal əsərlərdir.  

Onun yaradıcılıq laboratoriyasına: “Küpəgirən qarı”, 
“Sehirli göl”, “Kikimora”, simfonik orkestr üçün 12 
komopozisiya, fortepiano üçün “Biryulkalar”, səs və 
fortepiano üçün xalq sözlərinə yazılmış 18 uşaq mahnıları, 
“Arabeska”, “Üç baqatel”, prelyüd, mazurka, etüd, 4 romans, 
200-ə yaxın xalq mahnı işləmələri, bir neçə xor, 6 kamera-
instrumental musiqisi, fortepiano üçün 50-dən artıq pyes, 
kantatalar və s. əsərlər aiddir. 

A.K.Lyadov 1855-ci ildə Peterburqda musiqiçi 
ailəsində anadan olmuşdur, atası Marinski teatrının dirijoru, 

eyni zamanda, babası, əmisi, anası və bacıları da  görkəmli 
musiqiçilər sırasında olmuşlar.  

Bu baxımdan, simfonik musiqiləri dinləmək, opera və 
baletlərin məşqlərində və konsert proqramlarında iştirak 
etmək kiçik yaşlı bəstəkarın dünyagörüşünə xüsusi təsir 
göstərmişdir. O, dahi bəstəkar Qlinkanı sevir, əsərlərini isə 
əzbər bilirdi, bu haqda Rimski-Korsakov öz xatirələrində 
yazırdı. 11 yaşında, 1867-ci ildə konservatoriyaya qəbul 
olunur. 1870-ci illərin ortalarında o, Balakirev dərnəyinin 
üzvləri ilə tanış olur. Böyük musiqiçilərlə ünsiyyət 
Lyadovun yaradıcılığına çox güclü təsir edir və onun maraq 
dairəsi fəlsəfə, sosiologiya, etika və estetika, klassik və 
müasir ədəbiyyat fənlərinə yönəlir.  

1876-cı ildə dərs buraxdığına və nizam-intizam 
qaydalarına əməl etmədiyinə görə konservatoriyadan 
qovulur, 1876-cı ildə isə yenidən təhsilini davam etdirmək 
üçün koservatoriya qayıdır. Fortepiano və skripka üzrə təhsil 
alır, sonra isə nəzəri şöbəyə keçərək dövrünün məşhur 
bəstəkarları Rimski-Korsakov və İohannesdən dərs alır. 
1878-ci ildə mükəmməl musiqi təhsili alan bəstəkar 
konservatoriyanı diplom işi olaraq, F.Şillerin “Messin 
gəlini” faciəsinə kantatası ilə bitirir. 

1878-ci ilin payızında, Lyadov konservatoriyada 
müəllim və dirijor kimi fəaliyyətə başlayır. 1880-ci illərdən 
bəstəkar Peterburqda musiqi həvəskarları dərnəyində, daha 
sonralar isə M.Belyayev tərəfindən yaradılan rus simfonik 
konsertlərində dirijor kimi çıxış edir. Onun dirijorluq 
keyfiyyətlərini Rimski-Korsakov, A.Rubinşteyin və Q.Laroş 
çox yüksək qiymətləndirirlər. 

Bu illərdə onun ilk əsərləri nəşr olunur: 4 romans op.1, 
“Biryulkalar” op.2 (1876) fortepiano məcmuəsi, Romanslar 
bəstəkarın bu janrda yazdığı ilk əsəridir, o “Kuçkistlərin” 
təsiri altında yazılmışdır. “Biryulkalar” isə bəstəkarın 
fortepiano üçün ilk məcmuəsidir və bir sıra müxtəlif 
xarakterli kiçik pyesləri özündə cəmləşdirir. 

Lyadovun musiqi əlaqələri getdikcə genişlənir o, 
P.Çaykovski, A.Qlazunov, Laroş kimi məşhurlarla tanış olur 
və Belyayevin musiqi dərnəyinə üzv seçilir. 1900-cü illərin 
əvvəllərinə qədər bəstəkar 50 opus yazır və nəşr etdirir. 
Bunlara misal intermesso, arabeska, prelyüdiya, ekspromt, 
etüd, mazurka, vals və s. göstərmək olar. Bu əsərlər 
içərisində ən məşhuru “Musiqili qutu”dur. Burada oyuncaq 
dünyasının təsvirləri xüsusi incəliklə əks olunur. Bəstəkarın 
ən böyük fortepiano əsərlərinə 2 variasiya silsiləsi və 
“Keçmişlər haqda” balladası aiddir (1906). 

Lyadovun vokal musiqisi sahəsində yazdığı “Uşaq 
mahnıları” məcmuəsi üç dəftərdən ibarətdir. Bura həm 
yumorlu zarafatcıl xalq mahnıları, həm də incə, lirik laylalar 
və nağıllar daxildir. Bunların içərisində fortepiano və səs 
üçün 4 məcmuə xüsusilə fərqlənir. Əsərlərində, Balakirev, 
Rimski-Korsakov ənənələrini davam etdirən Lyadov 
polifonik səs üsullarından da geniş istifadə etmişdir. 

1890-cı illərin sonunda Lyadov “Baba Yaqa”, 
“Kikimora”, “Sehrli göl” simfonik şəkillərini və böyük 
maraqla 200-dən çox xalq mahnı işləmələrini, “Orkestr 
üçün 8 rus xalq mahnısı”nı yazır. 

XX əsrin əvvəllərində Lyadov Rusiyanın tanınmış 
musiqiçiləri sırasında olur və bəstəkarlıqla yanaşı o, musiqi 

nəzəriyyəsi, harmoniya və alətşünaslıq üzrə müəllimlik 
fəaliyyətini də davam etdirir. Onun yetişdirdiyi tələbə və 
görkəmli bəstəkarlar sırasında Sergey Prokofyev, Mixail 
Qnesin, Nikolay Myaskovski, Boris Asafyev, Viktor 
Belyayev və başqalarının adlarını çəkmək olar. 

1905-ci ildə baş verən tələbə iğtişaşlarında bəstəkarın 
atdığı addımları cəsarətli və nəcib hesab etmək olar. 
Siyasətdən uzaq olan Lyadov, RMC-nin (Rus Musiqi 
Cəmiyyəti) mürtəce hərəkətlərinə etiraz edən müəllimlərin 
sırasına qoşulur.  

Rimski-Korsakovu konservatoriyadan qovulmasına 
etiraz əlaməti olaraq Lyadov, Qlazunovla birgə professor-
luqdan imtina edirlər. Bu illər ərzində Lyadov yeni ədəbi və 
bədii cərəyanlara böyük maraq göstərir və bu onun 
yaradıcılığında öz əksini tapır. O, M.Meterlinkin “Beatrisa 
bacı” pyesinə, “Apokalipsisdən” adlı simfonik şəkillərinə 
və “Orkestr üçün hüznlü mahnılar”a musiqi yazır. 

Bəstəkarın son əsərlərinə “Leyla və Alaley” baleti və 
A.Remizovanın əsərinin motivləri əsasında “Kupala gecəsi” 
simfonik şəkilləri aiddir. Ömrünün son illəri ən yaxınlarınn 
ölümü ilə əlaqədar kədərli və sıxıntılı keçir. Bir-birinin 
ardınca Stasov, Belyayev və Rimski-Korsakov vəfat edirlər. 
1911-ci ildə Lyadov keçirdiyi sarsıntılar üzündən ciddi bir 
xəstəliyə tutulur və 1914-cü il, avqustun 28-də vəfat edir. 

Fortepiano yaradıcılığı 
 

Fortepiano əsərləri Lyadov irsinin böyük bir hissəsini 
təşkil edir. Bura kiçik həcmli miniatürlər: “Biryulkalar” və 
“Arabeska” məcmuəsi, iki irihəcmli: Qlinkanın “Venesiya 
gecəsi” mövzusuna və polyak xalq mövzularına variasiyaları 
aiddir. Lyadov “Biryulkalar” fortepiano üçün miniatür 
silsiləsini gənclik illərində yazmışdır. Bu silsiləyə 14 pyes 
daxildir. Birinci və sonuncu pyes eyni mövzu üzərində 
qurulub və silsiləni sanki çərçivəyə salır. Pyeslər şən, nikbin 
tondadır və adından göründüyü kimi, uşaq oyuncaqlarını 
xatırladır. I pyes incə valsdır. 



93 

IV, XII, XIII pyeslər yumor, V,VI pyeslər isə rus milli 
intonasiyalarına əsaslanır. 

Lyadov sonralar da bu mövzunu davam etdirərək 1890-
cı illərin əvvəllərində “Kuklalar” və “Musiqili qutu” 
pyeslərini yazmışdır. Uşaq musiqisi ilə yanaşı, bəstəkar epik 
mövzulara da müraciət etmişdir. Bu, onun “Pro starini 
(Keçmişlər haqqında) pyesində aydın hiss olunur. 

Pyesin I hissəsi Qlinkanın “Ruslan və Lyudmila” 
operasından Bayanın mahnısı, sonrakı hissə isə Barodinin 
“Bahadır” simfoniyasına yaxındır. Bəstəkar sonralar bu 
pyesi orkestrləşdirmişdir. 

Lyadovun fortepiano yaradıcılığında prelyüdlər xüsusi 
yer tutur. Bu prelyüdlərin əksəriyyəti canlı xarakterlidi və 
bəstəkar prelyüdlərində əsasən poleritmikadan istifadə 
etmişdir. Məşhur prelyüdlərinə misal olaraq H-dur, h-moll, 
Fis-dur və s. misal göstərmək olar. 

 
Simfonik yaradıcılığı 

 
A.K.Lyadovun yaradıcılığının son on ilində simfonik 

janr aparıcı yer tutmuşdur. Bəstəkar bu sahədə çoxsaylı 
əsərlər yazmasa da onun simfonik əsərləri böyük əhəmiyyətə 
malikdir. O, simfoniya janrının ustası idi. Ən gözəl simfonik 
əsərlərini 1900-cü ildə yazmış və bu əsərlər proqramlı olub, 
süjet və obrazları xalq yaradıcılığından götürülmüşdür. 

Lyadov “Baba Yaqa”, “Kikimora” əsərlərində nağıl, 
“Sehrli göl” simfonik şəkillərində isə müəyyən musiqi 
personajlarını yaratmışdır. Bəstəkar özü bu miniatürlərini 
“Nağıl lövhələri” adlandırmışdır. 



95 

“Baba Yaqa” və “Kikimora” birhissəli olub, süjetcə 
bir-birinə yaxındır. Bu əsərlər xalqın yaratdığı şər qüvvələri 
əks etdirən fantastik obrazların musiqi xarakteristikasıdır. 
Pyeslərin orkestrləşdirilməsindəki tutqun kolorit də bundan 
irəli gəlir. 

1904-cü ildə rus xalq nağılı əsasında yazılmış “Baba 
Yaqa”, op.56. orkestr üçün nəzərdə tutulmuşdur. Əsərin ilk 
tamaşası 1904-cü il, 18 martda F.Blumenfeldin rəhbərliyi ilə 
həyata keçirilmiş və çox böyük uğur qazanmışdır. “Baba-
Yaqa” nağılının epiqrafında iki fraqment seçilir. Bu çox 
istifadə olunan dəhşətli xarakterdir və bəstəkarı bir an özünə 
cəlb edir, nağılvari uçuş: “Baba-Yaqa həyətə çıxır, fit çalır 
və qarşısında küpə ilə süpürgəsi görünür. Baba-Yaqa 
küpəsinə oturur, süpürgə ilə həyəti süpürərək yox olur... 
Tezliklə meşədən bir səs gəlir: ağaclar qırılır, yaşıl yarpaqlar 
quruyur...” 

Təəccüblü, cəlbedici partitura, ağac nəfəs alətlərinin 
unison fit səsləri və simlilərin fortessimosu ilə açılır. Bu səs-
küylü fitdən sonra, vəhşi keçidlərlə küpəgirən qarının 
süpürgə ilə görüntüsü verilir və uçuş anı fasiləsiz ritmik 
hərəkətlərlə 3/8 ölçüsündə başlayır və getdikcə özünə güc 
toplayır. Küpəgirən qarının qorxunc, sehrli obrazı, faqotun 
yüngül tembrində, sonra isə bas klarnetin ifasında verilir. 
Simli alətlərdə uçuşan keçidlər, küpəgirən qarının qarşısına 
çıxan hər bir şeyi, süpürgə ilə qamçılamasını, ağacların 
çırpıntılarını, yarpaqların sarsıntısını əks etdirir. 

Ksilafonun işıqlı, parlaq tembrli solosu səslənir. 
Hadisələr tufanlı şəkildə, kəsici tempdə, tək bir axın kimi 
inkişaf edir və yenidən Baba-Yaqanın mövzusu səslənir... 

Baba-Yaqa görünür və yox olur. Fleytaların, son möhtəşəm 
akkordları, skripkaların tremolosu ilə pianodan, pianis-
simoya (pp) yenərək səssizliyə qərq olur.  

“Kikimora” Op. 63, ilk dəfə 1909-cu il 12 dekabrda 
A.Zilotinin rəhbərliyi ilə səsləndirilmişdir.   

“Kikimora” slavyan mifologiyası əsasında yazılmış 
qəddar tanrılara istinad edilir. Kiçik qız Kikimora dağlıq 
ərazidə, bir sehirbazın yanında yaşayır. Səhərdən axşamacan 
dostu pişik ona nağıl söyləyir, gecə layla çalır və büllur 
beşikdə yırğalayır. 7 il sonra Kikimora böyüyür, bütün gün 
ərzində fit çalır, gecələr səs-küy edir və yalnız insanlara 
pislik etmək haqqında fikirləşir. 

Əsər Adajio tempində asta girişlə başlayır. Girişdə 
aşağı registrdə bas klarnetin ifasında litavraların tremolosu, 
ağac nəfəs alətlərinin xromatik hərəkətləri ilə dağların 
fantastik aləmi təsvir olunur. 

Layla mövzusunu skripkaların yumşaq müşayiəti ilə, 
ingilis rajoku ifa edir və gözlənilmədən qorxunc fit motivləri 
ilə fleyta-pikkola və klarnetin səsi eşidilir. 

Giriş birbaşa “Presto” (tez) tempində keçir. Burada 
əsas obraz Kikimora göstərilir, kəskin vurğu, stakattolar, 
soyuq orkestr tembrləri, sərt, qəddar harmoniyalar bu 
obrazın əsas ifadə vasitəsidir. Bu kəskin mövzudan sonra 
orkestrdə yeni çalarlar, xromatizmlər və alterasiyalı 
harmoniyalar yaranır. 

“Sehrli göl” Op.62. ilk dəfə 1909-cu ildə N.Çerepinin 
rəhbərliyi ilə səsləndrilmişdir. Bu pyes digər iki simfonik 
şəkillərdən tamamilə fərqli musiqi çalarları ilə bəzədilmişdir. 
Bu musiqi lövhəsində qaranlıq meşənin dərinliklərindəki 
gölün fantastik obrazı verilir. 

Lyadov bu kompazisiyanı çox sevirdi: “Sanki o, təmiz, 
ulduz və sirlərlə dolu dərinliklərdə bir şəkil kimidir. Ən əsası 
isə insanlar olmadan, onların istək və şikayətləri olmadan, 
lakin nağıllardakı kimi, fantastik, yalnız, soyuq, pis, ölü bir 

təbiət. Mənim “Sehrli gölüm” necə də gözəldir! Mən onu 
çalıram və sevinirəm. Çünki, bu şəkildə mən heç bir əsər 
bəstələməmişəm” [7]. 

Əsər lirik, xəyalpərvər bir lövhəni özündə əks etdirir. 
Bəstəkarın orkestr ustalığı özünü qabarıq şəkildə büruzə 
verir. İlk təqtlər, bas simli alətlərin eyni səsində, litavraların 
tremolosu ilə eşidilir. 

Durğun sudakı xəfif bir dalğalanma, skripkaların 
ifasında verilir. Sonra ən kiçik melodik motivlər, arfanın 
arpreciosu, skripkaların trielləri və zaman-zaman çelestaların 
“şüşə” səsləri ilə rəngarəng harmoniyalarla birləşdirilmiş, 
vəhşi təbiətdəki bir gölün rəsmini ortaya çıxardır. Hər şey 
başladığı kimi, dərin pianissimo və litavraların tremolası ilə 
bitir. 

Əsas əsərləri 
 

Simfonik əsərləri: “Baba Yaqa” (1904), “Kikimora” 
(1909), “Sehrli göl” simfonik şəkilləri (1909), M.Meter-
                                                            
 7 L.Mixeyeva. Lyadov. “Sehrli göl”. belcanto ru. 

linkin “Beatrisa bacı” pyesinə bəstələnmiş musiqi (1906), 
“Apokalipsisdən” adlı simfonik şəkillərini (1912), “Kupala 
gecəsi” simfonik şəkilləri (1914), simfonik orkestr üçün 12 
komopozisiya, I skertso (1886), rus mövzularına variasiya 
(1901), 8 rus xalq mahnısı (1906); 

Kamera-instrumental ansambllar-kvartetlər (1886), 
simli kvartet üçün 3 pyes: mazurka, sarabanda, fuqa (1899), 
simli kvartet üçün polka (1899) və s. 

Baleti: “Leyla və Alaley”; 
Fortepiano üçün: “Biryulkalar” (1876), səs və 

fortepiano üçün xalq sözlərinə yazılmış 18 uşaq mahnıları, 
“Arabeska” (1878), 3 əlli parafrazalar (1878), 4 intermesso 
(1883), “İki baqatel” (1887), “Baqatel” (1889), “Üç baqatel” 
(1903), 4 prelyüd (1887), mazurkalar, etüdlər, fortepiano 
üçün 50-dən artıq pyes; 2 variasiya silsiləsi, 6 kamera-
instrumental musiqisi və s; 

Vokal-instrumental əsərləri: “Keçmişlər haqda” 
balladası, 4 romans, 200-ə yaxın xalq mahnıları, bir neçə 
xor, 5 rus mahnısı, kantatalar və s. 

ALEKSANDR KONSTANTİNOVİÇ QLAZUNOV 
(1865-1936) 

 
A.K.Qlazunov XIX əsrin sonu, XX 

əsrin əvvəllərində yaşamış, rus musiqi 
klassikasının görkəmli nümayəndəsi, 
dirijor, bəstəkar, ictimai xadim, Peterburq 
konservatoriyasının professoru və 
direktoru olmuşdur. 

“Qüdrətli dəstə” ənənələrini yaradıcılığında davam 
etdirən Qlazunov rus simfonik musiqisinin inkişafında 
mühüm rol oynamışdır. 

Dövrünün məşhur musiqi tənqidçisi V.Stasov onun 
musiqisini bu cür qiymətləndirirdi: “Hədsiz dərəcədə geniş 
vüsət, güc, ilham, böyük əhval-ruhiyyə parlaqlığı, möcüzəli 
gözəllik, zəngin fantaziya bəzi hallarda yumor, elegiya və 
həmişə nadir bir aydınlıq və forma azadlığı”.  

A.V.Lunaçarski isə bəstəkarın yaradıcılıq üslubunu 
belə dəyərləndirmişdir: “Qlazunov xoşbəxtlik, şənlik, 
rahatlıq, uçuş və bir çox başqa vəziyyətlərdən ibarət dünya 
yaratmışdır” [8].  

Qlazunov ilk addımlardan özünün parlaq fərdi 
bəstəkarlıq stilinə qabarıq nailiyyətlər gətirmişdir. Onun 
yaradıcılığında XIX əsr rus musiqi obrazının iki inkişaf 
metodları: lirik, epik dramatik obrazlar özünəməxsus şəkildə 
uzlaşır. Eyni zamanda Qlazunov öz yaradıcılığında bir çox 

                                                            
8 İstoçnik:http.belcanto. A.K.Qlazunov. Novosti.4iyun. 
 



102 

sənətkarların nailiyyətlərini sintezləşdirmişdir. Qlazunovun 
yaradıcılıq emalatxanası çox zəngindir.  

O, operadan başqa bütün janrlara müraciət etmişdir. 
Bunların içərisində ən önəmli yeri instrumental və simfonik 
musiqi tutur. Qlazunov 8 simfoniyanın, bir çox orkestr 
əsərlərinin, üç baletin, iki suita, yeddi simli kvartet, kvintet, 
iki kvartet, müxtəlif alətlər üçün yazılmış pyeslərin 
müəllifidir. Onun musiqisi aydın, ifadəli milli xarakter 
daşıyır, lakin bəstəkar əsl xalq melodiyasına nadir hallarda 
müraciət etmişdir. 

O, Rimski-Korsakov ilə birlikdə Borodinin “Knyaz 
İqor” operasını tamamlamış, bir çox bəstəkarların əsərlərini 
orkestrləşdirmiş, Şopenin mövzuları əsasında “Şopeniada” 
orkestr süitasını yazmışdır. Qlazunov həmçinin pedaqoji 
fəaliyyətlə məşğul olmuş, bir sıra məqalələr yazmış, 
Taneyevin təsiri ilə polifoniyaya böyük maraq göstərmiş, 
uzun illər Peterburq konservatoriyasına rəhbərlik etmiş və 
bir çox xarici ölkələrdə konsert səfərlərində olmuşdur. 

Aleksandr Konstantinoviç Qlazunov 1865-ci ildə 
Peterburqda kitab nəşriyyatçısı ailəsində anadan olmuşdur. 
Uşaqlıqdan musiqiyə olan böyük həvəsi və qeyri-adi fitri 
istedadı ilə ətrafında olan hər kəsi təəcübləndirmişdi. 
Bəstəkarın ilk müəllimləri N.Xolodkova və Y.Yelenkovski 
(fortepiano üzrə), eyni zamanda Qlazunov, M.Balakirev və 
Rimski-Korsakov olmuşdur. 

Gənc bəstəkarı dinləyiciyə sevdirən xüsusiyyət zəfərlə 
başlayır.16 yaşında olarkən (1882) “I simfoniya”sını yazır 
və ilk dəfə 17 martda Balakirevin rəhbərliyi ilə onun 
yaradıcısı olduğu Pulsuz musiqi məktəbində ifa olunur. O, 



103 

simfoniyanın məşqlərində xeyriyyəçi, musiqiyə yüksək 
qiymət verən M.Belyayevlə tanış olur və bu tanışlıq onların 
birgə fəaliyyətinə təkan verir. 

1884-cü ildə bəstəkarı dünya ictimaiyyətinə daha 
yaxından tanıtmaq üçün Belyayev, Qlazunovla birlikdə bir 
çox xarici ölkələrə səyahət edir və Almaniya, İsveçrə, Fransa 
kimi dövlətlərin mədəniyyət mərkəzləri ilə yaxından tanış 
olur. Bu səyahət zamanı bəstəkarın həyatında ən yaddaqalan 
hadisə baş verir o, Veymarda F.Listlə tanış olur və Listin 
yaradıcılığına həsr olunmuş festivalda, birinci simfoniyasını 
böyük müvəffəqiyyətlə ifa edir. Qısa bir müddətdən sonra     
I kvarteti də eyni uğurla səsləndirilir.  

Əsəri dinləyən Çaykovski musiqidən aldığı təəssüratı 
xarakterizə edərkən forma hamarlığını xüsusilə qeyd edir. 
Hətta gənc bəstəkara Rimski-Korsakov kömək edibmi?- 
fikrini sorur. Ancaq, Rimski-Korsakov “Salnamə”sində belə 
qeyd edir: “Bu doğurdan da bizim hamımız üçün böyük 
bayram idi. İlhamca cavan, lakin forma və texnikasına görə 
artıq yetkin olan simfoniya müvəffəqiyyət qazandı”. 
Qüdrətli dəstə bəstəkarları Qlazunovu özlərinin davamçısı 
kimi qəbul etdilər.  

1904-cü ildə Stasov, Belyayevə yazdığı məktubda belə 
qeyd edir: “Qlazunov bizim aramızda axırıncıdır. Rus 
musiqisinin yeni dövrü onunla başa çatır. O, rus musiqisinin 
Samsonudur”[9].1880-ci illərdə bəstəkar “Qəhrəmanların 
xatirəsinə” simfonik elegiya, “Stenka Razin”, “Meşə”, 

                                                            
9 İstoçnik:http. belcanto. A.K.Qlazunov. Novosti. 4 iyun, 2012. 

“Dəniz”, “Kreml” simfonik poemasını, III simfoniya və 
başqa əsərlərini yazır.  

XIX əsrin sonu, XX əsrin əvvəlləri Qlazunov 
yaradıcılığında mühüm mərhələdir. Bu illərdə o, IV (Es-dur 
“Bahar”), V epik klassik, VI c-moll simfoniyalarını yazır. 
Bu simfoniyalar Çaykovski dramaturgiyasının prinsiplərini 
özündə əks etdirir. 1890-cı illərdə isə VII simfoniyasını, IV, 
V kvartetlərini, “Raymondo” (1897), “Xanım qulluqçu” 
(1898), “İlin fəsilləri” (1898) baletlərini və s. əsərlərini 
yazır. 1899-cu ildə Qlazunov professor elmi dərəcəsinə layiq 
görülür və bu illərdə yardıcılığında ən böyük yer tutan 
“Orta əsrlərdə” simfonik suitasını yazır. Eyni zamanda o, 
özünün məşhur fortepiano üçün prelyüd və fuqa d-moll, 
variasiyaları, iki sonata, VII kvartet, violençel üçün 
konsert, ballada, saksafon üçün kvartet, “Fin” 
fantaziyası, “Karel” əfsanəsi (1909), “Maskarad” (1916, 
M.Lermantov), VIII simfoniya (1917) və başqa əsərlərini 
yazır. 

1905-ci ildə Rusiyada Peterburq konservatoriyasının 
rəhbəri vəzifəsinə təyin olunur. İnqilabçı tələbə və 
müəllimlərin iki cəbhəyə bölünməsinə baxmayaraq, 
Qlazunov tələbələri dəstəkləyir. Həmin ilin martında inqilabi 
fikirlərinə görə Rimski-Korsakov işdən azad olunur.  
Qlazunov isə professorluqdan uzaqlaşdırılır. 

Buna baxmayaraq, Qlazunov öz yaradıcılıq fəaliyyətini 
dayandırmır və  tələbələrinin iştirakı ilə Rimski-Korsakovun 
“Ölməz Koşşey” operasına dirijorluq edir. Tamaşa siyasi 
kütlənin mitinqi ilə başa çatır. Bəstəkar xatirələrində yazır: 

“Mən o vaxt Peterburqdan sürgün olunma riskini gözə aldım 
və bütün bunlara baxmayaraq mən bu işə razı oldum” [10]. 

1905-ci ildə baş verən inqilabi hadisələrə cavab olaraq, 
xor və orkestr üçün “Hey, gedək!” işləmələri ortaya çıxır. 
1906-cı ildə isə Qlazunov Rusiya İmperiyası Dövlət Duması 
deputatlarının şərəfinə “Rus xalqının seçilmələri”nə himn 
yazır. Oktyabr inqilabından sonra, yenidən direktorluq 
fəaliyyətinə başlayan Qlazunov, təhsildə R.Korsakov 
ənənələrini qorumaq şərti ilə vacib olan bir çox islahatları 
həyata keçirir. 

Məktublarında bəstəkar vəzifəsinin yoruculuğundan 
şikayətlənərək: “Konservatoriya işi ilə çox yükləndiyimə 
görə, öz qayğılarım haqda düşünməyə vaxtım olmur. 
Tələbələrlə işləmək, onlara yaxın olmaq mənim üçün ən əsas 
vəzifə sayılırdı” [11].  

Gənclər Qlazunova mənən yaxınlaşaraq, ondan əsl usta 
və müəllim sevgisi alırdılar. Bəstəkarın yetişdirdiyi görkəmli 
sənət adamları içərisində: D.Şostakoviç, S.Zolotov 
(Rumıniya dirijoru və bəstəkarı), P.Yasinov (Amerikalı 
bəstəkar və musiqişünas), P.D.İliç (professor, dirijor, 
RSFSR-in xalq artisti) və başqaları var idi.  

1915-ci ildə Qlazunov İngilis, Rus, Serb, Fransız, 
Monteneqro və Yapon himnlərinin mövzusu əsasında  
“Müttəfiq dövlətlərin himnləri haqqında parafraza” adlı 
əsərini yazır. 1917-ci ildə bəstəkar Sovet hakimiyyətinin ilk 

                                                            
10 İstoçnik:http. belcanto.ru. A.K.Qlazunov. Novosti.4iyun,2012. 
11 İstoçnik. http. belcanto. A.K.Qlazunov. Novosti. 4 iyun, 2012. 

aylarında sözləri P.Lavrova məxsus olan, Rusiya himni 
“Raboçey Marselyoze”ni yazır. 1918-20-ci illərdə bir 
dirijor kimi, bəstəkar Qızıl Ordunun hissələrində, fabrik, 
zavod və mədəniyyət evlərində konsert proqramları ilə çıxış 
edir. 1922-ci ildə o, musiqi mədəniyyəti sahəsində göstərdiyi 
xidmətlərə görə, Respublikanın xalq artisti fəxri adına layiq 
görülür.  

Həyatının son illərini bəstəkar xaricdə keçirmişdir. 
1928-ci ildə Vyana şəhərində Şubertin ölümünün 100 
illiyinə həsr olunmuş müsabiqəyə, münsiflər heyətinin üzvü 
kimi dəvət olunan bəstəkar, bir daha vətənə qayıtmır. Köhnə 
dostlarından və vətənindən ayrıldığı üçün çox böyük sıxıntı 
keçirir. Ətrafında tanınmış və məşhur musiqiçilərin olmasına 
baxmayaraq, yaşlı bəstəkar narahat və yorucu bir həyat tərzi 
yaşayır.  

1932-ci ildə həyat yoldaşı ilə birgə Paris şəhərində 
yaşayır və çox nadir hallarda əsər yazmasına baxmayaraq, 
burada o, Siqurd Raşerə həsr etdiyi “Saksafon və orkestr 
üçün konsert”ini yazır.  

Qlazunov 1936-cı ildə Paris şəhərində yerləşən Villa 
Borqes xəstəxanasında vəfat edir. Bəstəkar yeni Ney-Syur-
Sen qəbristanlığında dəfn olunur. 1972-ci ildə onun naşı 
Leninqrad şəhərinə gətirilir və Tixvin qəbristanlığında dəfn 
edilir. Bəstəkarın xatirəsini əbədiləşdirmək üçün Sankt-
Peterburq konservatoriyasının kiçik zalına onun adı verilir. 

Simfonik yaradıcılığı 
 

XIX əsrin sonu, XX əsrin əvvəllərində yorulmadan 
ardıcıl bir simfoniya formasını, iri həcmli orkestr forması 
kimi inkişaf etdirən yeganə rus bəstəkarıdır. Bu sahədə o, 
digər janrlı bir sıra simfonik əsərlər yazsa da, onun 
yaradıcılıq irsində ən vacib mərkəzi yeri simfoniyaları tutur. 
O, üslubuna xas olan bütün xüsusiyyətlərin inkişafında 
müəyyən bir mərhələni təmsil etməklə ustalıq zirvəsinə 
yüksəlmişdir. Onun simfonik əsərlərində “Qüdrətli dəstə” 
bəstəkarlarının simfonik ənənələri ilə yanaşı, Çaykovski 
simfoniyalarının da bəzi elementləri özünü büruzə verir.        
8 simfoniya yazan bəstəkarın simfonik əsərlərində həm iri, 
həm də kiçik həcmli əsərlərə rast gəlinir. 

I simfoniya E-dur (op.5. 1881) işıqlı, nikbin, bir qədər 
pastoral xarakterlidir. Burada Qlazunovun yay aylarında 
Litvanın Druskin kurort şəhərindən aldığı təəssüratları, təbiət 
və kənd həyatı təsvir edilir. I hissədə-Alleqronun köməkçi 
mövzusunda “mazurka”dan, son iki hissəsində Polşa xalq 
mahnılarından, finalda isə xalq şənliyinin lövhələrindən  
istifadə etmişdir. 

II simfoniya fis-moll (op.16.1886) “Yeni rus məktəbi” 
tərəfindən yüksək qiymətləndirilən bu simfoniya, F.Listə 
həsr olunmuşdur. Epik və əzəmətli səslənən simfoniyada, 
xüsusilə I hissədə və finalda Barodinin təsiri aydın hiss 
olunur ki, burada lirik və asta hissəyə “Şərq” çalarları 
verilmişdir. III simfoniya D-dur (op.33.1890) bəstəkarın 
yaradıcılığının keçid dövrünə təsadüf edir. Simfoniya böyük 
ustad P.İ.Çaykovskiyə həsr olunmuşdur. 

IV simfoniya Es-dur (op.48,1894) əsər ilk dəfə 
Peterburqda rus simfonik konsertlərindən birində, Rimski-
Korsakovun rəhbərliyi ilə səsləndirilmişdir. Üç hissədən 
ibarət simfoniya Qlazunova xas lirik, romantik, epik poema 
növü ilə müəyyənləşir. Əsər işıqlı olub, ifadə tərzinə görə 
çox yığcamdır. 

Girişin mahnı mövzusu birinci hissənin köməkçi 
partiyasında rəqs xarakteri mövzusu əldə edir. Burada orta 
hissənin yoxluğu, birinci hissəni tərtib edən böyük lirik 
epizodlarla və üçüncü hissəyə girişlə tamamlanır.  

Birinci hissə giriş, ikinci hissə skertso-canlı, oynaq, 
final isə yavaş bir girişlə başlayır. Skripkaların fonunda 
verilən melodiya noktyurn kimi qəbul olunur. Finalın himn 
qayəli olub, həyat və təbiət təsvirlərini tərənnüm edir. 
Finalın inkişafında və təkrarlanmasında, son mövzu şıltaq bir 
şəkildə inkişaf edir və finala sevinc dolu möhtəşəm 
melodiyalarla yekun vurulur. 

Bəstəkarın son iki - V və VI simfoniyalarında məzmun 
mürəkkəbləşməsi müşahidə olunur. Bu əsərlər Qlazunov 
simfonizminin ən məşhur nümunələridir. Simfoniyalarda 
bəstəkar ilk dəfə dramatik, patetik obrazlara müraciət edərək, 
fikir aydınlığı və azad inkişaf  vasitələrinə sahib olmaq 
arzusu ilə fərqlənir. Qlazunov simfoniyalardan başqa çox 
sayda proqramlı simfonik əsərlər də yazmışdır. 

“Qəhrəmanların xatirəsinə” elegiyasında, “Kreml”, 
“Stenka Razin” simfonik süitalarında milli və qəhrəmani 
hisslər verilmişdir.  

“Meşə”, “Dəniz” fantaziyalarında və “Bahar” simfonik 
lövhəsində təbiət təəssüratları; “Şərq rapsodiyası”, “Orta 



109 

əsrlərdə” suitası, “Karnaval” üvertürasında isə, xalqın həyat 
və məişət tərzi göstərilmişdir. Bir çox rus bəstəkarları kimi, 
Qlazunov da müxtəlif xalqların musiqi mədəniyyətinə maraq 
göstərmişdir. Buna yunan mövzusunda iki üvertüra, “Fin 
fantaziyası”, “Kareliya əfsanəsi”, “Slavyan bayramı” və 
başqa pyesləri aiddir. Qlazunov simfonizminin ən gözəl 
nailiyyətlərinə beş instrumental konsert, skripka üçün 
konsert, fortepiano ilə orkestr üçün I konserti daxildir. 

 
V simfoniya B-dur, Op.55 (1895) 

 
V simfoniyanın ümumi emosional məzmununu həyatın 

nikbin təsdiqi kimi, təsvir etmək olar. Burada möhkəm bir 
həyat bazası üçün lazım olan hər şey vardır: fəlsəfi düşüncə-
tutqun düşüncələrə səbəb olmayan bir başlanğıc; səmimi 
lirika və incəlik-ağır hissə; sevincin gücü, bayram və 
qələbə- final ilə başa çatır. 

Bu janrın ən yaxşı ənənələri əsasında hazırlanmış 
hissəsi skertsodur. O simfoniyaya yüngüllük və kəskin 
hərəkət verir. Bu obrazlar aləmi sanki ilin dörd fəsli kimi 
bir-birini fərqli istiqamətlərdən tamamlayır. Bu personajlar 
bir-biri ilə təzadlıq təşkil edir və böyük səviyyədə bir-birini 
tamamlayır.   

V simfoniya Taneyevin xatirəsinə həsr olunmuşdur. 
Taneyevə hədiyyə olunmuş partiturada müəllif öz ürək 
sözlərini belə ifadə etmişdir: “Hörmətli Sergey İvanoviç 
Taneyevə. Onun bir çox qiymətli məsləhət və istedadına 
görə dərin hörmət və minnətdarlığımı bildirirəm”. 
A.Qlazunov [12]. 
                                                            
12Rus musiqi qəzeti. №2, 1987, Moskva. 

Simfoniyanın dörd əl üçün işlənməsi Taneyevə 
məxsusdur. Qlazunov bəstəkara sadəcə bir neçə düzəliş 
təklif etmiş, Taneyev də böyük hörmətlə qəbul etmişdir. 
Simfoniya ilk dəfə 1896-cı il 17 fevralda, Peterburq 
şəhərində bəstəkarın rəhbərliyi ilə səsləndirilmiş və böyük 
uğur qazanmışdır. V simfoniyada Qlazunov simfonizminin 
lirik-epik xarakteri daha aydın üzə çıxır. Musiqi sanki çay 
kimi geniş, güclü axımla axır. Dörd hissədən ibarət 
simfoniyada aydın, işıqlı, gümrah əhval- ruhiyyə hökm 
sürür. 

I hissə Sonata Alleqro formasında yazılıb. Bu forma 
simfoniyanın əvvəlindən lirik epik quruluşu təyin edir. 

Girişin dəyişilmiş mövzusu, şən və canlı səslənir.      
Köməkçi partiya yüngül melodiya olub, fleyta və klarnetin 
ifasında, arfanın işıqlı fiqurasiyaları ilə verilir. Birinci 
hissənin lirik-epik xarakterinin möhkəmlənməsində işlənmə 
bölməsi böyük əhəmiyyətə malik olub, sakit və axıcı keçir. 

Repriza möhtəşəm, yığcam, epik xarakterli, işıqlı koda ilə 
bitir. 

II hissə Skertso (moderato g-moll) I hissə ilə kəskin 
təzad yaradır. Bu hissə soyuq, möcüzəli xalq-nağıl elementi  
çalarları ilə birləşir. 

 
Skertso forması iki epizodlu rondoya yaxındır. Əsas 

mövzu kəskin buz parçaları motivi üzərində qurulmuş, ağac 
nəfəs alətlərinin yuxarı registrdə ifa etdiyi stakkato, arfa, 
zəng və simli alətlərin piçikatoları ilə xarakterizə olunur.  

I epizod (d-moll, F-dur) kobud, yumorludur, II epizod 
(D-dur, B-dur, D-dur) bütün orkestrin ifasında, kəskin 
vurğulu xalq rəqsinə bənzəyən, işıqlı janr lövhəsidir. Skertso 
üçlüyü ağac nəfəsli alətlərinin, arfanın piççikatolu müşayiəti 
ilə, əsasən şən, çoban oyunlarını xatırladır. 

III hissə Andante (Es-dur) lirik poemanı xatırladır. 
Onun melodiyası romans intonasiyaları ilə zəngindir.  
Andante geniş inkişaflı üçhissəli formada yazılmışdır.   

 
IV hissə Alleqro maestoso simfonik silsilənin əzəmətli 

sonluğu olub, enerjili və güclüdür. Rondo-sonata formasında 
yazılıb. Müxtəlif xarakterli epizodlar bir-birini əvəz edir. 
Təntənəli yürüş, xalq şənliklərinin mənzərəsi, zərif qadın 
rəqsləri, gənclik mahnısı və şən xorovod eşidilir. 

Final parlaq musiqi obrazları və maraqlı inkişafına 
görə, rus simfonik ədəbiyyatının ən gözəl nümunələrindən 
biri hesab olunur. 
 

“Raymondo” baleti, Op.57. 
 

1896-cı ilin yazında Sankt-
Peterburq İmperator Teatrının 
direktoru İ.Vsevolojski, Qlazunova 
“Raymondo” baletini yazmaq 
sifarişini verir. 

Bəstəkar altıncı simfoniya üzərində işləsə də, buna 
razılıq verir. İki fərqli iş üzərində işləməsinə baxmayaraq, 
bəstəkar böyük həvəs və səylə çalışaraq, hər iki əsəri layiqli 
şəkildə ərsəyə gətirir.  

“Raymondo” baleti lirik-dramatik əhəmiyyətə malik 
olub, ilk dəfə 1898-ci il yanvarın 7-də Peterburqun Marinski 
teatrında tamaşaya qoyulur. Baletin libretto müəllifi 
L.Paşkov, baletmeysteri Mariusu Petipa, rəssamı O.Allerqi 
və P.Lambin, dirijoru isə R.Driqo olmuşdur. Hörmət və 
ehtiram əlaməti olaraq, tamaşanın sonunda bəstəkara dəfnə 
çələngi təqdim olunmuş və baletin artistləri tərəfindən 
təntənəli təşəkkür oxunmuşdur. 

Əsas obrazlar: Raymonda; qrafinya de Doris; qrafinya 
Sibella-Raymondonun xalası; Ağ xanımın ruhu; Jan de Brie-
Raymondonun nişanlısı; Macarıstan kralı II Andrey; ərəb 
şeyxi Əbderahman və başqaları.  

Əsər üç pərdə, dörd şəkildən ibarətdir. Baletdə 
hadisələr orta əsrlərdə Fransanın cənubunda yerləşən 
Provans şəhərində baş verir. Baletin məzmunu: Qrafinya de 
Dorisin malikanəsində Raymondonun doğum günü qeyd 
olunur. Trubadur Bernar de Vantadur və Beranje qonaqları 
və gənc xanımları viola və lyutnyanın ifasında səslənən 
rəqslərlə əyləndirir. İçəri daxil olan qrafinya Sibilla, gəncləri 
tənbəl olduqları üçün tənbeh edir. Lakin qızlar və gənclər 
buna məhəl vermədən rəqs etməyə davam edirlər. 

Sibilla gəncləri, Doris ailəsinin sahibi, Ağ xanımın 
qəzəbli ruhu ilə qorxudur. Onun heykəli salonun tam 
ortasında durur. Ağ xanım gənclərin itaətsizliyinə dözmür və 
onları ciddi şəkildə cəzalandırır. Onun peyda olması ilə 
Doris evində təhlükə görünür. Lakin qızlar əfsanələrə 
inanmayaraq qrafinyanın sözlərinə gülürlər. Birdən Doris 
ailəsinin xidmətkarı Seneşalın səsi eşidilir. O, Raymondanın 
nişanlısı Jana de Brienin gəlişi haqda məlumat verir və qeyd 

edir ki, sabah o, burada olacaq.  Qonaqlar dağıldıqdan sonra, 
Raymonda yuxuya dalır. Yuxuda Ağ xanımın ruhu peyda 
olur və o, Raymondaya onu təqib etməsini bildirir. 
Raymonda onun ardınca gedir. Dumana bürünmüş bağçada 
Raymonda nişanlısını görür və ona tərəf qaçır. Bu zaman 
şeyx Əbderahman görünür, o, Raymondaya öz sevgisini 
etiraf edir və yox olur. Raymonda qəzəblənərək huşunu itirir. 

Səhər Raymonda böyük təntənə ilə Brienin gəlişini 
gözləyir, lakin gözlənilmədən onun yerinə Əbderahman 
gəlir. Gənc qız onun qovulmasını əmr edir, lakin xalası 
qonağa hörmət baxımından buna icazə vermir. Əbderahman, 
Raymondaya əlini və ürəyini təklif edir. 

Şənliyin qızğın anında o, Raymondanı qaçırmağa 
çalışır. Elə bu vaxt Brien və macar knyazı Andrey görünür. 
De Brien Raymondanı xilas edir. Knyaz onlara mübahisəni 
təklikdə həll etmələrini əmr edir. Malikanənin qülləsində Ağ 
xanımın ruhu görünür və onun parlaq işığı ərəb şeyxini kor 
edir.  

De Brien Əbderahmanı ölümcül yaralayır. Knyaz 
sevgililəri bir-birinə qovuşdurur. Malikanənin bağında toy 
sədaları altında macar və polşa xalq rəqsləri eşidilir. Müəllif 
əsərdə səhnə effektinə, canlı görüntü, “Avropa” və “Şərq” 
intonasiyalarına, rəqs epizodları və leytmotivlərə daha çox 
üstünlük verməyə çalışmışdır. Baletin musiqisi öz-özlüyündə 
kamil simfonik bir əsər hesab edilir. Qəhrəmanların portret 
xarakteristikaları böyük simfonik lövhələrdə, pantomimika, 
rəqs və pərdələrin girişləri ilə vəhdət yaradır.  

Balet Raymondonun mövzusu ilə açılır. Bu qayğısız, 
şən, həyatsevər mövzudur. Cəngavər Jon de Brien sakit, 

Əbderahman məğrur, inamlı mövzu ilə xarakterizə olunur. 
Onun mövzusuna Şərq çalarları xasdır. Baletdə ərəb, macar, 
ispan və başqa xalqların rəqsləri öz melodikliyi ilə seçilir. 

İntroduksiya baletə kiçik simfonik girişdir. İki əsas 
qəhrəmanın obrazlarının təsvirinə həsr olunur. Burada 
Raymondo və Brienin leyttemaları bir-birini tamamlayır.  

I pərdə iki şəkildən ibarətdir və I şəkil iki böyük 
bölməyə ayrılır. Birinci bölmədə kütləvi səhnələrə üstünlük 
verilir. Raymondonu təsvir edən musiqi oynaq və 
zarafatcıldır, polka ritmindədir. Birinci şəkilin əsas 
nömrələrindən biri böyük valsdır. Vals baletdə ilk kütləvi 
rəqsdir (D-dur).  

Vals 

 
 
İkinci şəkil lirik xarakter daşımaqla “Raymondonun 

yuxusu” adlanır və simfonik antraktla başlayır.  
Antrakt lirik noktürünü xatırladır, iki klarnet ifasında 

verilir. Raymondo ilə Brienin görüş səhnəsi böyük 
xoreoqrafik süitadır. Buraya böyük adajio, fantastik vals, üç 
variasiya və koda daxildir.  

Adajio (D-dur) xoreoqrafik duetdir və ən gözəl lirik 
səhifələrdən sayılır. Üçhissəli formada yazılıb. 

Antrakt 

II pərdə III şəkil. Sarayda şənlikdir, rəqs nömrələri 
səslənir. Skripkaların solosunda verilən Raymondonun 
adajiosu-sevgi dueti gözəl hisslərlə dolu melodiyadır. 
Burada səslənən “Ərəb” və “İspan rəqsi” füsunkar, 
cəlbedici, yaddaqalan melodiyaları və alovlu ritmləri ilə 
fərqlənirlər. 

Ərəb rəqsi 



119 

İspan rəqsi 

III pərdə IV şəkil, macar divertisment xarakteri 
daşıyan böyük rəqs süitasıdır. Süitaya giriş, macar karteji 
(yürüşü), böyük macar rəqsi, uşaq rapsodiyası, mazurka, 
Raymondo və de Brienin ifa etdikləri bir çox mövzular, 
çardaş və variasiyalar daxildir.  

Balet proloqla, dinamik qalop və apofeozla bitir. 
Apofeozun əsas melodiyası məhəbbət mövzusudur. 

Apofeoz 

 
 “İlin fəsilləri” baleti. Op.67, 1900 

 
“İlin fəsilləri” Aleksandr Qlazunovun alleqorik, bir 

pərdə və dörd şəkildən ibarət məşhur baletlərindən biridir. 
Baletin ssenari müəllifi və baletmeysteri M.Petipa, rəssamı 
P.Lambin, E.Ponomarev, dirijoru isə R.Driqo olmuşdur. 
Əsər ilk dəfə 1900-cü il, 13 fevralda Peterburqun Marinski 
teatrında səhnə təcəssümü tapmışdır. 

Baletdə əsas xarakterlər: qış, yaz, yay, payız, şaxta, 
buz, qar, iki cırtdan (qnom), zefir, quşlar, çiçəklər və s. 
Hadisələr təbiətin qoynunda baş verir. Qış təpənin başında 
bir kraliça kimi, taxtda oturub. Şaxta, Buz və Qar onun 
ətrafına toplaşıb. Qış yerləri Qarla bəzəyir, Şaxta isə onun 
üzərinə naxışlarını çəkir. 

Meşədən iki boz saçlı cırtdan görünür. Onlar daşdan 
atəş çıxararaq od qalayırlar. Parlaq bir alov aləmi bürüyərək 
qışı tərk etməyə məcbur edir. Qarla örtülmüş təpələr ilk 
çiçəklərini açmağa başlayır. 

Yaz, öz köməyinə isti külək-Zefiri çağırır. Günəşli 
havadan zövq alan quşlar və çiçəklər Yazı sevgi ilə 
qarşılayırlar.  

Yay, yazı əvəz edir. Günəş yer üzünü isti şüaları ilə 
qızdırır. Valsın ritmi ilə qamışlar və qırmızı lalələr hərəkətə 
gəlirlər. Bütün bitkilər isti havaya boyun əyirlər. Köməyə 
əllərində ağ şarf tutmuş Naidalar gəlir. Şarflar istənilən şehə 
dönüşür və çiçəklər sevinirlər.  

Payız, Üzümlərin yığım vaxtıdır. Satira sehrli xorovod 
rəqsi ilə fırlanır. Bərəkət vaxtı gəldi, yer öz sərvətini 
insanlara bəxş edir. Ümumi, şən rəqs səslənir. Balet öz 
növbəsində rəqslərin növbələşməsidir (suita).  

Partituranın dörd hissəsi də, fasiləsiz musiqi inkişafı ilə 
əlaqəli “Qış”, “Yaz”, “Yay” və “Payız” fəsilləri, təbiətdəki 
ədəbi dövran, soyuq və istilik, qaranlıq və işığın dəyişməsi 
haqqında poetik bir hekayədir. Musiqinin rəngi tədricən 
istiləşir, səs rəngləri daha parlaq, işıqlı rəng alır. 

Bəstəkar birinci hissədə qışın soyuması ilə solğunlaşan 
təbiəti ağac nəfəs alətlərinin soyuq tembri, qısa və kəskin 

melodik dönüşlər ilə təsvir edir. Qışa giriş hissəsində, kəsici 
qammavari keçidlər bir qar çovğununun qorxunc fəryadını 
aydın şəkildə çatdırır. İneya, Buz, və Qarın variasiyaları, 
incə və zərif ustalıqla yazılmışdır. Beləliklə, çelestanın 
“şüşə” tembri, yüngül, möhtəşəm ikinci variasiyanın 
mövzusu- “Buz”u müşayiət edir.  

Qaboyda eşidilən stakkatolar, klarnetin xromatik 
səslənməsi ilə, üçüncü variasiya “Buz”u səsləndirir. Sonuncu 
variasiya, tələsməyən, axıcı bir valsı xatırladır, sanki, havada 
fırlanan qar dənəcikləri uçuşur. 

İkinci hissə “Yaz”  işıqlı, cəld tempdə verilir.             

Bu mövzu lirik tema ilə klarnetin ifasında, arfanın keçidləri 
ilə re-bemol majorda davam edir.  

“Yay” si-bemol major tonallığında, şən mövzu ilə 
qeyd olunur. Lalə və xaşxaş çiçəklərinin valsından sonra 

səslənən barkarolla ilə (yaz mövzusu dəyişdirilmiş formada 
yenidən görünür), şəkil ümumi sevinc və əyləncə ifadə edən 
böyük koda ilə bitir. 

“Payız. Vakxanaliya” baletin yekun şəkli olub 
simfonik finaldır və ümumiləşdirici xarakter daşıyır. Burada 
bütün fəsillər ümumi, şən rəqslərlə verilir. Balet işığın 
qaranlıq, istinin soyuq üzərində qələbəsi ilə başa çatır. 

 
 

Əsas əsərləri 
 

Simfonik əsərləri: üvertüralar g-moll, D-dur, təntənəli 
üvertüra D-dur, simfonik fantaziya “Meşə” (1887), “Dəniz” 
fantaziyası (1889); “Yeddi örtüyün rəqsi” xoreoqrafik 
minüatür; 8 simfoniya (I-1881, II-1886, III-1890, IV-1893, 
V-1895, VI-1896, VII-1902, VIII-1906, IX-natamam 
simfoniya 1910), Fin fantaziyası (1909), “Stenka Razin” 
(1885), “Orta əsrlərdən” simfonik poema (1902); “Bahar” 
simfonik şəkil (1891); 

Üç balet: “Raymonda” (1898), “Xanım qulluqçu” 
(1898), “İlin fəsilləri” (1898); 

Fortepiano əsərləri: iki sonata, iki konsert (1910), 
prelyüd və fuqalar, variasiyalar və s. 

Simli alətlər üçün: 4 saksafon üçün konsert, violonçel 
və saksafon üçün konsert (1888), skripka üçün konsert 
(1904); “Novelettı” simli kvartet, 7 simli kvartet və s. 

Fortepiano və səs üçün: 5 romans (1882-1885, söz. 
Puşkin), 6 romans (1898, söz. Puşkin), “Çar İudeyska” 
dramına musiqi (1913), “Maskarad” (1913-1916) və s. 
 
 

SERGEY VASİLYEVİÇ RAXMANİNOV 
(1873- 1943) 

 
“Raxmaninov poladdan və qızıldan 

hazırlanmışdır. Polad əlindədir, qızıl ürə-
yində”  İ.Hoffman. 

“Mən rus bəstəkarıyam! Mənim 
vətənim mənim xarakterimə və dünya-
görüşümə möhür vurubdur!”. Bu müdrik kəlamlar dahi 
bəstəkar, pianist və dirijor S.Raxmaninova məxsusdur. O, 
XIX əsrin sonu, XX əsrin birinci yarısında yaşayıb yaratmış 
rus romantizminin parlaq nümayəndəsi, dünya şöhrətli və öz 
dövrünün ən nüfuzlu musiqiçilərindən biridir. Rus ictimai və 
bədii həyatının böyük hadisələri onun yaradıcı taleyində 
silinməz izlər buraxmışdır. 

Raxmaninov yaradıcılığının formalaşması 1890-1900-
cü illərdə, rus mədəniyyətində ən mürəkkəb proseslərin baş 
verdiyi mənəvi nəbzlərin atəşli və əsəbi döyündüyü vaxta 
təsadüf edir. Bəstəkarın əsas diqqət mərkəzində insan və 
onun daxili hiss-həyəcanları durur. Məhz S.Raxmaninovun 
simasında Çaykovski və Peterburq məktəblərinin yaradıcılıq 
prinsipləri vahid, bitkin bir üslubda qovuşmuşdur. 
S.Raxmaninov “Qüdrətli dəstə” bəstəkarları və P.Çaykovski 
ənənələrini mənimsəyərək yaradıcılığını davam etdirmiş və 

özünün orijinal üslubunu yaradaraq, rus romantizminin son 
böyük bəstəkarı adını daşımışdır. 

S.V.Raxmaninov 20 mart 1873-cü ildə Rusiyanın 
Novqorod şəhərində anadan olmuşdur. Onun musiqiyə 
marağı erkən yaşlarından özünü büruzə verir. İlk fortepiano 
dərslərini anasından alır, daha sonra isə məşğələlərini dörd 
yaşlı Sergey, A.D.Ornatskya ilə davam etdirir. 

1882-ci ildə ailəsi Peterburqa köçür və bir müddətdən 
sonra Seryoja Peterburq konservatoriyasının kiçik yaşlılar 
bölməsində V.V.Demyanskinin sinfinə qəbul olur. Difteriya 
xəstəliyinə yoluxan bacısı bu şəhərdə vəfat edir, atasıyla 
anası bu evliliyi bitirir və ailədə yaranan problemlər 
ucbatından bəstəkarı Moskva şəhərinə göndərirlər. 

1885-ci ildə Raxmaninov Moskva konservatoriyasında 
fortepiano üzrə Nikolay Zverev, A.Zilotindən, nəzəri fənnlər 
üzrə S.Taneyev və A.Arenskidən dərs alır. O, Zverevin 
pansionunda (1885-1889) bəstəkarın bir çox tələbələri ilə 
birlikdə yaşayır. Burada Raxmaninov, Zverevin bəstəkar 
yoldaşları və Çaykovski ilə tanış olma fürsəti qazanır. Son 
dərəcə intizam sahibi olan Zverev ilə keçinə bilməyən 
bəstəkar, əsərlərini yazmaq üçün xüsusi otaq tələb etmiş və 
bəstəkar tərəfindən evdən qovulmuşdur. 

Zverev Raxmaninovun sistematik əməyə alışmasında, 
artistlik hissinin artmasında həmçinin hərtərəfli musiqiçi 
kimi, mədəni səviyyəyə qalxmasında mühüm rol oynamışdır. 
Bəstəkar,  Zverev haqqında belə deyirdi: “Məndə ən yaxşı nə 
varsa, mən ona borcluyam” [13]. 

                                                            
13 S.İliç. S.Raxmaninovun tərcümeyi-halı. Saymon Şuster.1950. s.33 

Konservatoriyada oxuduğu illərdə Raxmaninov, 
P.Çaykovskinin ciddi nəzarəti altında idi. Çaykovski öz 
həyatında yaşadığı təcrübədən, təcrübəsiz bir musiqiçinin öz 
yolu ilə getməsinin nə qədər çətin olduğunu çox gözəl 
bilirdi. Bu baxımdan böyük hörmətlə yanaşdığı gənc 
Seryojaya “Aleko” operasının səhnələşdirilməsində yaxın-
dan kömək etmişdir.  

1891-ci ildə Raxmaninov konservatoriyanı fortepiano 
sinfi üzrə, 1892-ci ildə isə Böyük qızıl medalla bəstəkar kmi 
bitirir. Bu illərdə o, artıq bir çox əsərin müəllifi idi: cis-moll 
prelyüdü, “Sirli gecənin səssizliyində” romansı (V molçani 
noçi taynoy), Birinci fortepiano konserti (fis-moll), diplom 
işi kimi Puşkinin “Qaraçılar” şeiri əsasında 17 günə yazdığı 
birpərdəli “Aleko” operası və s. 

Konservatoriyanı bitirdikdən sonra, bəstəkar Moskva-
nın Marinski, Yelizavet və Yekaterina Qadınlar inistitutunda 
iki il müəllim kimi çalışır və bir-birinin ardınca bir sıra 
əsərlərini yazır: pyes-fantaziya op.3 (1892), “Elegiya triosu” 
(1893), iki fortepiano üçün süita (1893), Musiqi anları op.16 
(1896), romanslar, “Utyos” simfonik əsəri (1893), Çıqan 
mövzuları əsasında kapriççio (1894) və s. 

Bu illərdə bəstəkarın həyatında bəzi sıxıntılar baş verir: 
o, təbiətən çox həssas insan idi, lakin, özünə inamını itirir, 
qorunmasız, özündən şübhələnən adama çevrilir. Ona yaxın 
insanlar, xüsusilə Satin ailəsi tərəfindən dəstəklənsə də, 
özünü tənha hiss edir. 1897-ci ildə Sankt-Peterburqda            
I simfoniyasının uğursuz ifasından aldığı tənqidi fikirlər 
bəstəkarın psixoloji cəhətdən yaradıcılıq sarsıntısını daha da 
artırır. 

S.Küi ilk premyeradan sonra öz düşüncələrini belə dilə 
gətirir: “Əgər cəhənnəmdə konservatoriya olsaydı, heç 
şübhəsiz, Raxmaninov buradakı ilk tələbə olardı” [14]. 
Bəstəkar bir neçə il ərzində demək olar ki, yeni əsərlər 
yaratmır lakin, pianist və dirijor kimi fəaliyyətini 
gücləndirir, L.Tolstoy, A.Çexov, F.Şalyapin kimi sənət 
adamları ilə tanış olur. 

1899-cu ildə bəstəkar ilk dəfə xarici ölkələrdən 
London, 1900-cü ildə isə, İtaliya şəhərində səfərdə olur və 
orada aldığı təəssüratlar nəticəsində “Françesko da Rimini” 
operasını yaradır. 1900-cü il yeni əsrin ilk illəri bəstəkarın 
yaradıcılığında bir dönüş sayılır. Onun müasirləri bəstəkarın 
yaradıcılığında zamanın səsini, intensivliyi eşidirlər. 

Bəstəkarın həyatında yeni mərhələ başlayır. Elə həmin 
ilin üç ayı ərzində doktor N.Dal adlı bir hipnozçudan 
müalicə alır və sağlığına qovuşaraq II fortepiano konsertini 
yazır. Raxmaninov bu əsəri doktoruna həsr edir və əsər 
Moskva Filarmoniyasının səhnəsində səsləndirilərək 
bəstəkara özünü təsdiqləmədə uğur qazandırır. 1902-ci ildə 
Nataliya Satina ilə ailə qurur, bu evlilikdən iki qız övladı 
dünyaya gəlir. Bəstəkar 1904-1906-cı illərdə Moskvanın 
Böyük teatrında dirijor kimi fəaliyyət göstərməyə başlayır və 
səhnəyə qoyduğu rus operaları dünya musiqi tarixində dərin 
izlər buraxır, eyni zamanda 12 romans, “Yaz” kantatası 
(1902), “Şopenin mövzularına variasiyalar”, 10 prelyüd 
op.23 və başqa əsərlərini yazır. 1906-cı ildə isə ikinci vətəni 

                                                            
14 Raxmaninovun xatirələri. senar.ru 

kimi qəbul etdiyi Drezden şəhərinə köçür, “II simfoniya (e-
moll, 1907), “Skupay rıçar” (Hamısını al, rıçar) operasını, 
fortepano üçün III konserti (d-moll 1909), 1909-cu ildə isə 
“Ölülər adası” adlı simfonik poema və “Manna Vanna” 
əsərinin mühüm bir hissəsini yazır.  

1909-cu ildə III konsertini və digər əsərlərini 
səsləndirmək üçün ABŞ-a gedir. Bu səfərdə bəstəkara 
Amerika Boston simfonik orkestrinə rəhbərlik etməsi üçün 
dəfələrlə təklif gəlir, lakin bəstəkar bu təklifləri qəbul etmir. 
Eyni illərdə fərqli düşüncələr, vətən və onun gələcək taleyi, 
həyat və ölüm haqqında fəlsəfi düşüncələr bəstəkarın 
əsərlərində mühüm yer alır. Bəstəkar 1910-cu ildə Rusiyaya 
dönür. 1912-ci ildən başlayaraq bəstəkarın yaradıcılığında 
yeni cizgilər yaranır və bəzi əsərlərində gərginlik əhval-
ruhiyyəsi güclənir. Bəstəkarın yaradıcılığında baş verən  
daxili dəyişikliklər xüsusi nəzərə çarpır. 

Bu səpgidə yazılmış əsərlərinə misal olaraq: III konsert 
faciə ilə sona çatır, onu izləyən digər əsərlərində bu mövzu 
daim dərinləşir, təcavüzkar və düşmən obrzaları oyanır, 
tutqun, məzlum əhval-ruhiyyə artır, musiqi dili çətinləşir. 
Həmçinin vokal simfonik poeması “Kolokola” (1913); 
romanslar op.34 (1912) və op.38 (1916); etüd-şəkillər 
op.39 (1917), fortepiano üçün 2 sonata belə əsərlərdəndir. 

1913-cü ildə Raxmaninovu Rusiya və Peterburq 
konservatoriyaları da daxil olmaqla, ölkədəki bütün musiqi 
məktəblərini idarə edən Rus Kral Musiqi Cəmiyyətinin 
rəhbəri vəzifəsinə təyin edirlər. İnqilaba qədərki dövrdə 
Raxmaninovun ifaçılıq sənəti geniş vüsət alır, o, Rusiyanın 

bir çox şəhərlərində, eləcə də xarici ölkələrdə konsert 
səfərlərində olur.  

1917-ci ildə Fevral inqilabını düzgün qiymətləndirə 
bilmədiyi üçün, həyat yoldaşı Nataliya Aleksandrovna, 
qızları İrina və Tatyana ilə birgə Rusiyadan mühacirət 
edərək ömrünün çox hissəsini qürbətdə, ABŞ-ın Kaliforniya 
ştatında yaşayır. Bəstəkar 10 il ərzində heç bir əsər yazmır, 
yalnız ifaçılıqla məşğul olur, Amerika, Kuba, Kanada və 
başqa ölkələrdə konsert səfərlərində olur. 

O, 1918-ci il 15 fevralda, Kopenhagen şəhərində ilk 
dəfə dirijor Q.Xyözberqin rəhbərliyi ilə II konsertini 
səsləndirir. Bəstəkar kimi çalışa bilmədiyini nəzərə alan 
Raxmaninov yalnız pianist kimi pul qazana biləcəyini 
anlayır və fortepianoda ağır məşqlər etməyə başlayır. 
Mövsümün sonuna qədər o, on bir simfonik və kamera 
konsertlərində çıxış edir. 1918-ci ildə Avropada böyük 
şöhrət qazanan bəstəkar ailəsi ilə birlikdə Norveçdən Nyu-
Yorka yollanır və burada çox böyük hörmətlə qarşılanır. 

1926-1927-ci illərdə IV fortepiano konsertini və üç 
rus mahnısını yazır. 1930-1940-cı illərdə bəstəkar demək 
olar ki, əsasən Şveçariyada yaşayır. 1931-ci ildə rus 
qaçqınları ilə birlikdə Paris şəhərində musiqi məktəbinin 
açılması üçün maddi dəstəkdə bulunur və daha sonralar 
həmin məktəb “Raxmaninov adına konservatoriya” 
adlanır. 1934-cü ildə “Paqaninin mövzularına rapsodiya”, 
1936-cı ildə isə III simfoniyasını (a-moll) yazır. 

Bolşeviklərə qarşı çıxdığı üçün Rusiyada bəstəkarın 
əsərlərinin ifasına qadağa qoyulur, bu da onun maddi 
durumuna mənfi təsir göstərir. 1939-cu ildə qumarda bütün 

var-dövlətini itirən bəstəkar keçirdiyi sıxıntı üzündən 
xərçəng (melanoma) xəstəliyinə tutulur. Lakin ağır xəstə 
olmasına baxmayaraq əsərlərini yaratmaqda davam edir. 

S.Raxmaninov 1939-1941-ci illər ərzində orkestr üçün 
“Simfonik rəqslər”i, M.Lermantovun şeirləri əsasında 
“Qaya” fantaziyası, “Ölülər adası” adlı simfonik poema, 
“Qaraçı mövzularında kapriççio” və başqa əsərləri yazır 
və bu sahədə Çaykovskinin lirik-dramatik simfonizm 
ənənələrini, “Qüdrətli dəstə” bəstəkarlarının epik simfonizmi 
ilə sintez edən bir müəllif kimi çıxış edir. 

1943-cü ildə ABŞ-ın vətəndaşlığını qəbul edir. Bu illər 
ərzində yalnız 6 əsər yazır. Bəstəkar 1943-cü il martın 28-də 
70 yaşını qeyd etməsinə üç gün qalmış, Kaliforniya 
şəhərində vəfat edir və onu Kensiko qəbirstanlığında dəfn 
edirlər.  

Dərin köklərlə öz xalqının musiqisinə bağlı olan 
Raxmaninovun yaradıcılığında Rusiya-vətən mövzusu 
xüsusi yer tutur. Bəstəkar Rusiyanın tarixi ilə bağlı mövzular 
və rus xalqının keçmişindən bəhs edən süjetlərdən istifadə 
etmişdir. Raxmaninov musiqisinin milli xarakteri onun rus 
xalq mahnısı və şəhər romansının intonasiya potensialından 
bəhrələnməsində, rus kilsə nəğmələrinin intonasiyaları, eləcə 
də rus məişətinin atributu olan “zəng səsləri”ni özünəməxsus 
təzahüründə göstərilir. 

Fortepiano yaradıcılığı 
 

Tənqidçilərdən biri Raxmaninovu bu cür təsəvvür edir: 
“Güclü, parlaq bir istedadın müəllifi, əvəzolunmaz pianist, 
müasirləri arasında tayı-bərabəri olmayan misilsiz, görkəmli 
dirijor-”üç üzdə bir tanrı”. 

Bu fenomenal istedadlı musiqiçinin fəaliyyətlərindən 
hansı əsas və həlledici idi? Müasirləri bu suala cavab 
verməkdə çətinlik çəkirdilər. Engel yazırdı: “Nə vaxt ki, 
onun triosunu, ikinci konsertini, violonçel sonatasını və ya 
“Françeskonu”, ya da başqa birisini dinlədikdə düşünürsən: 
“Bu odur, yazmaq üçün doğulan! Hər şeyi at və yaz!”;  

Raxmaninovun rəhbərliyi altında “Çar uğrunda həyat”,  
“Qara toxmaq qadın”, Çaykovskinin simfoniyaları və ya 
Qriqin süitalarını dinləyərkən düşünürsən: bu odur, diri-
jorluq üçün doğulan! Hər şeyi at və dirijorluq et! 

Lakin Raxmaninov eyni zamanda pianistdir... 
Çaykovskinin konsertlərini və ya öz əsərlərini ifa edərkən 
düşünürsən: bu odur, fortepiano çalmaq üçün doğulan! Hər 
şeyi at və çal!” [15]. 

Raxmaninov fərqli məsləkləri arasında həddən artıq 
tərəddüddə qalırdı, nə vaxt ki, əsər bəstələyirdi konsert verə 
bilmirdi və ya əsər bəstələyərkən eyni anda pianist kimi çıxış 
edə bilmir və ya dirijor kimi fəaliyyət göstərərkən əksinə. 
Bir dəfə bəstəkara belə bir sualla müraciət edilir: “Pianist 
Raxmaninov, bəstəkar Raxmaninovu incitmirmi? Bəstəkar 
cavab olaraq: Çox incidir”- demişdir [16]. 
                                                            
15 Y.Keldış. Raxmaninovun fortepiano musiqisi.belcanto ru. 
16 Y.Keldış. Raxmaninovun fortepiano musiqisi.belcanto ru. 

Raxmaninov yardıcılığında fortepiano əsərlərinin 
əhəmiyyəti və sayı etibarilə üstünlük təşkil etməsi təsadüfi 
olmayıb, çünki bəstəkar eyni zamanda virtuoz piano ifaçısı 
olmuşdur. Raxmaninovun adı F.List, A.Rubinşteyn kimi 
görkəmli pianoçularla bir sırada çəkilir. Onun ifaçılıq üslubu 
virtuoz sənətkarlığın ən yüksək zirvəsini təşkil edərək 
“orkestral” xüsusiyyətlərə malik olub, ifası, səs boyalarının 
son dərəcə zənginliyi ilə seçilirdi. Öz əsərlərinin mahir 
ifaçısı olan Raxmaninov başqa bəstəkarların fortepiano 
əsərlərinin gözəl ifaçısı kimi tanınmışdı.  

Görkəmli rus musiqiçisi N.Metnerin dili ilə desək, 
“Raxmaninov başqa bəstəkarların əsərlərini ifa edərkən elə 
bir təsəvvür yaranırdı ki, çaldığı əsərin müəllifi o, özüdür” 
[17]. Raxmaninovun fortepiano əsərləri həm üslub cəhətdən, 
həm obraz və mövzuların zənginliyi cəhətdən ümumdünya 
fortepiano ədəbiyyatında özünəməxsus yer tutub. Onun iri- 
həcmli fortepiano əsərlərinə “Fortepiano ilə orkestr üçün 4 
konsert” və “Paqaninin mövzularına rapsodiya” (bu əsəri 
bəstəkarın V konserti də adlandırırlar), iki sonata (d-moll, b-
moll) və iki variasiya silsiləsi Şopenin c-moll prelyüdünün 
mövzusu və Korelli mövzusunda variasiyalar aiddir. 

Kiçik həcmli fortepiano əsərlərinə isə prelyüdlər, 
musiqi anları, etüd-lövhələr, bəstəkarın bəzi romanslarının 
transkripsiyaları, ayrı-ayrı pyeslər, serenada, barkarolla, 
noktürn, elegiya, mazurka, vals və s. aiddir. Raxmaninovun 
hər zaman populyar olan “Polişinel” pyesi diqqətə layiqdir. 
Düşünmək olar ki, bu əsəri Arenskinin iki fortepiano üçün 

                                                            
 17 L.Qriqoryev, J.Platek.S.V.Raxmaninov.belcanto ru. 

ikinci süitasının təsiri altında yazıb. Lakin oxşar vəzifələr 
müəllim və tələbə tərəfindən tamamilə fərqli yollarla həll 
olunur. 

Raxmaninovun “Polişinel”i məzəli, acınacaqlı bir fiqur 
və maskarad maskası deyil, kişi kimi güclü və cəsarətli bir 
obrazdır. Burada qrotesk dramatik rənglərlə verilir və bu da 
Musorqskinin “Cırtdan”ı ilə paralel olan, bəzi təqdimatların 
oxşarlığı ilə özünü göstərir (forşlaqlı oktava atışları, kəskin 
sforzando).  

Pyesin faktura quruluşunda Raxmaninovun “zəng” 
səslərində həm də canlı insan səsinə bənzəyən (Aqiato-orta 
bölmədə) zəngin, qeyri-adi qalın kantilena var. 

Op.10. ilə göstərilən fortepiano əsərlərinin ikinci 
hissəsi, ümumilikdə qeyri-bərabər olub, yüksək sənət 
obrazları ilə yanaşı, bəziləri müəyyən dərəcədə solğun və 
darıxdırıcılığı ilə diqqəti cəlb edir. Bu hissədəki pyeslər 
içərisində ən maraqlısı, yumşaq melanxolik düşüncəli poetik 
barkarolladır.  

Ehtiraslı italyan barkarollalarından fərqli olaraq, 
burada bir növ nəhəng ruhi kədər mövcuddur. Bu cəhətdən 
əsər Çaykovski və Rubinşteyn tərəfindən yazılmış rus 
barkarollasına yaxındır (Çaykovskinin “İlin fəsilləri” ilə 
Raxmaninov barkarollasını eyni tonallıq sol minor, onları 
bir-birinə yaxınlaşdırır). Eyni seriyanın bir hissəsi olan 
“Yumoreska” kəskin musiqi xarakteri, sərt vurğulu ritmi və 
harmonik inkişafda daima dəyişən alterasiyaları ilə fərqlənir. 
Parlaq dinamik inkişafda sərt aksentli ritm təhdid xarakteri 
daşıyan “Yumoreska” sonralar bəstəkar tərəfindən yenidən 



135 

redaktə olunmuş, faktura və harmonik detallarıyla birincidən 
fərqli xüsusiyyətlərlə malikdir. 

İki fortepiano üçün fantaziya (Süita №1, 1893). 
Əsərdə bəstəkar, yaradıcılığının erkən dövründə müəyyən 
olunmuş obraz və əhval-ruhiyyə dairəsindən kənara çıxmır. 
Fantaziyada lirik-mənzərə xarakterli şəkillər üstünlük təşkil 
edir. Onun birinci hissəsi barkarolla, eyni ildə yazılmış 

barkarolla op.10. ilə eyni tonallıqdadır. Lakin o təsvir və 
qrafik elementlərin daha geniş inkişafı və ətraflı fortepiano 
fakturası ilə fərqlənir. Lirik duyğu ifadəsi mənzərə fonu ilə 
sonrakı hissədə “Həm gecə, həm sevgi..” hissəsində birləşir. 
Fantaziyanın son iki hissəsi hədsiz dərəcədə şiddəti ilə 
fərqlənir. 

Üçüncü hissə “Göz yaşları”, Tyutçevin məşhur 
poemasının təsiri altında yazılmış “göz yaşları, insan göz 
yaşları!” (Süitanın hər bir hissəsi şeir epiqrafı ilə başlayır), 
əsasında, ardıcıl, qısa melodik fiqurla insan göz yaşlarının 
axmasını poetik yolla ortaya çıxardır: bu ostinant fiqur eyni 
zamanda uzaqdan eşidilən zəng səslərini xatırladır 
(xatirələrini yazan yazıçılardan birinin dediyinə görə, bu 
pyesin əsas ideyası Novqorod monastrının zəng səslərini 
yaşatmaqdır. Hansı ki, bəstəkarın uşaqlığı orda keçmişdir). 

Son hissə “İşıqlı bayram”da daha təntənəli və şən 
səslənən zəng səsləri, qismən R.Korsakovun “Bazar günü 

üvertürası” (Voskresnıy üvertüra) əsərinə bənzər musiqinin 
təbiətində səslənir.  

Ortada, tam səslənən akkordların təqdimatında, paskal 
mahnı oxuma melodiyası, çoxsəsli xor, “Məsih dirildi” 
eşidilir. Raxmaninov yaradıcılığında ilk dəfə belə bir parlaq, 
əzəmətli epik obraz ortaya çıxır. Fantaziyadan fərqli olaraq, 
ev musiqisi üçün hazırlanmış bir sıra dördəlli fortepiano 
əsərləri sadə və iddiasızdır. Bu pyeslərin əksəriyyəti adi, 
ənənəvi məişət janrında: barkarolla, vals, romans; sonuncu, 
altıncı pyes  “Eşq olsun!” isə eyniadlı xalq mahnısı əsasında 
yazılmışdır. 

Bəstəkar bu melodiyanın inkişafında ixtiraçılıq və yeni 
düşüncələrini, müxtəlif registr, köməkçi səslərin geniş 
harmonizasiyasından və plaqal dönmələrdən istifadə edərək 
göstərir.  

“Musiqi anları” Op.16, 1896  
 

S.Raxmaninovun erkən musiqi əsərləri içərisində altı 
musiqi anı xüsusi yer tutur. Altı musiqi nömrəsindən ibarət 
olan bu əsər, birinci simfoniyanın tamamlanmasından sonra 
yazılmışdır (1896). 

Op.16 No.1, si-bemol minor 
Op.16 No.2, mi-bemol minor 
Op.16 No.3, si-minor 
Op.16 No.4, mi-minor 
Op.16 No.5, re-bemol major 
Op.16 No.6, do-major 
Birinci musiqi anı si-bemol  minor dramatik və faciəvi 

əhval-ruhiyyə daşıyır. Parçaların hər birində ehtiraslı, 
üsyankar təşviş və narahatçılıq fərqli şəkildə verilir.  

Əgər es-moll ikinci musiqi anında titrəyən sekundalı 

intonasiyalar, yumşaq amfibraik ritm, həyəcan siqnalı, bəzən 
bir dua və şikayət, zamanla qəhrəmanlıq səsləri eşidilirsə 
(məsələn: parlaq major kulminasiyası, fff, üçhissəli repriz 
formasından sonra), h-moll üçüncü musiqi anı ifadə dərinliyi 
və orijinallığı ilə diqqəti cəlb edərək, kədərli, zərif düşüncə 
tərzi ilə faciəvi rənglər daşıyır. Bu musiqi anında bəzi daxili 

sərtliklər cəsarətli iradə ilə birlikdə axıcı şəkildə keçir. Pauza 
və nəfəslərlə verilən cəlbedici “danışıq” kəsintiləri əsərə 
xüsusi cizgi qatır. 

e-moll dördüncü musiqi anında  cəsarətli bir dalğa 
hökmranlıq edir və fırtınalı keçidləri, ciddi aksentli ritm və 
passajları ilə yenilməz, məğrur səslənir. 

Beşinci re-bemol major musiqi anı qaranlıq, faciə 
əhval-ruhiyyəsi ilə poetik cəhətdən parlaq bir nömrədir. 
Lirik, incə melodiya sol əlin müşayiəti ilə yumşaq şəkildə 
dalğalanan lirik triolların fonunda verilir. 

Altıncı do-major musiqi anı təqdimat tərzinə görə 
ikinci və dördüncü musiqi anlarına bənzəyir. Klaviaturada 
daim hərəkətdə olan keçidlərin sürətli hərəkəti, ritmik və 
aktiv ifadələr, sərbəst buraxılan enerji təəssüratını yaradır. 

Bəstəkar fortepiano yaradıcılığında təkcə görünüş və 
əhval dairəsini deyil, eyni zamanda özünəməxsus təqdimat 
tərzini tapır. Ənənəvi janr formalarından əl çəkmədən onları 
sərbəst şərh edir və yeni fərdi məzmunla zənginləşdirir. 

I konsert fis-moll (1890-1891) 
 

Fortepiano və orkestr üçün bəstələdiyi I konsert fis-
moll bəstəkarın 18-19 yaşlarında konservatoriyada oxuduğu 
illərdə yazılmış kifayət qədər müstəqil əsərdir. Bu əsərdə 
əsasən rus musiqiçilərinin yaradıcılıq təsiri duyulur, hansı ki, 
Raxmaninov belə bəstəkarların ətrafında böyümüş və 
formalaşmışdır. Onlardan Çaykovski, Rubinşteyin, qərb 
romantiklərindən-Şopen, Şuman, Qriq və Listin adlarını 
çəkmək olar. I konsert Raxmaninovun yayımlanmağa qərar 
verdiyi ilk əsəri idi. 

1917-ci ildə konsertin yeni redaksiyasında əsas tematik 
materialı qorumaq şərtilə, inkişaf planına bir sıra 
dəyişikliklər edildi, fortepiano partiyasının fakturası əhə-
miyyətli dərəcədə zənginləşdirilir, instrumentovkası isə 
əsaslı şəkildə yenidən işlənir.Konsertin yenilənmiş formasını 
bəstəkar bir neçə dəfə konsert proqramlarına daxil etmişdi. 

 
 

Fortepiano və orkestr üçün II konsert 
(Op.18, c-moll, 1901) 

 
Raxmaninov bu əsərini nevropotoloq və hipnozist 

həkim N.V.Dala həsr etmişdir. Konsert ilk dəfə müəllif 
tərəfindən 1901-ci il oktyabrın 27-də Moskva Dövlət 
Filarmoniyasında Aleksandr Zilotinin rəhbərliyi ilə 
səsləndirilmişdir. 

Lirik-dramatik mövzuda yazılmış bu əsər, bəstəkarın 
yaradıcılığında xüsusi yer tutur. Ən yüksək bədii nəcibliyi, 

gözəlliyi və ifadəliyinə, ümumi kompozisiya bütövlüyünə və 
ən əsası bəstəkarın sevincli əhval-ruhiyyəsini qeyri-adi 
şəkildə təcəssüm etdirdiyinə görə, sənətkarın ən məhşur 
əsərlərindən birinə çevrilmişdir. 

Parlaq virtuozluğu və fortepiano fakturasının zənginliyi 
etibarilə bu konsert List ənənələrinin davamı kimi təzahür 
edir. Konsert üç hissədən ibarətdir: I hissə Moderato-
Alleqro; II hissə Adajio sostenuto; III hissə Alleqro 
scherzando. 

I hissə lirik-dramatik Moderato-Alleqro templi, sonata-
alleqro formasında yazılmışdır. Konsert girişlə başlayır. 
Girişdə fortepianonun akkordları tufanlı pasaj, zəng səslərini 
xatırladır. 

Əsas mövzu ifadəli, cəsarətli, sərt və dramatikdir. 
Partiyanın melodik gözəlliyi və ifadəliyi heyrətamizdir. Bu 
mövzuda orkestrdə bir neçə zəng səsin ifasından sonra, 
fortepianoda subdominant funksiyalı akkordların ifasında, 
rus xalq melodiyalarının müəyyən xüsusiyyətləri yaranır və 
nəticədə sekunda intonasiyaları ilə genişlənən diapozon 
əmələ gəlir.  

Əvvəldə, sərt və qəmgin səslənən mövzu inkişaf 
zamanı daha yumşaq lirik bir ton alaraq fortepianoda ifa 
olunur və beləliklə köməkçi partiyaya hazırlıq başlanır. 

Köməkçi partiya (Es-dur) lirik, aydın fikirli olub, 
fortepianoda orkestrin tam susması ilə verilir. Ölçüsünə görə 
geniş, sadə reprizalı, ikihissəli formada yazılıb.  

İşlənmə bölməsi dramatik və gərgin xarakterlidir. 
İntonasiya cəhətdən əsas partiyaya bağlı olan yeni motiv 
böyük rol oynayır. Reprizanın əvvəlində əsas partiyanın 
mövzusu ilə bu mövzu kontrastlıq təşkil edir. Bu mövzu 
qəhrəmani və ehtiraslı, lirik ruh yüksəlişi ilə Raxmaninov 
melodiyasının ən yüksək zirvəsini təşkil edir.  

Kodanın nömrələri işlənmənin motivləri əsasında 
qurulur, hərəkətlənmə başlayır, bu hissə kəsilmiş, üç enerjili 
akkordla bitir. 

II hissə Adajio sostenuto (E-dur) konsertin lirik 
mərkəzi, işıqlı, şairanə gözəlliyi ilə heyran edən musiqi ilə 
seçilir. V.A.Çukkerman konsertin bu hissəsini “rus poeziya-
sının incisi” adlandırmışdır. 

Asta, həzin axıcı gözəlliyi və poetik keyfiyyəti ilə 
Adajio tamamilə tək bir mövzuya əsalanaraq, I hissənin 
dramatizmi ilə dərin kontrastlıq təşkil edir. 

II hissə “eniş-yoxuşlu” inkişafda verilən melodiyalarla 
zəngindir. Bəstəkar burada adətən rus təbiət mənzərələrinin 
təsvirində istifadə etdiyi üsulu tətbiq edir, sanki gözəl bir 
lövhənin seyrinə dalmış və bundan ayrılmaq istəməyən, 
bunu heyranlıqla seyr edən bir müəllifin duyğularını əks 
etdirir. Bu hissədə “Yaz” kantatası, “Bura yaxşıdır”, 
“Mənim pəncərəmin önündə” romansı ilə yaxınlıq hiss 
olunur. 

Fortepiano fiqurasiyasının həzin və melodik fonunda 
klarnetin ifasında əsas mövzu səslənir. Bu əsərdə geniş 
rəssamlıq gücü ilə inqilabdan əvvəlki əhval-ruhiyyə təsdiq 
edilmişdir. Əsas mövzu reprizada təkrarlanır. 

III hissə Alleqro scherzandodur. Bu hissə optimist 
ovqatı təsdiqləyən, nikbin təntənə əhval-ruhiyyəsini ifadə 
edən musiqidən ibarətdir. Alleqro tempində, geniş girişlə 
başlayır. Əsas və köməkçi partiyalarda şərq musiqi 
intonasiyalarını görmək olur. İşlənmə dramatik xarakterli 
olub, böyük koda ilə tamamlanır. 
 
 

Fortepiano və orkestr üçün III konsert 
(d-moll, op.30) 

 
III konsert d-moll, op.30, 1909-cu ildə yazılmışdır. 

İlk dəfə 1909-cu il noyabrın 28-də Nyu-York simfonik 
orkestrinin ifasında, dirijor Valter Damroşanın rəhbərliyi ilə 
səsləndirilmişdir. Konsertin Rusiyada premyerası isə 1910-
cu ilin aprel ayında olmuşdur. 

Üç hissədən ibarət olan konsertin I hissəsi Alleqro ma 
non tanto, II hissə İntermezzo, Adajio, III hissə isə final 
Alla brevedir. 

Raxmaninovun orijinal yaradıcılıq fəaliyyəti III 
konsertdə bütün gücü və özünməxsus poetik cazibəsi ilə 
özünü göstərir. III konserti, ikinci konsertlə müqayisə etsək, 
onlar arasında oxşar bənzətmələrlə yanaşı, əhəmiyyətli 
dərəcədə fərqli xüsusiyyətlərin olduğunu görərik. 

Bu konsertdə ilhamverici poetik bütövlük, “bahar” 
duyğuları yoxdur. Lirik epizodlarda ifadə olunan hisslərin 
gözəlliyini dərk etmək üçün, daha çox diqqət tələb olunur. 
Eyni zamanda konsertdə dramatik təzadlar üstünlük təşkil 
edərək, simfonik inkişafın gərginliyini artırır. 

 
 

Fortepiano və orkestr üçün IV konsert 
(g-moll, op.40) 

 
IV konsert g-moll, op. 40, ilk dəfə 18 mart, 1927-ci 

ildə, Filodelfiya şəhərində Raxmaninovun ifasında, dirijor 
Leopald Stakovskinin rəhbərliyi altında səsləndirilmişdir. 
Əsərindən məmnun qalmayan bəstəkar, partiturada bir sıra 
əsaslı dəyişikliklər edərək, 1941-ci ildə ikinci dəfə redaktə 
etmişdir. 

Konsert üç hissədən ibarətdir: I hissə Alleqro vivace, 
II hissə Larqo, III hissə Alleqro vivacedir. 

Konsertdə bəstəkarın faciə dolu dünyagörüşü, təkcə 
tərk etdiyi Rusiyaya qarşı həsrət ilə deyil, eyni zamanda, 
yaxınlaşmaqda olan dünya fəlakəti və dəyişilmiş dünyada öz 

yerini axtarmaqla şərtlənir. Konsertin əsas əhval-ruhiyyəsi 
dinləyici dili ilə desək “təntənəli faciədir”. 
 

Prelyüdləri 
 

XIX-XX əsrin əvvəllərində rus fortepiano musiqisində 
çox geniş inkişaf əldə edən prelyüda janrı Raxmaninov 
tərəfindən özünəməxsus şəkildə şərh olunur. Bəstəkarın 
prelyüdləri öz lakonikliyi ilə Lyadov və Skryabin 
prelyüdlərindən fərqlənir. Proqram başlığının olmamasına 
baxmayaraq, musiqi son dərəcə obrazlı, xüsusi rəsm 
özəlliklərini ortaya çıxarır. Raxmaninov prelyüdlərində sırf 
lirik obrazlar aləmini təsvir etməklə məhdudlaşmır, eyni 
zamanda onları qəhrəmani-epik və xalq janr obrazları ilə də 
zənginləşdirir. 

Bəstəkar, 10 prelyüd op.23, 1900-cü ilin əvvəllərində 
yazmışdır. Onun dediyinə görə, prelyüdlərin onunu da 1903-
cü ildə yazıb, lakin, onlardan bir neçəsinin 1901-1902-ci ildə 
yazıldığı haqda bəzi məlumatlar var. Prelyüdlərin 
sıralanması belədir: 

Op. 23 No. 1, fa diyez minor 
Op. 23 No.2, si bemol major 
Op. 23 No. 3, re minor 
Op. 23 No. 4, re major 
Op. 23 No. 5, sol minor 
Op. 23 No. 6, mi bemol major 
Op. 23 No. 7, do minor 
Op. 23 No. 8, lya bemol major 
Op. 23 No. 9, mi bemol minor 
Op. 23 No. 10, sol bemol major 

Raxmaninov prelyüdiya op.32. üzərində işləyərkən, 
kiçik miqyaslı fortepiano əsərlərinin bəstələnməsindəki, 
çətinliklərindən daim şikayətçi olmuşdur. O, bu haqda 31 
iyul, 1910-cu ildə Morozova yazdığı bir məktubda belə 
deyir: “....Ən pis şey kiçik fortepiano işləri ilə məşğul 
olmaqdır. Mən bu fəaliyyətimi heç sevmirəm və mənə çox 
çətindir”. 

Buna baxmayaraq bəstəkar bu janra çox böyük diqqət 
yetirir. Raxmaninovun 24 prelyüd silsiləsi hər hansı bir tonal 
plana əsaslanmayıb, prelyüdlər sərbəst şəkildə, heç bir 
ardıcıllıq gözlənilmədən sıralanmışdır. Op.23. də olduğu 
kimi, Op.32-də də, bir-birinə yaxın olan eyniadlı, cüt 

qruplaşmalar- tonallıqlar mövcuddur. Məsələn: fa-major, fa-
minor; lya-major, lya-minor; mi-major, mi-minor və s. 

Raxmaninov 1910-cu ildə 13 prelyüddən ibarət op.32-
ni yazır. Belə bir “dairəvi” rəqəm, əvvəl yazdığı prelyüdlərlə 
birlikdə (cis-moll op.3; on prelyüd op.23; on üç prelyüd op. 
32.) 24 prelyüdün, bütün major və minor tonallarında 
olması ilə izah olunur. Op.32. prelyüdlərin sıralanması: 

Op. 32 No.1. do-major 
Op. 32 No.2. si-bemol minor 
Op. 32 No.3. mi-major 
Op. 32 No.4. mi-minor 
Op. 32 No.5. sol-major 
Op. 32 No.6. fa-minor 
Op. 32 No.7. fa-major 
Op. 32 No.8. lya-minor 
Op. 32 No.9. lya-major 
Op. 32 No.10. si-minor 
Op. 32 No.11. si-major 
Op. 32 No.12. sol-diyez minor 
Op. 32 No.13. re-bemol major 
Enerjili, sürətli uçuşu ilə birinci-do major prelyüdü 

“giriş” xarakteri daşıyır, sonuncu re-bemol major isə 
təntənəli, əzəmətli, monumental bir sonluq kimi səslənir. Bu 
opusu əvvəlkilərlə müqayisə etdikdə, prelyüdlərin müxtəlif 
məcazi sferalarının nisbətindəki dəyişiklikləri aydın şəkildə 
görürük.  

Yeni silsilədə lirik hisslər nisbətən az, həyəcanlı, 
dramatik, cəsarətli və epik xarakterli obrazlar isə daha çox 
üstünlük təşkil edir. “24 prelyüd” silsiləsindəki “cis-moll” 

prelyüdü lirik-patetik; “B-dur” prelyüdü təntənə əhval-
ruhiyyəli və qəhrəmani; məişət janrları təcəssüm etdirən 
prelyüdlərə: “g-moll” alia-marcia janrını lirik-psixoloji; “d-
moll” prelyüdü menuet tempində; təbiət lövhəli prelyüdlərə: 
“D-dur” tütək nəğməsi və quşların səsi; “G-dur” rus təbiəti, 
yay mənzərəsi; “cis-moll” zınqırov səslənməsini xatırladır. 

Bəstəkarın obrazlılığının çoxşaxəliyi və incəliyi onu 
dəqiq şifahi anlayış dilinə tərcümə etməkdə çətinləşdirir. 

Do-diyez minor prelyüdü. Çox da böyük olmayan 
pyesdə səslərin rəngarəngliyi, möhtəşəm ziddiyyətli registr, 
baslarda eşidilən “zəng” səsləri monumental xüsusiyyətləri 
artırır. Ölümcül, qaçılmaz bir şey, təhdidkar şəkildə, oktava 
üçlüsündə yuxarı registrdə, kədərli bir şəkildə, ağır 
ostinantno bas fiquru ilə ardıcıl ritmik hərəkətlə eşidilir. Orta 
hissədə meydana gələn impuls tez quruyur və ilkin quruluş 
yenidən dinamik və qatılaşdırılmış təqdimatda təkrarlanaraq 
böyük səs gücünə çatır. Qısa müddətli bir cənazə zənglərini 
xatırladan musiqi, sanki, taleyin qarşısında bir insanın 
acizliyindən danışır. Musiqiyə xas olan bəzək elementlərinə 
baxmayaraq, bu əsər, orijinallığı və fortepianoya hakim olma 
dərəcəsi ilə on doqquz yaşlı bir gənc üçün əlamətdar 
hadisəyə çevrilir. 

Etüd lövhələri: op.33 (1911) 
 
Əvvəlcə bu silsilə 9 etüd-şəkildən ibarət idi, lakin 

Raxmaninov bu nəşrə yalnız altısını verir: 
Op. 33 №. 1, fa-minor 
Op. 33 №. 2, do-major 
Op. 33 №. 3, mi-bemol minor 
Op. 33 №. 4, mi-bemol major 
Op. 33 №. 5, sol-minor 
Op. 33 №. 6, do-diyez minor  

                               Op. 39. № 6 

Yerdə qalan digər üç etüd isə daha sonralar nəşr olunan 
op.39-da bütövlükdə yer aldı. Bu etüd lövhələr bir il bundan 
əvvəl yazılmış on üç prelyüd silsiləsi ilə müəyyən əlaqəlilik 

daşıyır. Məsələn, do-major etüdü ilə sol-diyez minor 
prelyüdündə musiqinin quruluşu fərqli olsa da, təqdimat 
şəklində təzahür edən melodik quruluş bir-birinə bənzəyir. 

Opusda Raxmaninov yaradıcılığını səciyyələndirən yeni 
xüsusiyyətlər daha dəqiq müəyyənləşdirilir. Cəsur və 
qaranlıq dramatizmlə verilən birinci fa-minor etüdü, 
davamlı yenən baslarla “Qaratoxmaq qadın” operasından, 
dördüncü şəkildə Qrafinyanın melodik-ritmik fiqurlu 
cizgilərini xatırladır.  

Dəhşətli qasırğa, fırtınanın qışqırığı kimi, sürətli 
keçidlərlə mi-bemol minor etüdünə keçir. Yaxınlaşan 
fəlakətdən əvvəl narahatçılıq, həyəcan zənglərinin ağır 
zərbələri, sürüşən xromatizmlər və fortepianonun gərgin 
səslənişi, do-diyez minor etüdünün xarakterini izah edir. 

Ümumi tutqun və parlaq fonda, sənətkarlıq təqdimatı 
baxımından mi-bemol major etüdü, bayramsayağı musiqisi 
ilə seçilir. Burada zəng səsləri tamamilə fərqli bir şəkildə-şən 
və sevincli halda eşidilir. 

 op.39. (1917) 

Op. 39 №. 1, do-minor 
Op. 39 №. 2, lya-minor 
Op. 39 №. 3, fa-diyez minor 
Op. 39 №. 4, si-minor 
Op. 39 №. 5, mi-bemol minor 
Op. 39 №. 6, lya-minor 
Op. 39 №. 1, do-minor 

Op. 39 №. 2, re-minor 
Op. 39 №. 3, re-major 
Raxmaninovun rusiyadan ayrılmadan və uzun bir 

yaradıcılıq sükutundan əvvəl yazdığı son əsərdir. Bu opusda 
bütövlükdə yer alan 9 etüd, məzmun və obraz cəhətdən 
zənginliyi və müxtəlifliyi ilə fərqlənir. Bəstəkar bu əsərləri 
adi etüd çərçivəsindən çıxararaq, “monumental musiqi 
lövhələri” olduğunu göstərməyə çalışır.  

Etüd lövhələri müəyyən konkret təsəvvürlə bağlı 
olmayıb, lirik əhval-ruhiyyəni ifadə edir. Bu əsərlərin bir 
çoxu konsert səhnələrində geniş populyarlıq qazanaraq, 
virtuoz pianist repertuarlarının ən sevilən əsərləri sırasına 
daxil olmuşdur (məs:fantastik səslənməsinə görə fa-diyez 
minor; si minor skertsosayağı; həyəcan və ehtiraslı mi-bemol 
minor; dramatik lya minor etüdü və s.). 

Ən gözəl əsərlərindən biri № 5 “es-moll” etüd lövhəsi 
insanın möhtəşəmliyini əks etdirən, insan qəlbini cilalayan 
duyğuları həyəcan və böyük ehtirasla ifadə edən lirik-
dramatik bir etiraf kimi yozulur. 
 

 
Romansları 

 
Raxmaninovun (1890-cı illər) erkən vokal yaradıcılığı 

hələ stilistik cəhətdən müstəqil deyil və ümumilikdə XIX əsr 
rus romantizminin forma və ənənələri çərçivəsində inkişaf 
edir. Raxmaninovun romansları əsasən müxtəlif illərdə 
yazılmış, 7 opusda öz əksini tapmışdır.  

Op.4. 1891-1893, 6 romans; Op.8.1893, 6 romans 
A.N.Pleşevanın sözlərinə; Op.14.1896, 12 romans; Op.21. 
1902, 12 romans; Op.26. 1906, 15 romans; Op.34. 1912, 
14 romans; Op.38. 1916, 6 romans. Eyni zamanda 
bəstəkarın vokal lirizminin ilk gənclik nümunələrində, 
xüsusilə, “Ne poy, krasaviça, pri mne” (Mənim qarşımda 
oxuma gözəl) romansında onun müstəqil, fərdi 
xüsusiyyətləri kifayət qədər aydınlıqla görünür. 

 



155 

Bəstəkar bu romansları A.S.Puşkin, N.K.Koltsov, 
A.Blok, V.Brüslov, K.Balmont və digər dünya ədiblərinin 
şeirləri əsasında yazmışdır. Bu romansları Raxmaninovun  
“Lirik etirafı” adlandırmaq olar. 

Onun vokal lirikasında Qlinka, Çaykovski, Rimski-
Korsakov, Borodin, Balakirevin romans üslubu ilə səsləşən 
xüsusiyyətlər özünü büruzə verir. Balakirevdən fərqli olaraq, 
Raxmaninov rəngin etnoqrafik dəqiqliyi üçün Puşkin şeirinin 
musiqi şərhinə səy göstərmir; onun romantik musiqisi yalnız 
ən çox yayılmış şərti Şərq tonlarında rənglənir. 

Bu romansların əsasını, dərin kədər hissi, gözəl, çox 
uzaq və əlçatmaz bir şeyə həsrət qalmaq arzusu təşkil edir. 
Raxmaninov lirikasının bu cür xarakterik motivi, diqqəti 
cəlb edən bədii qüvvə və dolğunluqla ifadə olunur. 
T.Şevçenkonun sözlərinə yazılmış “Polyubila ya napeçal 
svoyu” (Mən səni öz kədərim kimi sevmişəm) vokal 
lirikasının misilsiz nümunəsi olan “Vokaliz”, bəstəkarın 
milli rus mahnıvari üslubunu, yeni keyfiyyətdə təqdim edən 
əsər kimi maraqlıdır. 

Bu romansların içərisində zirvə nümunələri sayılan 
“Şərq mahnısı” üslubuna aid olan “Ne poy, krasaviça, pri 
mne” (Mənim qarşımda oxuma, gözəl. A.Puşkin), 
Y.Beketovanın sözlərinə bəstələnmiş “Yasəmən”, 
F.Tütçevin sözlərinə “Bahar suları”, “Obroçnike” Fetanın 
sözlərinə, “Ötəri külək” Balmontun sözlərinə bəstələnmiş, 
“Müssedən bir parça”, “Hər şey ötüb keçəndir” 
(D.Ratqauzun) romansları isə dramatik vokal lövhə kimi 
göstərilir.  

Gözəl və poetik romantikasıyla A.Fetin sözlərinə 
yazılmış “Sirli gecənin səssizliyində” romansı, dərin, lirik 
hissləri təbiət obrazı ilə birləşdirir. Əvvəlki romanslarında 
olduğu kimi, müstəqil və vokal xəttinə paralel olaraq inkişaf 
edən fortepiano partiyası, öz incə ifası ilə fərqlənir. Səssiz 
bir gecə mənzərəsinin xəyali atmosferi, kulminasiya 
nöqtəsində dünyanı bürüyən şən, həyəcanlı bir məqamla 
əvəz olunur. 

Bəstəkarın romans yaradıcılığının zirvəsi sayılan, 
F.İ.Tyutçevin sözlərinə yazılmış “Bahar suları”nda (1890) 
təbiət, təsviri simvolik məna qazanır.  

Dalğalı fortepiano keçidləri fonunda inkişaf edən 
romansın vokal hissəsi, aktiv çağırış intonasiyaları ilə 

təcəssüm olunur. Kulminasiyada sanki, döyüş fəryadına 
bənzər şəkildə “Bahar gəlir!”-ifadəsi səslənir. 

Raxmaninovun vokal yaradıcılığının yeni yüksəliş 
mərhələsi 1900-cü illərdən başlayır. Bu illərin ən gözəl 
vokal nümunələri Q.Qalinanın sözlərinə yazılmış “Bura 
yaxşıdır”, “Pəncərəmin önündə”, İ.Bunin sözlərinə “Gecə 
kədərlidir” və s. əsərləri göstərmək olar. 

Bəstəkarın “Gecə kədərlidir” (İ.Buninin) romansında, 
gecə vaxtı izsiz bir qaranlıq səhrada gəzən səyahətçinin obrazı 
qısa, lakonik şeirdə simvolik məna qazanır. Daimi bir fon təşkil 
edən fortepianoda kvintaların hamar, monoton hərəkəti 
səyyahın yolunun sonsuzluğu ilə əlaqədardır. Nisbətən məhdud 
bir diapazonda inkişaf edən vokal hissəsi şiddətli ifadə 
baxımından məhduddur. 

Raxmaninov lirikasının digər tərəfi dramatik vokal lövhə 
kimi, təqdim edilir. “Tale” romansında təklik, narazılıq, etiraz 
bəyan olunur.                                                          

Belə romanslara A.Apuxinanın tərcüməsində İ.Bunin sözlərinə 
bəstələnmiş “Mən yenə təkəm”, “Müssedən bir parça” kimi 
əsərləri göstərmək olar. 

                          
Müssedən bir parça 

Bu romanslarda Raxmaninov Musorqski musiqisinə 
yaxınlaşır: faciəsinin gücünə görə, onu “Günəşsiz” serialının 
bəzi mahnıları ilə müqayisə etmək olar. Fırtınalı ümidsizlik 
partlayışları, ifadəli vasitələrin incə bir fərqlənməsi ilə orta 
hissədə dəhşətli bir səssizlik və sükutla, ziddiyyət təşkil edir. 
Mətnin hər bir ifadəsi və söz intonasiyası xüsusi, harmonik 
fakturaların köməyi ilə aydın şəkildə qeyd olunur.  

Bəstəkarın digər romanslar qrupu 1912-ci il, op.34-də 
dərc olunmuş və bu romanslarda Raxmaninov yaradıcılığının 
ümumi təkamülünü xarakterizə edən bəzi yeniliklər qeyd 



159 

edilmişdir. Burada duyğu ifadəsi daha təmkinli və dərin hal 
alır, ifadənin lirik cəldliyi zidd düşüncəyə yol açır, musiqinin 
rəngi sərtləşir, qrafika sənətinin xüsusiyyətləri görünür. 

Bəstəkar poetik mətnlərin seçilməsinə və onların 
musiqi şərhinə daha sərt yanaşır və bununla əlaqədar vokal 
melodiyada dekorativ elementlərin rolu artır. Bu romanslar 
içərisində əsas yeri Puşkinin sözlərinə yazılmış üç romans 
“Muza”, “Burya” və  “Arion” tutur.  

Ardıcıl olaraq, Puşkinin üç romansının üzə çıxması 
bəstəkarın yeni axtarışlar aparması və yaradıcılıq vəzifələrini 
genişləndirmək istəyi ilə əlaqələndirilir. Ciddi quruluşuna və 
ifadə dəqiqliyinə görə “Muza” ən yaxşı nümunə hesab 
olunur. Romansda melanxolik rus pastoralının xüsusiyyətləri 
verilir. Fortepianonun başlanğıc və son təqtlərində səslənən 
melodiya çoban oyununu xatırladır. Elegiyanın kölgəsi, açar 
sözlərin intonasiyasında eşidilir: “İlahi, qamış nəfəs ilə 
canlanaraq, qəlbini müqəddəs cazibə ilə doldurdu”. 

“Burya” romansı, kəskin dalğalı sürət və parlaq 
enerjili musiqi görünüşü ilə əlaqələndirilir. Birinci hissədə 
dəniz dalğalarını təsvir edən fortepiano keçidləri, qəzəblənən 
dəniz elementlərinin şəklini çəkir. 

“Muza” romansında olduğu kimi, “Arion” romansında 
da, əsasən incəsənət mövzusu və yaradıcı rəssamın 
taleyindən bəhs edilir. Bu baxımdan, fırtınalı dənizin şəkli 
simvolik bir məna qazanır. Bəstəkarın istifadə etdiyi əyani 
vasitələr  “Burya”ya nisbətən daha cəlbedici və lakonikdir. 

Digər romanslar qrupu isə 1916-cı ildə op.38. başlığı 
altında dərc olunmuş 6 romansdır. Bu romanslarda əsasən 
A.Blok, A.Beloqo, V.Bryusova, K.Balmont, F.Soloquban və  

başqa simvolist şairlərin şeirlərindən istifadə olunmuşdur 
(“Gecə mənim bağımda” A.Blok vokal miniatür romansı, 
“Marqaritka” İ.Severyanin və s.). Bu altı romans 
bəstəkarın romans yaradıcılığının sonu hesab olunur. 
Sonrakı illərdə bəstəkar bir daha bu janra müraciət etmir. 
Xor sahəsində yazdığı əsərlərə N.Nekrasovun sözlərinə 
yazılmış “Bahar kantatası”, E.Poninin sözlərinə bəstə-
lənmiş “Zənglər” adlı xor poemasını misal göstərmək olar. 

Bahar 

“Aleko”operası (1892) 
 

S.Raxmaninovun yaradıcılıq 
irsinə üç opera daxildir və operaların 
hər biri bir pərdədən ibarətdir.  

“Aleko”, Puşkinin “Qaraçılar” 
poeması əsasında, “Xəsis cəngavər” 
A.Puşkinin eyniadlı kiçik faciəsi, “Françesko da Rimini” 
isə A.Dantenin “İlahi” komediyası əsasında yazılmışdır.  

19 yaşlı Raxmaninovun konservatoriyanı bitirərkən 
cəmi 17 günə yazdığı diplom işi, “Aleko” lirik-dramatik 
operasıdır. Opera 1893-cü il, aprelin 27-də Böyük teatrın 
səhnəsində, məşhur teatr xadimi Vladimir Nemroviç 
Dançenkonun librettosu əsasında səhnəyə qoyulmuşdur. 
Əsərdə P.Çaykovskinin lirik-dramatik üslubunun təsiri 
qabarıq şəkildə nəzərə çarpır. Opera gənc bəstəkarın 
qələmindən çıxsa da, yüksək peşəkarlıqla yazılmışdır.  

Aleko rolunun ilk ifaçısı Raxmaninovun ən yaxın dostu 
F.İ.Şalyapin olmuşdur. İlk təqdimat A.S.Puşkinin anadan 
olmasının 100 illik yubuleyi ərəfəsində reallaşmış, Aleko 
rolunu ifa edən Şalyapin, eynilə Puşkinin simasında 
qrimlənmişdir (müğənni Puşkin və Aleko arasında müəyyən 
oxşarlıq olduğunu dəfələrlə dilə gətirmişdir). Əsas obrazlar: 
Aleko, Zemfira və atası Qoca qaraçı, gənc qaraçı və 
başqaları. 

I pərdə: çayın sahilində ağ rəngli çadırlar qurul-
muşdur. Sağ tərəfdə Aleko ilə Zemfiranın çadırı görünür. 
Ocaqlar qurulmuş, şam yeməyi bişirilir. Qaraçılar arasında 
Aleko görünür, o, iki ildən artıqdır ki, ailəsini və dostlarını 

tərk edərək qaraçıların dəstəsinə qoşulmuşdur. Opera, 
Alekonun kədərli və kinli motivləri ilə ziddiyyət təşkil edən 
fleyta və klarnetin ifasında təmiz, işıqlı bir girişlə başlayır. 

Ardınca Qaraçıların “Bir azadlıq olaraq, şəndir bizim 
gecəmiz!”- adlı lirik əhval-ruhiyyəli xoru səslənir. 

Bu mahnının sədaları altında qoca qaraçı öz qəmli, 
sevgi xatirəsini danışır: “O vaxtlar məni Mariula adlı bir 
qaraçı qızı sevirdi, sonralar o, balaca Zemfira ilə məni tərk 
edərək, başqa bir qaraçı dəstəsindən olan sevgilisi ilə qaçır”. 

Aleko qaraçı xaindən niyə qisas almadığını soruşur; 
mən olsaydım onu uçuruma atmaqdan çəkinməzdim,- 
deyərək fikrini bildirir. Zemfira ərinin bu sözlərinə 
əsəbiləşir. Alekonun sevgisi ona sıxıcı gəlir və o, atasına 
“Darıxıram, ürəyim azadlıq istəyir”-deyə müraciət edir. 
İndi onun bütün sevgi düşüncələri gənc bir qaraçıya 
məxsusdur. 

Qoca qaraçının hekayəsindən kədərlənən qaraçılar, 
əylənmək və rəqs etmək istəyirlər. Əvvəlcə “Qadınların 
rəqsi”- melanxolik təbiətli vals təsvir olunur.  



164 

Həm mövzunun melodik şəklində, həm də orkestr 
təqdimatında Şərq çalarları nəzərə çarpır. Bu mövzu 
klarnetin ifasında, simlilərin piççikatosu ilə sürətli tempdə 
(Con moto) verilir. 

Ardınca “Kişilərin rəqsi” səslənir. Bu rəqsdə məşhur 
qaraçı romansı olan “Balaca ayı” mövzusundan istifadə 
olunmuşdur. Başlanğıcda sakit və ağır-ağır səslənən 
melodiya (meno-mosso), sonra, çox sərt şəkildə güclənən 
böyük bir enerji və cəsarətə çevrilir. 

Qaraçı koloritini etnoqrafik dəqiqliklə təsvir etmək 
niyyətindən uzaq olan Raxmaninov yalnız bu nömrədə əsl 
qaraçı melodiyasından istifadə etmişdir. Uzaqdan Zemfira ilə 
gənc qaraçı görünür.  

Zemfira həyat yoldaşının onları görməsindən ehtiyat 
edir və sevgilisinə qaraçı qəbiristanlığında görüş təklif edir. 
Elə bu vaxt Aleko görünür. Gənc qaraçı qaçır. Zemfira öz 
çadırına qayıdır və beşik başında “Köhnə ər, kinli ər” 
mahnısını oxuyur. 

Zemfiranın obrazı bu mahnı ilə xarakterizə olunur. 
Ritmik, enerjili, bir qədər kobud intonasiyalı melodiya onun 
cəsarətli və ehtiraslı olduğunu göstərir. Mahnının başlanğıc 
motivi opera boyu onun musiqi xarakterini müşayiət edir və 
leytmotiv xarakteri daşıyır. 

Raxmaninov opera janrı üçün səciyyəvi olan bütün 
vasitələrdən məharətlə istifadə edir. Baş qəhrəmanları vokal 
nömrələri ilə səciyyələndirdiyi üçün, operanı bütövlükdə 
vokal-melodik üslub adlandırır. Aleko darıxır və “Təsadüfi 
sevginin sevincləri hardadır?”-kavatinasını oxuyur. 
Alekonun obrazı onun kavatinalarında hərtərəfli təsvir 
olunur.  

Burada bəstəkar Alekonu əzab çəkən, cəmiyyətə qarşı 
çıxan lirik qəhrəman kimi verir. Onun mürəkkəb və 
ziddiyyətli obrazı, qoca qaraçı və qızı Zemfiranın obrazları 
ilə qarşı-qarşıya durur. Zemfira getdikcə daha möhkəm və 
qətiyyətli olmağa başlayır. 

Gənc sevgilisinə olan məhəbbətini bütün varlığıyla 
etiraf edir: “Gecənin sükutunda mən onu necə əzizləyirdim! 
Səninlə birlikdə necə gülürdük!”. Və nəhayət, Zemfira 

sevgilisi ilə görüşə gedir. Gecənin səssizliyində Aleko tək 
oturub, o, özünün ən möhtəşəm - “Bütün düşərgə yatıb” 
ariyasını oxuyur. 

Yavaş-yavaş ay gizlənir. Birazdan şəfəq doğacaq. 
Gənc qaraçının “Bax: uzaqlarda ay tam şəkildə gəzir” sözləri 
eşidilir. Onun xarakteristikası romansla səciyyələndirilir. 
Onlar geri qayıdırlar, hava işıqlanır.  

Sevgililər ayrılmaq istəmir, elə bu zaman Aleko 
görünür və iki aşiqin sevgisinə şahid olur. O, böyük 
məzəmmətlə: “Sənin sevgin harda qaldı?”- deyə Zemfiraya 
müraciət edir. Zemfira ona sərt cavab verərək deyir: “Məni 
rahat burax! Hər şey keçmişdə qaldı!”. 

Aleko, Zemfiraya olan sevgisini xatırladaraq yalvar-
mağa başlayır. Buna məhəl qoymayan Zemfira gənc sevgilisi 
ilə Alekonu ələ salır. Bundan alovlanan Aleko, gənc 
qaraçının yolunu kəsərək onu bıçaqla öldürür. Çarəsiz qalan 
Zemfira sevgilisinə sarılıb ağlayır. “Səndən qorxmuram. 
Sənin təhdidlərini saymıram”- deyə fəryad edir. 

Aleko, “Sənə lənət edirəm, sən də öl!”-deyərək 
Zemfiranı bıçaqlayaraq öldürür. Səs-küyə bütün qaraçılar 
oyanır. Hər kəs dəhşətli mənzərədən heyrətlənir. Qoca qaraçı 
qızının qatilindən qisas almır, lakin, onu düşərgədən 
qovurlar. Alekonun son sözləri eşidilir: “Ah həsrət! Ah 
kədər! Yenidən tənhayam, təkəm!”.  

Opera bir növ simfonik epiloqla, matəm xarakterli bir 
marşla sona çatır (Lentoluqubre. Alia marcia funebre). Simli 
alətlərin ifasında verilən geniş mövzu, Alekonun melo-
dramatik replikaları ilə üst-üstə düşür. 

Ah, həsrət, ah, kədər 

Əsas əsərləri 
 

3 opera: “Aleko” (1892); “Xəsis cəngavər” (1904); 
“Françesko da Rimini” (1904). 

Simfonik əsərləri: I simfoniya d-moll, (1895); II 
simfoniya e-moll, (1906-1907); III simfoniya a-moll, (1935-
36), “Qaya” fantaziyası (1893), “Qaraçı mövzularında 
kapriççio” (1894), “Ölülər adası” (1909) simfonik poema, 
“Simfonik rəqslər” (1940), fortepiano ilə orkestr üçün 4 
konsert: I fis-moll, (1890-1891); II c-moll (1901); III d-moll 
(1909); IV g-moll, (1914-1926); fortepiano ilə orkestr üçün 
Paqaninin mövzularına rapsodiya “a-moll” (1934). 

Fortepiano əsərləri: iki sonata: d-moll, (1906-1907); 
b-moll (1902); Şopenin c-moll prelyüdünün mövzusunda 
variasiyalar (1902); Korelli mövzusunda variasiyalar (1893-
1894); 6 musiqi anı (1896); 24 prelyüd (1902-1910); 9 etüd 
lövhə (1911); transkripsiya və köçürmələr. 

Xor əsərləri: “Bahar” kantatası (1902); “Zənglər” 
poeması (1913); müşayiətsiz xor üçün əsərlər; kamera -vokal 
əsərləri: 80-ə yaxın romans. 

ALEKSANDR NİKOLAYEVİÇ SKRYABİN 
(1872-1915) 

 
A.N.Skryabin 1890-cı illərin 

sonunda rus musiqi tarixində öz dəstxətti 
ilə tanınan, özünü görkəmli bəstəkar və 
pianoçu kimi təsdiq edən sənətkarlardan 
biridir. 

Rus bəstəkarı N.Myaskovski bəstəkarın yaradıcılığını 
bu cür dəyərləndirir: “Cəsur novator, tamamilə yeni, daha 
öncə bənzəri görünməmiş bir dilin köməyi ilə, bizim 
qarşımızda qeyri-adi şeylər açır.. Emosional perspektivlər, 
mənəvi maariflənmə yüksəlişləri, ümumdünya mənafelərinin 
görünüşündə yeni yolların parlaq axtarıcısı” [18]. 

Qısa yaradıcılıq yolu keçməsinə baxmayaraq, bəstəkar 
simfonik janr və fortepiano musiqisi sahəsində bir sıra 
əsərlər-üç simfoniya, “Ekstaz poeması”, orkestr üçün 
“Prometey” poeması, fortepiano və orkestr üçün konsert, 10 
sonata, prelyüdya, etüd və başqa əsərlərini yazmışdır. 
Skryabin real gerçəkliyi özünəməxsus tərzdə qavramış və 
orijinal şəkildə əks etdirmiş bir sənətkar idi. Yaradıcılığının 
erkən dövründə, romantiklərin XX əsrin əvvələrində 
yaratdığı imperssionizm, son əsərlərində isə simvolizmlə 
bağlılıq özünü büruzə verir.  

Aleksandr Nikolayeviç Skryabin 1872-ci il, yanvarın 
6-da Moskva şəhərində anadan olmuşdur. Anası Lyubov 

                                                            
18 L.Mixeeva. Skryabin. Başlıq №57.“Bəstəkarın yaradıcılığı” kitabından. 

Petrovna çox gözəl piano ifaçısı idi. O, oğlunun dünyaya 
gəlişindən beş gün əvvəl Saratovda möhtəşəm solo konsert 
verir. Lakin ağır xəstəlik (vərəm) üzündən, Skryabinin 
doğumundan bir il sonra 25 yaşında qəflətən vəfat edir. Atası 
Nikolay Aleksandroviç, Xarici İşlər Nazirliyində diplomat 
kimi işə başlayır. Bəstəkarın tərbiyəsi ilə nənəsi və xalası 
Mariya İvanovna məşğul olur. Həyat yoldaşının ani 
ölümündən sonra Nikolay Aleksandroviç İtaliya vətəndaşı 
Olqa Fernandeslə ikinci dəfə ailə həyatı qurur. Bu evlilikdən 
onların beş övladı olur: Nikolay, Vladimir, Kseniya, Andrey 
və Kiril. 

Beş yaşında olarkən Skryabinin musiqi qabiliyyəti 
özünü büruzə verir və o, fortepianoda çalmağa başlayır. 
Təhsilini Moskva Kadet korpusunda davam etdirən Skryabin 
beləliklə ömrünü musiqiyə həsr edir. O, görkəmli sənət 
adamlarından Georgi Konyusa, Nikolay Zverev (fortepiano) 
və Sergey Taneyevdən (musiqi nəzəriyyəsi) musiqi dərsləri 
alır. Kadet korpusunu bitirdikdən sonra bəstəkar, Moskva 
Konservatoriyasında (1888-1892) iki ixtisas-bəstəkarlıq və 
fortepiano üzrə təhsil alır: fortepiano üzrə Vasili İliç 
Safonovun, bəstəkarlıq üzrə isə Anton Stepanoviç 
Arenskinin sinfini bitirir. Lakin müəllimi onun bəstəkarlıq 
istedadına lazımi qiymət verə bilmir və göstəricisi zəif 
olduğu üçün sinifdən azad edilir. 

Skryabin konservatoriyanı 1898-ci ildə fortepiano sinfi 
üzrə kiçik qızıl medalla bitirir (həmin il böyük qızıl medala 
S.V.Raxmaninov layiq görülür). Konservatoriyanı bitirən 
Skryabin piano ifaçılığı üzrə karyerasını artırmaq istəyir, 
lakin məşq zamanı sağ əlini qırdığı üçün (1894), bir müddət 



171 

konsertlərdə iştirak edə bilmir. Bu illər ərzində (1892-1902) 
bəstəkar boş dayanmır. Bir sıra əsərlər yazır, xarici ölkələrdə 
konsert səyahətlərində olur və öz əsərlərini xeyriyyəçi 
M.Belyayevin nəşriyyatında dərc etdirir. Beləliklə, bəstəkar 
həm rusiyada, həm də xarici ölkələrdə tanınmağa başlayır. 
Bu illər ərzində bəstəkar: 47 prelyüd məcmuələrini, sol əl 
üçün 2 pyes, 3 sonata, fortepiano və orkestr üçün konsert 
(1897), “Arzular” poeması, 2 monumental simfoniya, 12 
etüd və başqa əsərlər yazır. 

1897-ci ildə Skryabin zadəgan ailəsindən olan, gənc, 
istedadlı pianist Vera İsakoviçlə ailə həyatı qurur. İfaçılıq 
qabiliyyətini bərpa edən gənc bəstəkar, həyat yoldaşı ilə 
xaricə konsert səfərinə gedərək, həyatının uğurunu qazanır. 
1898-ci ildə Skryabin rusiyaya qayıdır və onların ilk 
övladları Rimma (7 yaşında ağır xəstəlikdən ölür), 1900-cü 
ildə ikinci qızı Yelena, 1901-ci ildə Mariya, 1902-ci ildə isə, 
oğlu Lev dünyaya gəlir. 

1898-ci ildə Skryabin Moskva konservatoriyasının 
professoru adına layiq görülür. 1903-1908-ci illər bəstəkarın 
yaradıcılığının çiçəklənmə dövrü hesab olunur. 1910-cu 
ildən başlayaraq həyatının çox hissəsini İsveçrə, Fransa, 
Brüssel, Amsterdam, Amerika və başqa ölkələrdə pianist və 
dirijor kimi fəaliyyət göstərərək keçirir. Moskvaya 
döndükdən sonra bəstəkar, yeni əsərlər yazır, eyni zamanda 
konsert səfərlərini davam etdirir.  

Bəstəkarın əsərlərində yaradıcılığının əsas səciyyəvi 
xüsusiyyətləri: həyəcanlı yaşanma, yüngül psixoloji lirika, 
dramatik qiyamçı ruhda olan obrazların təzadlı qarşılaşması, 
dəqiqliklə hiss edilən əsəbilik, həyacanlı axtarışlar və 

mistizm duyulur. Texnika baxımından Skryabinin musiqisi, 
Yeni Vyana məktəbi nümayəndələrindən Şönberq, Berq və 
Vebernin yaradıcılığına yaxındır. Lakin onlardan fərqli 
olaraq bəstəkar tonallıqlarda harmonik vasitələrdən tamamilə 
fərqli istifadə etmişdir. Onun diqqətini, əsasən odla bağlı 
obrazlar cəlb etmiş və əsərlərinin adlarını da çox vaxt alov, 
od, işıq və s. elementlərlə əlaqələndirmişdir. Bu səs və işıq 
birləşməsinin mümkünlük axtarışı idi.  

Skryabinin erkən yaratdığı əsərlərində F.Şopenin 
yaradıcılığından bəhrələnmiş, hətta eyni tərzli etüd, vals, 
mazurka, sonata, noktyürn, polonez və başqa əsərlərini 
yaratmışdır. Bu əsərlərdə bəstəkar polyak bəstəkarını təqlid 
etmir, sadəcə hər iki bəstəkarda biri-birinə ruhən və təbiətən 
yaxınlıq hiss olunur. 

Bəstəkar yaradıcılığının son dövrünü (1910-1915) 
əsasən fortepiano, poema və orkestr janrına ağırlıq verərək 
üç simfoniya (I simfoniya 1900, II-1902, III-1904), orkestr 
üçün “Ekstaz poeması” (1907), solo fortepiano və sözsüz 
oxunan xor üçün “Prometey” simfonik poemasını (1910), 
fortepiano üçün IV, V sonatalarını, “Faciəvi”, “İblis” 
poemalarını yaratmışdır. 

Skryabinin iri həcmli əsərlərində musiqi formasının 
ünsürləri tədricən yığcamlaşır, aforistik xarakter alır; 
bəstəkar öz düşüncə və duyğularını eyhamlar, simvol və şərti 
işarələrlə ifadə edir. Eyni zamanda onun musiqi dilinin nə 
qədər mürəkkəbləşməsi diqqətdən yayınmır (nonakkord, 
alterasiyalı harmoniyalar).  

Skryabinin son konserti 1915-ci ildə olur. Bəstəkar, 
1915-ci il, 27 apreldə qan infeksiyasından vəfat edir. Onun 

ölümü bütün sənət adamlarını sarsıdır. Bəstəkar Novodeviç 
məzarlığında dəfn olunur. Dəfn mərasimində Moskvanın bütün 
sənət adamları, gənc tələbələr və könüllülər dəstəsi iştirak edir. 

 
“Prometey” poeması (Op.60, 1910) 

 
1909-cu ildə bəstəkar 15 dekabr 1909-cu ildə, Brüssel 

şəhərindən atasına belə bir məktub göndərir: “Biz gələn il 
Moskvaya gedəcəyik, gedəcəyik yox! Hətta ömürlük orda 
məskunlaşacağıq. Ora məni artistlik fəaliyyətinə çağırır”. 
1910-cu ilin yanvar ayında bəstəkar birdəfəlik Moskvaya 
geri dönür və Skryabin ömrü boyu arzusunda olduğu, qeyri-
real “Misteriya” ideyasına qapılır. Bu, müxtəlif sənət 
nümunələrini özündə birləşdirən möhtəşəm bir əsər olmalı 
idi. Bəstəkar bu əsərin bütün bəşəriyyət tərəfindən ifa 
ediləcəyini təsəvvür edirdi. Bu, möhtəşəm bir kompozisiya, 
xor, solo fortepiano, orqan, orkestr üçün yazılmış işıq 
effektli “Prometey” idi. 

İncəsənətin müxtəlif növlərini sintezləşdirmək xülyası 
ilə yaşayan bəstəkar, “Prometey” əsərinin partiturasına 
xüsusi bir not sətri daxil edərək, bunu İtalyan dilində “İşıq” 
mənasını verən “Luce” sözü ilə qeyd edir. Bu sətr əslində 
mövcud olmayan, hansısa bir səs aləti üçün nəzərdə 
tutulmuşdu. Skryabin “Luce” not sətrindən tam olaraq nə 
üçün istifadə edəcəyini açıqlamamışdır.  

Onun yaradıcılığını araşdıran musiqişünas və 
tədqiqatçılar bu şifrəni açmaqda başarısız olmuşlar. Əsər ilk 
dəfə 1911-ci il, 9 mart Peterburq şəhərində, dirijor 
C.Kuseviçkonun rəhbərliyi altında səsləndirilmişdir. Solist 

olaraq fortepianoda bəstəkarın özü çıxış etmişdir. 
“Prometey”in əsası (və ya “Alov şeirləri”, müəllif özü belə 
adlandırmışdır) titan Prometeylə bağlı qədim yunan 
mifologiyasına əsaslanır. Əsərdə şər üzərində qələbə, əzab-
əziyyətə son, ümumbəşəri mənəviyyatın təntənəsi ilə qeyd 
olunacaq bir zəmanə haqqında arzulardan bəhs edilir. 
“Prometey”də, bəstəkar harmonik dilini tamamilə yeniləyir, 
ənənəvi tonal sistemindən çıxır və bir çox mövzular sıx 
simfonik inkişafa cəlb olunur.  

Skryabin poeması haqda belə deyirdi: “Prometey” 
kainatın aktiv enerjisi, yaradıcılıq prinsipidir. Bu yanğındır, 
işıq, həyat, mübarizə, səy, düşüncədir” [19]. Məlumdur ki, 
Skryabin də R.Korsakov kimi, sanki, “rəngli” eşitmə 
qabiliyyətinə sahib idi. O, tonallıqları müxtəlif rənglərdə 
təsvir edirdi. Buna misal olaraq re major-açıq sarı, lya major-
yaşıl, re bemol major-bənövşəyi rəngləri göstərirdi. 

Skryabinin ideyasına görə, “Prometey” ifa olunan 
zaman zal müəyyən musiqi mövzuları və harmoniyalara 
uyğun, qırmızı, göy və s. rəngli işıq dalğaları ilə işıqlanmalı 
idi. Lakin “Prometey”in Moskvada keçirilən premyerası işıq 
şovu olmadan keçirilmişdir, bəstəkarın dediyinə görə, 
aparatın hazırlanması çox mürəkkəb olduğu üçün, onu əldə 
edə bilməmişlər və bu da ona çox pis təsir göstərmişdir. Son 
anda Skryabin partiturada belə bir qeyd etmişdir:  “Poema 
işıq xətti olmadan da ifa edilə bilər”. 

                                                            
 19 K.D.Balmont. Svetozvuk v prirode i svetovaya simfoniya Skryabina. M. 
1917, s. 24. 

Əsərin 1915-ci il 30 martda Nyu-Yorkda keçirilən 
tamaşası isə əsl mənada işıq selinə çevrilir. Lazım olan işıq 
qurğuları və bütün aparatlar, iki ilə hazır olur. Təəssüf ki, 
bəstəkarın yoxluğu, işıq effektlərinin müxtəlif cür şərh 
edilməsinə səbəb olur. Musiqi, pianissimo, sirli, qeyri-adi, 
uzun “Prometey akkordları” ilə başlayır.  

Valtornaların ifasında, arxa fonda, dalğalı prometey 
mövzusunun intonasiyası verilir. “Prometey” sonata 
formasına əsaslanır, lakin daha sərbəst şəkildə ifa olunur. 



176 

Reprizanın sonunda xor orkestrə qoşulur. Onun giriş hissəsi 
insanda belə bir təəssürat yaradır: sanki simfoniyanın 
ortasında təbiətin sərt qüvvələrinin səsi insan səsi ilə 
əvəzlənir və sonda kosmosda doğulan həyat səsi... 

Hərəkət getdikcə güclənir və başdöndürücü hal alır. 
Sanki, odlu dillər və qığılcımlar, fortepianonun sıçramaları, 
fleyta və zəng səsləri yuxarı registrdə parıldayır. Burada sərt, 
sərbəst və səmimi şəkildə ilk akkordun demək olar ki, tam 
melodik variantı eşidilir. Tədricən solo trubaların, aksentli 
solosunda, “azad iradə”  mövzusu eşidilir. 

Xoral poemanın əsas hissəsinin başlanğıcı olub, 
fleytada, faqot və valtornaların müşayiəti ilə səslənir. 
Fortepianonun solosu mürəkkəb fakturası və rəqs özəllikləri 
daha canlı, kaprizli olan digər temaları təqdim edir. 
Orkestrin möhtəşəm ifasına, qədim xalq mahnı 
intonasiyalarını xatırladan xor qoşulur. Xor öz möhtəşəmliyi 
ilə orkestrin ifasını rəngləndirir, mövzunu eyni zamanda 
orqan davam etdirir və bənzəri görünməyən “özgüvən” əldə 
olunur. Tədricən səslənmə azalır və müxtəlif alətlərin 
yumşaq səslənməsində, incə, zərif pianissimo ilə yeni bir 
yüksəliş başlayır. Bu ifa güclü, parlaq və möhtəşəm 
akkordlara sonluğa yol açır. 

Orkestrin tərkibi: 3 fleyta, fleyta pikkola, 3 qaboy, 
ingilis rojoku, 3 klarnet, bas klarnet, 3 faqot, kontrafaqot, 8 
valtorna, 5 truba, 3 trombon, tuba, litavra, böyük təbil, 
tarelka, tamtam, üçbucaq, zənglər, 2 arfa, orqan, fortepiano, 
qarışıq xor və simlilər. 

Fortepiano yaradıcılığı 
 

Skryabinin fortepiano əsərlərinə fortepiano ilə orkestr 
üçün konsert, 10 sonata, h-moll fantaziyası, “Faciəvi 
poema”, “İpoeması”, “Alova doğru” poeması, poema-
noktürn aiddir. Bəstəkarın 10 sonatasından I, II, III 
sonataları ənənəvi silsilə, qalanları isə bir hissəlidir. Bunların 
içərisində 24 prelyüd silsiləsi xüsusi yer tutur. Bu əsərlərin 
çoxu aforistik yığcamlığı ilə fərqlənir. 

Prelyüdlərin arasında həzin, qəmli obrazları əks etdirən 
“g-moll”, “e-moll” prelyüdləri; işıqlı, sakit əhval-ruhiyyəli 
“D-dur”, “Ges-dur”, “Des-dur”; dramatik xarakterli: “cis-
moll”; həyəcanlı, çılğın, qiyamçı ruhlu: “es-moll”; dramatik 
patetik ruhlu “dis-moll” nümunələri və s.vardır. 
 Konsert fis-moll (fortepiano və orkestr üçün, Op.20, 

fa diyez minor) 1896-cı ildə 25 yaşlı Aleksandr Skryabin 
xeyriyyəçi Mirofan Petroviç Belyayevin xarici ölkələrə 
təşkil etdiyi konsert səfərindən qayıtdıqdan sonra yazmışdır.  
 Onun kompazisiya laboratoriyasında onlarla salon 
üçün fortepiano musiqisinə rast gəlinir. Lakin Skryabin 
orkestr və fortepiano üçün ilk dəfə konsert yazırdı. Birinci 
hissədən başlayaraq, orkestrdəki alətlər sanki, fortepiano 
simlərinin davamı kimi görünür və orkestr tədricən 
fortepianonun səslənməsinə qoşularaq onu ağuşuna alıb  
kulminasiyaya doğru aparır. Birinci hissənin musiqisi dərin 
pessimizlə rənglənir.  

Üçhissəli konsertdə müxtəlif iştirakçıların modelləri 
tətbiq olunur. Variasiya formasında yazılmış ikinci hissədə 
orkestr fortepianonu müşayiət edir, üçüncü hissədə isə sanki, 
onunla rəqabət aparır. 

Skryabin konsert üçün, Raxmaninovun birinci 
konsertinin, Çaykovskinin “Qara toxmaq qadın” operasından 
Germanın “Bağışla, səmavi varlıq” ariozası ilə eyni olan, fis-
moll tonallığını seçmişdir. Fortepiano partiyası maksimalist 
şəkildə yazılmışdır-pianonun səssiz qalacağı yalnız iki onluq 

təqt var. Finalda “polyak aksentləri” bir neçə dəfə səslənərək 
Şopen musiqisinin cəsur və parlaq səhifələrini, melanxolik 
epizodlarda Çaykovskinin “Yevgeni Onegin” operasını açan 
“Tatyananın sekvensiyaları”ndan ilhamlanan Skryabin 
musiqisi əks olunur. 

 
Simfonik yaradıcılığı 

 
Skryabinin simfonik yaradıcılığına üç simfoniya, iki 

poema “Ekstaz”, “Od poeması”, “Prometey”, “Arzular” 
adlı orkestr əsərləri və bir fortepiano konserti aiddir. 

Skryabin hər üç simfoniyasında insan şəxsiyyətinin 
azadlığına mane olan qüvvələrlə mübarizəni əks etdirir. Bu 
mübarizə qəhrəmanın qələbəsi və işığın təntənəsi ilə başa 
çatır. I simfoniya (E-dur) altı, II simfoniya (c-moll) beş 
(1901), III simfoniya “İlahi poema” (c-moll) isə üç 
hissədən ibarətdir (1903-1904). 

I simfoniya E-dur, Op.26, 1900. Bu simfoniyanın 
ideoloji planına Bethovenin doqquzuncu simfoniyası böyük 
təsir göstərmişdir. İlk simfoniyası onun üçün yalnız bir 
musiqi əsəri deyil, həm də olduqca aydın ifadə olunan 
ideoloji konsepsiyanın təcəssümüdür. 

I hissənin girişi işıqlı, panteist başlanğıcı ilə seçilir. 

Lakin yumşaq bir şəkildə dalğalanan fonda klarnetin ifadəli 
melodiyası çiçəklənir və arxasınca simli alətlər melodiyanı 
aparır. Üçhissəli formanın orta bölməsində daha çox işıqlı 

səslər ortaya çıxır, yuxarı registrdə ağac nəfəs alətləri və 
skripkaların solo ifası xəfif pastorallıq hissi yaradır. Repriza 
orta hissənin inkişafının davamı kimi verilir, koda da 
fleytanın incə səslənməsində yeni mövzu verilir. 

İkinci hissə sonata alleqrosu, fırtınalı və təsirlidir. 
Skryabin üçün xarakterik olan əsas mövzu, qısa enerjili 
intonasiyalara əsaslanaraq məqsədyönlü və inandırıcıdır. 
Köməkçi partiyada klarnetin aşağı registrdə ifası ona tutqun 
rəng verir, lakin simli alətlərin ona qoşulması gərgin 
kulminasiyanı hazırlayır.  

Kiçik ölçüdə olan işlənmə bölməsində, zirvəyə 
yüksəlmə başlayır, ən yüksək nöqtədə mis alətlərin ifası 
eşidilir. Repriza narahatlıq hissi ilə davam edir. 

Üçüncü hissə əhval-ruhiyyəsinə görə birinci hissəni 
əks etdirir. Bu ilhamlandırıcı lirik bir şeirdir. Özündə sonata 
forması və rondonun xüsusiyyətlərini cəmləşdirən kənar 

bölmələr ifadəli və ifrat hisslərlə doludur. Orta bölmədə 
mənzərə xüsusiyyətləri və həyəcan var. 

Dördüncü hissə simfoniyanın əsas məzmunundan 
çıxarılmış skertso-zarafatcıl bir oyundur.  

Simli alətlərin piççikatosuyla müşayiət olunan ağac nəfəs 
alətlərinin yuxarı registirində səslənən yüngül, hərəkətli 
melodiyası bayramsayağı əhval-ruhiyyə yaradır. Orta bölmə 
digər hissələrdə olduğu kimi pastoraldır. Bu xüsusiyyət 
əsasən, pentatonik lada məxsus melodiyalarda əldə olunur. 

Beşinci hissə dinləyiciyə mübarizə obrazını geri 
qaytarır. Sonata formasında yazılmış əsas partiya sürətli 
hərəkət halında, güclü təbii qüvvə hissi oyadır. Kövrək 
səslənən köməkçi partiya kulminasiyaya can atır. Güclü 
dalğa ilə verilən işlənmə bölməsi, reprizanı, hətta kodanı 
belə ələ keçirir. 

Altıncı hissə münaqişənin həll olduğu, solist, xor və 

orkestr üçün yazılmış kantatadır. Kantata solistlərin dueti ilə 
başlayıb, təntənəli xorla tamamlanır. 

Orkestrin tərkibi: 2 fleyta, fleyta-pikkola, 2 qaboy, 3 
klarnet, 2 faqot, 4 valtorna, 3 truba, 3 trambon, tuba, litavra, 
zənglər, arfa, simlilər; finalda metsosoprano, tenor-soprano 
və qarışıq xordan ibarətdir. 

 
 

Əsas əsərləri 
 
Simfonik əsərləri: simfoniya “E-dur” (1899-1900), II 

simfoniya “c-moll” (1901), III simfoniya “İlahi poeması” 
(1903-1904), “Ekstaz poeması” (1905-1907), “Prometey”, 
“Od poeması” (1909-1910), “Arzular” (1898), fortepiano ilə 
orkestr üçün konsert “fis-moll” (1896-1897); 

Fortepiano əsərləri: 10 sonata, poemalar, “Faciəvi” 
(1903), “İblis poeması” (1903), “Poema noktürn” (1912), 
“Maska”, “Qəribəlik” (1912), “Alova doğru” (1914), 
prelyüdlər, 24 prelyüd silsiləsi, mazurkalar, etüdlər, valslar, 
ekspromtlar və s. 
 
 
 
 
 
 
 
 
 



183 

SERGEY SERGEYEVİÇ PROKOFYEV 
(1891-1953) 

 
XX əsrin görkəmli sovet bəstəkarı 

S.S.Prokofyev rus musiqi  mədəniyyətinə 
pianoçu, dirijor, yazıçı kimi daxil olmuş 
ölməz sənətkarlardan biridir. 

RSFSR-in xalq artisti (1947), Lenin 
mükafatı laureatı (1957), altı dəfə Stalin mükafatçısı olan 
Prokofyev, musiqi tarixinə novator-bəstəkar kimi daxil 
olmuşdur. Onun sənəti həm musiqinin obrazlı məzmununa, 
həm də üslubiyyətinə aid yeniliklərlə zəngindir. O, şəxsi 
yenilikçi tərzini yaradaraq  XX əsr bəstəkarı mövqeyindən 
çıxış etmişdir.  

D.D.Şostakoviç, Prokofyev yaradıcılığına çox yüksək 
qiymət verərək onu belə xatırlayır: “Prokofyev dühasının 
zəkicə inkişafına şahid olma şansına sahib olduğum üçün 
çox sevincli və qürurluyam...Onun musiqisini dinləməkdən 
və dəyərli təcrübəsini öyrənməkdən əsla yorulmadım” [20]. 
Yaradıcılığında ümumbəşəri humanist ideyaları, ülvi 
məhəbbət hissini, vətənpərvərliyi və doğma xalqını vəsf 
edən sənətkarın əsərləri parlaq yeniliyi və fərdiliyi ilə musiqi 
incəsənətində  “yeni yollar” açmışdır. Yenilikçi özəllikləri 
həm erkən, həm xarici, həm də sovet dövrlərinə aiddir. Onun 
bir çox əsərləri (130-dan artıq opus) dünya musiqi 
xəzinəsinin nadir inciləri sırasına daxildir. I-V-VII 

                                                            
20 S.V.Delson. Prokofyev piano əsərlərinin yorumlanması. 2016, №5, səh. 
4. 

simfoniyaları, I, II, III fortepiano konsertləri, “Aleksandr 
Nevski” kantatası, “Romeo və Cülyetta” baleti, “Petya və 
canavar” simfonik nağılı və s. Bəstəkar bütün janrlara 
müraciət etmişdir: 8 opera, 8 balet, 7 simfoniya, solo ifa və 
orkestr üçün 9 konsert, vokal əsərləri, 9 fortepiano sonatası, 
kinofilm və teatr tamaşalarına musiqi, kantata, oratoriya və s. 
Prokofyev eyni zamanda bütün yaradıcılığı boyunca böyük 
həvəslə uşaqlar üçün musiqi bəstələmişdir. Onun uşaqlara 
həsr etdiyi əsərlərində xeyirxahlıq, əməksevərlik, sədaqət və 
dostluq tərənnüm edilir. 

Bəstəkarın yaradıcılığında XIX əsrin klassik rus 
musiqisi ilə bağlılığı xüsusilə qabarıq nəzərə çarpır: 
M.İ.Qlinka və A.Borodin musiqisinə xas olan möhtəşəm 
dastan obrazları, M.Musorqski yaradıcılığından dramatizm, 
R.Korsakovun əsərləri üçün səciyyəvi olan fantastik nağıl 
surətləri S.Prokofyevin yaradıcılığında da mühüm yer tutur. 
Sergey Sergeyeviç Prokofyev 1891-ci il, aprelin 23-də 
Yekaterinoslav quberniyasının Sontsovka kəndində anadan 
olmuşdur. Onun atası Sergey Alekseyeviç Prokofyev (1846-
1910) hərtərəfli biliyə malik alim-aqronom, anası Mariya 
Qriqoryevna isə (1855-1924) gimnaziyanı qızıl medalla 
bitirmiş, incə bədii zövqə malik gözəl qadın idi. Valideynləri 
bəstəkarın ilk müəllimləri olmuşdur. Xüsusilə də pianoda 
Bethoven və Şopenin əsərlərini böyük virtuozluqla ifa edən 
anası tərəfindən maraq yaranmışdı.  

Kiçik bəstəkar 5 yaşında olarkən fortepiano üçün 
“Hindli qalop” və kiçik pyeslər bəstələyir. Bu pyeslər anası 
tərəfindən nota salınır. Valideynləri övladlarını daim diqqət 

mərkəzində saxlayır, atası riyaziyyat, anası isə fransız və 
alman dillərindən ona dərs verirlər.  

1900-cü ilin yanvarında S.Prokofyev ilk dəfə 
Moskvada “Faust”, “Knyaz İqor” operalarını və “Yatmış 
gözəl” baletini dinləyir. Balaca bəstəkar 1900-cü ildə opera 
sahəsində qələmini sınayır və öz sujetinə “Div” operasını 
yazır. 1901-ci ildə ikinci operası “Boş adalarda” üzərində 
işləməyə başlayır və yalnız birinci aktını başa çatdırır. 

1902-ci ildə Moskva şəhərində olarkən, Taneyevlə 
görüşür, o, gənc bəstəkarın istedadına heyran olur və şəxsən 
özü, R.M.Qliyerdən, Prokofyevə harmoniya və alətşünaslıq 
üzrə dərs verməsini xahiş edir. Həmin  ilin yayı Qliyer 
Santsovka kəndinə Prokofyevə dərs verməyə gəlir. 
Müəlliminin təşəbbüsü ilə Seryoja bəstəkarlıqla məşğul olur, 
kiçik fortepiano pyesləri, hətta opera, simfoniya bəstələyir. 
Bəstəkar uşaqlıq illərindən konservatoriyaya qəbul olduğu 
günədək “Tərcümeyi-hal” və “Uşaqlıq”ın birinci hissəsini 
yazmışdır.  

Peterburqa gəlişi ilə bəstəkarın həyatının Peterburq 
dövrü başlayır. Konservatoriyaya qəbula gələn bəstəkar 
komissiyaya iki qovluqda öz əsərlərindən ibarət dörd opera, 
iki sonata, simfoniya və fortepiano üçün pyeslərini təqdim 
edir. Bu əsərlər bəstəkarın opus siyahısına salınmamışdır. 

1904-cü ildə Prokofyev Peterburq Konservatoriyasına 
daxil olur və burada N.Lyadov, R.Korsakov, Y.Vitola, 
A.Yesipova və Nikolay Çerepnindən dərs alır, eyni zamanda 
“Müasir musiqi axşamları” dərnəyinin təşkilatçıları ilə 
yaxınlaşır. Bu dərnək müasir bəstəkarların musiqisini təbliğ 



186 

edirdi. Prokofyev də öz əsərləri ilə məhz həmin dərnəyin 
konsertlərindən birində ilk dəfə çıxış edir. 

1909-cu ildə Prokofyev konservatoriyanı bəstəkarlıq 
üzrə bitirir, eyni zamanda fortepiano və dirijorluq üzrə 
təhsilini davam etdirir. Bu illərdə “I fortepiano konsert”ini 
yazır (1912). Əsərin ilk ifasından sonra Prokofyev bəstəkar 
və pianoçu kimi musiqi aləmində məşhurlaşır.Təhsil 
illərində yazdığı əsərlər siyahısına “II fortepiano 
konsert”ini, simfonik orkestr üçün “Skif” süitasını da daxil 
etmək olar. 23 yaşlı Prokofyev 1914-cü ildə konserva-
toriyanı qızıl medalla bitirir və dahi rus pianoçusu 
A.Rubinşteyin adına fəxri mükafata layiq görülür. Eyni 
zamanda bəstəkara royal hədiyyə olunur. 1917-ci ildən 
konservatoriyada orqan sinfi üzrə ciddi dərs almağa başlayır.  

Tələbəlik illərində Nikolay Myaskovski, Boris Asafyev 
və Sergey Raxmaninovla güclü dostluq münasibətləri 
yaranır. 1910-cu ildə isə, İ.Stravinski ilə tanış olur. Hər iki 
bəstəkar arasında uzun illər sürən sənət rəqabəti olub. Bu 
illərdə bəstəkar Peterburqda fəaliyyət göstərən “Çağdaş 
Musiqi Axşamları”nda bir pianist kimi öz ifasını sərgiləyir. 
Onun ifaçılıq üslubu, yüksək texniki məharəti, incə lirizmi, 
polad kimi möhkəm ritmi hər kəsi heyran edir. Prokofyev ilk 
dəfə 1913-cü ildə K.Debüssinin Peterburqa gəlişi 
münasibətilə A.Şönberqin op.11. əsərini böyük ustalıqla ifa 
edir və bu nailiyyətindən sonra bəstəkar öz əsərlərini təbliğ 
etmək üçün dünyaca məşhur dirijorlara, çap üçün “Rus 
musiqi nəşriyyatı”na, P.İ.Yurqensona bir neçə əsər göndərir. 
Lakin nəşriyyatlardan rədd cavabı alır. 



187 

1911-ci ildə gənc bəstəkar A.V.Ossovskiyə məktub 
yazır və Yurqensonla şəxsən görüşmək istəyini bildirir. 
Görüş zamanı bəstəkar fortepiano üçün yazdığı əsərlərindən 
bir neçəsini ifa edərək Yurqensondan nəşr üçün razılıq alır 
və beləliklə, bəstəkarın ilk işıq üzü görən əsəri Op.1 
fortepiano sonatası (1911) olur.  

1913-cü ilin fevralında Prokofyev S.A.Kuseviçki ilə 
tanış olur, o, əsərlərinin nədən onun nəşriyyatında deyil, 
başqa nəşriyyatda çapa verdiyinə etirazını bildirir. 1917-ci 
ildən Prokofyevin bütün əsərləri xaricə gedən günə kimi bu 
marka adıyla “A.Qutxeyl” not nəşriyyatında dərc olunmağa 
başlayır. Kuseviçki ilə bəstəkarın əlaqələri demək olar ki, 
ömrünün sonuna qədər davam edir. 

1913-cü ildə təqdim etdiyi II fortepiano konsertinin ilk 
ifası uğursuz olur. 1914-cü ildə bəstəkar Londona gedir və 
burada görkəmli teatr və musiqi xadimi S.Dyagilevlə tanış 
olur. Dyagilev Parisdə rus balet truppasını yaratmış və yeni 
xoreoqrafik əsərlər üzərində işə S.Prokofyevi də cəlb 
etmişdi. Onların möhkəm dostluğu Dyagilevin ölüm gününə 
kimi davam etmişdir. 

Birinci Dünya müharibəsi illərində Prokofyev “Oyun” 
operası və “Ala və Lolli” adlı baleti üzərində işləməyə 
başlayır. Gənc bəstəkar ailənin tək övladı olduğu üçün 
cəbhəyə çağırılmır. Baletlə tanış olmaq üçün Dyagilev 
Prokofyevi İtaliyaya dəvət edir, lakin müxtəlif səbəblər 
üzündən baletin səhnəyə qoyulmasından imtina edir və 
bəstəkara yeni təklif verir - “Şut” (Təlxək haqqında nağıl) 
adlı balet yazmaq. Bəstəkar rus xalq nağıllarının motivləri 
əsasında “Təlxək haqqında nağıl” baleti üzərində işə 

başlayır, səs və fortepiano üçün “Çirkin ördək balası” 
(1914) musiqi nağılını yazır. 

Məşhur uşaq yazıçısı H.Andersenin irsinə müraciət 
edən Prokofyev xeyirxahlıq, həssaslıq, mehribanlıq kimi 
hissləri səmimi, lirik musiqi dili ilə tərənnüm edir. Bu illərdə 
Anna Axmatovanın sözlərinə yazılmış 20 kiçik fortepiano 
pyesindən ibarət “Ötəri anlar” məcmuəsi lirik, yumoristik, 
dramatik obrazlar silsiləsi kimi qavranılır.  

Bəstəkarın F.Dostoyevskinin eyniadlı əsəri əsasında 
yazdığı ilk operası “Qumarbaz” portretlərinin parlaqlığı, 
psixoloji dramatizmi, təbiiliyi, realist yönümü ilə fərqlənir. 

1915-ci il 7 mart tarixində Dyagilevin təşkilatçılığıyla 
ilk dəfə xaricdə Rim şəhərində bəstəkarın ikinci fortepiano 
və orkestr üçün konserti, bir neçə piano pyesi, Bernardino 
Molinarinin rəhbərliyi ilə səsləndirilir.  

“Ala və Lolli” partiturasındakı bəzi materiallar, orkestr 
üçün yazılmış “Skif süitası”nda işlənib. Dyagilevin yeni 
sifarişi üzərində iş Prokofyevin Stravinski ilə yaxınlaşmasına 
səbəb olur. Musiqi tənqidçilərinin fikrinə görə “Skif 
süitası”nın yaranmasına Stravinski musiqisinin güclü təsiri 
olmuşdur. Bu süita Myaskovski və Asafyev tərəfindən 
yüksək qiymətləndirilmişdir. 1916-cı ildə “Skif süitası”nın 
ilk premyerası böyük səs-küyə və qalmaqala səbəb olur. 
Əsərin möhtəşəmliyinə baxmayaraq, bu günə qədər 
bəstəkarın məşhur əsərləri siyahısına daxil edilməmişdir.  

Eyni zamanda böyük çətinliklərlə “Oyun” operasının 
birinci redaksiyasını 1916-cı ildə hazırlayır, dünyəvi ifası 
isə, ikinci redaksiyası ilə birgə 1929-cu ildə baş tutur. 1916-
17-ci illərdə bəstəkar birinci skripka üçün konsertini və 

“Klassik simfoniya”sını bəstələyir. Bu əsər Prokofyevin 
Haydn musiqisinə məhəbbəti və marağının bəhrəsidir. 
Simfoniyanın musiqisi saf lirizmi, incə yumoru, eyni 
zamanda müasir harmonik boyaları ilə fərqlənir. 

Bəstəkar dövrünün dahi yazıçıları M.Qorki və 
V.Mayakovski ilə dostluq edir. Rus ədəbiyyatının hər iki 
dahi nümayəndəsi Prokofyevin yaradıcılığını yüksək 
qiymətləndirmişdir.  

Mayakovski yazırdı: “Prokofyev musiqisi qaynar, 
inqilab nəfəsli həyatın özüdür”. A.V.Lunaçarski isə, 
bəstəkarı “musiqidə inqilabçı” adlandırmışdır [21]. 

1917-ci ildə bəstəkar xaricə getmək haqqında fikirləşir. 
Bu haqda o, “Gündəliy”ində yazır:-”Amerikaya getmək! 
Əlbəttə ki! Burada-geri qalmaq, orada-yaşamaq üçün 
açardır. Burada kəsici oyun, orada mədəni yaşayış, burada 
Kislovodskidə səfil konsertlər, orada Nyu-York, Çikaqo. 
Dalğalanma yox. Yazda mən gedəcəyəm. Təki Amerika 
məni düşmən kimi qəbul etməyəydi. Və bu deviz altında 
mən yeni ili qarşılayardım. Görəsən onlar mənim arzularımı 
qırmazlar ki?” (S.S.Prokofyev. Gündəlik.1907-1918). 

1918-ci ilin may ayında bəstəkar Sibir Ekspresi ilə 
Moskvanı tərk edir və iyun ayının biri Tokio şəhərinə çatır. 
Yaponiyada pianist kimi iki konsert verir. Amerikaya viza 
alması iki ay çəkir. 1918-ci il 6 sentyabrda bəstəkar 
Amerikaya gedir. Şəxsi həyatı və bir sıra səbəblər üzündən 
Prokofyev xaricdə on beş il yaşayır. Onun vətən haqda 
düşüncələri “Qoca nənənin nağılları” fortepiano 

                                                            
21 Y.Keldış.belcanto ru. S.Prokofyev. 

məcmuəsində öz əksini tapır. Xaricdə bəstəkar zəmanəsinin 
istedadlı pianoçusu və görkəmli bəstəkar kimi böyük şöhrət 
qazanır. Onun əsərləri ABŞ, İngiltərə, Almaniya, Fransa, 
Belçika, İtaliya və İspaniyada böyük müvəffəqiyyətlə 
səslənir. 

1921-ci ildə italyan dramaturqu Karlo Qotsinin nağılı 
əsasında “Üç portağala məhəbbət”, “Alov mələyi” 
operasını, fortepiano musiqisinin tacı sayılan III fortepiano 
konsertini, “Polad sıçrayış” baletini yazır. 

III fortepiano konserti dünya fortepiano musiqisinin 
nadir incilərindən biri sayılır. Konsertin axıcı geniş nəfəsli 
melodiyalarında rus xalq musiqisinin intonasiyaları, milli 
ruhu aydın duyulur. Prokofyev xaricdə qaldığı hər gün Vətən 
həsrəti ilə yaşayır, orda baş verən yeniliklərlə daim 
maraqlanır. 1920-ci illərin sonunda bəstəkarın yardıcılığında 
böhran baş verir. Onun bu dövrdə yazdığı əsərlərində kədər, 
bədbin əhval-ruhiyyə hökm sürür. 

1925-ci ildə Prokofyev ilk dəfə Amerikada tanış 
olduğu Dukelski ilə yaxınlaşır və dost olur. Bu haqda 
bəstəkarın gündəliyində Dyagilevin belə bir açıqlaması 
diqqəti cəlb edir: “Mənim Nuh kimi üç oğlum var: 
Stravinski, Prokofyev və Dukelski. Siz Seryoja, ikinci oğlum 
olduğunuz üçün gərək məni bağışlayasız!” [22]. 

Prokofyevin xaricdə uzun müddət qalması nəticəsində, 
1918-ci ildə A.Lunacarski tərəfindən imzalanan səyahət 
izninin keçərliliyi bitir və bəstəkar Sovet vətəndaşlığını itirir. 
1936-cı ildə Prokofyev həyat yoldaşı və iki oğlu: Svyatslav 

                                                            
22 Y.Xolopov. S.S.Prokofyev. belcanto ru.26. iyul, 2017. 

və Oleqlə birgə həmişəlik vətənə qayıdır və Moskva 
şəhərində yaşamağa başlayır. 1936-37, 1938-39-cu illərdə 
bəstəkar xaricə səyahət edir. 

1936-cı ildə bəstəkar “Petya və canavar” simfonik 
nağılını və dahi ingilis dramaturqu V.Şekspirin eyniadlı 
faciəsi əsasında “Romeo və Cülyetta” (1938) baletini yazır. 
Əsərin ilk tamaşası 1940-cı ildə Leninqrad Opera və Balet 
teatrında olur. Bu illərdə rus xalqının qəhrəman keçmişinə 
həsr olunmuş “Aleksandr Nevski” (1939) kantatası yaranır. 
Kantatanın əsasını bəstəkarın görkəmli sovet rejissoru 
S.Eyzenşteyinin “Aleksandr Nevski” filminə yazdığı musiqi 
təşkil edir. Uzun axtarışlardan sonra bəstəkar yeni mövzulu 
“Semyon Katko” operasını yazır, operanın ilk tamaşası 
1940-cı ildə olur. 

 Prokofyev bu illər ərzində bir sıra əsərlərini: “Uşaq 
musiqisi” fortepiano məcmuəsini, L.Kvitko və A.Bartonun 
şeirlərinə mahnılar və Böyük Vətən müharibəsi illərində 
L.Tolstoyun roman-epopeyası əsasında “Hərb və sülh” 
operasını yazır. 13 pərdəli nəhəng “Hərb və sülh” operasında 
lirik sevgi dastanı ilə yanaşı, 1812-ci il hadisələri-Napoleon 
istilası və rus xalqının parlaq qələbəsi ilə bitən fədakar 
mübarizəsi əks olunur.  

Bu illərdə Prokofyev bir çox sənət yoldaşları ilə birgə 
Qaradəniz sahillərində yerləşən Nalçik, oradan da Tibilisi 
şəhərinə köçür və əsasən kamera musiqisinə üstünlük verir: 
yeddinci fortepiano sonatası (1941), ikinci simli kvartetlərini 
yazır. Məşhur rejissor Sergey Eisenstein, Prokofyevi tarixi 
bir film olan “İvan Qroznı”ya musiqi bəstələməsi üçün 
Alma-Ata şəhərinə dəvət edir. 



192 

1942-ci ildə bəstəkar ikinci həyat yoldaşı Mira 
Mendelson ilə bu səfərə yola düşür. Rejissor, bəstəkara 
filmin musiqisinin bir hissəsini kino çəkilməzdən əvvəl, 
qalan qismini isə kino çəkildikdən sonra yazılmasını təklif 
edir. Bu baxımdan Prokofyev bu işə sandığından artıq zaman 
ayırmalı olur. Eyni zamanda digər Sovet film studiyalarının 
təklif etdiyi filmlər üçün musiqi bəstələyir. 

Prokofyev instrumental musiqiyə xüsusi diqqət edir. O, 
musiqi tarixində fleyta musiqi alətinə lazımi diqqətin 
göstərilmədiyini bildirir, 1942-ci ildə op.94. re major, fleyta 
və fortepiano üçün sonatası üzərində işə başlayır. Əsəri 
tamamlamadan, Pyerronun nağılı əsasında “Zoluşka” baleti 
üzərində işləyir. Yarımçıq qalan fleyta sonatası 1943-cü ildə 
tamamlanır. Bu bəstəkarın fleyta üçün yazdığı tək əsər hesab 
olunur. 

1940-50-ci illərdə bəstəkar qəhrəmani-epik xarakterli 
“V simfoniya”sını, “Əsl insan haqqında povest” 
(B.Polevoyun eyni adlı povesti əsasında 1947-48), “Daş 
çiçək haqda hekayət” (P.Bajovun “Malaxit mücrü” nağıl-
toplusu əsasında) baleti, “VII simfoniya”, “Qış tonqalı” 
süitasını yazır. Bəstəkarın konsert zalında dinlədiyi son əsəri 
VII simfoniyası (1952) olmuşdur. 

S.Prokofyev 1953-cü ilin martında Moskva şəhərində 
vəfat edir. Belə ki, bəstəkarın ölümü Stalinin ölümü ilə eyni 
günə dəng gəlir və bu baxımdan onun ölümü diqqətdən 
kənar qalır. Onun dostları və yaxınları böyük zəhmətlə dəfn 
mərasimini təşkil edə bilirlər.  



193 

2016-cı il Rusiyada “Prokofyev ili” elan edilmişdir. 
Anadan olmasının 125 illiyi münasibətilə yaşadığı 
Kamerqerski  küçəsində bəstəkarın heykəli ucaldılmışdır. 
 

“Hərb və sülh” operası 
“Hərb və sülh” romanı rus 

yazıçısı L.Tolstoy tərəfindən 
yazılmış, 1869-cu ildə nəşr 
olunmuş və dünya ədəbiyyatınn ən 
mühüm nailiyyətlərindən biri kimi 
qiymətləndirilmişdir. “Hərb və sülh” L.Tolstoyun digər əsəri 
olan “Anna Karenina” (1873-1877) ilə ədəbi yaradıcılığının 
zirvəsi hesab olunur. Əsərdə Rusiyanın Fransa tərəfindən 
istilası dövründə baş vermiş hadisələri və Napoleon erasının 
Rusiyada Çar cəmiyyətinə təsirini, bu təsirin doğurduğu 
nəticələri beş zadəgan ailəsinin nümunəsində təsvir edir. 

Bu mövzuda opera yazmaq fikri hələ gənc yaşlarından 
bəstəkarı düşündürür. Prokofyevin ilk həyat yoldaşı Lina bu 
haqda belə yazırdı: “1935-ci ildə Çelyabinskidə konsert 
verən bəstəkar təsadüfən məşhur müğənni Vera Duxovskaya 
ilə rastlaşır və ondan mütaliə üçün hər hansı bir kitab 
verməsini xahiş edir. Müğənni ona L.Tolstoyun “Hərb və 
sülh” kitabını təqdim edir və bu zaman bəstəkar çoxdan 
arzusunda olduğu bu sujet əsasında opera yazmaq istəyini 
dilə gətirir. Lakin nədənsə hər dəfə təxirə saldığını və bunun 
çox böyük və uzun müddətli zəhmət tələb etdiyini 
vurğulayır” [23]. Beləliklə, 1941-ci ilin yazında “Hərb və 
sülh” adlı operanın ilk əlyazmaları yaranmağa başlayır.  
                                                            
23 L.Prokofyeva. S.Prokofyev haqqında xatirələr. Moskva,1965.s.224. 

Operanın libretto müəllifi Mira Mendelsondur. İlk  
premyerası 1946-cı ildə Peterburqda S.Samosudanın 
rəhbərliyi, 1957-ci ildə isə, bəzi ixtisarlardan sonra, tam 
olaraq Moskvada, Stanislav və Nemiroviç-Dançenko adına  
Musiqili Teatrda həyata keçirilmişdir. 1973-cü ildə isə 
Sidney Opera Teatrının açılışı məhz bu operanın tamaşası ilə 
olmuşdur.  

Opera öz-özlüyündə 2 hissə (I-VII şəkilədək I hissə 
“Müharibə; VIII-XIII şəkillər isə II hissə “Sülh” adlanır) 
xor-epiqraf, üvertüra və 13 şəkildən ibarətdir. Əsərdə 
hadisələr 1809-1812-ci illərdə Rusiyada cərəyan edir. 

 Əsərin mərkəzində Şahzadə Andreyin Nataşanı sonsuz 
məhəbbətlə sevməsi durur. Knyaz Andrey Nikolayeviç 
Bolkonski güclü, lakin hər kəsdən şübhələnən bir şəxsdir. 
Napoleon müharibələrinin iştirakçısı olan Balkonski eyni 
zamanda Pyerlə dostluq edir. 

Pyer Bezuxov əsərin əsas qəhrəmanıdır. Bezuxov 
tanınmış rus knyazının kök, bir qədər kobud və ictimai işdə 
bacarıqsız oğludur. O, Fransada təhsil almış və Rusiyaya 
qayıtmışdır. Böyük sərvətin varisi olması ona qarşı ictimai 
marağı artırmışdı.  

Pyer, Azad Mason Cəmiyyətinin üzvü olur. Operanın 
əsas qəhrəmanlarından biri olan Pyerin dili ilə Tolstoy öz 
şəxsi dünyagörüşü və düşüncələrini ifadə edir. Operanın 
ikinci qəhrəmanı General Mixail İllarionoviç Kutuzovdur. 
1812-ci il müharibəsində xalqın obrazı onun simasında 
verilir. 

  I hissə “Sülh” lirik xarakterlidir, burada bəstəkar 
əsasən rəqs musiqisindən istifadə edib. II hissə “Müharibə” 
dramatik xarakter daşıyır. Bu hissədə bəstəkar hərb musiqisi 
və xorlardan geniş istifadə edib. 

 Opera “Avropanın on iki dilinin qüvvələri Rusiyaya 
girdi” xor proloq epiqrafı ilə açılır. Cəsarətli və sərt təntənə 
mühiti hökm sürür. Proloqdan sonra orkestr üvertürası 
davam edir; musiqidə qəhrəman və vətənpərvər obrazlar 
üstünlük təşkil edir.   
 I şəkil: “Xoş” (Otradnoe)-sanki, bahar gecəsini 
ifadəli, yumşaq akvarel tonlarında davam etdirir. Knyaz 
Andrey Bolkonski, qraf Rostovanın malikanəsinə qonaq 
gəlir. Təsadüfən o, Nataşa Rostova ilə Soninin oxuduqları 
dueti (“Dərə boyunca parlaq qum burulğanı” 
söz:A.Jukovski) eşidir. Bu mahnı onu qəmli düşüncələrdən 
uzaqlaşdırır. Nataşa ilk bahar gecəsinin gözəlliyindən 
həyəcanlanır, onun sözləri knyaz Andreyə toxunaraq 
düşüncələrini daha işıqlı bir lada gətirir. Bu şəkildə əsas yeri 

Andrey və Nataşanın dərin məhəbbəti tutur. Andreyin iki 
monoloqunda (əvvəldə və sonda), onun xəyalpərəst, həyəcan 
və cəsarətverici elegiyası səslənir. 

Noktyürünun ifasında bu mövzu  özünü daha qabarıq 
büruzə verir. I şəklin kulminasiyasını lirik əhval-ruhiyyə 
təşkil edir.  

II şəkil: “Kübar Yekaterinanın dəvətində” (Bal u 
Ekaterinskoqo velmoji) adlanır və birinci şəkil ilə ziddiyyət 
təşkil edir. Bütün hərəkət rəqs fonunda baş verir. Dəvətlilər 
yavaş-yavaş gəlməyə başlayır. Onların arasında qraf  Rostov, 
qızı Pyer Bezuxov, dünya gözəli arvadı Elen və qardaşı 
Anatol Kuraqin də var. Nataşa Rostov ilk dəfə böyük bir bal 
gecəsinə qatılır və özünü göstərmək üçün rəqs etməyə 
başlayır.  

Pyer Bezuxov onu vals turuna dəvət edərək, Andrey 
Bolkonskiyə yaxınlaşdırır. Nataşa çox xoşbəxtdir. Andrey 
ona valeh olur. Bu şəkildə əsas yeri bayram şənliyi tutur. 

Burada səslənən təntənəli, əzəmətli bir polonezi, odla dolu 
mazurka, sonra isə şən əhval-ruhiyyəli vals davam etdirir. 
Vals h-moll tonallığında səslənir.  

Valsın cəlbedici melodiyası Şahzadə Andrey və 
Nataşanın saf sevgisinin doğuşunu xarakterizə edir. 

III şəkil dramatik konfliktdir. Andrey Nataşaya belə 
təklif edir ki, ailəsi ilə görüşsün. Knyaz Andrey Balkonski 
Rostov ailəsi ilə qohumluğa razı deyil. Bu da Nataşanın 
narahatlığına səbəb olur və obrazda özünü göstərir. Onun 

“Bəlkə o, bu gün gələcək” adlı ariozasında onun təhqir 
olunmuş hissləri və ehtiras dolu xoşbəxtliyi haqqında 
həyəcanı təsvir olunur. 

IV şəkil: “Yelen Bezuxovgildə bal” (Bal u Elen 
Bezuxova) şən bir valsla başlanır. Burada Nataşa, Kuraqinlə 
tanış olur, o, Nataşanı başdan çıxarmağa çalışaraq ona 
sevgisini etiraf edir (“Səninlə görüşdüyümdən”). Anatoli 

Kuraqin mənfi xüsusiyyətlərə malik, lakin cazibədar xarici 
görünüşlü oğlandır. 

O, keçəri həvəs üçün qızlarla yaxınlıq etməyi, vaxtını 
oyun salonlarında keçirməyi sevir. Nataşanın ağlı qarışır, 
onu sıxışdıran duyğuları anlaya bilmir, ona elə gəlir ki, o, 
Kuraqini sevir. 

V şəkildə Doloxovun kabineti verilir. Bu şəkildə 
Kuraqinin iç üzü göstərilir. Dostları Kuraqindən ayrılmaq 
üçün hazırlaşırlar. Kuraqin Nataşanı bu gün xaricə qaçırmaq 
üçün onunla görüşməyi xəyal edir.  

Doloxov onu təhlükəli təşəbbüsdən uzaqlaşdırmağa 
çalışır. Lakin Kuraqin çox qərarlıdır. Başına gələ biləcək 
hadisələr haqda düşünmək istəmir. Bəzəkli bir at arabası 
gəlir, Anatol Kuraqin çingənə Matreşə vida edərək yola 
düşür.  

VI şəki “Axrosimovların evində” adlanır. Kiçik 
orkestr girişi ilə başlayır. Nataşa böyük həyəcanla Kuraqini 
gözləyir.  

Sonya Axrasimovun qaçış sirrini açır. Gözlənilmədən 
ortaya çıxan Kuraqin baş verən hadisədən sonra yoxa çıxır 
və Axrasimova pis vəziyyətə düşən Nataşanı sakitləşdirməyə 
çalışır.  

Pyer Bezuxov bildirir ki, Kuraqin onun əri ola bilməz, 
çünki o, evlidir. Nataşanı sakitləşdirməyə çalışan Pyer 
özündən asılı olmayaraq öz hisslərini ona açır. Lakin Nataşa 
heç nə eşitmir, onun yaşamağı üçün heç bir səbəb qalmayıb, 
o, intihar etmək qərarına gəlir. Nataşa, Pyer, Sonya və 
Axrasimovların dialoqu bu şəkildə verilir.  

 VII şəkil “Pyer Bezuxovun kabineti” adlanır və bu 
şəkildə əsasən Bezuxovun xarakteristikası açılır. Bu şəkildə 
Vətən müharibəsi ərəfəsində dinc həyatın nümayişinə son 
qoyur. 

 Pyer, Kuraqinlə mübahisə edir. O, Kuraqindən 
Nataşanın məktublarını qaytarmasını və dərhal Moskvadan 
ayrılmasını istəyir. Qorxmuş Kuraqin onunla razılaşır.  

Kuraqinin qorxaqlığı, Pyerin nifrətinə səbəb olur. Bu 
vaxt Denisov içəri daxil olur və Napoleonun Rusiyaya 
basqın etdiyini xəbər verir. Bu şəkil “Deyəsən müharibədir” 
sözləri ilə yarımçıq qalır. 

 VIII şəkil “Borodin döyüşündən əvvəl” adlanır. 

Podpolkovnik Denisov öz planları haqda Andrey 
Bolkonskiyə məlumat verir. Denisov ilə görüşməsi Andreyin 
gözündə keçən xatirələrini canlandırır. Kutuzov, 
Balkonskiyə mərkəzdə xidmət etməsi təklifini verir. Lakin 
Balkonski çətin günlərində ona arxa duran dostlarından 
ayrılmaq istəmir.  

Bu şəkildə qəhrəmanlıq səhnələri və kütləvi xalq 
mahnıları əsas yer tutur. Şəklin mərkəzində Kutuzovun 
obrazı durur. Xalq “Kutuzov xalqa döndü” (Prişyol k 
narodu Kutuzov) epik mahnısını oxuyur. Andreyin vətənə 
olan sevgi dolu hissləri “Amma mən sənə deyəcəyəm” adlı 
monoloqunda verilir. 

IX şəkil: “Şeverdinskilər Napoleonun dərəcəsini 
aparırlar” (Şevardinskiy vedut stavka Napoleona) adlanır. 
Napoleon uğur qazanacağına inanmır. Burada Napoleonun 

“Nə keçmiş döyüşlər haqqında, nə də ki, heç nə” (Ni to 
sovsem, ni to çto bı o prejnix srajeniyax) monoloqu səslənir. 
Musiqidə əsəbi, qısa və kəskin melodiyalar vəziyyətin 
narahatlığını vurğulayır.  

Yola çıxan Napoleonun iki monoloqunda onun, 
uzaqdan eşidilən rus əsgərlərinin “Qardaşlar ölümcül döyüşə 
girək” xoru ilə, təkəbbürlü planlarının çöküşü ortaya çıxır.  

X şəkil tarixi Hərbi sovet” səhnəsidir. Kutuzov 
ordunun döyüşməyə cəhd etməyə, yada döyüşmədən şəhəri 
tərk etməli sualı ilə generallara müraciət edir. Generalları 
dinlədikdən sonra marşal geri çəkilmə əmri verir. Hamı 

dağılır. Kutuzov tək qalır və vətəninin taleyi haqqında 
düşüncələrə qərq olur. Burada xalqın teması səslənir. 

XI şəkil “Moskvada yanğın” adlanır. Moskvanın 
küçələrində fransızlar və onların başçısı Davu təsvir edilir. 
Burada moskvalıların “Moskva düşmənləri qarşısında baş 
əyməz” və “Qaranlıq daxma”  xoru səslənir. Fransızlar 
şəklin əvvəlində sonsuz sevinc hissi ilə əylənirlərsə 
(“Sevgilim dedi”, “Mənimlə gedək, gözəlim”), sonda isə 
dəhşətə qapılmış vəziyyətdə təsvir olunurlar (aktyorların 
qaçış və yanğın səhnəsi).  

XII şəkil “Mıtişidə bir daxmada” (Knyaz Andreyin 
ölümü) adlanır və musiqidə dramatizm ən yüksək zirvəyə 
çatır. Səhnənin arxasındakı xor tərəfindən səslənən, bütün 
şəkilə uğursuz bir rəng qatan və müntəzəm olaraq 
təkrarlanan “Pi-ti, pi-ti” ifadəsinin fonunda, ölməkdə olan 
şahzadə Andreyin “Uzanır, hər şey uzanır” sözləri eşidilir. 
Bu şəkildə Andreyin vətənini sonsuz məhəbbətlə sevməsi və 
Nataşanı görmək arzusu ilə yaşadığı hiss olunur. 

Şəkildə Andreyin həyatının son anlarında, ikinci şəkildəki 
vals təkrar eşidilir.   

XIII şəkil “Smolensk yolu” adlanır. Orkestr girişində 
əsəbi bir çovğun və küləyin vıyıltısı çarpıcı realizmlə təsvir 
olunur. Ziddiyyətli epizodların növbələşməsi hadisələrin 
dinamikasını göstərir: fransızların məğlubu və qoşunlarının 
geri çəkilməsi, rus partizanlarının gəlişi və Moskva xalqının 
azadlığı. Opera, Kutuzovun xalqa müraciəti və təmtəraqlı, 
sevinc dolu “Vətən uğrunda ölümcül döyüşə girdik” xor-
apofeozu ilə başa çatır. 
 

Fortepiano yaradıcılığı 
 

A.S.Prokofyev Peterburq Konservatoriyasında  bəstə-
karlıq üzrə A.Lyadovun (1909-cu ildə), 1914-cü ildə isə 
A.Yesipovanın sinfində fortepiano ixtisası üzrə təhsil 
almışdır.Bir bəstəkar və pianist kimi, Avropa ölkələrində və   
Amerikada konsert səfərlərində olmuş, dünya şöhrəti 
qazanmışdır. Onun fortepiano üslubu, S.Raxmaninov və 
A.Skryabinin üslubundan tamamilə fərqlənir. Prokofyev, 
fortepiano alətinin təmiz instrumental təfsirini verərək, bunu 
spesifik klavişli-çəkicli, zərb aləti kimi təsvir etmişdir. 
Bəstəkarın musiqisi üçün xarakterik olan enerjili, dinamika 
təcəssümü, tokkatavari səslənmələr, kəskin və iti vurğular 
səciyyəvidir.  

Prokofyevin harmoniyası genişləndirilmiş 12 pilləli səs 
sisteminə dayaqlanır. Onun fortepiano üçün yazdığı 
əsərlərdə ənənəvi forma və janrlara müraciət etdiyi açıq 
görünür. Bəstəkarın fortepiano yaradıcılığı hələ XVIII əsrdə 

inkişaf etmiş, klassik janrlar, eləcə də romantik bəstəkarların 
musiqisində intişar tapmış digər janrlarla sıx bağlıdır. O, 
fortepiano ilə orkestr üçün yazılmış 5 konsert (1931-ci ildə 
sol əl üçün IV konsert B-dur, Avstriya pianoçusu I Dünya 
müharibəsində sağ qolunu itirmiş P.Vitqenşteyin üçün 
nəzərdə tutulmuşdur), 9 sonata, 100-dən artıq pyes və 
məcmuənin müəllifidir. Bəstəkarın “Ötəri anlar”, “Uşaq 
musiqisi”, “Qoca nənənin nağılları” məcmuələri konsert 
repertuarlarında özünəməxsus yer tutur.  

“Ötəri anlar” 20 pyesdən ibarət olub,  (1917) adını şair 
K.Balmontun şeirlərindən alınan təəssüratlarla bağlıdır. 
Silsilənin minüatürlərində melodik fikir yığcamdır. Hər detal 
böyük ifadəliliyə malikdir. Pyesləri, obraz və melodik dil, 
ifadə vasitələri xarakter etibarilə rəngarəng olan, lirik 
başlanğıc birləşdirir. Burada bəstəkar nağıl və lirika aləminə 
uşaq gözü ilə baxa bilmişdir. Buna xəyalpərvər birinci pyesi 
misal göstərmək olar. Digər pyeslərdə təsviri elementlər 
çoxdur, lirik və skertsovari obrazlar yumoristik boyalarla 
verilir. Onuncu pyesin şıltaq, məzəli musiqi dili, ritmik 
xüsusiyyətləri yumoristik obraz yaradır. 

             
I konsert Des-dur, Op.10. 

 
Bəstəkarın bu əsəri onun musiqi dünyasında sahib 

olacağı əsas yeri və erkən tipik musiqi dilini göstərən bir 
əsərdir. Konsert, dövrünün məşhur pianist və bəstəkarı 
Nikolay Çerepninə həsr olunmuşdur. Prokofyev bu əsərini 
1912-ci ildə tamamlamış və həmin il Moskvada ilk dəfə özü 
ifa etmişdir. 1914-cü ildə konservatoriyada fortepiano üzrə 



205 

müsabiqəyə bu əsərlə qatılan bəstəkar, birinciliyə layiq 
görülmüşdür. Konsert üç fərqli temp başlığı altında 
göstərilsə də, (I hissə Alleqro, II hissə Andante assai, III 
hissə Alleqro scherzando) əslində bir hissəlidir. Prokofyev, 
konsertin olduqca çarpıcı olan açılış bölümünü və əsas 
mövzunu “bütün konserti bir arada tutan üç dev” olaraq 
adlandırmışdır. Konsertin bədii məzmununda, coşqun 
musiqisində müasir dövrün ruhu, gərgin nəbzi çox aydın 
duyulur. Girişin şən, ilhamlı musiqisi sanki oyanmış təbiəti, 
baharın gəlişini əks etdirir.  

İkinci mövzu isə zidd ünsürlərlə qarşı-qarşıya 
gətiriləcək ritmik birləşmələrdən ibarətdir. Bölümün 
sonunda açılış teması Andantedə bir epizodu başlatmaq üçün 
yenidən verilir. Solist fortepianonu orkestrin fərqli qrupları 
və simli alətləri ilə qarşılıqlı bir coşquyla dəstəkləməsilə 

səsləndirir. Bölümün sonlarına doğru nüans qüvvətlənir və 
ilk hissənin ritmik hörgülərlə bəzədilmiş ikinci teması, 
konsertin son bölümünün açılışını verir. Son bölüm də əsərin 
digər bölümləri kimi qısa, lakin özəldir. Burada əsas mövzu 
əsəri böyük bir enerji ilə finala doğru aparır. 

 
II konsert g-moll, Op.16. 

 
Prokofyev bu konserti 1913-cü ildə tamamlamışdır. 

Əsər bəstəkarın konservatoriyada təhsil aldığı illərdə dostluq 
etdiyi Maksim Smitova həsr etmişdir. Əsərin yazıldığı il 
Finlandiyada bir meşədə intihar edən Smitov, Prokofyevə 
vida məktubu yazmış və bu hadisə bəstəkarı çox 
sarsıtmışdır. Konsertin ilk ifası üçün çalışmağa və özünü 
toxtamağa ehtiyacı olan Prokofyev, yaz aylarına qədər anası 
ilə birgə Avropaya səyahətə çıxır. 

 II konsertini ilk dəfə 23 avqust, 1913-cü ildə Pavlovsk 
şəhərində təşkil edilən bir konsertdə səsləndirən bəstəkar, bu 
əsərinə təxminən 10 il ərzində vida edəcəyindən xəbərsiz idi.   
1918-ci ildə Prokofyevin vətənindən ayrı qaldığı illərdə, 
konsertin notları inqilab illərində itmiş, 1923-cü ildə təkrar 
tapılmışdır.  
 Bununla əlaqədar bəstəkar əsəri təkrar ələ keçirmiş və 
adətən yenidən yazmışdır. Bu redaktənin ardınca 
Prokofyevin “Bu musiqini elə detallı bir şəkildə yenidən 
hazırladım ki, əslində bu mənim IV fortepiano konsertim 
sayıla bilər”- dediyi fikirlərdən bir daha aydın olur [24].

                                                            
 24 İ.V.Nesteyev. Sergey Prokofyevin həyatı. Muzqiz, 1957.s.86. 

 Konsertin yeni redaktəsinin səsləndirilməsi şəxsən 
bəstəkar tərəfindən Sergey Kussevitskinin rəhbərliyi altında, 
8 may, 1924-cü ildə Parisdə olmuşdur. Konsert dörd 
hissədən ibarətdir: I hissə Andantino-alleqretto, II hissə 
Scertso, Vivace, III hissə İntermesso: Alleqro moderato, IV 
hissə Final: Alleqro tempestoso. Konsertin Andantino tempi 
ilə başlayan ilk bölümü, bizlərə Prokofyev dövrünün dahi 
bəstəkarı Raxmaninovun musiqi dilini göstərirr.  
 II hissə Scertso re minor-çətin oktavalı passajlarla 
zəngin, texniki baxımdan isə solo ifaçıdan ustalıq tələb edən 
bölümdür.  
 III hissə Alleqro-moderato da əsas tonallıq sayılan-sol 
minora təkrar dönülür. Bəstəkar bu hissədə əsas üstünlüyü 
çarpıcı temalara verir. Böyük ustalıqla solist ifasını göstərən 
IV hissə Alleqro-tempestosoda, ilk bölümün teması yenidən 

səslənir. Lakin bu dəfə rus xarakteri ilə zəngin ikinci bir 
fikrə bağlanır. Konsertin kadansı isə bütün əsərin ağırlığını 
atıb, yenidən həyata gəlirmiş kimi, geniş axıcılıqla təsvir 
edilir.    
 

III konsert C-dur, op.26 
 

Bu sənət nümunəsi Prokofyevin ən məşhur əsər-
lərindən biri sayılır. Bəzi musiqişünasların fikrinə görə bu 
konsert 1913, bəzilərinə görə isə 1917-ci ildə yazılmışdır. 
Lakin bəstəkarın 1913-cü ildə qələmə aldığı mövzu və 
qaralamalar bu konsertin mənbəyinin olduğundan xəbər 
verir. İnqilabi hadisələrin bütün gücü ilə tüğyan etdiyi bir 
vaxtda 1918-ci ildə Amerikaya gedərək, üç il burada yaşayan 
bəstəkar bu konserti tamamlamaqla yanaşı, 1921-ci ildə 
əsərin ilk premyerasını da vermişdir. 

 Amerikada dövrün ən məşhur orkestrlərindən biri olan 
Çikaqo Simfonik Orkestrinin müşayiətilə, solist F.Stokanın 
ifasında, premyera gurultulu alqışlarla qarşılanmışdır. Bir ay 
sonra, 1922-ci ilin oktyabr ayında isə bəstəkar Nyu-Yorkda 
Albert Qotesin rəhbərliyi altında konserti böyük 
müvəffəqiyyətlə səsləndirmişdir. Eyni zamanda, Avropaya 
səyahət edən Prokofyev, həmin ilin payızında öncə Parisdə, 
sonra isə Londonda bu əsərini səsləndirmişdir.  

Göründüyü kimi əsər yazıldığı gündən hər iki qitədə 
böyük şöhrət qazanmış, lakin, əsl məşhurluq zirvəsinə 
Parisdəki ifasında layiq görülmüşdür. Əsərlə bağlı bir çox 
maraqlı fikirlər və mülahizələr diqqəti cəlb edir: piano 
partiyası son dərəcə axıcı, hətta fortepiano orkestri üstələmiş 

kimi, orkestral rənglər daşıyır və təqdim edir. Etiraf 
etməliyik ki, Prokofyevin musiqisini özü ifa etdiyi zaman 
belə, bunu heç kim anlamadı. Lakin o, çalmağa başladığı an 
sanki, orkestr pianoya tabe olunmalıymış kimi, onunla bir 
arada hərəkət etməyə başlayır və s. Konsertin xalq mahnı 
intonasiyaları, folklor motivləri ilə aşılanmış musqisinə 
melodik zənginlik, dolğunluq, geniş axıcılıq xasdır.  

I hissə Andante-Alleqronun musiqisi fəal, coşğun 
vüsətli olub, parlaq virtuoz fakturaya malikdir. II hissə 
Tema con variazoni-variasiya formasındadır. Variasiyaların 
mövzusu incə, nəcib qavot ruhunda bəstələnib.  

III hissə Alleqro, ma non troppo final texniki 
parlaqlığı, işıqlı, dinamik ruhu ilə diqqəti cəlb edir. 
Prokofyev bu konsertini dövrünün ən məşhur sənətkarı, 
simvolizm cərəyanının Rusiyadakı təmsilçilərindən biri olan 
Konstantin Dimitriyeviç Balmonta həsr etmişdir.            

IV konsert B-dur, Op.53. 
 

Prokofyev bu konsertini I Dünya Müharibəsində sağ 
qolunu itirmiş Avstriyalı pianist, Paul Vittgenşteynin sifarişi 
ilə yazmışdır. Bu faciənin ardından dövrünün öndə gedən 
bəstəkarları M.Ravel, R.Ştraus və B.Britten Vittgenşteynə 
bir sıra əsərlərini həsr etmişlər. Pianistin bu konsert üçün 
Prokofyevə “Bu əsər üçün çox təşəkkür edirəm, lakin tək bir 
notunu belə anlamadım, bu səbəbdən də çalmayacağam”- 
deyə müraciəti də gündəmə səs salmışdır [25].  

Beləliklə, Prokofyev 1931-ci ildə tamamladığı əsərinin 
ilk səslənməsini görməmiş, konsert bəstəkarın ölümündən üç 
il sonra, ilk dəfə 5 iyul 1956-cı ildə Berlin şəhərində Martin 
Richin rəhbərliyi altında, pianist Zieqfrid Rapp tərəfindən ifa 
olunmuşdur. Dinamik hərəkətliliyi ilə diqqəti cəlb edən bu 
konsert, Prokofyevin tipik musiqi dilini göstərən bir 
atmosferlə açılır. Simfoniya dörd hissədən ibarətdir: I hissə 
Vivace, II hissə Andante, III hissə Moderato, IV hissə 
Vivace.  

I hissə Vivace-sonata formasında yazılmayıb. Öz 
tempinə yaraşan şəkildə canlılığını və enerjisini artıraraq, 
solistin sol əldə bütün bacarıqlarını göstərə biləcəyi bir 
zəmini yaradır.  

Andante templi ikinci hissə variasiya formasında 
yazılmış küskün, nikbin bir ruhda pianistin faciəvi 
hekayəsini, müharibə illərinin soyuqluğunu tərənnüm edən 

                                                            
25 V.Delson. Prokofyevin fortepiano yaradıcılığı.belcanto ru. 

lirikadır. Solistə ən böyük dəstək skripkaların ifasından, 
xüsusilə, konsertmeysterdən gəlir. 

Moderato templi üçüncü hissə sonata formasında 
yazılmış, biraz dramatik olub, konsertə dinamizmi yenidən 
qazandıracaq olan son hissəyə hazırlıq kimi verilmişdir. Bu 
hissə ziddiyyətli ritm və müxtəlif melodiyalarla zəngindir. 
Prokofyevin forma ustası kimi, klassik ənənələrə bağlılığı bu 
hissədə özünü göstərməklə, ritm dəyişmələrinə olan 
düşkünlüyü də IV hissə Vivaçedə ağır bir şəkildə hiss edilir.  

Bu bir növ epiloq sayılır-birinci hissənin tematikliyini 
canlandırır və konsertin bütövlüyünü təmin edir. Bəstəkar, 
burada pianistin ustalığının əsərdəki bütün texniki qüvvələri 
aşacaq dərəcədə yüksək olduğunu bilir və konserti böyük bir 
enerji ilə sona çatdırır.  

 
               V Fortepiano konserti G-dur, Op.55 

 
Prokofyev son fortepiano konsertini, təkrar öz vətəninə 

dönməyə qərar verməzdən bir il əvvəl yazmışdır. Opus 55. 
nömrəsini daşıyan bu konserti 1932-ci ildə tamamlamış, bu 
illər ərzində Avropa və Amerikada böyük müvəffəqiyyətlə 
konsertlər verərək, artıq məşhur bəstəkar kimi tanınmışdır. 
Əsərin ilk premyerası Avropada böyük səs-sədaya səbəb 
olmuşdur. 

1932-ci ilin oktyabr ayında, Berlində Prokofyevin öz 
ifasında səslənən konserti, Vilhelm Furvanglerin rəhbərliyi 
altında Berlin filarmoniyasının orkestri müşayiət etmişdir. 
Bu uğurdan güc alan bəstəkar vətəninə dönməyə qərar 
vermişdir. Bəstəkar əslində bu əsərini “Piano və orkestr üçün 
musiqi” adlandırmaq istəmiş, lakin dövrünün məşhur 
bəstəkarı N.Myaskovskinin tövsiyyəsi ilə V fortepiano 
konserti olaraq dəyişmişdir. Beş hissədən ibarət olan 
konsertdə I hissə Alleqro con brio, II hissə Moderato ben 
accentuato, III hissə toccata Alleqro con fuoco, IV hissə 
Larqhetto, V hissə Vivo tempindədir.  

Alleqro con brio templi ilk hissəsi bəstəkarın 
xarakteristik dili-geniş bir tema ilə açılır. Bunu izləyən ikinci 

mövzu, daxilində harmonik dönmələri olan daha zidd 
fikirlərdən ibarətdir. 

 Moderato ben accentuato başlıqlı ikinci hissə, ritmik 
quruluşuyla diqqəti cəlb edir. Konsertin solist üçün ən çətin 
və gözə çarpan III hissəsi Toccatadır. Virtuoz ifa texnikası 
və orkestrlə dinamikanı mükəmməl bir şəkildə tarazlayan bu 
hissənin ardından ağır templi IV hissə Larqhetto başlayır. 

Əsərin son V hissəsi vivonun açılışı, fortepianonun 
ifasında verilir, hətta fortepiano orkestrin ara-sıra dəstəyi 
xaricində tək çalır. Bu həm bəstəkarın içinə qapanıq illərinin 
bir göstərisi, həm də orkestrlə tarazlanmış memarı bir əsər 
yaratmaq istəyinin nəticəsi olaraq düşünülə bilər. 

 
Simfonik yaradıcılığı 

 
Bəstəkarın simfonik yaradıcılığı ilə, başqa janrda 

yaratdığı əsərlər arasında müəyyən bir mövzu və obraz 
bağlılığı görünür. Belə ki, III simfoniya bəstəkarın “Odlu 
mələk” operasının musiqi mövzuları, IV simfoniya “Azmış 

oğul” baletinin, V simfoniya “Aleksandr Nevski” kantatası, 
“Hərb və sülh” operasının obrazları ilə səsləşir. Bəstəkarın I 
simfoniyası “Klassik” simfoniya (D-dur, Op.25, 1916-17) 
adlanır və İ.Haydın üslubunda yazılmışdır. I hissə: Alleqro, 
II hissə: Larqhetto, III hissə: Gavotte: Non troppo alleqro, IV 
hissə: Final: Molto vivace.  

I simfoniya bəstəkarın zəkasını və musiqi qavrayışını 
mükəmməl şəkildə təsvir edən bir əsərdir. Əsər ilk dəfə 
Oktyabr inqilabından bir il sonra, 1918-ci ildə Peterburq 
şəhərində səsləndirilmişdir. Premyera əsnasında bolşevik 
təmsilçiləri tərəfindən yüksək qiymətləndirilən bu simfoniya, 
Prokofyevin xüsusi rəsmi icazəsiylə Rusiyadan kənara, 
xarici ölkələrə çıxmasını saxlamışdır.  

Bəstəkarın karyerasını şəkilləndirən bu konsert onun 
üçün böyük önəm daşımış  simfoniyanın bütün hissələrində 
XVIII əsr musiqi forma anlayışı, Prokofyevin ifadəsində 
yenidən doğulmuşdur. Simfoniyanın ən çox sevilən Qavot 
hissəsi Prokofyevin imzasını daşıyan digər bir əsəri olan 
“Romeo və Cülyetta” baletinin bəzi hissələrində istifadə 
olumuşdur.  

Simfoniyalarla yanaşı, S.Prokofyev simfonik 
musiqinin başqa janrlarına da müraciət etmişdir. Onun öz 
baletlərinə və tamaşalara yazdığı musiqi əsasında yaratdığı 
çoxlu sayda simfonik süitaları, üvertüra, “Yuxular” 
simfonik lövhəsi, “Petya və canavar” adlı simfonik nağılı 
və başqa əsərləri vardır. 

 “Petya və canavar” simfonik nağılında bəstəkar 
balaca musiqi sevərləri müxtəlif musiqi alətləri ilə tanış 
etməyi qarşısına məqsəd qoymuş və nağılın hər bir 

qəhrəmanını müəyyən alətin tembri ilə (Petya-simlilər, quş-
fleyta, ördək-qaboy, canavar-valtorna) səciyyələndirmişdir. 

 
 

VII simfoniya cis-moll (do-diyez minor) 
 

VII simfoniya cis-moll 1952-ci ildə, bəstəkarın 
ölümündən bir il qabaq yazılmışdır. Simfoniya bəstəkara o 
zamankı ümumittifaq radiosunun gənclik redaksiyası 
tərəfindən sifariş edilmişdir.  

İ.V.Nestev 1952-ci ildə Almaniya radio dinləyicilərinə 
S.Prokofyevin VII simfoniyası haqda fikirlərini bu cür dilə 
gətirmişdir: “Bu simfoniyanı mən “gənclik” adlandırmışam. 
Çünki, mənim vətənim gənclik yolundakı sevinc dolu 
düşüncələrdən ilham alır. Sovet gənclərinin mənəvi 
gözəlliyini, gücünü, sevinc və arzusunu irəliyə, gələcəyə 
aparmaq!-mənim istəyim budur” [26]. Bu əsərin çox zaman 
Prokofyevin “Zoluşka” baleti ilə yaxın olmasını qeyd edirlər 
ki, bu da təsadüfi deyildir. Həqiqətən də “Zoluşka” baleti 
kimi, VII simfoniya da həyat haqqında lirik bir tərzdə 
söylənilən nağıl, hekayəti xatırladır.  

Simfoniya 4 hissədən ibarətdir: I hissə Moderato, II 
hissə Alleqretto-Alleqro, III hissə Andante espressivo, IV 
hissə Vivace-Moderato marcato. İlk dəfə 1952-ci ildə 
Moskvada Samuila Samosudanın rəhbərliyi ilə ifa olunur. İlk 
premyera çöx böyük uğur əldə edir və 1957-ci ildə Lenin 
mükafatına layiq görülür. 

                                                            
26 Nestev, M.1973. Qlava XV. Dobrıy master, s.587-588. 

I hissə sonata formasında yazılıb, lakin alleqro deyil, 
moderato yəni, sakit və yavaşdır. Əsas partiya cis-moll, lirik 
təhkiyə xarakterli olub, skripkaların ifasında səslənir. 

Onun intonasiyaları rus xalq mahnılarına yaxındır. 
Üçhissəli formada yazılıb. Köməkçi mövzu lirikanın bir 
başqa planında verilərək himni xatırladır. Mövzu ruh 
yüksəkliyi, nikbinliyi, geniş məğrur interval gedişi, ciddi 
ritmi ilə seçilir.  

Əsasən faqotun ifasında oktavaların səslənməsi, 
valtorna, alt və violonçellər, sonra isə melodiyanın yuxarı 
registrdə simli və zil ağac nəfəs alətlərində ifası bu partiyaya 
bir başqa gözəllik qatır.  

Burada rus xalq mahnıları ilə Prokofyev melosunun 
səciyyəvi xüsusiyyətləri qovuşur. Köməkçi partiya F-dur 

tonallığındadır. Tamamlayıcı partiya fantastik bir obrazı 
təsvir edən qəribə musiqidən ibarətdir. Nağılvari, fantastik, 
orkestrdə zənglərin cingiltili tembri, arfa və üçbucaq bu 
mövzuya xüsusi sehrli səciyyə verir. Musiqidə konflikt 
yoxdur. İşlənmə bölməsi marş ritmi ilə başlayır. Reprizada 
mövzular yığcam şəkildə verilir. 

II hissə Alleqretto-Alleqroda bəstəkar ilk dəfə 
simfoniyaya vals daxil etmişdir. 

 Bu gənclik ehtirası ilə dolu çılğın, romantik bir 
valsdır. Vals ritmində fırlanan mövzular gah xəyalpərəst, gah 
zərif, incə, bəzən də bir qədər gülünc obrazları təsvir edir. 
Bu hissə quruluş etibarilə işlənməsiz sonata formasına uyğun 
gəlir. Bu hissə əsasən iki temaya bölünür.  

Birinci tema simlilərin ifasında sanki rəqsə dəvəti 
təsvir edir. Bu melodiya öz aydın rəngləri və sadə harmonik 

quruluşuyla fərqlənir. İkinci tema əvvəl simlilərin sonra isə 
qaboy, klarnet və fleytanın ifasında variasiya olunur. Valsı 
iti, bayramsayağı koda tamamlayır. 

III hissə Andante-ağır, sakit düşüncələr, xatirələr 
aləminə aparır. Burada lirik rəvayət əhval-ruhiyyəsi fantastik 
nağıl aləmi ilə qovuşur 

Parçanın əsas mövzusu dörd dəfə ortaya çıxır və 
mövzuların variasiyavari inkişaf etdirilməsi nəticəsində bu 
hissə özündə variasiyalıq xüsusiyyətləri daşıyan üçhissəli 
forma kimi qəbul edilir. Andantenin orta bölməsi marş 
templi uşaq mahnısını xatırladır.  

Reprizada üçhissəli formanın mövzuları qısadılmış 
şəkildə təkrar edilir. Bu dəfə yalnız iki variasiya səslənir. 
(Beləliklə andante forması yetərincə orijinal, mürəkkəb 
üçhissəli, kənar hissələri-variasiya olunmuş mövzularla 
verilir). 

IV hissə final-canlı, oynaq, məzəli, həyatsevər musiqi 
obrazları əvvəlki hissələrlə təzaddadır. İlk başda simlilərin 
ifasında məzəli musiqilərlə tullanmalar və sürətli qaçış, 
gərgin bir atmosfer yaradır. Əsas mövzu coşqulu, odlu və 
atəşlidir. 

 
 Arfanın qlisandoları başdöndürücü hərəkətlərlə 
parlayır və musiqini irəli aparır. Birdən-birə hərəkət dəyişir: 
əvvəlcə yüyürüşü xatırladan ritmik, pioner marşını 

xatırladan melodiya səslənir və rondo-sonato formasında 
yazılmış bu hissədə yumoristik, oynaq xarakterli, şən, 
skertsosayağı mövzular sürətlə bir-birini əvəz edərək kodanı 
hazırlayır. 

Kodada simfoniyanın birinci hissəsindən köməkçi və 
tamamlayıcı mövzunun yenidən özünəməxsus rənglərlə arfa, 
fortepiano, ksilafon və zənglərin ifasında verilməsi əsərin 
optimistik xarakterini təsdiq edir. Simfoniya şəffaf, sakit 
akkordlarla bitir. 

“Aleksandr Nevski” kantatası 
 

1938-ci ildə görkəmli rus 
rejissoru S.Eyzenşteyn Prokofyevə 
“Aleksandr Nevski” filminə musiqi 
yazmağı təklif edir. Bəstəkar bu təklifi 
məmnuniyyətlə qəbul edir. Filmin 
müvəffəqiyyət qazanmasında Prokofyev musiqisinin böyük 
rolu olmuşdur. Məhz həmin ildə filmin musiqisi əsasında 
eyni adlı kantata yaranır. S.Prokofyev yaradıcılığında xor, 
solist və orkestr üçün yazılmış əsərlər mühüm yer tutur. 
Bunların içərisində S.Marşakın sözlərinə bəstələnmiş 
“Sülhün keşiyində” oratoriyası, K.Balmontun sözlərinə 
“Yeddi nəfər” kantatası, V.Luqovskoyun sözlərinə “Qış 
tonqalı” adlı vokal-simfonik süita və bir sıra başqa əsərlər 
aiddir. 

“Aleksandr Nevski” kantatası -xor, metso-soprano 
və  orkestr üçün nəzərdə tutulmuşdur. Kantatanın sözlərini 
bəstəkarın özü və şair L.Lukovskoy yazmışlar. Əsərdə XIII 
əsrdə Rusiyada baş verən hadisələrdən bəhs edilir. Monqol 
basqınları zamanı talan edilmiş, viran qoyulmuş rus 
torpaqları alman səlibçilərinin yürüşünə məruz qalır.  

Xalq, sərkərdə Aleksandr Nevskinin rəhbərliyi altında 
vətənin müdafiəsinə qalxır. Çud gölü üzərində rus qoşunları 
alman işğalçıları ilə vuruşur və parlaq qələbə çalır. Həmin 
döyüş tarixə “Buz döyüşü” adı ilə daxil olmuşdur. 
“Aleksandr Nevski” kantatası 7 hissədən ibarətdir: I hissə 
“Rusiya monqol əsarəti altında”, II hissə “Aleksandr 
Nevski haqqında mahnı”, III hissə “Səlibçilər Pskovda”, 

IV hissə “Ayağa qalx, rus xalqı!”, V hissə “Buz döyüşü”, 
VI hissə “Ölü düzənlik”, VII hissə “Aleksandr Nevskinin 
Pskova daxil olması”. 

Kantatada iki əks qüvvə qarşılaşdırılmışdır: Vətənin 
azadlığı uğrunda mübarizəyə qalxmış rus xalqı və qəddar, 
tamahkar işğalçılar. Onların musiqi xasiyyətnaməsi bir-
birindən kəskin fərqlənir. Rusların musiqisi axıcı, diatonik 
harmoniyaya dayanır və lirik-epik əhval-ruhiyyə üstünlük 
təşkil edir. Bəstəkar burada rus xalq musiqisinə əsaslanaraq 
bılina və ağıların intonasiyalarından istifadə edir. İşğalçılar 
isə əksinə dissonans harmoniyalar, uzaq tonallıqlar, ağır, 
tutqun orkestr boyaları ilə səciyyələnir.  

S.Prokofyev işğalçı səlibçiləri İ.S.Baxın yaratdığı latın 
xoralı ilə təsvir edir. Burada çox gərgin səslənmələr, ostinat 
ritm, mis nəfəs alətlərinin gurultusu, zərb alətlərindən geniş 
istifadə etməklə səlibçilərin amansız, qəddar surətini yaradır. 

I hissə “Rusiya monqol əsarəti altında” adlanmaqla 
monqol əsarəti altında işləyən, talan edilmiş rus torpaqlarının 
kədərli lövhəsini yaradan kiçik simfonik proloqdur. 

II hissə “Aleksandr Nevski haqqında mahnı” 
adlanır, üçhissəli formada yazılıb və rus qoşunlarının Neva 
çayı üzərində isveçlilərlə vuruşundan bəhs edir. Bu döyüşdə 
parlaq qələbə qazandığı üçün knyaz Aleksandra Nevski 
təxəllüsü verilmişdir.  

III hissədə “Səlibçilər Pskovda” qəddar işğalçıların musiqi 
xasiyyətnaməsi verilir. Cəngavərlər dini mahnı-xoral hərbi 
siqnal ilə səciyyələnir.  

 IV hissə “Ayağa qalx, rus xalqı!” adlanmaqla 
kantatanın ən məşhur nömrələrindən biri sayılır. Bu hissə 

xalqı düşmənlə mübarizəyə səsləyən çağırış təsiri bağışlayır 
və zəng səslərini xatırladan girişlə başlayır. 

V hissə “Buz döyüşü”ndə səlibçilərlə rusların birbaşa 
toqquşması verilir. Bu hissə əsərin dramaturji zirvəsidir. 
Kantatanın başlıca mövzuları məhz bu hissədə işlənilir. 
Titrəyən, tutqun harmonik fon soyuq qış səhərini, donmuş 
gölü təsvir edilir. 

VI hissə “Ölü çöl” metso-soprano ilə orkestr üçün 
yazılmış, qəmgin, lirik rus xalq mahnısına yaxındır.  

Döyüşdən sonra cavan gəlin meydanı gəzir, dolaşır və 
nişanlısını axtarır. Gəlin obrazı döyüşdə cəsur oğullarını 
itirmiş xalqın, ana Vətənin bir növ rəmzidir. 

VII hissə “Aleksandr Nevskinin Pskova daxil 
olması” qalib gəlmiş Rusiyanı vəsf edir. Qələbə əhval-
ruhiyyəsi və patriotik ruhda verilən final, bizə bəlli olan “rus 
mövzuları”, əzəmətli, bayramsayağı orkestr işləməsi və zəng 
səsləri ilə təsvir olunur. Kantata möhtəşəm “Doğma 
Rusiyamda, böyük Rusiyamda düşmənə yer yoxdur” 
xoruyla tamamlanır.  

 
“Romeo və Cülyetta” baleti 

 
Balet 1936-cı ildə yazılmış, qısaldılmış versiyası 1938-

ci ildə Çexoslavakiyada, tam versiyası isə, 1940-cı ildə 
Sankt-Peterburq Marinski teatrında səhnəyə qoyulmuşdur. 
Baletin premyerasına kimi, 1936-cı ildə baletin musiqisi 
əsasında Prokofyev iki orkestr süitasını yazır. 1946-cı ildə 

buna üçüncünü də əlavə edir. Hər üç süita eyni adı daşıyır 
“Romeo və Cülyetta”.  

Qeyd edək ki, baletlə tanış olan artistləri musiqinin 
qeyri-adiliyi və qeyri ənənəviliyi təəccübləndirirdi. Onlara 
elə gəlirdi ki, bu musiqinin müşayiəti ilə rəqs etmək 
mümkün deyil. Cülyetta rolunun ən gözəl ifaçısı dahi sovet 
balerinası Q.Ulanova öz xatirələrində belə yazır: “İlk vaxtlar 
biz heç cür musiqiyə öyrəşə bilmirdik. Yalnız ona dəfələrlə 
qulaq asdıqdan sonra, Prokofyev melodiyalarının gözəlliyi 
və valehedici plastikasını duya bildik. Mən artıq Prokofyevin 
zərif, incə Cülyettasını necə oynayacağımı təsəvvür etməyə 
başladım” [27].  

İlk tamaşadan sonra “Romeo və Cülyetta” məşhurlaşır 
və bugünədək dünya balet mədəniyyətinin ən gözəl 
nümunələrindən biri kimi, teatr repertuarlarında mühüm yer 
tutur. Dahi ingilis dramaturqu V.Şekspirin iki gəncin nakam 
məhəbbətindən bəhs edən “Romeo və Cülyetta” faciəsi 
ümumbəşəri ideyası, obrazların parlaq, realist səciyyəsi ilə 
daim bəstəkarların diqqətini cəlb etmişdir. Bu süjet əsasında 
bir çox bəstəkarlar tərəfindən opera və simfonik musiqi 
janrında gözəl əsərlər yaradılmışdır.  

Baletin libretto müəllifləri Sergey Radlov, Adriana 
Petrovski və Leonid Lavrovski olmuşlar. S.Prokofyev 
musiqisi əsasında L.Lavrovskinin yaratdığı tamaşa əvvəldən 
axıra kimi Şekspir ruhu ilə aşılanmışdır.  Ədəbi mənbədən 
uzaqlaşmaq istəməyən libretto müəllifləri, Şekspir faciəsində 

                                                            
27 Rus baleti. Ensiklopediya. BRE, 1997, s.632. 

təsvir edilən hadisələrin ardıcıllığını pozmamış, yalnız bəzi 
səhnələri ixtisar etmişdirlər.    

Beş pərdədən ibarət faciənin məzmunu baletdə üç 
pərdə, doqquz şəkil, proloq və epiloqla verilmişdir. Bundan 
başqa balet dramaturgiyasının xüsusiyyətlərini nəzərə alan 
libretto müəllifləri hadisələrin baş verdiyi mühiti 
canlandırmaq və bunları rəqs vasitəsilə daha parlaq ifadə 
etmək məqsədilə bəzi yeni səhnələri, II pərdədəki, “Xalq 
şənliyini”, “Tibaldın cənazəsini aparanların matəm yürüşü” 
və s. baletə daxil etmişlər. 

“Romeo və Cülyetta” baletinin musiqi dramaturgiyası 
iki gəncin məhəbbəti və onların sevgisinə mane olan, iki 
sülalənin düşmənçiliyində ifadəsini tapmış, orta əsr qayda-
qanunlarının qarşılaşdırılması əsasında qurulmuşdur. Gənc 
aşiqlər orta əsrlərin vəhşi adətləri ilə toqquşub həlak olurlar. 
Lakin məhəbbət hər şeydən güclüdür. Dünyada heç bir 
qüvvə onu məhv edə bilməz.  

Romeo ilə Cülyettanın məhəbbəti əbədiyyətə qovuşur, 
bu məhəbbət ata-babaların qəddar düşmənçiliyinə qalib 
gələrək ədavətə son qoyur. Bəstəkar burada ənənəvi rəqs 
nömrələrindən (adajio, vals) imtina edərək, onları obrazların 
dinamik, yığcam xasiyyətnaməsini verən səhnələrlə əvəz 
edir: “Mübahisə”, “Döyüş”, “Romeo”, “Merkutsio”, 
“Məhəbbət rəqsi” və s.  

Baletdə leytmotivlər böyük rol oynayır, bunlar əsasən, 
Romeo ilə Cülyettanın sevgisini və düşmənçilik obrazını 
təcəssüm etdirir. I pərdə aşağıdakı şəkil və nömrələrdən 
ibarətdir: I şəkil: №1 “İntroduksiya”, №2 “Romeo”, №3 

“Küçənin canlanması”, №4 “Səhər rəqsi”, №5 “Savaş”, №6 
“Döyüş”, №7 “Şahzadə əmr edir”,  № 8 “İnterlyüd”;  
  II şəkil: №9 “Bal üçün hazırlıq”, №10 “Gənc qız 
Cülyetta”, №11 “Menuet”, №12 “Maskalar, №13 
“Cəngavərlərin rəqsi”, №14 “Cülyettanın dəyişməsi”, №15 
“Merkuçio”, №16 “Madriqal”, №17 “Tibaltın Romeonu 
görməsi”, №18 “Qonaqların dağılması”, №19 “Eyvan”, №20 
“Romeonun dəyişməsi”, № 21 “Sevgi rəqsi”.  

I pərdə İtaliyanın Verona şəhərində cərəyan edir. Bu 
pərdə iki şəkildən ibarətdir. Gümrah səhər əhval-ruhiyyəsi 
№3 “Küçənin oyanması” səhnəsində əks olunur.  

Sadə müşayiət fonunda oynaq, yaddaqalan melodiya 
bayramsayağı, səs-küylü küçə lövhəsini çox inandırıcı 
canlandırır. Küçədə Montekki ilə Kapuletti evinin nökərləri 
mübahisə edirlər. Mübahisə böyüyüb davaya çevrilir. Səs-
küyə hər iki evin sahibi çıxır və vuruşma daha da şiddətlənir. 

Bu hadisələr “Mübahisə” və “Döyüş” səhnəsində təsvir 
olunur. 

Burda qorxunc, tutqun xarakterli düşmənçilik mövzusu 
səslənir. Kapuletti evində ziyafətə hazırlıq görülür. Dayə 
Cülyettaya ziyafət paltarını geyməkdə kömək edir. Gənc qız 
onunla zarafat edir və oynayır. “Kiçik Cülyetta” səhnə 
portreti, əsərin əsas qəhrəmanlarından biri olan Cülyettanın 
dolğun xasiyyətnaməsini verir.  

Səhnə üç məhəbbət mövzusu üzərində qurulur: I 
“Sevginin doğumu”, II “Sevginin çiçəklənməsi”, III mövzu 
isə “Faciəvi sonluq” ölümün qalib gəlməsi. Musiqidə 
mərkəzi yer lirik axın-ölümün fəth etdiyi sevgi mövzusudur. 

Mövzu əvvəlcə birsəsli keçir, sonra ona ifadəli səsaltılar 
qoşulur. Ziyafətdə rastlaşan Romeo və Cülyetta ilk baxışdan 
bir-birinə vurulur. Düşmən ailədən olan Romeonun ziyafətə 
gəlməsi ev sahibini hiddətləndirir. Romeo dava düşməsin 
deyə ziyafəti tərk edir. Cülyettanı görmək, öz məhəbbətini 

etiraf etmək üçün Romeo yenidən onunla görüşür. Sevgililər 
əhdi-peyman bağlayır və I pərdə “Madriqal” ilə bitir. 

II pərdə aşağıdakı şəkil və nömrələrdən ibarətdir: I 
şəkil №22 “Xalq rəqsi”, №23 “Romeo və Merkuçio”, №24 
“Beş cütlüyün rəqsi”, №25 “Mandolinalarla rəqs”, №26 
“Qulluqçu”,  №27 “Məktub”; II şəkil №28 “Romeo və 
Keşiş”, №29 “Cülyetta Laurenslə birlikdə”; III şəkil №30 
“İnsanlar əylənməyə davam edir”, №31 “Xalq rəqsi”, №32                   
“Tibaltın Merkuçio ilə görüşü”, №33 “Tibalt və 
Merkuçionun savaşması”, №34 “Merkuçionun ölümü”, №35 
“İntiqam qərarı”, №36 “Final”. 

Şəkil №28 

II pərdə baletin dramatik mərkəzi olub, 3 şəkildən 
ibarətdir. Burada düşmən qüvvələrin həlledici toqquşması 
baş verir. Aşiqlər gizli nigaha girirlər. Tibald Romeodan 
intiqam almaq üçün onun yaxın dostu olan Merkutsionu 
öldürür. Romeo buna hiddətlənir və Merkutsionun 
intiqamını almaq üçün Tibaldı ölümcül yaralayır və Tibald 
ölür. 

II pərdə Tibaldın dəfn səhnəsi ilə bitir. Hadisələr xalq 
səhnələri fonunda davam edir. Veronada şən, bayram 
karnavalı keçirilir. Tarantella ruhunda xalq rəqsi, incə, zərif 
“Mandolinalarla rəqs” səslənir.  

Prokofyev ənənəvi rəqs nömrələri olan variasiya tipli 
“konsert” nömrələrindən imtina edərək, başqa tipli rəqslər, 
qəhrəmanların xarakterini yığcam şəkildə əks etdirən, yaxud 
müəyyən mühiti təsvir edən rəqslərdən istifadə edir. II pərdə 
də “Cəngavərlərin rəqsi” bal səhnəsində verilir. Bəstəkar 
bu nömrəni “Montekki və Kapuletti” adlandırır. Bu rəqs 
orta əsrin ən pis adətlərini, köhnəlmiş qaydalarını, iki 
sülalənin düşmənçiliyini, ədavətini təcəssüm etdirir. Rəqsin 
düzxətli, kobud mövzusu qəddar bir obraz yaradır.  

III pərdə aşağıdakı şəkil və nömrələrdən ibarətdir: I 
şəkil №37 “İntroduksiya”, №38 “Cülyettanın yataq otağı”, 
№39 “Axırıncı vida”, №40 “Qulluqçu”, №41 “Cülyetta 
Parislə evlənməkdən imtina edir”, №42 “Tənha Cülyetta”, 
№43 “İnterlyüda”; II şəkil  №44 “Lauresin yanında”, №45 
“İnterlyüda”; III şəkil №46 “Cülyettanın yataq otağı”, № 47 
“Yalnız Cülyetta”, №48 “Səhər serenadası”, №49 “Qızların 
su zanbaqları ilə rəqsi”,  №50 “Cülyetta cənazə başında”; 
Epiloq №51 “Cülyetta cənazə mərasimində”, №52 
“Cülyettanın ölümü”. Bu pərdə də ölüm cəzası alan Romeo 
Veronadan qaçmağa məcbur olur. O, Cülyetta ilə vidalaşmaq 
üçün gecə onun yanına gəlir. “Ayrılıqdan əvvəl vida” 
səhnəsi ilhamlı, şairanə məhəbbət poemasını xatırladır.  

Romeo və Cülyettanın məhəbbət mövzusu səslənir. 
Eyni zamanda musiqidə faciəvi intonasiyalar eşidilir: axı bu, 
sevgililərin axırıncı görüşüdür. Valideynləri Cülyettanı varlı 
zadəgan Parisə ərə getməyə vadar edirlər, lakin gənc qız öz 
məhəbbətinə sadiqdir. O, bu təklifi rədd edir və məsləhət 
üçün rahib Lorentsonun yanına gəlir. Rahib, Romeo 
qayıdanadək toyu təxirə salmaq üçün, Cülyettaya yuxu 
dərmanı verir. Cülyetta dərmanı içib dərin yuxuya gedir. 
Səhər Cülyettanın otağına gələn valideynləri qızlarının vəfat 
etdiyini zənn edərək onu ailə sərdabəsinə gətirirlər. 
Cülyettanın ölüm xəbəri Romeoya çatır. Romeo Veronaya 
qayıdıb sevgilisinin tabutu qarşısında zəhər içir. Cülyetta 
yuxudan oyanır. O, Romeonun cənazəsini görüb dəhşətə 
gəlir. 

Epiloq. Romeosuz həyat onun üçün heçdir. Cülyetta 
xəncərlə özünü öldürür. Övladların ölümünə bais olmuş 
Montekki və Kapuleti ailəsi barışırlar. Baletdə bəstəkar 
hadisələrin baş verdiyi dövrü musiqidə bütün dəqiqliyi ilə 
əks etdirmək məqsədindən uzaq olaraq, əslində XVIII əsrə 
aid olan fransız mənşəli menuet, qavot kimi rəqslərin 
köməyi ilə keçmiş zəmanənin “ümumi mühiti”ni 
canlandırmağa çalışır. Baletin sonunda məhəbbət mövzusu 
Romeo ilə Cülyettanın ülvi hisslərinin əbədiliyini tərənnüm 
edən himn kimi səslənir. 

Qavot 

 
“Zoluşka” baleti (0p.87) 

 
Üç pərdəli sənət əsəri Şarl Pyerronun eyniadlı nağılı 

əsasında yazılmışdır. Baletin libretto müəllifi Nikolay 
Volkovdur. “Zoluşka” Prokofyevin balet yaradıcılığının ən 
parlaq sənət incisi olub, məhəbbət haqqında lirik poemadır. 

Bəstəkar bu baletinə görə, yaşadığı dövrün ən möhtəşəm 
təltifi sayılan-Stalin mükafatına layiq görülmüşdür. Balet 
1944-cü ildə tamamlanmış, 1945-ci ilin noyabrın 21-də isə, 
Moskvada Böyük Teatrda tamaşaya qoyulmuşdur. Baletin 
musiqi bölməsi klassik balet ənənələrini həssas şəkildə 
davam etdirir. Maraqlıdır ki, əsərin musiqisi çox vaxt 
simfonik əsər kimi ifa olunub. Baletin çox parlaq və rəngli 
divertsment variasiyaların fərqliliyini və gözəl səs 
nümayişinə sahib olmasını, bəstəkarın böyük ustalıqla 
sərgilədiyi zamanın qaçışını, məşhur “Saat səhnəsi”ndə 
görmək olar.  Prokofyev əsərin rəqslərlə zəngin olmasını 
istəmiş və buna tam şəkildə nail olmuşdur. Belə ki, əsas 
rəqslərdən biri də hər dəfəsində fərqli və özəl valsdır.  

Bu “Zoluşkanın baloya getməsi” səhnəsindən cazibə 
dolu vals, parlaq və möhtəşəm “Böyük vals”, “Qonaqların 
təqdimi” və “Gecə yarısı” baş qəhrəmanın xəyallarını və 
sevgisini simgələyən mükəmməl, müzəffər bir final 
səhnəsində verilən incə, zərif bir valsdır. Balet üç pərdədən 
ibarətdir. Partiturada mənfi və fantastik surətlər çox qabarıq 
və xüsusi musiqi dili ilə əks olunmuşdur.  

Mənfi surətlər: analıq, Xudışka və Kubışka bacıları 
gülünc doğurucu, paxıl, acımasız insanları əks etdirir. Belə 
bir maraqlı fakt da mövcuddur ki, operanın ayrı-ayrı 
təqdimatlarında Zoluşkanın ögey anası və qızlarının rolu, 
kişilər tərəfindən ifa olunmuşdur. Fantastik obrazlar qışda 
təbiətin donması, quşların oxuması-ilin fəsilləri pərisi: yaz, 
yay, payız, qışdır. 

I pərdəni iki yerə bölmək olar:I.Zoluşkanın analığı və 
qızları; II. Zoluşka.  

Zoluşkanın analığı və bacıları saraya qonaqlığa 
hazırlaşırlar. Zoluşka içəri daxil olur. O, ölmüş anasını 
xatırlayır və atasına sığınaraq rahatlıq tapmaq istəyir. Lakin 
atasının ixtiyarı yeni arvadının hökmranlığındadır. Evə bu an 
dilənçi gəlir. Bacılar onu qovmağa çalışırlar. Lakin Zoluşka 
onu evə dəvət edir və yemək verir. Ana və qızları yeni 
libaslarını geyinib, rəqs müəlliminin verdiyi tapşırıqları son 
dəfə təkrarlayır və nəhayət saraya gedirlər.  

Zoluşka evdə tək qalır. O, xəyalında bal gecəsini 
təsəvvür edərək rəqs edir. Bu vaxt dilənçi qayıdır və bir anda 
sehrli pəriyə dönərək Zoluşkanı, ona qarşı etdiyi yaxşılıqlara 
görə qiymətləndirir.   

O, Zoluşkaya kristal ayaqqabı bağışlayır. Pərinin 
köməyilə Zoluşka bal gecəsinə gedir. Tək şərt isə gecə yarısı 
olmadan evə qayıtması olur. Bu pərdə rondo formasında 
yazılmışdır. Zoluşkanın “Bal haqqında arzular” leytmotivi 
səslənir.  

II pərdə də hadisələr sarayda baş verir. Saray aləminin 
mühiti əks olunur. Hər kəs rəqs edir, ögey ana və qızları içəri 
daxil olur. Onlar öz görməmişlikləri ilə diqqəti cəlb edirlər. 
Şahzadə içəri daxil olur. 

Qonaqlar mazurka oynayırlar. Təntənəli musiqi, 
gizəmli bir xanımı təqib edir. Bu Zoluşkadır. Şahzadə ilk 

görüşdən ona heyran olur və onu rəqsə dəvət edir. 
“Qonaqların təqdimi” səhnəsində bəstəkar, hələ tamaşaya 
qoyulmamış “Üç portağala məhəbbət” operasından marşı 
səsləndirir.  

Bacılar şahzadənin diqqətini çəkməyə çalışırlar. 
Dinamik xüsusiyyətli böyük e-moll valsı səslənir. 

Anidən romantik vals-koda saat əqrəbinin döyüntüləri 
ilə kəsilir. Gecə yarısı olmuşdur. Zoluşka qaçmağa başlayır 
və kristal ayaqqabısının tayını itirir.  

   
III pərdə iki yerə bölünür: Şahzadə Zoluşkanı axtarır; 

Şahzadə Zoluşkanı tapır.  
Ayaqqabı ustalarının köməyi ilə ayaqqabı krallığın 

bütün xanımlarında yoxlanılır, lakin kimsənin ayağına 
olmur. Ögey anasının evində Zoluşka ev işləri görməklə 
məşğuldur. Anidən Şahzadə gəlir. Bütün qadınlar ayaqqabını 
geyir, ögey ana və qızlarıda. Zoluşkanın səsini eşidən 
ayaqqabı ustaları ona ayaqqabını geyinməyini təklif edirlər, 
lakin o, analığının qorxusundan təklifi rədd edir. Bu zaman 
ayaqqabının digər tayı cibindən yerə düşür. 

Şahzadə qızı tanıyır-bu onun sevdiyi xanımdır. Artıq 
onları heç kim ayıra bilməz! Şahzadə ilə Zoluşkanın 

möcüzəli bağçada görüşü, romantizmlə zəngin, lirik adajio 
ilə təqdim olunur. 

  
Baletdə Zoluşkanı leyttema xarakterizə edir: girişdə  

iki leytmotivdə: E-dur temasında onun kədəri, ikinci tema 
C-durda isə xoşbəxt olması üçün arzusu əks etdirilir. Sonda 
ağır templi vals Zoluşkanın xoşbəxtliyini göstərir. Bu 
temanın baletdə rolu çox böyükdür. Həmin mövzu əvvəl I, 
II, sonda isə III pərdədə Zoluşka ilk dəfə səhnəyə çıxanda 
səslənir.  

Zoluşkadan fərqli olaraq ögey ana və bacılar hiyləgər, 
kobud obrazlardır. Onların xarakterini bəstəkar “Vals 
məktəbi” adlı rəqsində qırıq melodiyalarla göstərir.  

Bu pərdə dinamik repriza formasında yazılmışdır. 
Prokofyev partiturasına məişət rəqsləri, vals, mazurka, eyni 
zamanda çox nadir və son dərəcə gözəl pa-de-şalı daxil 
etmişdir. Hansı ki, XIX əsrdə çox məşhur idi və müxtəlif 
səhnələrdə böyük, zərif bir şarfla ifa olunurdu.  

Pa-de-şal 

            
Əsas əsərləri  

  
Operaları: “Maddalena” (1913), “Qumarbaz” (1915-

1916), “Odlu mələk” (V.Bryusov, 1919-1928), “Üç 
portağala məhəbbət” (K.Qotsi,1921), “Oyunçu” 
(F.M.Dostoyevskinin əsəri əsasında, 1929), “Monastrda 
nişanlanma” (ikinci adı: “Duenya” R.Şeridan, 1940), 
“Semyon Katko” (V.Katayev, 1940), “Hərb və sülh” 

(L.Tolstoy, 1941-1943), “Əsl insan haqqında povest” 
(B.Polevomu, 1948);  

Baletləri: “Təlxək haqqında nağıl” (1921, Qota), 
“Trapes” (1925, Qota), “Polad sıçrayış” (1927), “Azmış 
oğul” (1929), “Dneprdə” (1932), “Romeo və Cülyetta” 
(U.Şekspir,1938-1940), “Zoluşka” (1945), “Daş çiçək 
haqqında hekayət” (1954). 

Xor, solist və orkestr üçün əsərləri: Böyük Oktyabr 
Sosialist İnqilabının qələbəsinin 20 illiyinə həsr olunmuş 
kantata (söz.K.Balmont, 1917-1918), “Sülhün keşiyində” 
oratoriyası (S.Marşak, 1950), “Aleksandr Nevski” kantatası 
(1938-1939), Stalinin anadan olmasının 60 illiyinə həsr 
olunmuş kantata (1939, xalqın sözlərinə), “Çiçəklən 
möhtəşəm diyar!” kantatası, “Naməlum oğlan haqqında 
ballada” kantatası (P.Antokolskov), “Qış tonqalı”süitası 
(1949), “Bizim günlərin mahnısı” kantatası və s.  

Simfonik əsərləri: 7 simfoniya, süitalar, “Petya və 
canavar” simfonik nağılı (1936), “Yuxular” simfonik lövhə, 
“Skif süitası” (1915), Puşkin valsları (op.120, 1949), 
“Romeo və Cülyetta” baletinin musiqisinə üç süita (1936, 
1936, 1946). 

Konsert: Fortepiano ilə orkestr üçün 5 konsert, skripka 
ilə orkestr üçün 2 konsert, violonçel ilə orkestr üçün konsert, 
violonçel ilə orkestr üçün simfoniya-konsert, violonçel ilə 
orkestr üçün konsertino və s.  

Kamera instrumental əsərləri: kvartet, kvintetlər, 
skripka ilə fortepiano, fleyta ilə fortepiano, violonçel ilə 
fortepiano üçün sonatalar və s. 

Fortepiano əsərləri: 9 sonata, “Sarkazmalar” (1912-
14), “Otəri anlar” (1915-17), “Qoca nənənin nağılları” 
(1918-19), “Uşaq musiqisi” (12pyes,1935), etüdlər, öz 
əsərlərinn fortepiano üçün transkripsiya və işləmələri. 

Kamera-vokal əsərləri: A.Apuxtin, K.Balmont, 
A.Axmatovun sözlərinə “Şeirlər”, H.Andersenin əsəri 
əsasında “Çirkin ördək balası nağılı” (1914), A.Puşkinin, 
A.Blaqoyun, M.Svetlovun, V.Mayakovskinin, A.Bartonun, 
V.Luqovskoyun və öz sözlərinə yazılmış romans və 
mahnılar. 

Kino filmlərə və tamaşalara bəstələdiyi musiqi: 
“Poruçik Kije” (1934), “Pikovaya dama” ( 1936), 
“Aleksandr Nevski” (1938), Ukraina çöllərində partizanlar” 
(1941), “Lermantov” (1943), “Kotovski” (1942), “Tonya” 
(1942), “İvan Qroznı” (1945) filmlərinə, V.Şekspir, B.Şou, 
A.Puşkinin əsərləri əsasında “Misir gecələri”, “Boris 
Qodunov”, “Hamlet” tamaşalarına və s.  

Tamamlanmayan əsərləri: “Velikan” (klavir üçün 12 
not səhifəsi qorunur); “Boş adalarda” (1901-1903, üvertüra 
və birinci aktın üç şəkli yazılıb); konsert №6, iki fortepiano 
və orkestr üçün; konsert violonçel və orkestr üçün (1952, 
finalı M.Rostropoviç və D.Kabalevski tərəfindən 
tamamlanmış); “Uzaq dənizlərdə” operası (V.Dıxoviçnonun 
əsəri əsasında 1948-ci ildə I şəkli yazılmışdır) və s. 

DMİTRİ DMİTRİYEVİÇ ŞOSTAKOVİÇ 
                                    (1906-1975) 
 

Dahi sovet və rus bəstəkarı 
D.D.Şostakoviç, pianist, ictimai 
xadim, elmlər doktoru, müəllim, 
professor, SSRİ xalq artisti, SSRİ 
Bəstəkarlar İttifaqının sədri (1957-
1974), RSFSR Bəstəkarlar İttifaqının 
sədri (1960-1968) və bir çox şərəfli 
adlara layiq görülmüş, dünya musiqi mədəniyyətinin parlaq 
simalarından biridir. Onun bədii məzmun dərinliyi və 
zənginliyi ilə fərqlənən musiqisi XX əsr mədəniyyətinin ən 
əhəmiyyətli səhifələri kimi qiymətləndirilir.  

D.Şostokoviç XX əsr musiqisinin klassiki kimi, müasir 
dövrün ab-havasını, gündəmdə olan ən aktual bəşəri 
problemləri qələmə alaraq, musiqidə böyük bədii qüvvə ilə 
əks etdirmişdir. Şostokoviçin musiqi irsi janr rəngarəngliyi 
ilə fərqlənir. O, 15 simfoniya, 15 kvartet, 3 opera, 6 balet, 6 
konsert, müxtəlif alətlər üçün əsərlər, kinofilmlərə, teatr 
tamaşalarına musiqi və bir sıra xor əsərləri yazmışdı. Lakin 
Şostakoviçin dünya musiqi mədəniyyətində ən böyük sənəti 
onun simfonik yaradıcılığı olmuşdur. 

XX əsr musiqi tarixinə dahi simfonist kimi daxil olan 
Şostakoviç XX əsrin mütəfəkkir-filosofu və əsl vətəndaşı 
olaraq, gerçək hadisələrə öz münasibətini simfoniyalarında 
ifadə etmişdir. D.D.Şostakoviç 1906-cı ildə Peterburqda 
anadan olmuşdur. Onun valideynləri mütərəqqi 
dünyagörüşü, geniş bilik dairələri ilə seçilirdilər. Bəstəkarın 



244 

atası kimyaçı, anası isə pianoçu idi. Onun musiqi istedadı 
özünü erkən yaşlarında büruzə verir və o, kiçik əsərlər 
bəstələməyə cəhd göstərərək “Azadlıq himni”, “İnqilab 
qurbanlarının xatirəsinə matəm marşı” adlı əsərlərində 
bilavasitə həyat hadisələrinə, gerçəkliyə, müasirliyə fəal 
münasibətini bildirir.  

1915-ci ildə Şostakoviç M.Şidlovski adına Ticari 
gimnaziyaya daxil olur. Buna baxmayaraq, R.Korsakovun 
“Çar Saltan haqqında nağıl” operasının tamaşasından sonra 
özünü ömürlük musiqiyə həsr edir. Fortepiano üzrə ilk 
musiqi dərsini anasından alır, daha sonra isə dövrünün 
tanınmış pedaqoqu İ.A.Qlyasserin şəxsi məktəbində təhsilini 
davam etdirir. Qlyasserin sinfində oxuyarkən ifaçı kimi, bir 
çox nailiyyətlər əldə edir, lakin bəstəkarlığa olan marağını 
tamamlaya bilmədiyi üçün 1918-ci ildə məktəbdən ayrılır. 
Həmin ilin yayında gənc musiqiçini görkəmli rus bəstəkarı 
A.K.Qlazunov dinləyir və onun böyük yaradıcılıq 
qabiliyyətinə inanır.  

1919-cu ilin payızında Şostokoviç müvəffəqiyyətlə 
qəbul imtahanları verib, Peterburq Konservatoriyasının 
fortepiano və bəstəkarlıq şöbəsinə daxil olur. O, bəstəkarlıq, 
harmoniya və orkestrləşdirmə üzrə M.Şteynberqdən dərs 
alır. Konservatoriyada oxuduğu illərdə simfonik orkestr 
üçün “Skertso” fis-moll yazır. Bir il sonra, Şostakoviç 
fortepiano ixtisası üzrə L.Nikolayevanın sinfinə qəbul olur. 
Bu illərdə bəstəkar B.S.Asafyev, V.Şerbaçyov və dirijor 
N.Malko ilə tanış olur, eyni zamanda “Mövzu və 
variasiyalar”, səs və orkestr üçün Krılovun sözlərinə 2 

təmsil, fortepiano üçün “Üç fantastik rəqs” və miniatürlər, 
Puşkinin poeması əsasında “Qaraçılar” operasını yazır.  

1922-ci ildə bəstəkarın atası vəfat edir, bir neçə         
aydan sonra isə özü ağır əməliyyat keçirir. Bütün bu 
çətinliklərə baxmayaraq, ailəsinin maddi çətinliyini aradan 
qaldırmaq üçün, kinoda pianoçu-illüstrator işləyir. Bu ağır 
günlərdə bəstəkara ən böyük dəstək Qlazunov tərəfindən 
gəlir. O, bəstəkara əlavə yemək və əmək haqqı verir. 1923-
cü ildə konservatoriyanı fortepiano, 1925-ci ildə isə 
bəstəkarlıq sinfi üzrə bitirir. Diplom işi kimi I simfoniyasını 
təqdim edir və “əla” qiymət alır.  

1926-cı il, 12 mayda “I simfoniya”nın Leninqrad 
şəhərində ilk premyerası olur. Musiqiçilər, geniş dinləyici 
auditoriyası simfoniyanı böyük rəğbətlə qarşılayır. 
Simfoniya tez bir zamanda ölkə hüdudlarından kənarda 
yayılaraq xaricdə B.Valter, A.Toskini, L.Stakovski kimi 
məşhur dirijorların rəhbərliyi ilə səsləndirilir.  

Aspiranturada təhsilini davam etdirən bəstəkar eyni 
zamanda M.Musorqski adına musiqi texnikumunda partitura 
oxunuşundan dərs deyir. 1927-ci ildə Varşava şəhərində 
keçirilən Şopen adına Birinci Beynəlxalq pianistlərin 
müsabiqəsinə qatılır və bəstələdiyi sonatasını ifa edərək  
fəxri diploma layiq görülür. Bəstəkarın qeyri-adi istedadı, 
hələ SSRİ-də verdiyi konsert səfərlərindən birində məşhur 
alman dirijoru Bruno Valterin diqqətini cəlb edir; birinci 
simfoniyanı eşidən Valter, Şostakoviçdən partituranın 
Berlinə göndərilməsini xahiş edir və beləliklə, 22 noyabr, 
1927-ci ildə Berlində  əsərin ilk ifası eşidilir. 

 Bu ifanın ardınca simfoniya Almaniyada dövrünün 
məşhur dirijorlarından Otto Klemperer, ABŞ-da Leopald 
Stakovski və A.Toskaninin rəhbərliyi altında səsləndirilir. 
1927-ci ilin yanvar ayında bəstəkarın həyatında daha iki 
önəmli hadisə baş verir: Avstriya bəstəkarı, yeni Vyana 
məktəbinin dahi nümayəndəsi Alban Berq Leninqrad 
şəhərinə gəlir. Onun gəlişi münasibətilə “Voççek” operasın 
tamaşaya qoyulur. Bu tamaşadan böyük cəsarət alan 
Şostokoviç N.V.Qoqolun eyniadlı əsəri əsasında ilk 
“Burun” operası üzərində işə başlayır. Operanın libretto 
müəllifləri: Y.İ.Zamyatin, D.Şostakoviç, A.Preys və Q.İonin 
olmuşdur. Opera üç pərdə on şəkildən ibarətdir.  

Librettonun böyük bir hissəsini bəstəkar özü yazır. 
Birinci pərdə-Kovalyovanın oyanış səhnəsini Y.Zamyatin, 
ikinci pərdəsini bəstəkar, üçüncü pərdəsini isə, gənc məşhur 
yazıçı A.Pyers və Q.İonin yazmışdır. Operada bəstəkar 
burnunu itirmiş mayor Kovalyov haqqında yarım fantastik, 
mənəvi yoxsulluğu ustalıqla ifşa edərək, parlaq fərdi 
xüsusiyyətlərlə zəngin, özünəməxsus satirikyönlü əsər 
yaratmışdır.  

İkinci əsas hadisə isə Şostokoviçin İ.İ.Sollerrtinski ilə 
tanışlığı idi, hansı ki, bu uzun dostluq illərində bəstəkarı 
gəlmiş, keçmiş dünya bəstəkarlarının yaradıcılığı ilə tanış 
etmişdir. 1927-30-cu illərdə Şostakoviç hər ikisində xordan 
istifadə etməklə, II “Oktyabr” (söz.A.İ.Bezımenskov) və 
III “Bir may” (söz.S.İ.Kirsanov,1929) simfoniyalarını 
bəstələyir. 1928-ci ildə Şostakoviç Meyerxold adına teatrda  
musiqi bölməsinin rəhbəri vəzifəsində çalışır. 1930-1933-cü 

illərdə isə Leninqrad teatrının musiqi bölməsinə rəhbərlik 
edir. 

Şostakoviç opera sahəsinə böyük maraq göstərir. 
O.N.Leskovun “Mtsensk qəzasının Ledi Makbeti” (1930-
1932-ci illərdə yazılmış), 1934-cü ildə tamaşaya qoyulmuş 
və şöhrət qazanmış, iki il sonra isə mərkəzi mətbuatda opera 
kəskin surətdə tənqid atəşinə tutulmuş, bəstəkarın musiqi 
dilinin mürəkkəbliyi irəli sürülmüşdü. Şostakoviç bir sıra 
kinofilmlərə və teatr tamaşalarına da musiqi yazır. Görkəmli 
sovet şairi V.Mayakovskinin “Taxta qaşıq” satirik pyesinə 
musiqi bəstələyir. Bəstəkarın 1932-ci ildə “Qarşıdan gələn” 
filminə bəstələdiyi mahnı tez bir zamanda böyük şöhrət 
qazanır. Eyni zamanda “Bolt” (1931), “Qızıl əsr” (1930), 
“Duru çeşmə” (1934) baletlərini bəstələyir. Hər üç baletin 
məzmunu müasir həyatdan götürülmüşdür. İri miqyaslı 
əsərlərlə yanaşı, Şostakoviç instrumental musiqi sahəsində 
də fəal işləyir.  

30-cu illər yaradıcılığının mərkəzində IV, V və VI 
simfoniyaları durur. IV simfoniya 1936-cı ildə yazılmasına 
baxmayaraq, ilk dəfə 1961-ci ildə ifa olunmuşdur, V 
simfoniya isə, 1937-ci ildə gənc dirijor Y.Mravinskinin 
rəhbərliyi altında səsləndirilmişdir.  

Bu əsərlər onun yaradıcılığının yetkin dövrünü açır. V 
simfoniyanın ilk ifasından sonra Stalin “Pravda” qəzetinin 
səhifələrinə belə bir müsahibə verir: “Yaradıcı, işgüzar sovet 
sənətkarından tənqidlərə ədalətli cavab” [28]. 1937-ci ildə 
Şostokoviç Leninqrad konservatoriyasında bəstəkarlıq üzrə 

                                                            
28 S.Volkov. XX əsr rus mədəniyyəti. M. Eksimo, 2008, s.162. 

dərs verir. İki il sonra, 1939-cu ildə həmin konservatoriyanın 
professoru adına layiq görülür. 1938-ci ildə bəstəkar I simli 
kvartet və II caz süitasını yazır.  

Onun ən məşhur əsərlərindən sayılan bu süita Viktor 
Knusnevitski orkestri üçün bəstələnmişdir. İçərisində yer 
alan hissələr arasında 2 №-li vals ilə məşhurlaşan bu əsər, 
əslində XXI əsrdə kəşf edilmişdir. Belə ki, süitanın notları, II 
Dünya müharibəsi illərində itmiş, 1999-cu ildə yenidən gün 
işığına qovuşmasının ardından, 2000-ci ildə bəstəkar Gerard 
Burneyin üzərində apardığı düzəlişlərlə, konsert salonlarına 
yenidən daxil olmuşdur. 

 Əsərin orijinalında olduğu kimi 2 №-li valsda 
saksafonun ifası diqqəti cəlb edir. Şostakoviç bu süitanın 
ifası üçün dövrünün küçə rəqslərinin sevilən aləti sayılan 
akordeondan istifadə etmişdir. Valsın ən çox sevilən əsas 
mövzusu skripkalara keçmədən öncə, ilk olaraq saksafonlar 
tərəfindən eşidilir. Qısa, lakin çox yaddaqalan bu rəqs 
musiqisi, kəşf edilməsinin ardından Stanley Kubrickin son 
filmi olan, “Eyes Vide Shut”in fon musiqisində də 
səsləndirilmişdir. 1939-cu il 5 noyabrda VI simfoniyanın ilk 
tamaşası olmuşdur.  

1940-cı ildə bir sıra kinofilmlərə musiqi yazır: 
“Maksimin gəncliyi”, “Maksimin qayıtması”, “Vıborq 
tərəfi”, “Tüfəngli adam”. Müharibənin ilk illərində 
Şostakoviç Leninqradın müdafiəsi üçün hava mühafizəsi 
dəstələrində iştirak edir. Mühasirəyə alınmış Leninqrad 
şəhəri bəstəkarın məşhur Yeddinci simfoniyasında öz əksini 
tapır. Bu simfoniya xalqın alman faşizmi üzərində 
qalibiyyətini real qüvvə ilə təcəssüm etdirir.  

Simfoniya ilk dəfə 1942-ci il, 5 mart tarixində 
Kuybışevdə, daha sonra isə Moskva və xarici ölkələrdə 
(1942, ABŞ-da A.Toskaninin rəhbərliyi ilə), 1942-ci il 9 
avqustda Leninqradda, Böyük simfonik orkestrin ifasında, 
dirijor Karl Eliasberqin rəhbərliyi ilə nümayiş etdirilmişdir. 
1943-cü ildə bəstəkar Moskva şəhərinə köçür və bu illər 
ərzində konservatoriyada bəstəkarlıq və alətşünaslıq üzrə 
dərs verir (1943-1948). Onun yetişdirdiyi bəstəkarlardan 
V.D.Biberqan, R.S.Bunin, C.Hacıyev, Q.Qalınin, 
Q.Qarayev, Q.Sviridov, B.A.Çaykovski, A.Q.Çuqaev və 
başqalarını göstərmək olar. 

Şostakoviç, ürəyinin dərinliklərində bəslədiyi duyğu və 
düşüncələrini ifadə etmək üçün kamera musiqisinə müraciət 
edir. Bu sahədə fortepiano üçün kvintet (1940), ikinci piano 
triosu (əsər İ.Sollertinskiyə həsr olunmuş və 1946-cı ildə 
Stalin mükafatına layiq görülmüşdür), №2 (1944), №3 
(1946) və №4 (1949) simli kvartetlərini misal göstərmək 
olar. Bəstəkar 1945-ci ildə VIII simfoniyasını yazır 
(Mravinskiyə həsr olunub). Simfoniyanın I-II hissələri-
neoklassizm, III hissəsi barokko üslubunda tokkata, IV 
hissəsi isə passakaliya janrındadır. 1948-ci ildə Sovet İttifaqı 
Kommunist Partiyası Mərkəzi Komitəsinin siyasi bürosunun 
qəbul etdiyi qərara əsasən Şostakoviç və bir neçə sovet 
bəstəkarı “formalizm”lə günahlandırılır. Elə həmin vaxt 
Şostokoviçin professor elmi dərəcəsi əlindən alınır və 
konservatoriyasından qovulur. Ürəyi yazıb-yaratmaq həvəsi 
ilə döyünən bəstəkar elə həmin il “Yəhudi xalq poeziyası 
əsasında” adlı vokal məcmuəsini, I skripka konserti (hər 
iki əsər heç yerdə səslənmir) və lakonikliyi, şəffaf fakturası, 

kameralığı, işıqlı musiqi obrazları ilə fərqlənən IX 
simfoniyasını yazır. 

1949-cu ildə bəstəkar bütün günahlandırmalara 
baxmayaraq, Amerikada beynəlxalq konfransda iştirak edir. 
1950-ci ildə “Meşələr haqqında nəğmə” oratoriyasına 
(1949) görə Stalin mükafatına layiq görülür. Bəstəkar xor və 
vokal musiqi sahəsində kapella xoru üçün 10 poema, kino 
musiqisi üçün “Gənc qvardiya”, “Elbada görüş”, 
“Berlinin süqutu”, “İvan Miçurin”, “Ovod” filmlərinə 
musiqi yazmışdır.  

1950-ci ildə Leypsiq şəhərində keçirilən, İ.S.Bax adına 
müsabiqəyə münsiflər heyətinin üzvü kimi dəvət olunur. 
Bəstəkar Baxın yaşayıb-yaratdığı bu şəhərdən ilham alaraq 
Moskvaya qayıdan kimi, “24 prelyüd və fuqa” fortepiano 
məcmuəsini bəstələyir. Eyni zamanda bir-birinin ardınca 
lirik əhval-ruhiyyəli: IV, V, VI, VII və VIII kvartetlərini, 
məşhur sovet skripkaçısı D.Oystraxa həsr olunmuş skripka 
konserti, “Kuklaların rəqsi” (1952) fortepiano üçün, I, II 
fortepiano konserti (1957), I violonçel konserti (1959), 
“Moskva Çeryomuşki” operettasını, 1957-ci ildə isə XI 
simfoniya “1905-ci il” və s. əsərlərini yazır.  

1960-cı illərdə bəstəkar Kommunist Partiyasının üzvü 
seçilir və yenidən opera (“Mtsensk qəzasının ledi Makbeti”) 
üzərində işə başlayır. İkinci redaksiyada opera baş 
qəhrəmanın adı ilə “Katerina İzmaylova” adlanır və 
səhnədə uzunmüddətli ömür qazanır. Bəstəkar 1961-ci ildə 
XII simfoniya “1917-ci il” və XIII simfoniyasını yazır. XIII 
simfoniyada bəstəkar Y.A.Yevtuşenkonun bədii mətninə 
müraciət edir. I hissəsi “Babi-Yar” (solo bas, baslar xoru və 

orkestr üçün) və ardından gələn dörd hissəli şeirdə, müasir 
Rusiyanın həyatı və keçmişini canlandırır. Simfoniya ilk 
dəfə 1962-ci ildə səsləndirilmişdir.  

Bəstəkar 1966-1969-cu illər ərzində bir-birinin ardınca 
ən gözəl əsərlərini yaradır: kvartet №11, № 12, II violonçel 
konserti, II skripka konserti, skripka üçün sonata, sözləri 
Bloka məxsus “Vokal məcmuəsi”, XIV simfoniya, 1971-ci 
ildə XV simfoniyasını yazır, əsərin ilk ifası 8 yanvar 1972-ci 
ildə olur. Bəstəkarın son əsəri alt və fortepiano üçün 
sonatasıdır.  

Ömrünün son illərində bəstəkar ağ ciyər xərçəngindən 
əziyyət çəkir. 169 gün həkim Q.İlizarovun laboratoriyasında 
müalicə almasına baxmayaraq, amansız xəstəlik bəstəkarın 
ölümünə səbəb olur. Şostakakoviç 9 avqust 1975-ci ildə 
Moskva şəhərində vəfat edir və onu Novodeviç məzarlığında 
dəfn edirlər.          
 

“Katerina İzmaylova” operası 
  

 D.Şostokoviç bu operanı 
Nikolay Leskovun eyniadlı 
“Mtsensk qəzasının Ledi Makbeti” 
əsəri əsasında yazmışdır. Operanın 
libretto müəllifi Aleksandr Preisdir. 
İlk dəfə 1934-cü ildə Leninqrad 
Opera Teatrında səhnəyə qoyulan opera bəstəkarın ilk həyat 
yoldaşı, tanınmış fizik Nina Varzaraya həsr edilmişdir. 
Opera XIX əsr Rusiyasında ərinin işçisinə aşiq olan tənha bir 
qadının həyatından bəhs edir. Geniş dinləyici auditoriyası 

üçün maraqlı olan bu əsər 1936-cı ildə Kommunist Partiyası 
tərəfindən tənqid atəşinə tutulur. Opera musiqi baxımından 
həddindən artıq mürəkkəb elan olunur və repertuardan 
çıxarılır.  

Əsər haqqında Kommunist Partiyasının orqanı sayılan 
“Pravda” qəzetində dərc olunan “Musiqi deyil, qalmaqaldı” 
anonim bir məqalə səs-küyə səbəb olur və opera təxminən 
30 il qəbul edilmir. Daha sonra operaya bir çox düzəlişlər 
edilərək “Katerina İzmaylova” adı ilə 1962-ci ildə Moskva 
şəhərində tamaşaya qoyulur və XX əsr dünya opera sənətinin 
parlaq nailiyyətləri kimi layiqincə qiymətləndirilir. Opera 4 
pərdə, 9 şəkildən ibarətdir. 

I pərdə 3 şəkildən ibarətdir. I şəkildə Katerinanın 
otağı təsvir edilir. Katerina varlı tacir Zinovi ilə uğursuz bir 
evlilik yaşayır və özünü çox yalqız hiss edir. Qaynatası Boris 
mirasının davamçısı olmadığı üçün Katerinaya gileylənir, 
Katerina isə ərinin onunla maraqlanmadığını bildirir. I pərdə 
Katerinanın ariozası, Timofeyeviçin danışıqla xarakterizə 
edilən musiqi nömrəsi və regitativ səhnələr ilə üstünlük 
təşkil edir. II şəkildə İzmaylovların bağçası təsvir edilir. 
Tarlada işçi kimi çalışan Sergey, qulluqçu Aksinyanı 
qəzəbləndirir. Katerina, Sergeylə qadınların güclü olub 
olmadığı haqda mübahisə edir. Bu zaman Boris (Katerinanın 
əri) gəlir. Bunu görən Katerina özünü xəstəliyə vurub yerə 
yıxılır. Sergey isə guya ona kömək etməyə çalışır.  

III şəkildə Katerina yatmağa hazırlaşır və bu zaman 
Sergey otağa daxil olur. O, Katerinadan yuxusu gəlmədiyinə 
görə oxumaq üçün kitab istəyir. Katerina özünün kitab 
oxumağa həvəsi olmadığı üçün yox deyir və Sergeyi yola 

salmağa çalışır. Lakin Sergey mövzunu uzatmaq üçün gün 
ərzində baş verənləri incələyir və Katerinaya sahib olmaq 
məqsədilə ona yaxınlaşır. Katerina ona mane olmur və onun 
lirik rus mahnıları eşidilir. Bu an Boris qapını döyür. Sergey 
pəncərədən qaçaraq uzaqlaşır. 

II pərdə dramatik kulminasiyanı təşkil edən iki 
şəkildən ibarətdir. Bu hadisələrdən bir həftə sonra Boris, 
oğlu Zinovinin Katerinaya ərlik edə bilmədiyini düşünür və 
bu zaman Katerinanın pəncərəsindən Sergeyin aşağı 
yendiyini görür. Boris onu oğru zənn edib döyür. Katerina 
otağında olduğu üçün hadisələrə müdaxilə edə bilmir. 
Sergeyi döyməkdən yorulan Boris Katerinadan axşam 
yeməyi istəyir. Katerina ona zəhərli göbələkdən hazırlanmış 
yemək verir və Sergeyi sərbəst buraxmaq üçün, ölüm 
ayağında olan Borisin əlindən qapının açarlarını alır. Bu 
pərdə də Katerina və Sergeyin məhəbbət mövzulu dueti 
eşidilir.   

İkinci şəkildə Katerinanın otağı təsvir edilir. Katerina 
ilə Sergey birlikdədir. Sergeyin Katerinaya müraciət etdiyi 
ariyası eşidilir. Sergey yuxuya getdikdən sonra Katerina 

Borisin ruhu tərəfindən rahatsız edilir və yata bilmir. 
Orkestrin həyacanlı ifası Zinovin Borisoviçin gəlişini xəbər 
verir. Zinovinə, atasının ölüm xəbərini qulluqçulardan biri 
çatdırır. Sergeyin gizlənməsinə baxmayaraq Zinovin onun 
əşyalarını görür və Katerinadan şübhələnir. Onun Katerina 
ilə olan səhnəsi tədricən artan gərginlik şəraitində keçir. 
Katerina ilə Sergey kəmərlə Zinovini boğaraq öldürürlər.  

III pərdə üç şəkildən ibarətdir. Birinci şəkildə 
Katerina ilə Sergey evlənməyə hazırlaşırlar. Lakin Katerina 
ərinin cəsədini şərab saxlanılan zirzəmidə gizlətdiyi üçün 
çox narahatdır. Sərxoş bir kəndli zirzəmiyə girir və 
Zinovinin cəsədini görüb polisə xəbər verməyə gedir.  

İkinci şəkildə polis idarəsi təsvir edilir. Kəndlilər 
polisə şikayət edirlər. Bu şəkilin böyük bir hissəsini 
polislərin “O, orda olanda, polis göründü” mahnısı 
səslənir, nəqarətə axıcı vals ritmli xor qoşulur. Səhnəni “Kaş 
ki, tezliklə, tezliklə heç bir cəza olmayaydı” xoru 
tamamlayır.  

Üçüncü şəkildə İzmaylovların bağçası verilir. Toyda 
hamı sərxoşdur. Katerina zirzəminin açıq olduğunu görüb 
şübhələnir və Sergeylə birlikdə qaçarkən polis tərəfindən 
yaxalanıb həbs edilir. Bu şəkil polifonik xarakterli, hərəkətli 

simfonik giriş ilə başlayır və daha sonra dördsəsli xorla əvəz 
olunur-  “Cütlüklərə eşq olsun”.  

Əsərin “Göy üzündəki günəşdən daha gözəl 
kimdir?” səhnəsində təsvir edilən toy, adət və ənənələrin 
dəyişməsi alleqorik sual-cavabla, dağınıq səhnənin son 
cümlələri isə, (sərxoş qonaqlar yuxuya dalır) Katerina və 
Sergeyin həyəcan dolu dialoqunda verilir. 

IV pərdə bir şəkildən ibarətdir. Cəza evi. Katerina 
Sergeyi görmək üçün bir qardiana rüşvət təklif edir. Sergey 
bütün günahları Katerinada görür. Katerina getdikdən sonra 
o, Sonyetka adlı qadın məhkumla görüşməyə başlayır. 
Sergeyin gənc qadına olan yaxınlığını hiss edən Katerina 
Sonyetkanı körpüdən buzlu çaya atır və kədərlə dolu qəmli 
ariozasını oxuyur, burada insan iztirabları, lakonik musiqili-
satirik eskizlər və acımasız səhnələr verilir. Əsasən birinci 
şəkildə trombonun ifasında Boris Timofeyeviçin öfkəli 
çığırışı və əmrlərinin dəfələrlə verilməsi diqqət çəkir. 
Finalda xalq teatrının özəllikləri əks etdirilir.  

Katerinanın tənhalıq monoloqu, solo taxta nəfəslilərin 
ifasında, təkcə insan səsini deyil, eyni zamanda canlı insan 
danışıqlarını da hiss etdirə bilir. İngilis rajoku, qaboy və 
sonradan onlara qoşulan klarnet, sanki nəsə deməyə çalışır, 
nədənsə şikayət edir. Operanın əvvəlində və sonunda 
məhkumların kədərli “Ard-arda versiyalar” xoru səslənir. 
Xorun cəsur, sərt melodiyası Musorqskinin musiqi obrazına 
yaxındır. Böyük dramatizm və dərin kədər hissi yaradan 
Katerinanın “Meşədə, özəlliklə bir göl var” ariozası 
ümüdsüzlüyə qapılmış bir hüzn ilə verilir.  

Simfonik yaradıcılığı 

   
D.Şostokoviçə dünya şöhrəti gətirən məhz onun 

simfoniyaları olmuşdur. Yaradıcılığının zirvəsi sayılan I, IV, 
V, VII, VIII, X, XI simfoniyaları konsepsiya baxımından 
bir-birinə yaxındır (VIII simfoniya V simfoniyaya nisbətən 
daha möhtəşəm və qrandiozdur) və burada dünyanın 
dramatik qavramı göstərilir. Bəstəkarın simfonik 
yaradıcılığını üç dövrə bölmək olar: I dövr- I, II, III, IV 
simfoniyaların yaranması; II dövr-V, VI, VII, VIII, IX, X 
simfoniyaların yaranması; III dövr- XI, XII, XIII, XIV, XV 
simfoniyaların yaranması. I simfoniya “Klassik” D-dur, 
B.V.Asafyevə həsr olunub. Bəstəkarın Vyana klassiklərinin 
musiqisinə olan marağı, müəllimi N.N.Çerepinin onunla 

apardığı dirijorluq dərsləri zamanı meydana gəlmişdir. 
Bəstəkar bu simfoniyada öz fantaziyasına əsaslanaraq, sanki, 
Haydnın bizim dövrümüzdə yaşamasını öz klassik üslubunu 
qorumaqla yanaşı, ona yeni ahənglər əlavə edərək, yazdığı 
hər hansı bir əsərini göstərməyə çalışmışdır. Simfoniyanın 
ifası üçün Prokofyev, Haydn simfonik orkestrinin ikili 
tərkibindən istifadə etmişdir (trombon və tubasız). Əsər dörd 
hissədən ibarətdir: I hissə Alleqro, II hissə Larqhetto, III 
hissə Qavot, IV hissə Final-Molto.  

Şostakoviçin simfoniyaları içərisində proqramlı, adı 
olan nümunələr də vardır: II simfoniya “Oktyabr”, III 
simfoniya “Bir may”, VII simfoniya “Leninqrad”, XI 
simfoniya “1905-ci il”, XII simfoniya “1917-ci il” adlanır. 
Şostakoviç bəzi simfoniyalarında xordan istifadə etmişdir.  

II simfoniya “Oktyabr” (1927) Oktyabr inqilabına 
həsr olunmuşdur. Əsər, A.Bezimenskinin sözlərinə yazılmış 
xorla tamamlanır. 

III simfoniya “Bir may” (1929) adlanır. Bəstəkar 
sonda qələbə sevincini daha qabarıq şəkildə üzə çıxarmaq 
üçün xordan istifadə edib (S.Kirşanovun sözlərinə). II və III 
simfoniyalar musiqi dili baxımından bir qədər çətin sayılır 
və təsadüf hallarda ifa olunur. Bəstəkarın yardıcılığında 
“müasir proqramlı” musiqiyə müraciəti sonrakı, XI (“1905”) 
və XII (“1917” Leninə həsr olunub) simfoniyalarında öz 
əksini tapır. 

IV simfoniya c-moll Op.43 (1961) bəstəkarın yetkinlik 
dövrünə şahidlik edir. IV simfoniya, məzmun və bir çox 
ümumi cəhətləri ilə Maler simfoniyalarına yaxın olub, üç 

hissədən ibarətdir: I hissə Alleqretto poco moderato-presto, 
II hissə Moderato con moto, III hissə larqo-Alleqrodur. 

 
V simfoniya d-moll, Op.47 

 
V simfoniya (1937) klassik ənənələrlə bağlı, bəstəkar 

tərəfindən “şəxsiyyətin duruşu”, kişiliyin formalaşması kimi 
nəzərdə tutulan əsər sayılır. Simfoniyanın qəhrəmanı şər və 
qara qüvvələrə qarşı mübarizə aparan, həyatın çətinliklərinə 
mərdliklə sinə gərən insandır. Simfoniyanı instrumental 
dram kimi şərh edən Şostakoviç, eyni zamanda simfoniyada, 
insanın daxili aləmini, onun düşüncə və arzularını əks 
etdirən gözəl, lirik, səmimi səhifələr açmışdır. Bu 
proqramsız simfoniyadır və içində heç bir gizli başlıq 
yoxdur. Buna baxmayaraq “o, dövr özünü bu simfoniya ilə 
tanıdı”. B.Asafyev [29]. Simfoniya ilk dəfə 21 noyabr 1937-
ci ildə, Leninqrad filarmoniyasında Y.Mravinskinin 
rəhbərliyi ilə səsləndirilmişdir.  

Simfoniya 4 hissədən ibarətdir. I hissə: Moderato-
Alleqro non troppo, re minor tonallığında, sonata formasında 
yazılmışdır. Simfoniyanı aşağı registrdə kanonik, ikili 
punktir ritmli sorğulayıcı, gərgin bir mövzu açır. 
Ekspozisiya və işıqlı köməkçi partiya skripkaların ifasında 
verilir. İşlənmə bölməsi sərt intonasiya və ritmiylə 
melodiyanı kulminasiya nöqtəsinə sürükləyir. 

Repriza işlənmə bölməsindəki bir qismin təkrarı və ilk 
mövzunun ortaya çıxması ilə sona çatır. 

                                                            
29 P.Kotov. İspaniya və SSRİ. Vokruq sveta. 2012, №11.s.42. 

II hissə: skertso a-moll alleqretto, mürəkkəb üçhissəli 
formada yazılmışdır. Bu hissə əsas qayəni gərgin drama-
tizmdən yayındıraraq, birinci hissədəki psixoloji gərginliyi 
zarafatla, tamamilə təzadlı obrazla əvəz edir. Birinci bölməni 
violonçel və kontrabaslar başlayır. Sadə küçə mahnıları 
ruhunda yazılmış orta bölmənin mövzusu do major tonal-
lığında əvvəlcə skripka, sonra isə fleytaların ifasında 
səslənir.  

III hissə Larqo, fis-moll lirik-dramatik obrazlar alə-
mini özündə cəmləşdirir. Bu hissə işlənməsiz sonata 
formasında yazılmış, ikinci hissə ilə kontrastlıq təşkil edir. 
Simfoniyanın emosional və faciəvi “mərkəz”i hesab olunub,  
simli alətlərin xoru ilə başlayır. Dördüncü hissə final-Alleq-
ro non troppo, re minor-re major tonallığında işıqlı, nikbin 
obrazların təsdiqi ilə sona çatır. 

Orkestrin tərkibi: 2 fleyta, piccola fleyta, 2 qaboy, 2 
klarnet, klarnet-piccola, bas klarnet, 2 faqot, kontrafaqot, 4 
valtorna, 3 trombon, tuba, litavr, üçbucaq, böyük baraban, 
ksilofon, 2 arfa, royal, simlilər. 
  

VI simfoniya h-moll (Op.54) 
 

1939-cu ildə yazılmış və həmin ilin 5 noyabr tarixində, 
Leninqrad filarmoniyasının simfonik orkestrində, Y.Mravin-
skinin rəhbərliyi ilə ifa olunmuşdur. Simfoniya üç hissədən 
ibarətdir: I hissə Larqo, II hissə Skertso, III hissə Prestodur. 

Birinci hissə simli alətlərin zəngin səsi ilə insanı 
Şostakoviç düşüncələrinin dərinliyinə aparır. Bu inanılmaz 
gözəlliyin, saflığın musiqisidir.  

Fleyta və pikkolanın solosundakı melodiya sanki, 
tənha, qorumasız halda böyük bir dəstədən ayrılır və sonra 
yenidən ora qayıdır. Matəm marşının sədaları eşidilir...İndi 
bu çox cansıxıcı görünür və zamanla özünü ağlagəlməz 
hallarda təsvir edən insanın faciəli hissləri, hər kəsin şəxsi 
kədəri bir çoxlarının kədərinə yansıyaraq, xalqın faciəli 
taleyinə səbəb olur. 

II hissə skertsodur. Bu hissə canlı obrazların deyil, bir 
çox ağılsız maskaların təsviri, oyuncaqların şən karnavalıdır. 
Görünüşə görə birinci hissədəki işıqlı qonaq (fleyta və 
pikkolanın solosunu xatırladan musiqi) bir anlığa ortaya 
çıxır və həmin anda ağır hərəkət, litavraların fanfar səslərilə 
“rəsmi” bayram başlayır. Ağılsız və ölümcül maskalar geri 
dönür. 

III hissə presto-yaşadığımız bu günün, sabahın, nəyin 
nə zaman baş verəcəyini bilmədiyimiz həyatın bir rəsmidir. 
Burada hər şey qarışır: Haydn, Motsart, Rossini musiqi 

temaları, müasir, optimist mahnılar, estrada rəqs ritminin 
intonasiyaları və s. 
                     

Yeddinci simfoniya C-dur, Op.60. 
   

1941-ci ildə yazılmış “Leninqrad” simfoniyası, 
müharibədən alınmış təəssüratlar əsasında yazılmışdır. 
Simfoniyanın birinci hissəsi II Dünya müharibəsindən əvvəl 
1939-1940-cı illərdə Leninqradda, qalan hissələri isə 1941-ci 
ildə Kuybışev şəhərində tamamlanmışdır. 1942-ci il 5 
martda Kuybışev Opera və Balet teatrında, ikinci ifası isə 29 
mart, Moskva şəhərində dirijor S.Samosudun rəhbərliyi 
altında, bir müddət sonra, Y.Mravinskinin rəhbərliyi ilə 
Leninqrad filarmoniyasında, 1942-ci ildə Londonda (dirijor 
Q.Vuda) və həmin ildə Amerikada Nyu-York simfonik 
orkestrinin ifasında (dirijor A.Toskanini) səsləndirilmişdir.  

Simfoniya 1942-ci ildə mühasirədə olan Leninqradda, 
dirijor Karl Eliasberqin rəhbərliyi ilə ifa olunmuşdur. 
Orkestrin məşqləri çox ağır və acınacaqlı şəraitdə 
aparılmışdır. Mühasirə günlərində bəzi musiqiçilər acından 
öldüyü üçün, orkestrin məşqləri mart ayına saxlanılmış, cəmi 
15 halsız musiqiçi məşqlərdə iştirak edə bilmişdir. Orkestrin 
tərkibini tənzimləmək üçün hərbi hissədən musiqiçilər dəvət 
olunur. Konsert günü şəhərin bombalanmasına baxmayaraq, 
filarmoniyanın bütün çilçıraqları işıqlandırılır. Həmin günün 
canlı şahidi, klarnet ifaçısı Viktor Kozlov xatirələrində yazır: 
“Zalın bütün çil-çıraqları işıqlandırıldı. Zalın belə bir böyük 
təntənə və coşquyla havalanması, musiqçilərin ruh 
yüksəkliyinə səbəb oldu. Filarmoniyanın zalı müxtəlif 

təbəqədən olan: silahlı piyada, dənizçi və sadə dinləyicilərlə 
dolu idi. Əsərin ifası radio vasitəsilə birbaşa, eyni zamanda 
şəhər səs ucaldıcı radio qovşağı vasitəsilə nəql olunurdu. 
Simfoniyanı nəinki şəhərin sakinləri, hətta şəhəri atəşə tutan 
alman əsgərləri belə eşidirdi” [30].  

Simfoniya 4 hissədən ibarətdir: I hissə Alleqretto, II 
hissə Moderato poco alleqretto, III hissə Adajio, IV hissə 
Alleqro non troppo. Bəstəkar hər hissəni adlandırmaq, 
məzmununu konkretləşdirmək istəmiş, lakin sonralar fikrini 
dəyişmişdir. Buna baxmayaraq, simfoniyada proqramlılıq 
cizgiləri aydın hiss olunur. 

I hissədə müharibəyə qədər dinc, qurucu həyat və 
düşmən basqını, xalqın qəhrəmanlıq mübarizəsi haqqında 
danışılır. Bu hissə sonata formasında yazılıb. Əsas və 
köməkçi mövzularada adətən rast gəldiyimiz ziddiyyət, 
dramatik konflikt yoxdur. Hər iki mövzu dinc həyat sürən 
insanların mərdliyini, enerjisini, gücünü və xoşbəxtliyini 
təsvir edən faqotun cəlbedici solosunda verilir. Yalnız koda 
da əsas partiya majorda səslənir. Bu işıqlı mövzu təbil səsləri 
ilə pozulur. Müharibə davam edir. Bu fon əsasında düşmən 
yürüşünü xatırladan və “hücum epizodu” kimi tanınan 
epizod başlanır. İşlənmə bölməsinin sonunda əsas mövzu 
minor tonallığında verilir, sanki müharibə qurbanlarının 
xatirəsinə rekviyem kimi səslənir. 

II hissə bir qədər qəmgin, xəyalpərəst əhval-ruhiyyəli 
lirik skertsodur. Bəzi tənqidçilər bu musiqidə Leninqradın 

                                                            
30 A.Kenisberq. L.Mixeyeva.VII Simfoniya. SPB: “Kult-inform-press”, 
2000. 

işıqlı ağ gecələrini görürdü. Bu musiqi özündə gülüş, üzüntü, 
yumşaq yumor, çəkici bir görüntü yaradır. 

III hissə əzəmətli, işıqlı xarakterə malik Adajiodur. 
Ölülərin xatirəsinə həsr olunmuş xoralla açılır. Onun 
arxasınca skripkaların patetik ifadəsi verilir. İkinci mövzuda, 
müəllifin qeyd etiyi kimi, təbiət gözəlliyi, həyat eşqi vəsf 
olunur. Əsərin orta dramatik hissəsi keçmiş haqqında 
düşüncələr kimi qəbul olunur. 

IV hissə final litavraların tremolosu ilə sanki, özünə 
güc toplayırmış kimi başlayır. Əsas tema bu cür hazırlanır. 

İlk akkordlar bizi yenidən birinci hissənin işlənmə bölməsi 
və reprizasındakı gərgin, həyəcanlı mühitə qaytarır. Onu 
sarabanda ritmində epizod əvəz edir. Bu hissənin ikinci 
epizodu matəm xarakterli musiqisi ilə seçilir. Sonradan 

başlanan işlənmə bölməsi isə dramatizmlə aşılanmışdır. 
Simfoniyanın sonunda birinci hissənin əsas mövzusu truba 
və trombonların ifasında yenidən səslənərək, şər qüvvələrin 
üzərində qələbəni təcəssüm etdirir. 

Orkestrin tərkibi: 2 fleyta, alt fleyta, piccola fleyta, 2 
qaboy, ingilis rajoku, 2 klarnet, klarnet-piccola, bas klarnet, 
2 faqot, kontrafaqot, 4 valtorna, 3 truba, 3 trombon, tuba, 5 
litavra, üçbucaq, böyük baraban, tamtam, ksilofon, 2 arfa, 
royal və simlilərdən ibarətdir. 
 

VIII simfoniya c-moll, Op. 65, 1943. 
 

Bu simfoniya faciə mövzusu baxımından Şekspirin 
əsərləri ilə müqayisə olunur. Şostakoviç simfoniyada  
Y.Yevtuşenkonun şeirlərindən istifadə etmişdir. Beş hissəli 
simfoniya bas, kişi xoru və orkestr üçün yazılmışdır. I hissə 
Adajio-alleqro non troppo, II hissə Skertso, III hissə Alleqro 
non troppo, IV hissə larqo, V hissə Alleqretto. 

I hissə ən iddialı bölüm olub, təxminən yarım saata 
qədər davam edir. Hərtərəfli məzmuna malik, acı və iztirabla 
dolu mahnı, tərkibində meditasyon, qaçınılmaz kədər, 
ölülərə ağı, qorxunc suallar: Necə? Nədən? Bütün bunlar 
necə ola bilər?- suallarını daşıyır. Simfoniyada hissələrin 
məzmunu bir-biri ilə əlaqədar olmasa da onları vahid ideya 
birləşdirir. İşlənmə bölməsində bir sıra obrazlar ortaya 
çıxır ki, bu da Qoyyanın anti müharibə aşınmasına bənzər 
qorxu və həyəcan dolu qravürlərini, Pikassonun isə parça 
üzərindəki görüntülərni xatırladır. Ağac nəfəsli alətlərinin 

inləmələri, simlilərin quru çırpmaları, litavraların qorxunc 
zərbələri, sanki bütün canlıları əzən bir çəkici xatırladır. 

Bütün bunlara qarşı təntənəli, ağır marşa ehtiyac 
duyulur. Musiqi qorxunc şeytandan güc alan bütün canlılara 
ölüm oxuyur (fırtına və bütün qorxunc güclərin verdiyi 
həyəcan). Bəstəkar qeyd etmişdir ki, hər cür zorakılıq və 
rəzalətə qarşı qəzəbli etiraz ifadə etmək istəmişdir. 

II hissə uğursuz hərbi marş, skertsodur. Əsas 
mövzunun ağır, unison səslənən möhtəşəm melodiyası və 
ağac alətlərin paradda, coşquyla səs-küy salan kütlənin 
rahatsızedici musiqisi “xromatik qamma” ilə verilmişdir. 
Köməkçi mövzuda kəsici hərəkətlər, yerini xəyalət oyuncaq 
qalopa verir. Hər iki obraz ölümcül və mexanikidir. Onların 
ortaya çıxması ağılasığmaz bir fəlakətin yaxınlaşmasından 
xəbər verir. 

III hissə Alleqro non troppo qorxunc, insanlığa 
sığmayan bir yürüyüşlə hər şeyi yox edir. Bu bütün həyatı, 
canlıları acımasızca məhv edən dağıdıcı bir maşındır. 
Mürəkkəb üçhissəli formada olan mərkəzi hissə, 
özünəməxsus melodiyası Danse macabre, ölümcül, 
ürküdücü, qorxunc görüntülü dağlarda ölülərlə rəqsi təsvir 
edir.  

IV hissə kədərli Larqodur. Ümumi pauzalardan sonra 
səslənən ciddi mövzu, ağrı-acı və kin səsi kimi eşidilr. Bu 
mövzu 12 dəfə aşağı registrdə baslarda təkrar olunur. 

V hissə alleqretto-final qorxuyla dolu uzun, ürpərdici 
bir gecədən sonra, günəşin doğmasıyla başlayır. Faqotun 
sakit ifasında fleytaların dərdsiz pıçıltılarında, simlilərin 
zümzüməsində, valtornaların yumşaq ifasında, rənglərlə dolu 

bir mənzərə, işgəncə görən torpaqlarda inləyən insan 
ruhlarının səssizliyini və insan ürəyinin canlanması verilir. 
Bu acı tablo bir xəbərdarlıq kimi, finalda bir neçə dəfə təkrar 
olunur: “Yadda saxlayın və bir daha təkrar olunmasına icazə 
verməyin!”. Finalın mürəkkəb formalı kodası, sonata və 
rondo cizgilərinin köməyilə, dinclik tapmış vətən 
torpaqlarını təsvir edir 
 
 

IX simfoniya Es-dur, Op. 70, 1945. 
 

IX simfoniya mi bemol major, 1945-ci ildə yazılmış və 
ilk dəfə həmin il 3 noyabrda, Leninqrad şəhərində, dirijor 
Y.Mravnskinin rəhbərliyi ilə səsləndirilmişdir. Bəstəkar, IX 
simfoniya üzərində işə başlayarkən, onu Böyük Vətən 
Müharibəsinin qələbəsinə həsr edilmiş himn kimi nəzərdə 
tutmuşdur. 1943-cü ildə bəstəkar, simfoniyanın orkestr, 
solist və xor üçün yazılmış, böyük bir kompazisiya, 
Bethovenin son doqquz nömrəli simfoniyasının bənzəri 
olacağını bildirir.  Tələbələri ilə görüşdə bəstəkar, onlara 
bir neçə gün əvvəl yeni bir simfoniya üzərində işlədiyini, bir 
həftə sonra isə artıq, əsərin orta hissəsində olduğunu bildirir. 
Lakin bəstəkar çalışmalarına üç ay ara verir. Simfoniya 30 
avqust, 1945-ci ildə tamamlanır, 1946-cı ildə Stalin 
mükafatına layiq görülməsi ilə əlaqədar olaraq komissiyaya 
təqdim edilir, lakin əsər komissiya tərəfindən qəbul edilmir. 
1948-ci il, 14 fevralda bəstəkarın bir çox əsərləriylə yanaşı, 
IX simfoniyasının da ifasına 1955-ci ilədək qadağa qoyulur.
 Simfoniya beş hissədən ibarət olub, son üç hissəsi 



267 

fasiləsiz ifa olunur: I hissə Alleqro, II hissə Moderato, III 
hissə Presto, IV hissə Larqo, V hissə Alleqretto-alleqro.  

I hissə sadə, şən xarakterli, Vyana klassiklərinin sonata 
alleqro formasını xatırladır. Tutqusuz və qayğısız əsas 
partiya, bir anda köməkçi partiya ilə əvəz olunur. Bu 
mövzunu rəqsvari musiqi ilə fleyta, pikkola, simlilərin 
piççikatolu akkordları, litavra və barabanlar ifa edir. İşlənmə 
bölməsində tamamilə fərqli özəlliklər meydana çıxır. 
Repriza ironik bir mövzuyla tamamlanır.  

II hissə lirik moderatodur. Klarnetin solosu qəmli 
düşüncələri ifadə edir. Onu simlilərin dalğalı frazası əvəz 
edir. Köməkçi mövzu işlənməsiz sonata formasındadır.  

Buna qarşılıq mürəkkəb üçhissəli formada yazılmış III 
hissə Presto sürətli şəkildə keçir. Əvvəlcə qayğısız, dəqiq bir 
ritmin nəbzi atır, sonra musiqi yavaş-yavaş dəyişərək, 
fasiləsiz son dərəcə sərt, ağır səslənən IV hissəyə, Larqoya 
yol açır. Larqonun matəm intonasiyaları əsasən faqotun solo 
monoloqunda eşidilir. Bu hissə sadəcə lakonik, qısa bir 
xatırlatma və final üçün hazırlanmış girişdir. 

V hissə finalda əyləncənin ünsürləri təkrar hökm sürür. 
Faqotun solosunda əvvəlki hissələrdə səmimi və ürəkdən 
səslənən mövzu, indi qəribə bir şəkildə rəqsvari temaya 
çevrilir və final boyunca bir neçə dəfə təkrar olunur. Kodada 
səslənən mövzu, demək olar ki, Malerin IV simfoniyasındakı 
“Cənnətdə yaşam” mövzusu ilə eynilik təşkil edir. 

Orkestrin tərkibi: 2 fleyta, fleyta-pikkola, 2 qaboy, 2 
klarnet, 2 faqot, 4 valtorna, 2 truba, 3 trombon, tuba, litavra, 
zəng, üçbucaq, böyük və kiçik baraban, tarelka və 
simlilərdən ibarətdir. 

X simfoniya e-moll, Op.93, 1953. 
 

Bəstəkar bir neçə il özünə qapanmış halda yaşayaraq, 
kinofilmlərə musiqi “Meşə haqqında mahnı”, “Ana 
vətənimizdə günəş parlayır” kantatasını və inqilabçı 
şairlərin sözlərinə bir neçə xor əsərini yazır. X simfoniya ilk 
dəfə, 17 dekabr 1953-cü ildə Leninqradda Mravinskinin 
rəhbərliyi altında səsləndirilir.  

Əslində əsərin nə vaxt yazıldığı dəqiq məlum deyil. 
Bəstəkarın məktublarına əsasən 1953-cü ilin iyul və oktyabr 
ayları göstərilir. Əsər lirik-fəlsəfi simfonizm xəttini təmsil 
edir. Bəstəkar əvvəlki əsərlərində xeyirlə-şərin mübarizəsini, 
onuncu simfoniyasında isə həyat hadisələrini, gerçəkliyin 
ziddiyyətlərini həssas bir psixoloq mövqeyindən təhlil 
edərək qiymətləndirmişdir. Simfoniya dörd hissədən 
ibarətdir: I hissə Moderato, II hissə Alleqro, III hissə 
Alleqretto, IV hissə Andante-alleqro. 

I hissə-Moderato ciddi bir şəkildə başlayır. Uzun sürən 
əsas partiya matəm intonasiyaları ilə verilir. Tədricən nikbin 
düşüncələr, sanki işıqlı temayla yeni cil atmış sarmaşıqların 
günəşə toxunuşu ilə əvəz olunur. Yavaş-yavaş vals ritmi 
ortaya çıxır, bu valsın özü deyil, ümidin bir işıltısı olaraq 
verilir. Köməkçi partiyanın sonata forması çox davam etmir 
və yerini kədərli, ciddi düşüncəli və dramatik patlamalarla 
dolu işlənmə bölməsinə verir. Bu duyğular mövzuya 
hakimlik edir. Reprizada ürkək bir vals səslənir və kodaya 
aydınlıq gətirir.  

II hissə Şostakoviç üçün ənənəvi olmayan skertso ilə 
başlayır. Bu simfoniyada “qəddar” analoqlu hissələrdən 

fərqli olaraq, burada insanlığa sığmayan marş, fanfarlar, 
sürüşkən hərəkətlər yer alır. Mübarizə üçün yeni qüvvələr 
ortaya çıxır. Qaboy və klarnetin ifasındakı melodiya sanki, 
Musorqskinin “Boris Qodunov” operasının giriş motivini 
təkrarlayır. Üçhissəli skertsonun hər hissəsində şiddətli bir 
vuruşma meydana gəlir. Mübarizənin inanılmaz gərginliyi 
III hissənin başlanğıcına yol açır. 

Simfoniyanın üçüncü hissəsi Alleqretto uzun illər 
müəmmalı qalmışdır. Bu simfoniyaların ağır hissələrində 
istifadə olunan fəlsəfi lirika, düşüncə deyil. Onun başlanğıcı 
sanki, xaosdan çıxmaq üçündür (bu formanın sxemi belədir: 
A-S-A-B-A-A/C  (işlənmə)-koda).  

Simfoniyanın üçüncü hissəsində ilk dəfə bəstəkarın 
avtoqrafik teması, adı və soyadının ilk hərflərini bildirən “D-
ES-C-H” motiv-monoqramması daxil edilmiş və 1960-cı 
illərə qədər həmin monoqramma Şostakoviçin istifadə etdiyi 
ifadə vasitələri sisteminin daimi elementi kimi çıxış etmişdir. 

IV hissə Final, Andante-alleqro ənənəvi olmayan dərin 
düşüncəli bir şəkildə başlayır. Nəfəsli alətlərin ifası bir-birini 
əvəz edir. Tədricən yavaş ifanın içindən, finalın gələcək 
teması formalaşmağa başlayır. İlk başda bu sorğulayıcı və 
inamsız bir səslənmə olsa da, sonda sevincli halda öz 
haqlarına qovuşan bir musiqidir. Hər şey daha gözəl ola 
bilər. Dərinlikdən eşidilən trubaların siqnalı xəfif, iddialı, 
sevincli və cənnət qoxulu bahar havası, finalın əsas 
mövzusunun başladığını bildirir. Matorlu canlı tema tədricən 
daha çox şəxsiləşir və köməkçi partiya ilə kontrastlıq 
yaratmır. 

İşlənmədə skertsonun mövzusuna toxunulur. Ümumi 
pauzadan sonra imza mövzusu eşidilir və ayrılmır. O 
reprizadan sonra müəyyənləşdirici rol oynayaraq, kodada 
qalib gəlir. Yığcamlığı və orkestr tərkibi baxımından, şəffaf 
fakturası ilə fərqlənən bu əsəri kamera simfoniyası da 
adlandırırlar.  

Orkestrin tərkibi: 2 fleyta, fleyta-pikkola, 3 qaboy, 
ingilis rajoku, 2 klarnet, klarnet-pikkola, 2 faqot, 
kontrafaqot, 4 valtorna, 3 truba, 3 trombon, tuba, litavralar, 
buben, zəng, üçbucaq, böyük və kiçik baraban, tamtam, 
ksilafon, tarelka, simlilərdən ibarətdir. 
 

XI simfoniya g-moll, “1905-ci il”, Op.93. 
 

Əsər ilk dəfə 1957-ci ildə Moskvada N.Raxlin, bir 
qədər sonra isə Leninqradda Y.Mravinskinin dirijorluğu 
altında ifa olunmuşdur. Bəstəkar bu əsərə görə 1958-ci ildə 
Lenin mükafatına layiq görülmüşdür. Simfoniya 1905-ci ildə 
baş vermiş, 9 yanvar “Qanlı bazar günü” adı ilə tarixə 
düşmüş faciəvi hadisələr ətrafında cəmləşmiş, klassik dörd 
hissəli silsiləni özündə saxlamışdır. 

Simfoniyada hər hissənin öz adı və müəllif tərəfindən 
elan edilmiş proqramı var. Birinci hissə “Saray meydanı”, 
ikinci hissə “Doqquz yanvar”, üçüncü hissə “Əbədi 
xatirə”, dördüncü hissə “Haray” adlanır. Hissələr fasiləsiz 
(atacca) ifa olunur. Sonata forması burda əsas şərtdir. Birinci 
hissə “Dinlə” və “Dustaq” mahnıları üzərində qurularaq, 
sonata formasının əsas və köməkçi partiyaları kimi qəbul 
edilir. 

Araşdırmaçılar birinci hissədə konsentrik formanın 
cizgilərini tapıblar (A-B-C-B-A).  Sarsıntılı arxa planda kilsə 
mahnıları və donuq zil zənglərinin zərbəsi eşidilir. Bu 
musiqi sayəsində zənglərin səsi kəsilir və cəsarətverici 
“Dinlə” mahnısının sədaları eşidilir. 

İkinci hissə simfoniyada tamamən döyüş səhnəsini əks 
etdirən dramatik hadisələrin mərkəzində duraraq, xalqın 
böyük faciəsini əks etdirir. Bu hissədə Şostokoviçin inqilabçı 
şairlərin sözlərinə yazdığı iki mövzu-xor üçün “9 yanvar” 
(“Kral, sən bizim babamızsan”) və sərt bir xor toplusu olan 
“Başınızı açın” əsas yer tutur. Burada iki kəskin kontrast 
epizod “Gediş” və “Atış” səhnəsi verilir. Hər iki 

qarşıdurmada ekspozisiyada zülm altında əzilən, əzab çəkən 
xalqın obrazı, işlənmə bölməsi  fuqatoda isə, xalqın irtica 
qüvvələri ilə toqquşması təsvir edilir. 

III hissə “Əbədi xatirə”, yavaş, kədərli “Qurban 
oldular” mahnısının sədalarıyla, altların təsiredici matəm 
xarakterli ifasında başlayır.  

Ardınca “Görkəmli dəniz, müqəddəs Baykal” və 
“Cəsarətlə addımlayaq, yoldaşlar!” mahnılarının melodiyası 
səslənir. Mürəkkəb üçhissəli formanın orta bölməsində daha 
parlaq bir mövzu “Salam, qiymətsiz sözlərə azadlıq!” 
başlayır. Geniş hərəkətlər kulminasiyanı hazırlayır, hansı ki, 
əvvəlki hissədə səslənən “Başınızı açın” motivinə bənzəyir. 

IV hissə final “Haray” sərbəst formada yazılmış, cəld, 
enerjili səciyyəsi ilə seçilir. Simli və ağac nəfəs alətlərinin 
fırtınalı fonunda, barabanların sərt vuruşu ilə ilk və sonrakı 
mahnılar eşidilir. Orta bölmədə “Varşavyanka” hökmranlıq 
edir. Simfoniya əsl inqilabi mahnılar üzərində qurulmuşdur: 
“Varşavyanka”, “Dinlə”, “Siz qurban oldunuz”, “Dustaq”, 
“Cəsarətlə addımlayaq yoldaşlar” və s. 

Orkestrin tərkibi: 3 fleyta, fleyta-pikkola, 3 qaboy, 
ingilis rajoku, 3 klarnet, bas klarnet, 3 faqot, kontrafaqot, 4 

valtorna, 3 truba, 3 trombon, tuba, litavralar, zəng, üçbucaq, 
böyük və kiçik baraban, tamtam, ksilafon, tarelka, arfa, 
simlilərdən ibarətdir.  
 

XII simfoniya d-moll, Op.112, “1917” 
 

Vladimir İliç Leninin xatirəsinə həsr olunmuş XII 
simfoniya re-minor 1961-ci ildə yazılmış, ilk dəfə Leninqrad 
şəhərində Y.Mravinskinin rəhbərliyi ilə səsləndirilmişdir. Bu 
Mravinskinin, Şostokoviç əsərlərinə son dirijorluğu 
olmuşdu. XII simfoniya digər simfoniyalara nisbətən Sovet 
İttifaqında xoş qarşılanmışdı. 

Simfoniya dörd hissədən ibarət olub, orta tərkibli 
orkestr üçün yazılmışdır. XI simfoniyada olduğu kimi, 
parçaların proqram adları mövzular haqqında dəqiq fikir 
yaradır: I hissə Alleqro “İnqilabçı Petroqrad”; II hissə 
Alleqro, Adajio “Dağılma”; III hissə Alleqro “Avrora”; IV 
hissə Alleqro, Alleqretto “İnsanlığın şəfəqi”. 

I hissə enerjili sonata alleqrosu formasında yazılmışdır. 
Əsas partiya dinamik, marş; köməkçi partiya axıcı və işıqlı 
mövzuyla verilir. İşlənmə bölməsində inqilabi mahnıların 
motivləri eşidilir və hissənin sonu başdakı mövzunu 
təkrarlayır, girişin möhtəşəm akkordları yenidən ortaya çıxır 
və tədricən səssizlik hökm sürməyə başlayır. 

II hissə “Dağılma” musiqili peyzajdır. Simlilərin aşağı 
səslərdə sakit, ağır hərəkəti skripkaların monoloquna meyl 
edir. Solo klarnetin ifasında yeni rəngli melodiya verilir. 
Mürəkkəb üçhissəli orta bölmədə fleyta və klarnetin işıqlı 

melodiyası özündə pastoral cizgilərini əks etdirir. 
Kulminasiya trombonların solosunda eşidilir. 

III hissə Alleqro “Avrora” unudulmaz oktyabr 
gecəsinə həsr olunmuşdur. Orkestrdə litavraların həyəcanlı 
zərbələrini simli alətlərin ritmik piççikatoları əvəz edir. 
Əsərin ən möhtəşəm zirvəsi “Avrora”dır, o zərb alətlərində 
göy gurultusunu xatırladan səslərlə ifa olunur. 

IV hissə “İnsanlığın şəfəqi” adlanır, azad formada 
yazılmışdır. Bəzi musiqişünaslar onu iki variasiyalı koda da 
adlandırırlar. Əsas mövzu təntənəli və işıqlı, ikinci mövzu 
valsvari, simli alətlərin ifasında gəncliyin obrazını yaradır. 
Simfoniya qələbə apofeozuyla tamamlanır. 

Orkestrin tərkibi: 3 fleyta, fleyta-pikkola, 3 qaboy, 3 
klarnet, 3 faqot, kontrafaqot, 4 valtorna, 3 truba, 3 trombon, 
tuba, litavralar, zəng, üçbucaq, böyük və kiçik baraban, 
tamtam, tarelka, arfa, simlilərdən ibarətdir. 
 

XIII simfoniya b-moll, Op.113,1962 
 

Simfoniya bəstəkarın düşüncələrini əks etdirən, 
simfoniya-kantatanı xatırladır. Simfoniya bas səslərdən 
ibarət kişi xoru, solist-bas və simfonik orkestr üçün 
bəstələnmiş 5 hissədən ibarət olub, Evqeniy Yevtuşenkonun 
şeirlərinə bəstələnmişdir. Birinci hissə “Babiy yar” (Ukrayna 
şəhərində yer adıdır), ikinci hissə “Yumor”, üçüncü hissə 
“Mağazada”, dördüncü hissə “Vahimələr”, beşinci hissə 
“Karyera” adlanır. Simfoniyada hissələri bir-birinə bağlayan 
müəyyən bir süjet yoxdur. 

I hissədə “Babiy yar” faciəvi ifa olunur. Bu yüz 
minlərlə insanın qətlə yetirilməsinə həsr olunmuş matəm 
musiqisidir. 

II hissə “Yumor” gülüş və enerji ilə doludur. Bu 
hissədə Şostkoviçin orkestr ustalığı təntənəli tutti akkord-
larında, klarnetlə pikkolanın məzəli, solo skripkaların kapriz 
dolu melodiyası, bas kişi xoru, tubaların unison ifası və 
ingilis rajokunun arfa ilə ostinant motivində özünü büruzə 
verir. Orta bölmə Makfersonun “Tutulmadan öncə” adlı 
romansının musqisinə əsaslanır: qorxunc bir alay, litav-
raların amansız ritmi, hərbi siqnallar, ağac nəfəsli və simli 
alətlərin tremolo və trielləri. 

III hissə “Dükanda” rus qadınına həsr olunmuş 
klassik simfoniyanın yavaş, ağır, minnətdarlıq hissiylə dolu, 
patetik bir hissəsi olub, vokal-instrumental monoloqlardan 
ibarətdir. 

IV hissə “Vahimələr” yavaş templi, rondo cizgili 
kuplet formasındadır. Simli alətlərdə bəm səslərin litavra-
ların tremolasında “qorxu” düşüncələri, tubaların ifasında isə 
kölgədə gizlənmiş qorxunun simvolu sual şəklində verilir. 
Bu suala qarşılıq xor tərəfindən gəlir: “Rusiyada qorxular 
ölür”. Xoru instrumental epizodlarda valtornanın patetik 
melodiyası, trubanın həyəcanlı, simlilərin hay-küylü musi-
qisi müşayiət edir. Tədricən musiqinin xarakteri dəyişir-
qaranlıq şəkillər gedir, altların ifasında işıqlı, yürüş mahnısı 
səslənir. 

Simfoniyanın finalı sayılan “Karyera” lirik, satirik 
rondodur. Şən, zarafatcıl vokal nömrələrini alətlərin lirizmlə 

dolu musiqisi əvəz edir. Kodada çelestaların parlaq səsi və 
kolokol zənglərin vıbrasiyaları işıqlı gələcəkdən xəbər verir. 

Orkestrin tərkibi: 2 fleyta, fleyta-pikkola, 3 qaboy, 
ingilis rajoku, 3 klarnet, bas klarnet, 2 faqot, kontrafaqot, 4 
valtorna, 3 truba, 3 trombon, tuba, litavralar, zəng, üçbucaq, 
böyük və kiçik baraban, tamtam, ksilafon, tarelka, 4 arfa, 
royal, kontrabas, simlilər, solo-bas, xor-bas. 

 
XIV simfoniya, Op.135, 1969. 

 
D.Şostakoviç bəzi simfoniyalarını XX əsrin tanınmış 

musiqiçilərinə həsr etmişdir (VIII simfoniyasını görkəmli rus 
dirijoru Y. Mravinskiyə, XIV simfoniya isə böyük ingilis 
bəstəkarı B.Brittenə). Bəstəkarı gənc yaşında ikən bir çox 
suallar düşündürürdü: yaşam və ölüm, insan varlığının 
anlamı və onun qaçılmaz sonu. Nəticə olaraq o, 1969-cu ildə 
ölüm mövzusuna müraciət edir. Sadəcə yaşamın sonu deyil, 
eyni zamanda şiddətə məruz qalmış, erkən, faciəvi bir ölüm. 
Bəstəkar bu simfoniyasının ilk notlarını xəstəxanada 
yazmağa başlayır. O, bir aydan artıq (yanvarın 13-dən, fevral 
ayının iyirmi ikisinədək) xəstəxanada yatır. Bu müəyyən bir 
aralıqla təkrarlanan yatılı müalicə idi. Bəstəkar bunu planlı, 
səssiz şəkildə həyata keçirir. O, ehtiyac duyduğu hər şeyi-not 
dəftərlərini, yazılı qeydlərini özü ilə götürür. Təklikdə sakit 
və çox rahat işə başlayır. Xəstəxanadan çıxarkən artıq, 
simfoniya tam hazır olur. 

Simfoniyanın ilk ifası, 29 sentyabr, 1969-cu ildə 
Leninqradda Q.Vişnevski və M.Reşetin rəhbərliyi ilə, təkrarı 
isə oktyabrın altısında Moskva şəhərində, Moskva kamera 



277 

orkestrinin rəhbəri R.Barşaya tərəfindən səsləndirilir. 
Bəstəkar simfoniyanı B.Brittenə həsr edir və bir il sonra 
onun rəhbərliyi ilə Böyük Britanyada ifa olunur.  

Prokofyev simfoniyada müxtəlif dövrlərin və xalqların 
ədəbiyyatına müraciət edərək, F.Q.Lorki, Q.Apollinera, 
V.Kyuxelberk, R.M.Rilkenin şeirlərindən istifadə etmişdir. 
Soprano, bas və kamera orkestri üçün nəzərdə tutulmuş 
simfoniya on bir hissədən ibarətdir. Simfoniyada hissələr 
bir-birini fasiləsiz əvəz edir. Bu hissələr musiqi 
dramaturgiyası ilə bir neçə şairin şeirini, kəskin fərqli 
tematizmini, janr və stilini bir-birilə bağlayır. 

I hissə “Bir-birinə aşiq yüz sevgili, əsrin yuxusuna 
daldı” (F.Q.Loraka), Adajio lirik-fəlsəfi musiqi, skripkaların 
zil registrdə sonata formasında yazılmış qəmli 
melodiyasında verilir. 

II hissə “Malaqenia” (F.Q.Lorak), Alleqretto, 
Attacca, faciəvi rəqs, sərt, cəld, atonal səslənməsiylə birinci 
hissəyə qarşı çıxır. 

III hissə “Loreleya” (Q.Apolliner), Alleqro molto-
Adajio-a tempo, gözəllik fanatizmiylə zəngin romantik 
balladadır. Burada gözəl qız obrazıyla, qəddar episkop 
arasında kəskin konflikt yaranır. Biç zərb alətlərinin ifasıyla 
başlayan ballada, əsas partiyada episkop və Lorelenin dueti 
ilə davam edir. Köməkçi partiya dramatizmlə zəngin musiqi 
ilə izah olunur. 

IV hissə “İntihar” (Q.Apolliner), Adajio, elegiyadır. 
Lirik mərkəz olub, emosional vokal musiqinin önə çıxdığı, 
çox duyğusal bir ifadədir. Orkestr öz müşayiətində sadəcə 
ekspressiv anları diqqətə çatdırır. 

V hissə “Naçeku” (Q.Apolliner), Alleqretto-Adajio-
Alleqretto. Attacca, qəddar, qrotesk ruhlu marşdır. 

VI hissə “Xanım, baxın, siz nəsə itirmisiniz? Ah, 
boş şeydir, o mənim ürəyimdir..” Q.Appoliner), Adajio. 
İşlənmə bölməsi simfoniyanın VII hissəsində davam edir. 

VII hissə “Sante həbsxanasında” (Q.Apolliner), 
Adajio cəza çəkən bir məhkumun emossional, üzgün, faciəvi 
və ümidsiz monoloqudur. Bu monoloq kulminasiyanı 
hazırlayır. 

VIII hissə “Zaporojeslərin türk sultanına cavabı” 
(Q.Apolliner), Alleqro, acımasız təhqir, öfkə, kin və səfalətlə 
dolu bir səhnə təsvir edilir. Bu hissəyə axıcı hərəkətlər, sərt, 
kəsilmiş motivlər və vokal regitativləri hökmranlıq edir. 
Yeni bölümdə sənətkarın palitrası kəskin şəkildə dəyişir. 

IX hissə “Ah, Delviç, Delviç” (V.Kyuxelbeker), gözəl, 
dəbdəbəli, nəcib musiqidir. O bütün simfoniyanın poetik 
materialından fərqli olaraq, Kyuxelbekerin şeirlərinə qarşı 
irtica münasibətindən tamamilə fərqlənir. Melodiya rus xalq 
romanslarına yaxın, kuplet formalı, sərbəst və dəyişkəndir. 

X hissə “Şairin ölümü” (R.M.Rilke), Larqo. Attacca. 
Tematik və konstruktiv cəhətdən simfoniyanın ilkin 
obrazlarına qayıdan repriza rolunu oynayır. 

XI hissə “Sonluq” (R.M.Rilke), Moderato (Ölüm hər 
yerdədir) əsəri sona çatdıran yaşam və ölüm haqqında, 
həyəcanverici poemanı ortaya çıxardan simfonik kodadır. 
Dəqiq marş ritmi, kastanet və tamtamların quru zərbələri, 
qırıq vokal nömrələri və punktir ritmlə başlayır. Sonra 
rənglər dəyişir-möhtəşəm, ilahi xoral, vokal partiyası sonsuz 
lent ilə açılır. Musiqi, simfoniyanın möhtəşəm binasına 

nəzər salaraq, sanki uzaqlara gedirmiş kimi, tədricən yox 
olmağa başlayır. Bəstəkarın etirafına görə simfoniya, 
Musorqskinin prototipi sayılan “Ölüm mahnıları və 
rəqsləri”, faciə və lirika, qrotesk və dram üzərində 
qurulmuşdur. 

Orkestrin tərkibi: 3 faqot, biçi, tuba, litavralar, zəng, 
üçbucaq, vibrafon, 3 tamtam, soprano, alt, bas, ksilafon, 
çelesta, tarelka, arfa, simlilər, soprano-solo, bas-solo. 
 

XV simfoniya A-dur, Op.141 
 
1971-ci ilin iyul ayında, Leninqrad yaxınlığında 

yerləşən “Repino”da (Bəstəkarların yaradıcılıq evi) işləmək 
ona xüsusi zövq verirdi. Uşaqlıqdan havasına alışdığı bu 
yerdə özünü vətənin dəyişmiş kimi hiss edirdi. Repinoda 
simfoniya bir ay ərzində, bütün simfonik yaradıcılığının 
sonu kimi ərsəyə gəlir. Əsər ciddi klassisizmi və parlaqlığı 
ilə seçilir. Simfoniya son dövr əsərləri siyahısına daxil olsa 
da, bəzi hissələr erkən yazılmış əsərləri ilə tutuşur. Bu 
tamamilə yeni, təmiz instrumental simfoniyadır. Bəstəkarın 
yeni texniki kompozisiyaları ilə ifa olunur. 

Birinci hissə “Oyuncaq mağazası” adlanır, sonata 
alleqro formasında yazılmışdır. Burada bəstəkar, Rossininin 
“Vilhelm Tell” operasının üvertürasından bəzi fraqmentləri 
istifadə etmişdir. 

II hissə pastoral, matəm akkordları və kədərli səslənmə 
ilə açılır. Violonçelin solosu, inanılmaz dərəcədə gözəl 
səslənən melodiyadır. Ağır xor matəm marşı kimi səslənir. 
Berliozun “Matəm və zəfər simfoniyası”nda olduğu kimi, 

burada da trombon kədərli bir ifa sərgiləyir. “Dəfn olunan 
nədir? İdeallar? Epoxa?.. 

 Marş qaranlıq bir kulminasiya zirvəsinə doğru hərəkət 
edir. 

III hissə passakaliya-kukla teatrına dönüş, düşüncə və 
duyğuların sxematik məlumatları çərçivəsində canlanır. 
Finalın sirli aləmi rok leytmotivləri (R.Vaqnerin “Nibelunq 
üzüyü” taleh motivləri) ilə açılır. Tipik, lirik Şostakoviç 
temasının ardından, sanki acı çəkirmiş kimi verilən, daha az 
xarakteristik bir pastoralın ardından passakaliya ortaya çıxır. 
Mövzular violonçel və kontrabasların piççikatosu ilə I 
skripka konsertindəki passakaliyanı xatırladır. Passakaliyada 
artan gərginlik onu kulminasiyaya aparır. Xəfif bir rəqs 
mövzusu simfoniyanı tamamlayır. Son təqtlər ksilofon və 
tamtamın quru çırtması olur . 

Orkestrin tərkibi: 2 fleyta, fleyta-pikkola, 2 qaboy, 
ingilis rajoku, 2 klarnet, 2 faqot, 4 valtorna, 3 truba, 3 
trombon, tuba, litavralar, zəng, üçbucaq, biç, böyük və kiçik 
baraban, tamtam, ksilafon, vibrafon, tarelka, arfa, simlilər. 

 
Əsas əsərləri 

 
Simfonik əsərləri: 15 simfoniya (№1, 1924-25; №2, 

1927; №3, 1929, №4, 1935-36; №5,1937; №6, 1939 ) və s. 
6 konsert: fortepiano üçün №1, 1933; №2, skripka 

üçün 1947-48; №3 fortepiano üçün, 1957; çello üçün №4 
1959, №5,1966; №6 skripka üçün 1967; 25-dən artıq süita 
və simfonik əsərlər, 15kvartet, üvertüra, skripka üçün 
kvartetlər; 

Fortepiano üçün: trio, sonata prelyüd, polka, 
mazurka, etüd, kvintet və s. 

Operaları: “Burun” (1928), “Katerina İzmaylova” 
(1932), “Moskva Çeryomuşki” operetta (1959). 

Baletləri: “Qızıl əsr” (1930), “Bolt” (1931), “Duru 
çeşmə” (1934). 

Vokal əsərləri: vokal məcmuəsi (1948), xor və kapella 
üçün 10 xor (1951), S.Çernovun sözlərinə  “Satirlar” (1960), 
“Stepan Razın” vokal-simfonik poeması (1964), 
M.Bunorratinin şeirlərinə vokal-simfonik məcmuə (1974), 
“Yevrey xalq mahnıları” və s. 

Kinofilmlərə musiqi: “Ovod” E.Voyniç (1955),    
“Hamlet” (1964), “Kral Lir” V.Şekspir (1971) və s. 

İQOR FYODROVİÇ STRAVİNSKİ 
(1882-1971) 

 
Həm Qərbdə, həm də Rusiyada XX 

əsrin dahi bəstəkarı sayılan İqor Fyodroviç 
Stravinskinin yaradıcılığı, klassik musiqi 
mədəniyyətinin özəyi olmaqla, müasir 
musiqi mədəniyyəti üçün bir örnəkdir. 
Onun irsi müasir musiqinin klassikasıdır. 
Yaratdığı əsərlər yaşadığımız mürəkkəb, 

təzadlı dövrün inikasıdır. Stravinskini çox zaman zarafatla 
“Min bir üslub bəstəkarı” adlandırırlar. Çünki yaradıcılığı 
boyu bəstəkar zamanın nəbzini tutaraq yaradıcılıq üslubunu 
dəfələrlə kəskin surətdə dəyişmiş, müxtəlif bədii prinsiplərə 
üz tutmuşdur. Belə ki, Stravinski yaradıcılıq yolunu üç əsas 
mərhələyə  “Rus”, “Neoklassisizim” və “Dodekafoniya” 
bölmək mümkündür. Onun bəstəkarlıq fəaliyyəti üslub 
rəngarəngliyi ilə diqqət çəkir. 

Gənclik illərini doğma vətəni Rusiyada keçirən 
Stravinski milli folklora, xalq nağıllarına, qədim musiqi 
formalarına böyük maraq göstərir. Bəstəkarın bu dövr 
yaradıcılıq axtarışları rus mədəniyyətinin görkəmli xadimi 
Sergey Dyagilevin adı ilə sıx bağlıdır. Ona ilk şöhrəti Serqey 
Dyagilev adlı impressario tərəfindən həvalə edilmiş üç baleti 
gətirmişdir. Bu baletlər “Alov quşu” (1910), “Petruşka” 
(1911) və “Müqəddəs bahar” (1913) rus balet səhnəsində 
tamaşaya qoyulmuşdur. 

Premyerası iğtişaşla başa çatan “Bahar mərasimi” 
baleti, ritmik quruluşa daha çox fikir verən əvvəlki nəsil 

bəstəkarlarının fikrinə təsir edir və günümüzə qədər 
bütpərəstlik mərasimi kimi qəbul edilir. Qədim Rusiyada baş 
verən hadisələri əks etdirən bu əsər təcəssümü ilə indiyə 
qədər də tamaşaçıları valeh etməkdədir. 

İqor Fyodroviç Stravinski 1882-ci il 17 iyunda, 
Rusiyanın Orenienbaum şəhərində dünyaya göz açıb. 
Uşaqılıq illəri Sankt-Peterburq şəhərində, özünün dediyi 
kimi ağır keçmişdir. Bəstəkarın atası Fyodr Stravinski 
Marinski teatrında bas müğənni kimi çalışırdı. Gənc 
Stravinski tezliklə piano dərslərinə başlayır və bir qədər 
sonra musiqi nəzəriyyəsini öyrənməyə və əsər yazmağa cəhd 
göstərir.  

 Hələ 8 yaşında olarkən Stravinski, Marinski teatrının 
səhnəsində Çaykovskinin “Yatmış gözəl” baletini seyr edir. 
Bu tamaşa onu məftun edir və özünə qarşı daha məsuliyyətli 
olmağa başlayır. On dörd yaşında olarkən Mendelsonun g-
moll fortepiano konsertini böyük ustalıqla ifa edir. Musiqiyə 
olan hədsiz həvəsinə baxmayaraq valideynləri onu 
hüquqşünas görmək istəyir. Stravinski bu səbəbdən 1902-ci 
ildə Sankt-Peterburq Universitetinin hüquq fakultəsinə daxil 
olur. Hüquq elminə heç bir həvəsi olmayan Stravinski dörd 
illik təhsil müddətində cəmi əlliyə yaxın dərsdə iştirak edir.  

1902-ci ildə atasının ölümündən sonra o, artıq musiqi 
ilə ciddi məşğul olmağa başlayır. 1905-ci il “Qanlı bazar 
günü” hadisələri üzündən Stravinski son imtahanları vermək 
imkanından məhrum olur və 1906-cı ildə yalnız yarım 
dərəcəli diplom ala bilir. O dövrün məşhur rus bəstəkarı 
N.Rimski-Korsakovun məsləhəti ilə Sankt-Peterburq 
Konservatoriyasına daxil olmaq fikrindən daşınır və 

əvəzində Rimski-Korsakovdan həftədə iki dəfə fərdi dərs 
almağa başlayır. Sonralar bu bəstəkar Stravinskinin ikinci 
atasına çevrilir. Elə həmin il Stravinski dayısı qızı Katerina 
ilə evlənir. Bu evlilikdən bəstəkarın 4 övladı dünyaya gəlir. 

İlk bəstəkarlıq təcrübəsinə fortepiano üçün sonatası 
(1904), vokal simfonik süitası “Favn və çoban” (1906), 
simfoniya mi bemol major (1907), “Fantastik skerço” 
(1908) və “Firebrid” (“Alov quşu”) baleti aiddir. 

1909-cu ildə bəstəkarın “Fişənglər” əsəri Sankt-
Peterburqda səhnəyə qoyulur. Əsərin premyerasında iştirak 
edən Paris Rus baletinin direktoru S.Dyagilev Stravinski 
yaradıcılığına heyran qalır və bəstəkara bir balet yazmağı 
sifariş verir. 1910-cu ildə “Alov quşu” baletinin premyerası 
üçün Parisə gedir. Daha sonra isə ailəsi ilə birgə İsveçrəyə 
köçür və 1920-ci ilə qədər burada yaşayır. Bu dövrdə 
bəstəkar rus baleti üçün daha üç əsər: “Petruşka”, 
“Müqəddəs bahar” və “Pulçinella”nı bəstələyir. 

Bəstəkar 1914-cü ildə Rusiyanı tərk edir və əlli il 
ərzində Rusiyaya qayıtmır. 1920-ci ildə Fransaya köçür, o, 
burada piano istehsalı ilə məşğul olan “Playel” şirkətində 
işlə başlayır. Bu şirkətdə bəstəkar öz piano musiqisinin 50-
yə yaxın valını hazırlayır. Birinci Dünya müharibəsi onu 
İsveçrədə məskunlaşmağa vadar edir. Lakin burada yazdığı 
“Toy” xoreoqrafik səhnələr (1914-23), “Bülbül” lirik 
operası (1914), “Tülkü, xoruz, pişik və qoyun haqda 
nağıl” (1917) skomorox ənənələri, “Əsgərin əhvalatı” 
(1918) əsərlərində rus melodiyası, konstruktivizm və caz 
elementləri duyulur. Bu əsərlər Stravinski yaradıcılığında 
“rus” mərhələsinin davamı sayılır. 

1934-cü ildə Parisdə həyat yoldaşının tutduğu vərəm 
xəstəliyi bəstəkara və qızı Lyudmilaya keçir. 1938-ci ildə ar-
vadı, bir il sonra isə qızı vəfat edir. Stravinski xəstəxanada 
müalicə aldığı müddətdə anasını da itirir. 1920-1950-ci illər 
Stravinski yaradıcılığında neoklassisizim dövrü hesab 
olunur. 

1920-ci ildə yazılmış “Pulçinella” baletində Covanni 
Perqolozi ilə əlaqəli musiqidən əsas mənbə kimi istifadə 
etmişdir. “Oktet” (1923) əsəri Motsart, Bax və digər klassik 
dövr bəstəkarlarının əsərlərinə yenidən nəzər salınmasına 
doğru atılmış ilk addım idi. Stravinski neoklassik üslubda 
əvvəlki baletlərində istifadə etdiyi irimiqyaslı orkestrdən 
imtina edir və diqqətini daha çox nəfəsli alətlərə, piano, xor 
və kamera musiqisinə yönəldir. “Appolon Musaqet” (1928, 
rus baleti üçün yazılıb), “Çar Edip” (1930) opera-
oratoriyası, “Oyun kartları” (1936) və “Orfey” 
baletlərində bəstəkar XVIII əsr musiqi üslublarının 
işlənilməsinə müraciət edir. 

Bu dövrə aid əsərlərində ənənəvi klassik musiqi 
formaları olan conçerto qrosso, fuqa, simfoniyalardan 
istifadə edir, gərgin emosional anları soyuqluq və ya 
laqeyidsizliyin səthi görüntüsü altında gizlədir. Üç simfoniya 
“Zəburların simfoniyası” (1930), C-dur simfoniyası 
(1940) və üçhissəli simfoniya (1945) əsərləri bəstəkarın 
klassik musiqiyə dönüşü ilə yanaşı, eyni zamanda onun 
Yunan mifoligiyası timsalında qədim klassik dünyanı da 
öyrəndiyini nümayiş etdirirdi. II Dünya müharibəsinin 
başlanması ilə Stravinski ABŞ-a yollanır, 1945-ci ildə 
Amerika vətəndaşlığını qəbul edir. 

Nəhayət, 1950-ci illərin başlanğıcında Stravinskinin 
bədii üslubunda daha bir kəskin dönüş baş verir. Bu dəfə o, 
əvvəllər inkar etdiyi dodekafoniya musiqisinin prinsiplərinə 
üz tutur. 1951-ci ildə Uilyam Hoqartun qravürləri əsasında 
V.H.Audenin librettosuna yazılmış “Pozğunların artımı” 
operasını, 1960-cı ildə orkestr üçün “Djezualdo di 
Venozanın 400-illiyinə həsr olunmuş monument”, 
“Potop” kantata-alleqoriya (1962), Rekviem (1966) və s. 
əsərlərini yazır. 

1953-cü ildə “Pozğunların artımı” operasının 
Metropoliten Operasında ilk tamaşası olur. Lakin, gözlənilən 
uğuru əldə edə bilmir. Əsərin musiqisi aydın, lakin qeyri-
adidir. Operada klassik musiqinin tonal harmoniyasından 
istifadə edilməklə bərabər gözlənilməz dissonanslara geniş 
yer verilir.  

Burada bəstəkarın özünəməxsus ritmdən çıxmaları da 
sezilir. Bəstəkar Monteverdi, Hlyuk və Motsartın opera və 
leytmotivlərinə müraciət edir. Əsər gələcəkdə, 1997-ci ildə 
Metropoliten Operası tərəfindən bir daha ifa olunur. 
Stravinski 1950-ci illərdən Arnold Şönberq tərəfindən 
hazırlanmış on iki tonlu dodekafoniya texnikasından 
istifadə etməyə başlayır. Onun on iki tonlu serial texnikası 
ilə ilk işi Kantata (1952), Septet (1953) və Şekspirdən “Üç 
mahnı” adlı kiçik miqyaslı vokal və kamera musiqiləri 
olmuşdur. “Dilan Tomasın xatirəsinə” (1954), “Threni”, 
“Moizə”, “Təhkiyə”, “Dua” (1961) və “Daşqın” (1962) 
əsərlərində bəstəkar dodekafoniya üsulubundan istifadə 
edilmişdir. 

1954-1957-ci illərdə yazdığı “Aqon” baleti ustadın 
yaradıcılıqda fəth etdiyi son zirvədir. Bu balet Stravinskinin 
neoklassisizim dövründən serial üslubu dövrünə keçidini əks 
etdirən mühüm əsərlərdən biridir. Əsərdə neoklassisizim 
dövrün “ağ-not” tonallığından tutmuş, serial metodu ele-
mentlərini görmək olar. Bəstəkar orkestr quruluşunu da 
inqilabi şəkildə dəyişmiş və faktiki olaraq balet musiqi 
forması kimi yenidən təqdim etmişdir. 

Stravinski bu əsərini şəxsən, D.Balançinin rəhbərlik 
etdiyi balet truppası üçün yazmış və balet “Orfey”dən fərqli 
olaraq süjet olmadan düşünülmüşdür. İlk dəfə 1957-ci il 
dekabrda Nyu-York Siti belle truppasında ifa olunmuşdur 
(Baletmeyster D.Balançin, rəssam N.Porçer). Bir akt, üç 
hissə, 12 pyes və 12 rəqqasdan ibarət “Alov”, tam mexanizm 
kimi təsdiqlənir, lakin, mexanizm canlıdır və düşünür. 

Uzun illər Vətən həsrəti ilə yaşayan Stravinski Sovet 
İttifaqının rəhbəri Nikita Xuruşşovun şəxsi dəvəti ilə 1962-ci 
ildə Rusiyaya gəlir, Moskva və Sankt-Peterburq şəhərlərində 
dirijor və müəllif konsertləri ilə çıxış edir. Vətənlə görüş 
qocaman bəstəkara sanki ilham verir. 60-cı illərin ortalarında 
bəstəkar ağır xəstələnir. 1966-cı ildə, həyatında ən önəmli 
əsərlərindən biri hesab etdiyi “Xatirə mahnıları” rekviemini 
yazır: “Xatirə mahnıları mənim bütün yaradıcılıq şəklimi 
tamamladı” [31].  

1967-ci ildə bəstəkar, yenidən SSRİ-yə dönmək və 85 
illik yubileyini vətəndə qeyd etmək istəyir, lakin, xəstəlik 
ona aman vermir. Onun son əsəri Xuqo Volfanın mənəvi 

                                                            
31 Kulture. ru.RF. İ.Stravinski. 

mahnılarına işləmələri olur. İ.F.Stravinski, 6 aprel, 1971-ci 
ildə Nyu-Yorkda vəfat edir və onu, Venesiyada, San Mikel 
qəbiristanlığında, Dyagilevin məzarına yaxın bir yerdə dəfn 
edirlər.  

İ.Stravinski XX əsr musiqisinin rəmzi simalarındandır. 
Onun cəsarətli sənət axtarışları, kəşf etdiyi melodiyalar, ritm 
və harmoniya müasirlərini həm təəccübləndirir, həm də 
heyrətə gətirirdi. Stravinskinin zəngin bədii irsi bu gün də 
bəstəkarlar üçün örnək olaraq qalır. 

 
“Alov quşu” baleti 

 
Balet zəngin bədii orkestr 

quruluşu ilə fərqlənir. “Alov 
quşu” baletinin sifarişçisi 
Serqey Dyagilev əvvəlcə bu 
mövzuda əsər yaratmaq üçün 
ilk təklifi görkəmli rus 
bəstəkarı Anatoli Lyadova edir. İşinə yüksək tələbkarlıqla 
yanaşan və bəlkə də həmin səbəbdən bir qədər astagəl olan 
Lyadov bu dəfə də əsər üzərində ləng işləyir. Dyagilev “işlər 
necə gedir?”-sualına “hər şey əladır, artıq not kağızını 
almışam” cavabını alandan sonra, Lyadovla imzaladığı 
müqaviləni pozur, sifarişi Stravinskiyə ötürür [32]. 

1909-cu ilin yayında Peterburqda istirahətdə olarkən, 
gözlənilmədən bəstəkara Dyagilev tərəfindən bir teleqram 
gəlir. Parisdə yaşayan məşhur rus baletlərinin təşəbbüskarı, 
                                                            
 32 R.Taruskin. Stravinski və rus musiqi ənənələri. Oxford Universiteti 
Press.1996, s.574. 

gənc və az tanınan bəstəkara “Alov quşu” baletinə musiqi 
yazmağı və 1910-cu ilin yazınadək səhnəyə qoyulmasını 
təklif edir. Bəstəkar aldığı təklifdən çox həyacanlanır və 
duyğularını “Mənim həyatımın salnaməsi” adlı kitabında bu 
cür ifadə edir: “Verilən təklifi vaxtında qurtara biməyəcəyim 
məni çox qorxudur, mən öz qüvvəmə tam arxayın deyildim 
və yubanacağımdan qorxurdum, lakin, buna baxmayaraq 
mən təklifi qəbul etdim. Yaşadığım dövrün bəstəkarları 
arasında seçim şəxsən mənə düşdüyü üçün çox qürurlandım. 
Mən öz işinin ustadı sayılan sənətkarlarla birgə, böyük bir 
sənətkarlıq müəssisəsi ilə əməkdaşlığa dəvət olundum”. 

Dyagilev truppasında işləyən, məşhur xoreoqraf 
M.Fokin (1880-1942) tərəfindən, Stravinskiyə hazır libretto 
təqdim olunmuşdur. Baletmeyster düşünürdu ki, baletdə rus 
həyatı və rus nağıllarından ibarət mövzu çatışmır. Biz 
(Dyagilev, mən və rəssamlar qrupu) mövzu axtarmağa 
başladıq. Rus nağıllarının ən yaxşı ədəbi redaksiyaları artıq 
səhnə üçün işlənmişdir (əsasən R.Korsakov operalarında). 

Yalnız, “Alov quşu”nun təsviri istifadə olunmamışdır. 
Hansı ki, baletin bütün səciyyəvi xüsusiyyətlərini tamlığı ilə 
özündə birləşdirməyə qadir idi. Mən müxtəlif xalq 
nağıllarını birləşdirmək qərarına gəldim və onların əsasında 
baletin librettosunu yazdım. Balet zamanında tamamlandı və 
truppa Paris şəhərinə yola düşdü. Balet 25 iyun, 1910-cu ildə 
Paris Qrand Opera səhnəsində ilk dəfə nümayiş etdirildi. 
Tamaşada ən məşhur sənət adamları-Marsel Prust, Jan Jirod, 
Pyer Klodel, Moris Ravel, Klod Debyussi, Floran Şmitt, 
Manuel de Falya və başqaları iştirak etmişdir. 

Əsas obrazlar: İvan-çareviç, Ölməz Kaşşey, qara atlı, 
ağ atlı, cadugərlər və Koşşeyin qulluqçuları. Baletdə 
hadisələr Koşşeyin nağıl krallığında baş verir. Baletin 
mərkəzində qəhrəman Şahzadə İvanın səyahəti durur. 
Meşədə ov edərkən, canını bir sehrli yumurtanın içərisində 
gizlədən ölümsüz Koşşeyin sehrli dünyasına düşür. İvan 
qarşısına çıxan Alov quşunu izləyir və onu vurmaq üçün 
nişan alır. Quş onu öldürməməsi üçün, Şahzadəyə  yalvarır 
və İvan onu sərbəst buraxır.  

Təşəkkür əlaməti olaraq, Alov quşu, ehtiyac duyduğu 
anda onu çağırmaq üçün, sehrli bir lələk bağışlayır. İvan 
yoluna davam edir və Koşşeyin əsarətində olan 13 şahzadəyə 
rast gəlir. Şahzadə bu qızlardan birinə aşiq olur. Ertəsi gün 
şahzadə Koşşey tilsiminə qarşı mübarizəyə başlayır və bunu 
görən Koşşey, İvanın dalınca sehrli canavarlarını göndərir.  
Dara düşən İvan Alov quşundan kömək istəyir. Alov quşu 
Koşşey və canavarlarını  ovsunlayaraq, onları mürəkkəb və 
enerjili “Cəhənnəm rəqsi”ni oynamağa məcbur edir. Sonra 
isə onlar dərin yuxuya qərq olurlar.  

Onlar yuxudaykən, Alov quşu, Şahzadəyə, Koşşeyin 
ruhunu yox edə biləcəyi yumurtanın yerini göstərir. İvan 
yumurtanı məhv edir və sehr pozulduqdan sonra, Koşşeyin 
əsir götürdüyü varlıqlar sərbəst buraxılır və səltənəti yox 
olur. Şahzadələr də daxil olmaqla, bütün “həqiqi” varlıqlar 
oyanır. İvan azad edilən gözəl şahzadələrdən birini həyat 
yoldaşı olaraq elan edir və  Alov quşunun işarəsi ilə hər kəs 
qələbəni təntənə ilə qeyd edir. Baletin musiqisi parlaq rəngli 
orkestr effekti ilə doludur. Əsərin R.Korsakov ənənələri 
əsasında yazılmasına baxmayaraq, bəstəkar şəxsiyyətinin 

təkrarolunmaz imzasını daşıyır. Girişin möhtəşəm “axıcı” 
səslənməsi, Kaşşeyin tilsimli bağını, qəddar və çirkin 
çarlığını əks etdirir. Böyük təbilin donuq kükrəmələri 
fonunda sanki, qıvrılan ilanı xatırladan, surdinaların 
fiqurasiyalı hərəkətləri, iki trombonun ifasında ciddi 
melodiya (pp) ifa edilir.  

 
 
 

“Alov quşu”nun rəqsi fantastik, möcüzəli, cəlbedici 
orkestr rəngləri ilə verilir. Bu musiqini şəffaf, hamar, axıcı, 
bir qədər də melanxolik melodik səslər əvəz edir. 
Qadınsayağı, yavaş tempdə “Şahzadələrin rəqsi”ndə 
(xorovod) Stravinski “Bağçada” rus xalq mahnısından 
istifadə edir. Burada musiqinin koloritliyi və bənzərsizliyi, 
Lyadovun “Sehrli göl”ünü xatırladır. 

“Kaşşeyin çarlığı” birbaşa cəhənnəm, qəddar, sanki 
cansız rəqs kimi, kəskin ritmik fasilələrlə dolu, vəhşi güclə 
bütün nömrələri vurur. Bu baletin mövqeyi və mənası 

baxımından inkişaf etmiş, ən mərkəzi hissə sayılır. Koşşey 
çarlığının sakinlərini ovsunlayan “Alov quşunun laylası”, 
əvvəlki nömrələrlə parlaq kontrastlıq təşkil edir. Tam 
səslənən tutti -”Cəhənəm rəqsi”ndən sonra, simlilərin şəffaf 
divizi və arfanın birsəsli monoton səslənməsi verilir.  

Tədricən ovsunlanmış musiqidə aydınlanma baş verir. 
Bu finala keçiddir, parlaq, möhtəşəm, canlı bir rus xalq 
mahnısı “Darvazadakı şam ağacı deyil” eşidilir. Simlilərin 
tremolosu altında valtornaların incə, zərif solosunu, ağac 
nəfəsli alətləri və skripkalar əvəz edir. Səslənmə sürətlə 
fortessimoyadək (ff) ucalır. 

Görkəmli rus musqişünası və tənqidçisi Boris Asafyev 
baleti bu cür izah edir: “Stravinski musiqisində üç nağıl 
dünyası var. Birincisi, Kaşşeyin qəddar, zülmkar, təzyiqli 
çarlığı və sarsılmış bir həyat. Qulların bədbin yaşamını əks 
etdirən vəhşi rəqs, baletin xoreoqrafik fəaliyyət mərkəzi 
olaraq, parlaq cizgilərlə, musiqidə qıvrılan enerjili, azadlıq 
uğrunda çırpınan canlı bir ifadədir, lakin zəncirləri qırmaq 
üçün zəifdir. İkinci dünya Alov quşunun özüdür: bir tərəfdən 
gözqamaşdırıcı işıq və rəngli qasırğa, digər tərəfdən heyran 
edici lirikadır. Baletdə ən gözəl simfonik an “Alov quşu”nun 
parlaq, inci kimi laylasıdır. 

Üçünc nağıl aləmi isə əsir götürülmüş prenseslər və 
onları azad edən Vityazdır. Şahzadələrin kövrək, sehrli 
musiqisi partituranın ən əsas səhifələrindən birini tutur” [33]. 

 
“Müqəddəs bahar” baleti 

 
Balet haqqında ilk düşüncələr 1910-cu illərə təsadüf 

edir. Stravinski “Mənim həyatımın salnaməsi” adlı kitabında 
yazır: “Bir gün Peterburqda “Alov quşu”nun son səhifələrini 
yazarkən, gözlənilmədən xəyalımda tamamilə fərqli bir şey 
düşündüm, müqəddəs ayin, müdrik ağsaqqallar bir dairədə 
oturub, baharın xeyrxahlığını əldə etmək üçün, bahar 
tanrısına qurban etdikləri qızın ölüm rəqsini izləyirlər. Bu 
“Müqəddəs bahar”ın mövzusudu”. 

Qeyd etməliyəm ki, bu görüntü məndə güclü təəssürat 
yaratdı və mən dərhal yaxın dostum, rəssam Nikolay Rerixə 
bu haqda danışdım. O, bundan məmnun qaldı və birlikdə işə 
başladıq. Parisdə olarkən, bu düşüncələrimi eynilə Dyagilevə 
bildirdim və bu fikir onun marağına səbəb oldu. 

Beləliklə, baletin rəssamı Rerix, xoreoqrafı isə 
Dyagilevin məsləhəti ilə Vaçlav Nijinski oldu. Bəstəkar üç 
baleti ilə yaradıcılığının zirvəsini fəth edir. Üç əsərin bəzi 
oxşar cəhətləri var: onlar olduqca böyük orkestr üçün 
nəzərdə tutulmuş və hər üçündə də rus folklorunun mövzu 
və motivlərindən istifadə olunmuşdur. İ.Stravinski balet 
yaradıcılığında çoxsaylı kompozisiya üslubunu əhatə etmiş, 
orkestr quruluşunu inqilabi şəkildə dəyişmiş və faktiki 

                                                            
33A.Deqen, İ.Stupnikov. “Alov quşu” baletindən suita. Belcanto ru. 

olaraq baleti musiqi forması kimi yenidən təqdim etmişdir. 
Bəstəkar tərcümeyi-halında bu baletini “həyatının 
qalmaqalı” adlandırmışdır.  

İlk tamaşa zamanı dinləyicilərin yumruq davasına 
çıxması və əsərin ikinci pərdəsində zala polisin müdaxiləsi 
haqqında mətbuatda bir sıra xəbərlər yayılmışdır. Lakin 
hadisənin əsas qayəsi müqayisəlidir və həqiqiliyi şübhə 
doğurur. Bəstəkar özü “Mənim həyatımın salnaməsi” adlı 
kitabında “Müqəddəs bahar”ın premyerasını bu cür 
xatırlayır: “Tamaşaya gəldikdə, elə ilk notlarından istehzalı 
gülüş doğuran birinci prelyüdün ilk taktlarından, 
auditoriyanı tərk etdiyim üçün, əsərə heç cürə qiymət verə 
bilmədim. Mən hiddətlənmişdim. Ayrı-ayrı hücumlar 
tezliklə ümumi hal alaraq daha şiddətləndi, daha sonra isə, 
əks hücumlara və qorxunc iğtişaşa çevrildi. Mən bütün 
tamaşa boyu Nijinskinin oturduğu tərəfdə donub qaldım. 

 O, stulun üstünə çıxıb rəqqaslara məxsus bir tərzdə 
“On altı, on yeddi, on səkkiz”-deyə qışqırırdı. Lakin zavallı 
rəqqaslar auditoriyadakı səs-küydən və ayaq səslərindən heç 
nə eşidə bilmirdilər. Mən qəzəb içində boğulan, hər an 
səhnəyə atılmağa və qalmaqal salmağa hazırlaşan 
Nijinskinin paltarlarından tutmalı oldum. 

Dyagilev səs-küyə son qoymaq ümidi ilə elektrik 
işçilərinə işıqları söndürmək əmrini verməyə davam edirdi. 
Tamaşa haqqında xatırladıqlarım yalnız bunlardan ibarətdir”. 

Balet iki hissə və hər bir hissə ayrı-ayrılıqda 
hadisələrin gedişatını əks etdirən bir neçə nömrədən 
ibarətdir. 

Birinci hissə “Torpağa öpüş” adlanır və aşağıdakı 
nömrələrdən ibarətdir: Giriş, “Bahar kəhanətləri”, “Dandıy 
rəqsləri”, “Qaçırma oyunu”, “Dəyirmi rəqs”, “İki şəhərin 
oyunları”, “Yaşlı-müdrik”, “Torpağa öpüş” və “Yer kürəsi”. 

Girişdə bəstəkar bahar səhərinin oyanışı səhnəsini 
canlandırmaq üçün, faqotun üst diapazonda imitasiyalı, zərif, 
basqın melodiyasından istifadə edir. İngilis rajoku və 
tədricən digər agac, mis nəfəsli alətlər, sonda isə simli alətlər 
ona qoşulur.  

Valtornaların ifasında dəqiq ritmli “Bahar 
kəhanətləri” və “Dandıy rəqsləri”i başlıyır. 

 
”Bahar kəhanətləri”                                                  

 Daim ağır ritmin fonunda müxtəlif melodiya və 
rəqslər, utancaq qızların, mərd kişilərin obrazını təsvir edir. 
Hər bir obrazın sferası (qadın, kişi, yaşlı) özünəməxsus 
tematik formul əsasında verilir. “Qaçırma oyunu”nda 
sürətli hərəkət zaman-zaman daha güclü olan qışqırıqlarla 
kəsilir. 

”Dəyirmi rəqs” klarnetin ifasında “Dənizdə ördəklər” 
toy mahnısı və yaz mərasim mahnı intonasiyaları əsasında 
açılır. Tədricən digər musiqi alətləri də klarnetin ifasına 
qoşulur. Musiqidə sakit, qürurlu hərəkət hakimlik edir. 

“İki şəhərin oyunları” kişi cəsarətini və gücünü 
göstərir. “Yaşlı-müdrik” əvvəlki epizodun hərəkətləri, 
çətin, biraz da təntənəli variantda qorunub saxlanılır. 
“Torpağa öpüş”. Bir anda hər şey dayanır. Sanki, hər yer 
sehrlənmiş bir səssizliyə qərq olur. Bu mövzu litavraların 
sakit, simlilərin isə sehrli ifasında verilir. 

“Yer kürəsi” - ağır, sağlam, inadcı, güclü bir tutti ilə 
başlayır. Parlaq sehr anidən kəsici templə qırılır. 

İkinci hissə sehrli planı həyata keçirmək üzərində 
qurulub və girişlə başlayır.  

 
Xorovodların növbəsində dəyirmi rəqs başlayır. Burda 

əsas yeri ağsaqqalar tutur. Bütün tayfa onların əmr və 
hərəkətlərinə tabe olurlar. Onlar birini seçər, seçiləni qurban 
edərlər. Bu hissə “Böyük müqəddəs rəqs” ilə tamamlanar. 

İkinci hissə də birinci hissədə olduğu kimi, bir neçə 
musiqi nömrəsindən ibarətdir: Giriş “Böyük fədəkarlıq”, 
“Qızların müəmmalı oyunları”, “Dairə ətrafında 
dolanma”, “Seçilənlərin dahiliyi”, “Atalara fəryad”, 
“Yaşlı insanların hərəkatı”  və “Böyük müqəddəs rəqs”. 

Giriş skripkaların heyranedici, sirli tembri ilə açılır. 
Şəffaf orkestr ifasında, sirli gecənin pıçıltısı eşidilir. 

“Qızların müəmmalı oyunları”, “Dairə ətrafında 
dolanma” girişdəki əhval-ruhiyyəni davam etdirir. Eyni 
zamanda xalq folklor nümunələri ilə (Aprel mahnıları 
Smolensk vilayətinə xasdır) əlaqəlidir. Tədricən səslər dəqiq 
və parlaq şəkil alır və temp bir qədər sürətlənir. 

Gözlənilmədən litavra və barabanların şiddətli zərbələri 
cazibədarlığı məhv edir. 

“Seçilənlərin dahiliyi” başlanır. Burada sanki, “Ağır 
çəkic vuruşlu bir ritm başlayır və hər vuruşdan sonra bir alov 
sıçrayır” (Asafyev) 

“Atalara fəryad” qısa, sərt, vacib bir qətnamə arxeoik 
ibadətə - psalmodiyaya əsaslanır. 

“Yaşlı insanların hərəkatı” ingilis rajoku və alt 
fleytanın sirli dialoqu, cazibədar tembri və ritmi ilə fərqlənir. 
Musiqi daha çox gərgin səslənir və bütün əsərin son 
nöqtəsinə-kulminasiyasına gətirib çıxarır. 

“Böyük müqəddəs rəqs” sonluğuna qüdrətli ritm və 
dinamik gərginlik hökmranlıq edir. Bəstəkar bütün əsər boyu 
qızğın motivlərə yol açan rus baletinin qəddarlığını musiqi 
dili ilə əks etdirir. Stravinski yaradıcılığının orijinallığı bir 
daha özünü girişdə büruzə verir. “Müqəddəs bahar” özünün 
ostinatolardan geniş istifadəsi ilə fərqlənir. Əmələ gələn 
tekstura və harmoniyalar rəssamlıqda Kubizm üslubuna (XX 
əsrin əvvəllərində Fransada, rəssamlıqda yaranmış modernist 
cərəyan olub, real obyektləri həndəsi fiqurlar kimi təsvir 
etməsi ilə xarakterizə olunur) ekvivalent olan kollaj (fransız 
sözü olub, mənası eyni əsərin tərkibində müxtəlif materiallar 
və şəkilləin olması deməkdir) yaradır. Bu keçidlər, 
kollajlarla bərabər öz uzunluğu ilə diqqət çəkir. Stravinski 
bunlara bütöv bir şəkildə yanaşır və musiqi parçalarını 
tamamlayır. 
 Orkestrin tərkibi: 3 fleyta, 2 fleyta-pikkola, alt 
fleyta, 4 qaboy, 2 ingilis rajoku, 4 klarnet, klarnet-pikkola, 4 
faqot, 8 valtorna, 2 tenor truba, bas truba, 3 trombon, 2 tuba, 

litavra, üçbucaq, tarelka, böyük, kiçik baraban, tamtam, 
simlilər. 
 

“Petruşka” baleti 
 

Stravinskinin xalq yaradıcılığı 
mifologiyası əsasında yazdığı ilk baleti 
“Petruşka” qeyri-adiliyi ilə fərqlənir. Balet 
bir pərdə, dörd şəkildən ibarətdir: I şəkil 
“Masleniça bayramında Peterburqda 
gəzinti”, II şəkil “Petruşkanın otağı”, III 
şəkil “Arapın otağı”, IV şəkil “Yenə bazar 
meydanı” adlanır. Əsas obrazlar: Petruşka, Balerina, Arap, 
Sehrbaz, Böyük baba, küçə rəqsçiləri, şarmanka çalan və 
qaraçılar. 

Hadisələr Rusiyada masleniça bayramı ərəfəsində baş 
verir. I şəkil “Masleniça bayramında Peterburqda 
gəzinti” adlanır.  

Açıq havada böyük bir kütlənin hərəkətlənməsi 
göstərilir: tacirlər, əsgərlər, qoca qrafinya, kadet korpusunun 
müəllimi və şagirdləri, sənətkarlar və xalq. Meydanda 
şarmanka çalan və iki rəqqas görünür. Onların ifasını 
təbillərin səsi kəsir. İki qoca kütləni aralayaraq pərdəni açır. 
Ortaya pərdənin arxasında gizlənmiş, şərq libası geyinmiş 
sehrbaz çıxır. O, xurcunundan üç oyuncaq çıxardır: solda 
Arap, ortada Balerina, sağda isə Petruşka durur. Sehrbazın 
fleytada çaldığı sehrli musiqi ilə oyuncaqlar canlanmağa 
başlayır. Onlar rus rəqsini oynayaraq kütlənin içinə 
qarışırlar. Balerina gah Petruşka, gah da Arapla əylənir. 
Qısqanclıq hissi keçirən Petruşka, Arapı ağacla vurur. İşıqlar 
sönür, pərdə yenir, təbil səsləri eşidilir. 

Petruşkanın otağı. Divarda Böyük babanın portreti 
görünür. Sehrbazın təpiklə vurduğu Petruşka ağlayaraq otağa 
düşür. O, özünü çox yazıq və bədbəxt hiss edir. Sahibi onu 
sevmir, ona pis rəftar edir, xoşlandığı Balerina isə Arapı 
sevir. Birdən Balerina içəri daxil olur, Petruşka qorxulu 
hərəkətlər nümayiş etdirir və Balerina qorxaraq otaqdan 
qaçır. Petruşka yenə heç kimə lazımsız biri kimi, tək qalır. 

Arapın otağı hissəsində divarda, “şərq” cizgiləri 
işlənilmiş şəkil görünür. O, uzanmış vəziyyətdə ayağı ilə 
Hindistan cəvizini qırmağa çalışır. Cəvizin içindən qəribə 
səslər gəlir və onu qıra bilməyən Arap, sehrli gücündən 
istifadə etmək qərarına gəlir. O, cəvizin qırılması üçün dua 
oxuyur, lakin, əvəzində Balerina peyda olur və əyləncəli bir 
mahnı oxuyur. Arap cəvizi qıra bilmədiyi üçün özündən 
narazıdır. Balerina anidən həyacan keçirir və Arap onu 
qucaqlamağa çalışır. Bu zaman Petruşka qışqırıqla otağa 
daxil olur. Arap onu qılıncıyla təhdid edir və rəqibini 
otaqdan uzaqlaşdırır. Balerina Arapın cəsarətinə heyran olur. 

“Yenə bazar meydanı”. Axşam olmasına baxmayaraq 
bayram davam edir. Bazar meydanında səs-küy, qaraçıların 
ayılarla rəqsi, tacirlərin alqı-satqısı, iki gəncin pul 
mübahisəsi və s. təsvir olunur.  

Petruşkanın ortaya çıxması bu anı pozur. O, sahibindən 
qaçır, onu Arap tutur və xalqın gözü önündə başından 
vuraraq öldürür. Camaat narahat olur. Sehrbaz ortaya çıxaraq 
xalqı sakitləşdirməyə çalışır. O, bir anda sehrlə Petruşkanın 
yerə düşmüş başını bədəninə taxır və ölənin içi kəpəklə dolu 
Petruşka olduğunu bildirir, sakitləşən bazar əhli dağılmağa 
başlayır. Anidən, evin damından ağlamaq səsi eşidilir. Bu 
Petruşka idi. O, ay işığında, zorakılığa, haqsızlığa qarşı 
üsyan edirmiş kimi, yumruq təhditləri yağdırır. Petruşkanın 
ruhu ölümsüzdür!  

Bəstəkar baletdə impersionist bəstəkarların 
yaradıcılığına da nəzər salır: Debüssi (“Dəniz”, “İberiya”), 
Ravel (“İspan rapsodiyası”), lakin bu təfsirlər Stravinski 
tərəfindən rus ladında tamamilə fərqli intonasiyalarla verilir. 
Musiqi xarakteristikasına görə, obrazlar bir-birindən 
fərqlənir: şarmankaçı və küçə rəqqasları (“Yağışlı payız 
axşamında” mahnısının motivləri və vals), sehrbazlıq 
səhnəsi - qəddar, sirli səslərlə, atəşli “Rus rəqsi” ilə verilir. 
Birinci hissə klarnet və qaboyların kəskin qışqırtısı ilə 
tamamlanır. Onları izləyən quru təbil səsləri eşidilir. 

İkinci hissədə təbillərin kəsintisiz ifası davam edir. 
Ardından Petruşkanın müxtəlif tembrlərdə acı verən 
qışqırtısı, kədərli inləmələri eşidilir. Adajietto-kədərli rəqs 
başlayır. Tədricən daha sakit, sonra isə şən xarakter daşıyır 
(Balerina, Petruşkanın yanına gəlir). Anidən ağac nəfəs 
alətlərinin ifasında Petruşkanın qorxulu hərəkətləri verilir və 
Balerina qaçır. Yenidən təbillərin səsi eşidilir. 

Üçüncü hissəyə giriş vahid, vəhşi, çılğın bir 
barbarlıqla başlayır və ardından Arapın qrotesk rəqsi verilir. 

Sonra onu kornet və təbillərin müşayiətilə başqa, əyləncəli 
bir rəqs əvəz edir. Digər karikaturalı, sentimental vals-
Arapla Balerinanın duetidir. Gözlənilmədən musqidə 
qışıqırıq səsləri eşidilir: bu Petruşkanın dağılma səhnəsidir. 

Sonuncu hissə, ilk bölümün əhval-ruhiyyə və 
görüntüsünü “təntənəli əyləncə”ni canlandırır. Burada bir-
birinin ardınca xalq mahnı motivlərindən nümunələr: 
“Peterburq boyunca”, “Ah mənim kölgəm”, “Qar yağır” 
və bəstəkarın yazdığı ağır harmoniyalı melodiyalar səslənir. 
Şənlik zamanı, trubaların ifasında Petruşkanın qışqırığı 
eşidilir. Onun ölümü, tarelkaların titrəməsi və fleytaların son 
kədərli ifası ilə verilir. Musiqi anidən kəsilir. Sonda, əlində 
ölmüş bir oyuncaqla gələn sehrbaz görünür.  

Trubanın ifasında Petruşkanın leytmotivlərindən 
intonasiyalar verilir. Musiqi tam orta cümlədə qırılır. 

Əsas əsərləri 
 

Operaları: “Bülbül” lirik opera (1914), “Çar Edip” 
opera-oratoriya (1927), “Pozğunların artımı” (1953); 

Baletləri: “Alov quşu” (1910), “Petruşka” (1911), 
“Müqəddəs bahar” (1913), “Pulçinella” (1920), “Apollon 
Musaqet” (1928), “Kart oyunu” (1936), “Orfey” (1947), 
“Aqon” (1957); 

Simfonik əsərləri: “Favn və çoban” simfonik süita 
(1906), simfoniya Es-dur (1907), Fantastik skertso (1908), 
“Oktet” (1923), “Zəburların simfoniyası” (1930), “Persefon” 
melodrama (1938), C-dur simfoniyası (1940), “Üç hərəkətli 
simfoniya” (1945), “Djezualdo di Venozanın 400-illiyinə 
həsr olunmuş monument”, “Potop” kantata-alleqoriya 
(1962), Rekviem (1966); 

Kamera-instrumental əsərləri: Kantata (1952), 
Septet (1953), Şekspir “Üç mahnı”, “Dilan Tomasın 
xatirəsinə” (1954), “Threni”, “Moizə”, “Təhkiyə”, “Dua” 
(1961), “Daşqın” (1962), fortepiano üçün sonatalar və s. 

